
В. Жук
ПРАДМОВА
11 чэрвеня 1957 г. ў Акадэміі навук БССР быў створаны Інстытут мастацтвазнаўства, этнаграфіі і фальклора (у 1992 г. яму прысвоена імя Кандрата Крапівы). Стварэнне інстытута было прадыктавана новымі ўмовамі грамадска-палітычнага і культурнага развіцця краіны таго часу. Скончыўся перыяд пасляваеннага аднаўлення, ставіліся новыя маштабныя задачы. У грамадскай свядомасці пераважаў уздым, патрыятычныя пачуцці, - вынік вялікай Перамогі ў Айчыннай вайне, з'яднаўшай народы шматнацыянальнай дзяржавы ў імкненні выстаяць і перамагчы.

Будавалася новая гістарычная супольнасць, вызначаліся перспектывы росквіту нацый і народнасцяў. У гэтых умовах росквіт і разнастайнасць нацыянальных культур можна было паказаць толькі дзякуючы вывучэнню традыцый духоўнай і матэрыяльнай культуры, мастацтваў кожнага з народаў СССР. Неабходны былі грунтоўныя фундаментальныя даследаванні. Яшчэ М. Горкі ў трыцатыя гады выказаў думку пра шматтомнае выданне фальклору народаў СССР. Актуальнымі становяцца этнаграфічныя даследаванні. У 1950-я гг. быў выданы ўсходнеславянскі этнаграфічны зборнік. Крыху пазней - дзевяць тамоў «Мастацтва народаў СССР».

У новых умовах неабходна было сістэмнае, комплекснае даследаванне праблем мастацтвазнаўства, этналогіі і фалькларыстыкі, на высокім акадэмічным узроўні, у рамках фінансавання дзяржаўных праграм фундаментальных даследаванняў. Неабходны былі навуковыя школы, падрыхтоўка навуковых кадраў.

За шэйдзесят год свайго існавання Інстытут стаў вядучай навукова-даследчай акадэмічнай установай Беларусі па праблемах культуры і мастацтваў. У краіне і шырока за яе межамі вядомы фундаментальныя шматтомныя выданні «Беларуская народная творчасць» (анталогія нацыянальнага фальклору, звыш 40 тамоў), васьмітомны «Збор помнікаў гісторыі і культуры Беларусі», шматтомная «Гісторыя беларускага мастацтва», тамы па гісторыі беларускага тэатра, гісторыі беларускага музычнага тэатра, гісторыі беларускага кіно. Выдаюцца новыя фундаментальныя серыі: «Беларусы» (выйшла 13 тамоў), «Гісторыя гарадоў і вёсак Беларусі» (выйшла 16 кніг), «Архітэктура Беларусі: нарысы эвалюцыі ва ўсходнеславянскім і еўрапейскім кантэксце » (выйшла 6 кніг), «Нарысы гісторыі культуры Беларусі»(выйшла 5 кніг). За гады работы Інстытута ім і яго навукоўцамі выдадзена каля тысячы кніжных выданняў. Працы супрацоўнікаў інстытута адзначаны Дзяржаўнымі прэміямі, іншымі айчыннымі і замежнымі высокімі ўзнагародамі.

У розныя гады ў Інстытуце працавалі вядомыя вучоныя, з імёнамі якіх звязаны навуковыя школы: акадэмік П. Глебка, прафесар М. Кацар, члены-карэспандэнты У. Няфёд, В. Бандарчык, С. Марцалеў, дактары мастацтвазнаўства Л. Дробаў, Г. Куляшова, В. Шматаў, доктар філалагічных навук, прафесар А. Фядосік. Плённы ўклад у справу стварэння музея старажытнабеларускай культуры зрабіла Вольга Васільеўна Церашчатава.

Акадэмік Пётр Фёдаравіч Глебка бачыў перспектывы развіцця Інстытута ў кадрах. Менавіта ён заклаў грунтоўныя асновы падрыхтоўкі аспірантаў і дактарантаў. Інстытут стаў сапраўднай кузніцай кадраў вышэйшай кваліфікацыі для галін адукацыі, культуры, мастацтваў. У яго сценах абаранялі дысертацыі навукоўцы з розных рэспублік былога СССР, потым краін СНД, краін далёкага замежжа. Сёння ў інстытуце працуе два Саветы па абароне доктарскіх і адзін па абароне кандыдацкіх дысертацый па шасці спецыяльнасцях.

Сённяшні Інстытут сістэмная, шматпрофільная акадэмічная ўстанова. Даследаванні вядуцца па чатыром напрамкам: архітэктура, мастацтвазнаўства, этналогія, фалькларыстыка. Напрамкі маюць спецыяльнасці, адпаведна якім існуюць аддзелы: архітэктуры, выяўленчага і дэкаратыўна-прыкладнога мастацтва, тэатральнага мастацтва, кіно і экранных відаў мастацтва, музычнага мастацтва, этнамузыкалогіі, этналогіі, фалькларыстыкі, славістыкі, старажытнабеларускай культуры. Дзеля павышэння комплекснасці і сістэмнасці даследаванняў і адпаведнасці сучасным патрабаванням да навукі, атрымання інавацыйных і прыкладных вынікаў, аддзелы аб'яднаны па напрамках: архітэктуры, выяўленчага і дэкаратыўна-прыкладнога мастацтва; тэатральнага, экраннага і музычнага мастацтва; этналогіі, фалькларыстыкі і славістыкі.

За гады існавання інстытутам створана грунтоўная база крыніц для даследаванняў пытанняў беларускай культуры. У аддзеле старажытнабеларускай культуры створаны 12 унікальных калекцый, налічваючых каля 20 тысяч помнікаў старажытнабеларускага жывапісу, пластыкі, народнага дэкаратыўна-прыкладнога мастацтва. Створана ўнікальная калекцыя фальклорных запісаў, звыш 400 тысяч помнікаў духоўнай культуры беларусаў. Калекцыям старажытнабеларускага мастацтва і фальклору нададзены высокі статус нацыянальнага навуковага здабытку, яны шырока выкарыстоўваюцца ў вучэбным працэсе вышэйшых навучальных устаноў, у падрыхтоўцы тэлеперадач, стварэнні тэматычных фільмаў і аўдыёзапісаў. Музей старажытнабеларускай культуры штогод наведваюць тысячы наведвальнікаў. Яго гасцямі былі прадстаўнікі шматлікіх краін: відныя вучоныя, пісьменнікі, палітычныя дзеячы, главы канфесій. Экспанаты калекцый былі на выставах у Францыі, Бельгіі, Італіі, Польшы, Арменіі. 

Інстытут сёння актыўна праводзіць інавацыйныя даследаванні. Выканана больш пяцідзесяці праектаў па грантах Беларускага рэспубліканскага фонда фундаментальных даследаванняў, сярод іх сумесныя праекты з Расійскай акадэміяй навук, Нацыянальнай акадэміяй навук Украіны, Румыніі. Інавацыйныя даследаванні Інстыт выконваў і выконвае для Міністэрстваў архітэктуры і будаўніцтва, спорту і турызму, юстыцыі, культуры, адукацыі. Комплексныя, шматпрофільныя даследаванні ўкараняюцца не толькі ў шматлікіх ведамствах і праграмах ВУЗаў, але і ў рэгіёнах, уладамі абласцей і раёнаў.

Сярод вучоных Інстытута 6 маюць званне прафесара і 18 званне дацэнта. Яны чытаюць курсы лекцый ва ўсіх профільных ВУЗах Мінска, кіруюць дыпломнымі і магістарскімі работамі, выступаюць старшынямі Дзяржаўных экзаменацыйных саветаў.

Інстытут супрацоўнічае з шматлікімі навуковымі ўстановамі замежных краін. Традыцыйныя, даўнія сувязі з інстытутам этналогіі і антрапалогіі РАН, інстытутамі яе Сібірскага аддзялення, інстытутамі Кіева і Львова, Вільнюса, Каўнаса, Варшавы, Беластока. Заключаны дамовы аб навуковым супрацоўніцтве з навуковымі ўстановамі Сербіі і Балгарыі, Чэхіі і Кітая. Вучоныя інстытута з'яўляюцца членамі такіх прэстыжных міжнародных арганізацый як еўрапейскі Савет па культуры, міжнародная арганізацыя па народнай творчасці пры ЮНЕСКА, міжнародная арганізацыя славістаў і інш.

У сучасных умовах навуковага забеспячэння дзяржаўных задач развіцця нацыянальнай культуры і мастацтваў, рэфармавання навукі, Інстытут упэўнена крочыць да новых вынікаў і даследаванняў, дзеля справы росквіту мастацтваў, народнай творчасці, традыцый сямейнага і грамадскага побыту, духоўнасці квітнеючай незалежнай Беларусі.
В. Жук

АСНОЎНЫЯ ВЕХІ ГІСТОРЫІ ІМЭФ імя К. Крапівы
Прайшло 60 год з таго дня, калі пачаўся адлік гісторыі Інстытута мастацтвазнаўства, этнаграфіі і фальклору Нацыянальнай акадэміі навук Беларусі. За гэтыя гады змяніўся свет, змянілася наша краіна. Адбыліся змены і ў ІМЭФ імя К.Крапівы, які стаў унікальным шматпрофільным цэнтрам па даследаванню мастацтва, этналогіі, фалькларыстыкі Беларусі, аўтарытэтнай навукова-даследчай установай. Сёння ў Інстытуце рэалізуюцца буйныя фундаментальныя навукова-даследчыя праграмы, рыхтуюцца кадры спецыялістаў (кандыдатаў і дактароў навук) па розных напрамках і спецыяльнасцях гуманітарнай навукі. Інстытут прадастаўляе шырокія магчымасці атрымання вучоных ступеняў у розных спецыяльнасцях мастацтвазнаўства, этналогіі, фалькларыстыкі, вядзе вялікую навукова-даследчую работу, мае шырокія міжнародныя сувязі, актыўна ўдзельнічае ў грамацка-палітычным жыцці нашай краіны. Інстытут мастацтвазнаўства, этнаграфіі і фальклору на працягу дзесяцігоддзяў падрыхтаваў цэлую плеяду высокакваліфікаваных спецыялістаў, сапраўдных прафесіяналаў у сваіх галінах ведаў, многія з якіх сталі гордасцю айчыннай навукі. Відавочна, што стварэнне ІМЭФ было б немагчыма без падтрымкі дзяржавы, без разумення значэння гуманітарнай навукі для развіцця грамадства, без апоры на той фундамент, які быў закладзены папярэднікамі. 

Інстытут мастацтвазнаўства, этнаграфіі і фальклору быў створаны 11 ліпеня 1957 г. Пастановай Савета  Міністраў БССР на базе сектара этнгаграфіі і фальклору Інстытута гісторыі і сектара мастацтва Інстытута літаратуры АН БССР. Першым дырэктарам стаў акадэмік АН БССР, вядомы беларускі пісьменнік П. Глебка. У структуры Інстытута было 4 сектары ў якіх працавала 25 супрацоўнікаў, з іх толькі 2 дактары і 6 кандыдатаў навук. Шматпрофільны характар навуковай установы, дзе вяліся даследаванні ў галіне этнаграфіі, фалькларыстыкі, тэатральнага, музычнага, выяўленчага і дэкаратыўна-прыкладнога мастацтвў, патрабаваў неадкладнага вырашэння кадравай праблемы. Адной з першачарговых пытанняў стала падрыхтоўка спецыялістаў вышэйшай кваліфікацыі праз аспірантуру. Ужо праз дзесяць год у складзе Інстытута было 4 дактары і 25 кандыдатаў навук, адзін акадэмік і адзін член-карэспандэнт АН БССР. Вырас Інстытут і колькасна: у 1967 г. ў ім працавала 77 супрацоўнікаў. Пашыраўся і профіль навуковых работ. Ствараецца сектар гісторыі музыкі, у сектры этнаграфіі пачынае працу група антрапалогіі, з сектара фальклору выдзелена фоналабараторыя (на базе якой у 1979 г. ствараецца сектар параўнальнага вывучэння народнай творчасці славян). Пасля пастановы Дзяржкамітэта па навуцы СССР і Прэзідыума Акадэміі навук БССР у 1969 г. для падрыхтоўкі Збору помнікаў гісторыі і культуры Беларусі быў утвораны адпаведны сектар. У 1976 г. сектар тэатральнгага і кінамастацтва мастацтва выдзяліліся ў асобныя структурныя адзінкі. На аснове сабраных падчас навуковых экспедыцый калекцый ў складзе Інстытута ствараецца сектар старажытнабеларускай культуры і аднайменны музей. Музей старажытнабеларускай кульутры, калекцыя якога складае нацыянальны здабытак Рэспублікі Беларусь, стаў своеасаблівай візітоўкай Інстытута. Нарэшце ў 1991 г. быў створаны аддзел антрапалогіі і экалогіі. Пастановай Прэзідыума АНБ ад 18 снежня 1992 г. №146 і Савета Міністраў ад 7 жніўня 1992 г. № 447 Інстытуту прысвоена імя Кандрата Крапівы. Пастановай Савета Міністраў Рэспублікі Беларусь ад 2 жніўня 2001 г. № 1137 калекцыя фальклорных запісаў і калекцыя Музея старажытнабеларускай культуры ІМЭФ імя К.Крапівы аднесены да аб'ектаў, якія складаюць нацыянальны здабытак. 

Па колькасці супрацоўнікаў найбольш унушальна Інстытут выглядаў у 1981 г., калі ў ім працавала 174 чалавекі, з іх з члены-карэспандэнты АН БССР, 6 дактароў і 40 кандыдатаў навук. Свой 40-гадовы юбілей Інстытут мастацтвазнаўства, этанграфіі і фальклору сустракаў у наступным складзе: агульная колькасць супрацоўнікаў – 105 чалавек, з іх 4 члены-карэспандэнты, 21 доктар і 35 кандыдатаў навук. 

За перыяд існавання Інстытут узначальвалі дырэктары:

Глебка Пётр Фёдаравіч (1905 ‑ 1969) – акадэмік, вядомы беларускі паэт і вучоны, першы дырэктар Інстытута (1957 ‑ 1969 гг.). Навуковую спадчыну П. Глебкі складаюць працы па літаратуразнаўству, мовазнаўству, фалькларыстыцы, этнаграфіі, гісторыі, філасофіі, мастацтвазнаўству. Узнагароджаны ордэнам Леніна, двума ордэнамі Працоўнага Чырвонага Сцяга, ордэнам Чырвонай Зоркі, ордэнам «Знак Пашаны».
Бандарчык Васіль Кірылавіч – член-карэспандэнт, доктар гістарычных навук, прафесар працаваў дырэктарам у 1969 ‑ 1976 гг. В. Бандарчык унёс важкі ўклад у развіццё беларускай этналагічнай навукі. Ён аўтар больш чым 250 навуковых прац. Асноўныя яго навуковыя працы прысвечаны пытанням гісторыі этналангічнага вывучэння беларусаў, развіццю матэрыяльнай і духоўнай культуры. Удастоены ганаровага звання «Заслужаны работнік культуры БССР», узнагароджаны ордэнам Вялікай Айчыннай вайны ІІ ступені, медалямі.
Марцэлеў Станіслаў Віктаравіч – член-карэспандэнт, доктар гістарычных навук, прафесар (1925 ‑ 2003) працаваў дырэктарам з 1976 па 1994 г. С. Марцэлеў даследаваў праблемы гісторыі і теорыі мастацкай культуры: яго пяру належаць дзевяць манаграфий («К духовному расцвету», «Художественная культура Белоруссии на современном этапе» і інш.) і каля 300 іншых навуковых прац. Пад яго кіраўніцтвам і непасрэдным удзеле выдадзены «Збор помнікаў гісторыі і культуры Беларусі» у 7-мі тамах і «Гісторыя беларускага мастацтва» у 6-ці тамах. Да апошніх дзён жыцця С. Марцэлеў займаўся актыўнай навуковай дзейнасцю: узначальваў калектыў супрацоўнікаў па падрыхтоўцы шматтомнага выдання «Гарады і вёскі Беларусі», значную частку работы выконваў сам. С. Марцэлеў быў удастоены звання лаўрэата Дзяржаўнай прэміі Рэспублікі Беларусь, узнагароджаны трыма ордэнамі Працоўнага Чырвонага Сцяга, ордэнам «Знак Пашаны», двума ордэнамі Вялікай Айчыннай вайны ІІ ступені і шамтлікімі медалямі.
Піліпенка Міхаіл Фёдаравіч – член-карэспандэнт, доктар гістарычных навук, прафесар  працаваў на пасадзе дырэктара з 1994 па 2004 г. Даследуе тэарэтычныя пытанні этналогіі, этнічнай гісторыі Беларусі. Аўтар больш чым 100 навуковых прац. Працуе на пасадзе галоўнага навуковага супрацоўніка ў аддзеле этналогіі. Удастоены ганаровага звання «Заслужаны дзеяч культуры Рэспублікі Беларусь». 
З 2004 па 2012 г. Інстытут узначальваў Лакотка Аляксандр Іванавіч, доктар гістарычных навук, доктар архітэктуры, прафесар, акадэмік НАН Беларусі. А. Лакотка вядомы вучоны ў галіне гісторыі архітэктуры, аўтар шаснадцаці манаграфій і больш чым двухсот артыкулаў у айчынным і замежным друку. Пад яго кіраўніцтвам і непасрэдным удзеле распрацаваны шматлікія праекты рэстаўрацыі помнікаў архітэктуры. Ён вядзе актыўную выкладчыцкую дзейнасць, рыхтуе дактарантаў і аспірантаў. Яго навуковыя даследаванні адзанчаны прэміяй «За духоўнае адраджэнне», прэміяй Нацыянальнай акадэміі навук Беларусі, стыпендыяй Прэзідэнта Рэспублікі Беларусь.
У 2012 г. адылася рэарганізацыя: быў створаны Цэнтр даследаванняў беларускай культуры, мовы і літаратуры, які ўзначаліў акадэмік А. Лакотка. Інтытут увайшоў у склад Цэнтра на правах філіяла. Кіраўнік – Жук Валерый Іванавіч, доктар мастацтвазнаўства, прафесар, лаўрэат Дзяржаўнай прэміі Рэспублікі Беларусь. Вучоны сакратар – Гурко Аляксандр Віктаравіч, доктар гістарычных навук, дацэнт.

Інстытут мае кваліфікаваныя кадры, здольныя на высокім навуковым узроўні весці даследаванні па праблемах мастацтвазнаўства, этналогіі і фалькларыстыкі. Асноўнымі напрамкамі навуковай дзейнасці Інстытута, вызначанымі Прэзідыумам НАН Беларусі па прадстаўленню Аддзялення гуманітарных навук і мастацтваў, з'яўляюцца этнакультурныя працэсы на тэрыторыі Беларусі; міжэтнічныя сувязі ў галіне матэрыяльнай і духоўнай культуры; праблемы гісторыі і тэорыі беларускага мастацтва. Інстытут прымае ўдзел у распрацоўцы дзяржаўных праграм фундаментальных даследаванняў, інавацыйных праектаў, навуковых праектаў па фонду фудаментальных даследаванняў, сумесных праектаў з вучонымі Расіі, Польшы, Балгарыі, Румыні, Кітая, Літвы, Эстоніі і іншых краін.

Зараз у Інстытуце працуюць 102 супрацоўнікі, у т. л. 17 дактароў (з іх 1 акадэмік і 1 член-карэспандэнт) і 38 кандыдатаў навук. Структура Інстытута вызначаецца тымі навуковымі галінамі і спецыяльнасцямі па якіх вядуцца даследаванні. У складзе Інстытута 8 аддзелаў і Рэспубліканская лабараторыя гісторыка-культурнай спадчыны.

Архітэктуры (сектары духоўных традыцый у народнай архітэктуры; сучаснай сусветнай архітэктуры і дызайна). Год стварэння 1995. Колькасны склад - 17 (акадэмік - 1, д.н.- 4, к.н.- 6) Загадчык аддзела ‑ Гаранская Таццяна Георгіеўна, кандыдат мастацтвазнаўства. Асноўны напрамак дзейнасці – фундаментальныя даследаванні беларускай архітэктуры і гісторыка-культурнай спадчыны, дызайн.
Выяўленчага і дэкаратыўна-прыкладнога мастацтва. Год стварэння 1957. Колькасны склад - 9 (д.н. 2, к.н.- 5). Загадчык аддзела – Барвенава Ганна Аляксандраўна, кандыдат мастацтвазнаўства, дацэнт. Асноўны напрамак дзейнасці - фундаментальныя даследаванні ў галіне выяўленчага, дэкаратыўна-прыкладнога, народнага мастацтва Беларусі,  праблем развіцця  яго асобных відаў і жанраў.
Тэатральнага мастацтва. Год стварэння 1957. Колькасць супрацоўнікаў - 5 (д.н.- 1, к.н.- 2). Загадчык аддзела – Ярмалінская Вераніка Мікалаеўна, кандыдат мастацтвазнаўства. Асноўны напрамак -- фундаментальныя даследаванні ў галіне беларускага тэатральнага мастацтва, гісторыі нацыянальнай сцэнічнай культуры.
Кина- и тэлемастацтва. Год стварэння 1976. Колькасны склад - 9 (д.н. – 1, к.н. - 5). Загадчык аддзела – Карпілава Антаніна Аляксееўна, кандыдат мастацтвазнаўства, дацэнт. Колькасны склад - 5 (д.н.- 2, к.н.- 2). Асноўны напрамак дзейнасці - фундаментальныя даследванні ў галіне беларускага кінамастацтва, тэлебачання і іншых экранных відаў мастацтва.
Музычнага мастацтва і этнамузыкалогіі. Год стварэння 1960. Колькасны склад - 8 (д.н. – 2, к.н. - 4). Загадчык аддзела – Юўчанка Надзея Аляксандраўна, доктар мастацтвазнаўства, дацэнт, лаўрэат дзяржаўнай прэміі РБ. Асноўны напрамак дзейнасці - фундаментальныя даследаванні ў галіне беларускай прафесіянальнай музыкі і этнамузыкалогіі.
Народазнаўства. Год стварэння 1957. Колькасны склад – 14 (чл.-кар. ‑ 1, д. н. – 5, к.н. – 6. Загадчык аддзела – Гурко Аляксандра Уладзіміраўна, доктар гістарычных навук, дацэнт, лаўрэат прэміі «За духоўнае адраджэнне». Асноўны напрамак дзейнсці ‑ фундаментальныя даследаванні этнакультурных працэсаў на тэрыторыі Беларусі, міжэтнічных сувязей беларусаў у галіне матэрыяльнай і духоўнай культуры, гісторыі этналогіі.
Фалькларыстыкі і культуры славянскіх народаў (сектар захавання фальклорнай спадчыны). Год стварэння 1957. Колькасны склад - 12 (д.н. – 2, к.н. - 3). Загадчык аддзела – Валодзіна Таццяна Васільеўна, доктар філалагічных навук, дацэнт. Асноўны напрамак дзейнасці ‑ фундаментальныя даследаванні ў галіне вустнапаэтычнай творчасці беларускага народа, распрацоўка праблем гісторыі і тэорыі вустнай народнай творчасці, гісторыя фалькларыстыкі.
Старажытнабеларускай культуры. Год стварэння 1979. Колькасны склад – 14 ( к.н. - 4) Загадчык аддзела - Лазука Барыс Андрэевіч, кандыдат мастацтвазнаўства, дацэнт. Лаурэат прэміі «За духоўнае адраджэнне». Асноўны напрамак дзейнасці ‑ фундаментальныя даследаванні і прапаганда старажытнабеларускай мастацкай і матэрыяльнай культуры.
Рэспубліканская лабараторыя гісторыка-культурнай спадчыны. Год стварэння 2015. Колькасны склад ‑ 8 (д.н. –1, к.н. – 2.). Загадчык аддзела – Віцязь Сяргей Пятровіч, доктар гістарычных навук. Асноўны напрамак дзейнасці – навукова-тэхналагічнага і арганізацыйна-метадалагічнага забеспячэння работ па вывучэнню, ахове, захаванню і выкарыстанню гісторыка-культурнай спадчыны краіны.

Нельга не сказаць і аб адміністратыўных службах Інстытута. Фінансавую дзйнасць ажыццяўляе бухгалтэрыя ў складзе А. Скуратовіч, К. Наркевіч і Л. Плоткінай. Кадравымі пытаннямі займаецца А. Пячко, гаспадарчымі ‑ Л. Бягун. 
Значны навуковы патэнцыял, унікальныя магчымасці для міждысцыплінарных даследаванняў дазваляюць вучоным Інстытута засяродзіць увагу на прыярытэтных навуковых напрамках. Інстытут уносіць значны ўклад у развіццё фундаментальных даследаванняў у галіне матэрыяльнай і духоўнай культуры беларусаў, вывучэнне і прапаганду нацыянальнага мастацтва. Атрыманыя вынікі навуковых даследаванняў па распрацаваным Інстытутам праграмам «Культурная спадчына Беларусі: шляхі развіцця нацыянальных традыцый і сучасны стан мастацтва» (Культурная спадчына), «Даследаванне гісторыі, мастацтва, фальклору, этнакультурных традыцый Беларусі ў кантэксце славянскіх культур, еўрапейскай цывілізацыі, глабальнага развіцця і этнаканфесійных працэсаў у сучасным свеце» (Гісторыя і культура), атрымалі сваё ўкараненне ў калектыўных працах, манаграфіях, брашурах, артыкулах. Толькі для прыкладу, па праграме «Культурная спадчына» было апублікавана 50 манаграфій, 11 сборнікаў, 10 навучальных дапаможнікаў і 16 брашур. У рамках выканання праграмы «Гісторыя і культура» супрацоўнікамі Інстытута было выдадзена 46 манаграфій, 21 зборнік, 3 альбомы, 16 навучальных дапаможнікаў, 35 брашур. Усе гэтыя выданні послужаць асновай для якасна новага ўзроўню вывучэння і разумення пытанняў культурнага развіцця Беларусі. Апублікаваныя працы маюць не толькі навуковую каштоўнасць, але і могуць выкарыстоўвацца ў якасці навучальных дапаможнікаў для выкладчыкаў і студэнтаў ВНУ. Кніжныя выданні Інстытута ‑ значная культурная каштоўнасць, яны ўносяць плённы ўклад у духовнае развіццё людзей, садзейнічаюць папулярызацыі ведаў аб нацыянальным мастацтве і культуры.

Выданнямі, падрыхтаванымі у Інстытуце, мастацтвазнаўства, этнаграфіі і фальклору імя К. Крапівы, можа ганарыцца айчынная гуманітарная навука. Сярод іх, такія фундаментальныя працы як «Беларуская народная творчасць» у 45 тамах, «Збор помнікаў гісторыі і культуры Беларусі» у 7 тамах, «Гісторыя беларускага мастацтва» у 6 тамах, «Гісторыя беларускага тэатра» у 4 тамах, «Гісторыя кінатэлемастацтва Беларусі» у 4 тамах, «Музычны тэатр Беларусі» у 5 тамах, «Архітэктура Беларусі: нарысы эвалюцыі ва ўсходнеславянскім і еўрапейскім кантэксце» у 6 тамах, «Беларуская народная творчасць (гісторыка-тэарэтычнае даследаванне)» у 6 тамах, шматтомныя выданні «Беларусы» і «Гарады і вёскі Беларусі». 

Шмат увагі надаецца падрыхтоўцы навуковых кадраў, маладых вучоных, якія будуць вызначаць будучыню не толькі Інстытута, а і ўсёй беларускай навукі. У Інстытуце сфарміраваліся і дзейнічае шэраг навуковых школ, на чале якіх стаяць вядучыя вучоныя. У галіне тэатразнаўства ‑ гэта доктар мастацтвазнаўства, прафесар Р. Смольскі; фалькларыстыкі ‑ доктар філалагічных навук Т. Валодзіна; этналогіі ‑ М. Піліпенка член-карэспандэнт, доктар гістарычных навук, прафесар; выяўленчага і дэкаратыўна-прыкладнога мастацтва ‑ доктар мастацтвазнаўства, прафесар Я. Сахута, доктар мастацтвазнаўства, прафесар В. Жук; архітэктуры ‑ А. Лакотка акадэмік, доктар архітэктуры, доктар гістарычных навук, прафесар; музычнага мастацтва ‑ Т. Мдзівані, доктар мастацтвазнаўства, прфесар, Н. Юўчанка доктар мастацтвазнаўства, прафесар; кіно і тэлемастацтва – А  Красінскі доктар мастацтвазнаўства, прафесар.

У Інстытуце працуюць 2 Саветы па абароне доктарскіх дысертацый па спецыяльнасцях: этналагія, фалькларыстыка, тэатральнае, выяўленчае і дэкаратыўна-прыкладное мастацтва і архітэктура, кіно і іншыя экранныя мастацтвы.

Вядзецца работа з Міністэрствам культуры Рэспублікі Беларусь па ўдасканаленню заканадаўства па пытаннях аховы помнікаў, праводзяцца экспертызы па наданні помнікам статуса гісторыка-культурнай каштоўнасці. Праведзена комплекснае натурнае даследаванне помнікаў народнага дойлідства ў Магілёўскай, Гомельскай, Мінскай і Віцебскай абласцях для Беларускага дзяржаўнага музея народнай архітэктуры і быта. Распрацавана канцэпцыя развіцця музейнай экспазіцыі. Супрацоўнікі Інстытута прынялі ўдзел у распрацоўцы і рэалізацыі заданняў Дзяржаўнай праграмы адраджэння тэхналогій і традыцый вырабу слуцкіх паясоў і развіцця вытворчасці нацыянальнай сувенірнай прадукцыі «Слуцкія паясы» на 2012 – 2015 гг. у рамках якой быў створаны музей «Гісторыі слуцкіх паясоў» у г. Слуцку. Створаны навукова-практычныя распрацоўкі па асваенню беларускага музычнага канцэртна-выканальніцкага мастацтва і метадычныя рэкамендацыі па яго укараненню. Распрацаваны навуковы праект музеефікацыі 2-га пускавога комплекса Палацавага ансамбля Радзівілаў у Нясвіжы. Інстытутам мастацтвазнаўства, этнаграфіі і фальклору імя К. Крапівы праведзена Міжнародная наувуковая канферэнцыя «Сусветная фальклорная спадчына: мінулае, сучаснасць, перспектыўныя напрамкі даследаванняў» з удзелам вучоных з краін Еўропы, ЗША, Канады, Аўстраліі. Праведзена кансультатыўная сустрэча і трэнінг ЮНЕСКА для экспертаў краін СНД «Умацаванне нацыянальнага патэнцыяла па захаванню нематэрыяльнай культурнай спадчыны» накіраваныя на ўдасканаленне метадалогіі і актывізацыю работы па стварэнню нацыянальных інвентароў нематэрыяльнай культурнай спадчыны ў кожнай з краін СНД. Створана электронная база дадзеных помнікаў духоўнай культуры на падставе калекцыі фальклорных запісаў, структурыраваная з улікам рэгіянальнай спецыфікі беларускага фальклора па Мінской, Віцебскай, Магілёўскай, Гомельскай, Брэсцкай і Гродзенскай абласцях. У рамках выканання плана мерапрыемстваў дагавора аб супрацоўніцтве паміж НАН Беларусі і Міністэрствам культуры супрацоўнікі Цэнтра деследаванняў беларускай культуры, мовы і літаратуры выступілі арганізатарамі і ўдзельнікамі цэлага рада акцый: Рэспубліканскі фестываль-ярмарка рамёстваў «Вясновы букет», Рэспубліканскае свята-конкурс выцінанкі «Чароўныя нажніцы», Абласное свята-конкурс «Разьбы зачараванне» у Мядзелі, свята-конкурс пояса і выцінанкі «Умельцы», свята-конкурс драўлянай скульптуры «Сонечная цеплыня дрэва», 8-ы Рэспубліканскі фестываль нацыянальных культур у Гродна, фестываль народнай музычнай культуры «Берагіня», ярмарка рамёстваў «Горад майстроў» у дні чэмпіяната свету по хакеі і інш.

Інстытут паспяхова завяршыў фундаментальныя даследаванні культуры, мастацтваў, народнай творчасці у рамках падпраграмы № 1 «Гісторыя, духоўная і матэрыяльная культура беларускага народа» як састаўной часткі дзяржаўнай праграмы навуковых даследаванняў на 2011 ‑ 2015 гг. «Гуманітарныя навукі як фактар развіцця беларускага грамадства і дзяржаўнай ідэалогіі», якія маюць важнае значэнне ў вырашэнні задач інавацыйнага развіцця нацыянальнай культуры, вызначаных Прэзідэнтам Рэспублікі Беларусь і Урадам;

Інстытутам выдадзена больш 500 навуковых прац. Выйшлі чарговыя тамы з серый «Беларусы», «Гарады і вёскі Беларусі», «Гісторыя культуры Беларусі», «Старажытныя гарады Беларусі». Падрыхтавана і выдадзена праграма «Усеагульная гісторыя мастацтваў» для рэспубліканскіх школ з паглыбленым вывучэннем архітэктуры і мастацтва, а таксама вучэбны дапаможнік для ВНУ «Гісторыя беларускага мастацтва» у 2-х тамах, а таксама шэраг манаграфій. 
Супрацоўнікі Інстытута ўдзельнічаюць у навукова-практычных канферэнцыях, семінарах, круглых сталах па абмену вопытам, тэле- і радыеперадачах па праблемах развіцця культуры і мастацтва. Праведзены сумесныя з установамі Міністэрства культуры Міжнародныя навукова-практычныя канферэнцыі «Актуальныя праблемы мастацтва: гісторыя, тэорыя, методыка», «Традыцыі і сучасны стан культуры і мастацтва», «Іван Хруцкі: Жыццё, творчасць, мастацкая спадчына» і інш. Рэспубліканскі навукова-практычны семінар «Культурная спадчына як духоўная каштоўнасць у выхаванні і развіцці дзяцей і моладзі», першая Рэгіянальная сустрэча экспертаў у рамках праекта ЮНЕСКА «Мастацкая адукацыя ў краінах СНД: пытанні і перспектывы развіцця творчага патэнцыяла ў 21 ст.». Стала традыцыйным правядзенне міжнароднай навуковай канферэнцыі: «Традыцыі і сучасны стан культуры і мастацтваў». Важным культурным мерапрыемствам стаў першы Міжнародны кангрэс беларускай культуры, які адбыўся ў 2016 г. 

Актыўна развіваецца музейна-выставачная дзейнасць. Інстытут правеў шэраг Міжнародных выставак «Беларускі народны касцюм і абрадавы ручнік» у Пасольстве Рэспублікі Беларусь у Вялікабрытаніі, Міжнародная выстаўка, прысвечаная 1025-годдзю хрышчэння Русі (Беларусь, Расія, Украіна, Сербія) «Праваслаўны свет. Вобраз Хрыста ў іканаграфіі краін Усходняй Еўропы» у Нацыянальным мастацкім музеі Рэспублікі Беларусь, «Беларускія абразы і скульптура XVIII – XIX стст. з фондаў Музея старажытнабеларускай культуры» у Магілёўскім абласным мастацкім музеі імя П. Масленікава, «Дзесяць стагоддзяў мастацтва Беларусі» у Нацыянальным мастацкім музеі Рэспублікі Беларусь, ў г. Гайяк (Францыя у Нацыянальнай карціннай галерэі Рэспублікі Арменія, у Польшы 

Былі праведзены таксама шэраг навукова-практычных семінараў для работнікаў аддзелаў культуры, дырэктароў Дамоў рамёстваў, метадыстаў па традыцыйнай культуры АНМЦ, РМЦ, музейных работнікаў краязнаўчых і этнаграфічных музеяў, семінар-практыкум у г. Магілёве для работнікаў дамоў рамёстваў і музеяў. 

Па сцэнарыях супрацоўнікаў Інтытута А. Лакоткі і З. Мажэйкі былі зняты дакументальныя фільмы. Дакументальна-мастацкі фільм па сцэнарыю З. Мажэйкі «Рух зямлі» атрымаў спецыяльны прыз на 5 Міжнародным кінафестывалі. 

Распрацоўкі вучоных ІМЭФ імя К. Крапівы, прысвечаныя праблемам этнічнай гісторыі,  экалогіі і біякультурнай адаптацыі чалавека, гісторыі і тэорыі беларускага мастацтва атрымалі шырокую вядомасць і прызнанне як у рэспубліцы, так і за яе межамі. Аб чым сведчаць і тыя прэміі і ўзнагароды, атрыманыя навукоўцамі Інстытута. 

Дзяржаўнымі прэміямі БССР і Рэспублікі Беларусь адзначаны наступныя работы: 

«Тэатр у вогненныя гады», «Сучасны беларускі тэатр», «Станаўленне беларускага савецкага тэатра». Цыкл работ (У. Няфёд). Прэмія 1966 г.

«Беларуская народная творчасць» у 30 тамах. (А. Фядосік, К. Кабашнікаў, А. Гурскі, Г. Барташэвіч, М. Грынблат, А. Ліс, Л. Малаш, Л. Салавей, І. Цішчанка). Прэмія 1986 г.

«Збор помнікаў гісторыі і культуры Беларусі» у 7 тамах. (С. Марцэлеў, А. Кулагін, В. Караткевіч, Т. Чарняўская). Прэмія 1990 г.

«Музычны тэатр Беларусі» у 3-х тамах. (Г. Куляшова, Т. Мдзівані, Н. Юўчанка). Прэмія 1996 г.

«Гісторыя беларускага мастацтва» у 6-ці тамах. (Л. Дробаў, В. Жук, Я. Сахута, П. Карнач). Прэмія 1996 г. 

Дзяржаўнымі прэміямі Рэспублікі Беларусь адзначаны таксама З. Мажэйка і В. Шматаў. Спецыяльнай прэміяй Прэзідэнта Рэспублікі Беларусь і прэміяй «За духоўнае адраджэнне» адзначаны А. Красінскі, Я. Сахута, Р. Смольскі, А. Кулагін, А. Лакотка, Л. Ракава, В. Белявіна, Г. Каспяровіч, І. Чаквін, Б. Лазука. Супрацоўнікі Інстытута А. Цітавец, Т. Цяпкова, С. Мілючэнкаў за цыкл работ «Трансфармацыі беларускай фальклорна-этнаграфічнай традыцыі ў Беларусі і Сібіры» прысуджана прэмія НАН Беларусі і СА РАН імя акадэміка В. А. Капцюга. Прэміяй НАН Беларусі ўзнагароджаны В. Бандарчык (1999), А. Лакотка (1999, 2011), В. Шарая (2003), В. Белявіна, Л. Ракава (2007). Звання «Заслужаны дзеяч мастацтваў БССР» удастоены З. Мажэйка, У. Няфёд, «Заслужаны дзеяч культуры БССР» – В. Бандарчык; «Заслужаны дзеяч культуры Рэспублікі Беларусь» – М. Піліпенка, Р. Смольскі; «Заслужаны дзеяч навукі Рэспублікі Беларусь» – С. Марцэлеў. Акадэмік П. Глебка ўзнагароджаны ордэнамі «Знак Пашаны», Чырвонай зоркі, Працоўнага Чырвонага Сцяга, Леніна, члены-карэспандэнты В. Бандарчык – Айчыннай вайны II ступені, медаллю Францыска Скарыны, І. Гутараў – ордэнамі Чырвонага Сцяга, Леніна, Працоўнага Чырвонага Сцяга, С. Марцэлеў – «Знак Пашаны», Працоўнага Чырвонага Сцяга, Айчыннай вайны I ступені, У. Няфёд – ордэнам «Знак Пашаны», доктар мастацтвазнаўства Р. Смольскі – медаллю «За працоўныя заслугі». Доктар мастацтвазнаўства В. Шматаў і акадэмік А. Лакотка – медаллю Францыска Скарыны. Прэміямі і ўзнагародамі Міністэрства культуры Республікі Беларусь, ворчых саюзаў і культурных фондаў за высокія творчыя дасягненні адзначаны цэлы шэраг супрацоўнікаў Інстытута. Нашы маладыя вучоныя адзначаліся прэміяй Нацыянальнай акадэміі навук Беларусі за лепшую навуковую работу сярод маладых вучоных.

Апошнія гады адзначаны буйнымі дасягненнямі ў вывучэнні этналогіі, фалькларыстыкі, мастацтвазнаўства, новыя напрамкі фарміруюцца пры распрацоўцы актуальных пытанняў гісторыі культуры. Разуменне неабходнасці трансфармацыі Інстытута ў якасна новую навуковую ўстанову, якая здольнна адказваць на выклікі часу і склаўшуюся практыку, будзе садзейнічаць паспяховаму развіццю ІМЭФ у перыяд станаўлення новай незалежнай Беларусі.

Сёння Інстытут мастацтвазнаўства, этнаграфіі і фальклору імя К. Крапівы ‑ гэта навуковая ўстанова з багатымі традыцыямі, шматгадовым вопытам даследчыцкай работы. За час існавання створаны належныя ўмовы для і паспяхова вырашаны задачы па даследаванню матэрыяльнай і духоўнай культуры беларускага народа, новых падыходаў да даследчай работы. Інстытут ‑ гэта інтэлектуальны здабытак беларускай навукі. Супрацоўнікі ІМЭФ імя К.Крапівы актыўна ўключаны ў працэс навукова-даследчай дзейнасці, прымяняюць вынікі навейшых даследаванняў у педагагічнай практыцы, удасканальваюць метадычную базу. Існаванне менавіта такога інстытута з'яўляецца сёння найбольш запатрабованым і актуальным у краіне.

В. Князева
АДДЗЕЛ АРХІТЭКТУРЫ

Аддзел быў створаны ў 1969 г. як сектар Збору помнікаў гісторыі і культуры Беларусі Інстытута мастацтвазнаўства, этнаграфіі і фальклору АН БССР. Асноўным напрамкам навуковай дзейнасці супрацоўнікаў сектара стала грунтоўнае вывучэнне гісторыка-культурнай спадчыны краіны, якое з 1970 г. узначаліў Уладзімір Іванавіч Няфёд (1916 – 1999 гг.), доктар мастацтвазнаўства, член-карэспандэнт АН БССР (з 1972 г.), а з 1977 г. – Станіслаў Віктаравіч Марцэлеў (1925 –2003 гг.), дырэктар Інстытута, доктар гістарычных навук, член-карэспандэнт, прафессар. Вынікам праведзеных сумесна з вучонымі Інстытута гісторыі АН БССР даследаванняў стала апублікаванае ў 1984–1987 гг. сямітомнае выданне «Збор помнікаў гісторыі і культуры Беларусі», у якім упершыню ў айчыннай навуцы былі адлюстраваны энцыклапедычныя характарыстыкі помнікаў гісторыі і культуры рэспублікі. Выданне з’яўляецца састаўной часткай усесаюзнага «Збору помнікаў гісторыі і культуры народаў СССР» і ўключае каля 16 тыс. артыкулаў аб нерухомых помніках гісторыі, архітэктуры, археалогіі, манументальнага мастацтва, якія захаваліся на тэрыторыі Беларусі да нашых дзён. Сюды таксама ўключаны лепшыя айчынныя архітэктурныя збудаванні пасляваеннага часу (1950 – 1980-х гг.). Кожны з тамоў, багата ілюстраванага картамі-схемамі, каляровымі і чорно-белымі фотаздымкамі выдання, прысвечаны пэўнай вобласці. Том, які апісвае помнікі Мінскай вобласці, складаецца з 2-х кніг. Помнікам горада Мінска прысвечаны асобны том. Сабраныя падчас шматлікіх экспедыцый па гарадам, гарадскім пасёлкам і сельскім населеным пунктам матэрыялы размяшчаюцца ў выданні па раёнам (у алфавітным парадку іх назваў). У канцы кожнага тома змешчаны імянны і геаграфічны паказальнікі. Першы і адзіны том дапрацаванага рускамоўнага выдання «Збору» быў выдазены ў 1990 г. і прысвечаны Брэсцкай вобласці.

У працы па збору матэрыялаў і напісанні навуковых артыкулаў для гэтага ўнікальнага выдання прымалі ўдзел кандыдаты гістарычных навук М. Батвіннік, У. Будзько, Г. Дулеба, В. Караткевіч, Г. Новікава, Э. Савіцкі, А. Шчарбатаў; кандыдаты архітэктуры Т. Чарняўская і Т. Габрусь; кандыдаты мастацтвазнаўства А. Кулагін, А. Пятросава, А. Шамрук, Л. Лапцэвіч, У. Пракапцоў, В. Церашчатава, Г.  Барышаў, М. Яніцкая; кандыдат філалагічных навук І. Кудраўцаў; навуковыя супрацоўнікі У. Алісейчык, С. Багласаў, А. Бараноўскі, У. Бянько, В. Віталева, М. Казлоўская, М. Кірэйшын, В. Князева, І. Мельнік, А. Міцянін, С. Самбук, В. Удальцоў, Т. Чуракова, Л. Шэйко, Г. Ярмоленка; лабаранты В. Бадакоў, Т. Басалыга, В. Ванчук; мастакі Н. Малынава і Н. Гур’ева; фатографы У. Варварын, У. Жэрко; таксама супрацоўнікі выдавецтва «Беларуская савецкая энцыклапедыя» (цяпер выдавецтва «БелЭн»), Інстытута гісторыі НАН Беларусі, навукова-вытворчага аб’яднання «Белрэстаўрацыя» і іншыя.

Калектыўная праца вучоных акадэміі адкрыла якасна новы этап у даследаванні гісторыі культуры Беларусі. На аснове фактычнага матэрыялу «Збору помнікаў гісторыі і культуры Беларусі» стала магчымай глыбокая распрацоўка актуальных праблем гісторыі беларусаў, іх культуры ў кантэксце культуры народаў нашай краіны і Еўропы. Фундаментальная сямітомная праца аддзела захоўвае сваё практычнае значэнне да нашых дзён. На аснове матэрыялаў «Збору» кіраўніцтва рэспублікі яшчэ ў 1988 г. зацвердзіла спіс гістарычных помнікаў, якія былі ўзяты пад ахову дзяржавай. «Збор помнікаў гісторыі і культуры Беларусі» выкарыстоўваўся таксама пры складанні Дзяржаўнага спісу гісторыка-культурных каштоўнасцей Рэспублікі Беларусь (Мінск, БЕЛТА, 2009, 684 с.). 

27.12.1990 г. Пастановай Савета Міністраў БССР выданне атрымала Дзяржаўную прэмію БССР. Лаўрэатамі прэміі сталі супрацоўнікі аддзела С. Марцэлеў, В. Караткевіч, А. Кулагін і Т. Чарняўская.

3 1984 г. пад рэдакцыяй С. Марцэлева выдаецца шэраг навуковых зборнікаў, прысвечаных актуальным праблемам даследавання айчынных помнікаў гісторыі і культуры: «Помнікі старажытнабеларускай культуры. Новыя адкрыцці». Мн.,1984; «Помнікі культуры. Новыя адкрыцці». Мн., 1985; «Помнікі мастацкай культуры Беларусі». Мн., 1989; «Помнікі мастацкай культуры Беларусі эпохі Адраджэння». Мн., 1994. У гэтых выданнях сярод іншых матэрыялаў змешчаны артыкулы супрацоўнікаў аддзела па праблемах гісторыі беларускага дойлідства (Т. Габрусь, Ю. Якімовіч і іншых). Вынікам шматгадовых даследаванняў праблематыкі ў галіне архітэктуры сталі таксама асобныя манаграфічныя выданні: Чарняўскай Т. – «Архітэктура Магілёва» (Мн., 1973) і «Архітэктура Віцебска» (Мн., 1980), «Помнікі Мінска ХVІІ–пачатку XX стст.» (Мн, 1989; у суаўтарстве з А. Пятросавай); Караткевіч В., Кулагіна А. «Помнікі Слоніма» (Мн., 1983); Кулагіна А. – «Архітэктура палацава-прысядзібных ансамбляў Беларусі» (Мн., 1981) і «Архітэктура і мастацтва ракако ў Беларусі» (Мн., 1989); Якімовіча Ю. «Драўлянае дойлідства Беларускага Палесся» (Мн.,1978). 
Значнай з’явай у справе вывучэння гісторыі архітэктуры краіны стала выданне ў 1994 г. энцыклапедычнага даведніка «Архітэктура Беларусі», асноўнымі аўтарамі і навуковымі кансультантамі якога сталі архітэктары аддзела Т. Габрусь, А. Кулагін, А. Пятросава, Т. Чарняўская і інш. Яны ж прынялі актыўны ўдзел ў асвятленні пытанняў гісторыі нацыянальнага дойлідства і ў іншых выданнях выдавецтва «Беларуская Энцыклапедыя», такіх, як «Кароткая энцыклапедыя. Беларуская ССР» (Т.4. Мн.,1981), «Энцыклапедыя літаратуры і мастацтва Беларусі» (Т. 1–5, Мн.,1984–1987 гг.), «Скарына. Энцыклапедычны даведнік» (Мн.,1988), «Беларусь. Энцыклапедыя» (Мн.,1995). У 1991 г. выйшаў з друку падрыхтаваны супрацоўнікамі аддзела ў 1981–1983 гг. біяграфічны даведнік «Архітэктары Савецкай Беларусі». 

Значная колькасць навуковых публікацый па пытаннях папулярызацыі і захавання гісторыка-культурнай спадчыны краіны была апублікавана гісторыкамі і архітэктарамі аддзела ў рэспубліканскай перыёдыцы: часопісах «Мастацтва», «Спадчына», «Беларускі гістарычны часопіс», «Беларуская мінуўшчына», «Роднае слова», газетах «Літаратура і мастацтва», «Рэспубліка», «Культура» і інш. Вынікі навуковых даследаванняў пра нацыянальную архітэктурную спадчыну, атрыманыя навуковымі супрацоўнікамі аддзела ў 1980-х – сярэдзіне 1990-х гг., былі апрабаваны на шматлікіх навуковых канферэнцыях і апублікаваны ў зборніках матэрыялаў міжнародных канферэнцый: «Беларуска-польскія культурныя сувязі» (Мн.,1991), «Фарміраванне і развіццё нацыянальнай самасвядомасці беларусаў» (Мн.,1992), «Культурная спадчына ў фарміраванні нацыянальнай свядомасці народа» (Мн.,1994), «Славянскія культуры пасля другой сусветнай вайны» (Мн.,1996). 

У 1985 г. сектар Збору помнікаў гісторыі і культуры Беларусі быў рэарганізаваны ў аддзел гісторыі культуры, з 1995 г. – аддзел архітэктуры. З 31.10.1995 г. аддзел узначаліў Аляксандр Іванавіч Лакотка, доктар гістарычных навук (з 1993 г.), доктар архітэктуры (з 2001 г.), акадэмік НАН Беларусі (з 2014 г.), дырэктар Інстытута мастацтвазнаўства, этнаграфіі і фальклору НАН Беларуі (з 2004 г.; з 2012 г. Цэнтр даследаванняў беларускай культуры, мовы і літаратуры НАНБ). 

Вывучэнне гісторыка-культурнай спадчыны Беларусі, новыя адкрыцці ў гісторыі развіцця асобных паселішчаў, архітэктурных ансамбляў, комплексаў абумовілі з’яўленне ў 1985 г. новай фундаментальнай навуковай тэмы па гісторыі гарадоў і вёсак Беларусі. Актуальнасць тэмы таксама была звязана з усё больш узрастаючай цікавасцю грамадства да гісторыі Беларусі, адсутнасцю звестак ці іх крайняй фрагментарнасцю аб большасці населеных пунктаў рэспублікі. Кіраўніком аўтарскага калектыву тэмы і галоўным рэдактарам на працягу 1985–2003 г. з’яўляўся С. Марцэлеў, з 2004 г. – А. Лакотка. 

Пачынаючы з 1985 г. супрацоўнікамі аддзела былі падрыхтаваны да выдання рукапісы шматтомнага навуковага, энцыклапедычнага характара выдання «Гарады і вёскі Беларусі», прысвечаныя гісторыі паселішчаў Брэсцкай, Гомельскай, Гродзенскай, Мінскай, Магілёўскай абласцей. У працы над рукапісамі кніг па гісторыі населеных пунктаў Гродзенскай, Магілёўскай і Мінскай абласцей таксама прымалі ўдзел вучоныя з Інстытута гісторыі НАН Беларусі, выкладчыкі Магілёўскага педагагічнага інстытута, Гродзенскага дзяржаўнага ўніверсітэта імя Я. Купалы. Даследаванне ўтрымлівае асноўныя звесткі аб сацыяльна-эканамічным, гістарычным і культурным развіцці, архітэктурна-планіровачным і сучасным эканамічным стане ўсіх адміністрацыйна-тэрытарыяльных адзінак Рэспублікі Беларусь (гарадоў, пасёлкаў гарадскога тыпу, аграгарадкоў, вёсак, хутароў) ад часу іх заснавання і да нашых дзён. Яно ахоплівае ўсю вядомую i новавыяўленую інфармацыю пра населеныя пункты краіны, грунтуецца на шматлікіх і разнастайных крыніцах, выяўленых у гістарычных архівах і навуковых бібліятэках Мінска і Гродна, Масквы і Санкт-Пецярбурга, Вільнюса, Кіева, Львова, абласных і занальных архівах РБ. На аснове архіўных дакументаў (у тым ліку выданняў Метрыкі Вялікага княства Літоўскага апошніх дзесяцігоддзяў) па многіх беларускіх вёсках выяўлены найбольш раннія даты іх першага ўпамінання ў пісьмовых крыніцах. Падчас даследаванняў шырока выкарыстоўваліся рэдкія друкаваныя выданні ХІХ ст., перапісныя лісты Першага ўсерасійскага перапісу насельніцтва 1897 г., сучасныя публікацыі розных дакументаў, статыстычныя матэрыялы па паселішчах Заходняй Беларусі 1921 і 1940 гг., архіўныя матэрыялы па калгаснаму будаўніцтву на тэрыторыі Беларусі ў 1930-х гг., 1940–1941 гг., 1944–1950-х гг., матэрыялы раённых газет і інш.

У навуковы зварот упершыню ўводзіцца багаты фактычны архіўны і бібліяграфічны матэрыял, на падставе якога робіцца магчымым глыбей распрацаваць больш вузкія праблемы гісторыі i культуры Беларусі, узмацніць патрыятычнае выхаванне, палепшыць папулярызацыю гістарычнай i культурнай спадчыны краіны, павысіць пазнавальны ўзровень нацыянальнага i міжнароднага турызму. Навуковая праца «Гарады i вёскі Беларусі» – гэта першая ў рэспубліцы спроба прадставіць комплексную карціну ўзнікнення, развіцця і сучаснага стану паселішч Беларусі. Яна не мае аналагаў не толькі ў нашай краіне, але і сярод краін СНД. 

Пры структурным фарміраванні тамоў выдання ўжыты адміністрацыйна-тэрытарыяльны прынцып: раёны і ўнутры раёнаў населеныя пункты размешчаны ў алфавітным парадку. Кожны том пачынаецца з Уводзін і артыкула па гісторыі абласнога цэнтра. Выданне багата ілюстравана каляровымі i чорна-белымі фотаздымкамі, схемамі, картамі; мае вялікае практычнае значэнне для рэспубліканскіх, абласных і мясцовых органаў кіравання, устаноў навукі, культуры, адукацыі, краязнаўцаў, турыстычных арганізацый. Навуковае энцыклапедычнае выданне «Гарады і вёскі Беларусі» ажыццяўляецца па заказу і фінансавай падтрымцы Міністэрства інфармацыі РБ. 

Усяго за 2004 – 2017 гг. у выдавецтве «Беларуская энцыклапедыя» выйшлі 15 кніг шматтомнага выдання «Гарады i вёскі Беларусі. Энцыклапедыя», прысвечаныя паселішчам Брэсцкай, Гомельскай, Гродзенскай, Мінскай і Магілёўскай абласцей. У цяперашні час вядзецца праца па дапрацоўцы тэкстаў рукапісу па гісторыі населеных пунктаў Віцебскай вобласці.

У падрыхтоўцы тэкстаў па гісторыі населеных пунктаў гэтага унікальнага выдання прынялі ўдзел супрацоўнікі аддзела кандыдаты гістарычных навук М. Батвіннік, Г. Дулеба, Г. Новікава, В. Бацяеў, кандыдат мастацтвазнаўства У. Мальцаў, навуковыя супрацоўнікі У. Бянько, В. Віталева, В. Князева, В. Удальцоў, лабаранты І. Новікава, Т. Пятровіч.

Вынікі даследаванняў, якія праводзіліся ў аддзеле ў рамках планавай тэмы «Гарады і вёскі Беларусі» па гісторыі і планіроўцы населеных пунктаў раёнаў краіны, атрымалі шырокае практычнае прымяненне ўжо ў канцы 1980-х–пачатку 1990-х гг. пры падрыхтоўцы такіх вядомых выданняў, як «Энцыклапедыя гісторыі Беларусі» (Т. 1 – 6. Мн.: БелЭн, 1993–2003 гг.) і гісторыка-дакументальныя хронікі раёнаў Беларусі «Памяць» (завершаны ў пачатку 2005 г.). Толькі ў 2000–2004 гг. А. Лакотка, Т. Габрусь, А. Кулагін, А. Пятросава, А. Шамрук, Г. Дулеба, У. Мальцаў, У. Бянько, В. Віталева, В. Князева, В. Удальцоў апублікавалі ў кнігах «Памяць» 70 артыкулаў і раздзелаў агульным аб’ёмам звыш 210 друкаваных аркушаў. Шэраг даследаванняў гісторыкаў і архітэктараў аддзела, апублікаваныя ў хроніках «Памяць» дазволілі значна палепшыць краязнаўчую працу ў некаторых раёнах Беларусі, далі новы імпульс да адкрыцця новых раённых і школьных краязнаўчых музеяў. У маі 2005 г. кіраўнік аўтарскага калектыву, навуковы рэдактар выдання, акадэмік А. Лакотка, дактары мастацтвазнаўства Т. Габрусь, А. Кулагін, навуковы супрацоўнік аддзела В. Віталева за якасную падрыхтоўку матэрыялаў па шэрагу раёнаў для шматтомнага выдання гісторыка-дакументальных хронік «Памяць» атрымалі Ганаровыя граматы Міністэрства інфармацыі РБ. У тым жа 2005 г. у выдавецтве «Беларусь» была надрукавана кніга навуковага супрацоўніка аддзела В. Князевай «Падарожжа па Беларусі. Гарады і гарадскія пасёлкі», у якой размешчаны нарысы па гісторыі 174 гарадоў і гарадскіх пасёлкаў Рэспублікі Беларусь. 

Сусветныя тэндэнцыі развіцця архітэктуры і горадабудаўніцтва паставілі перад айчыннай архітэктуразнаўчай навукай новыя актуальныя праблемы. Адна з галоўных – пошук шляхоў аптымізацыі суадносін архітэктура–асяроддзе, з укараненнем ашчадных форм уздзеяння горадабудаўнічых пераўтварэнняў на асяроддзе бытавання. Другая – пошук гарманічнага суіснавання архітэктурнай спадчыны і сучаснага дойлідства. Трэцяя праблема – пошук стылю і вобраза ў архітэктуры, атрыманне аб’ёмна-прасторавых рашэнняў, якія адлюстроўваюць вобразы канкрэтнага асяроддзя, арганічна вынікаючыя з яго. Адсюль актуальнай робіцца неабходнасць сістэмнага вывучэння айчыннай архітэктурнай спадчыны адпаведна мастацкіх стыляў культурна-гістарычных эпох (готыкі, рэнесансу, барока, класіцызму і г.д.). Вынікам настойлівай працы архітэктараў аддзела ў гэтых напрамках у 1995–2001 гг. сталі шматлікія артыкулы ў міжнародных і рэспубліканскіх навуковых зборніках (сярод іх выдадзены ў 1988 г. зборнік «Мастацтва беларускага барока», членамі аўтарскага калектыву якога з’яўляюцца Т. Габрусь і А. Кулагін), навуковых часопісах, рэспубліканскіх газетах, а таксама калектыўная манаграфія «Страчаная спадчына» (Мн., 1998; укладальнік Т. Габрусь), кнігі А. Лакоткі – «Пад стрэхамі прашчураў» (Мн.: Полымя, 1995), «Беларусы» (Т.2. Дойлідства. Мн.: Тэхналогія, 1997), «Нацыянальныя рысы беларускай архітэктуры» (Мн.: «Ураджай», 1999); А. Кулагіна – «Каталіцкія храмы на Беларусі» (Мн.: БелЭн, 2000), «Праваслаўныя храмы на Беларусі» (Мн.: БелЭн, 2000), «Эклектыка. Архітэктура Беларусі  2-й паловы ХІХ – пачатку ХХ ст» (Мн.: «Ураджай», 2000); Т. Габрусь «Мураваныя харалы: Сакральная архітэктура беларускага барока» (Мн., «Ураджай», 2001). У 2002 г. за кнігі выдадзеныя ў 2000 – 2001 гг. А. Кулагін быў узнагароджаны Дзяржаўнай прэміяй «За духоўнае адраджэнне» Прэзідэнта РБ А. Лукашэнка і мітрапаліта Мінскага і Слуцкага Філарэта. За кнігу «Каталіцкія храмы на Беларусі» аўтар у 2001 г. атрымаў прэмію Варшаўскага універсітэта (Польша).

У мэтах далейшага развіцця сучаснай архітэктурнай навукі Беларусі і даследавання беларускай архітэктуры як кампанента культуры славянскіх народаў, архітэктары аддзела Т. Габрусь, А. Кулагін, А. Пятросава і А. Шамрук пад кіраўніцтвам загадчыка аддзела, доктара архітэктуры, доктара гістарычных навук, прафесара А. Лакоткі ў 2001 – 2005 гг. у рамках Рэспубліканскай комплекснай праграмы фундаментальных даследаванняў «Мастацтва, фальклор і этнакультурныя традыцыі Беларусі ў кантэксце славянскіх культур» выканалі навукова-даследчую тэму: «Архітэктура Беларусі ў сістэме славянскіх культур». У даследаваннях таксама прынялі ўдзел супрацоўнікі архітэктурнага факультэта Беларускага нацыянальнага тэхнічнага ўніверсітэта: А. Сардараў, дэкан факультэта, доктар архітэктуры; В. Марозаў, загадчык кафедры тэорыі і гісторыі архітэктуры, доктар архітэктуры; Ю. Чантурыя, доктар архітэктуры; Е. Марозава, загадчык кафедры архітэктуры прамысловых будынкаў, доктар архітэктуры; Г. Лаўрэцкі, кандыдат мастацтвазнаўства і інш. 

Вынікам пяцігадовай працы названых даследчыкаў стала ўнікальнае чатырохтомнае выданне «Архітэктура Беларусі: нарысы эвалюцыі ва ўсходнеславянскім і еўрапейскім кантэксце» (6 кніг, надрукаваны ў выдавецтве «Беларуская навука» ў 2005 – 2009 гг.), дзе на аснове навейшых гісторыка-архіўных і натурных даследаванняў комплексна ўпершыню ў айчыннай навуцы раскрыты феномен беларускага дойлідства як культурна-гістарычнай з’явы, у якой сінтэзаваны будаўнічыя культуры Усходу і Захаду Еўропы. Упершыню створана комплексная карціна развіцця айчыннай архітэктуры ў сістэме славянскіх культур са старажытных часоў да пачатку ХХІ ст. Разгледжаны рэгіянальныя і нацыянальныя рысы, роля народнага дойлідства ў архітэктуры Беларусі; атрыманы новыя даныя аб развіцці мастацка-стылістычных рыс беларускай архітэктуры, завершана ўпершыню зробленае ў Беларусі даследаванне архітэктуры класіцызму, праваслаўнага і каталіцкага сакральнага дойлідства. Дадзеная праца па гісторыі архітэктуры Беларусі ўтрымлівае шэраг новых матэрыялаў, якія ўпершыню ўводзяцца ў навуковы абыходак. Кожны том выдання ўтрымлівае аналіз архітэктуры на тэрыторыі нашай краіны па наступных гістарычных перыядах: ХІ – ХІV стст., ХV – ХVІІІ стст., ХІХ – пачатак ХХ ст., ХХ – пачатак ХХІ ст. Выданне багата ілюстравана каляровымі і чорна-белымі фотаздымкамі, схемамі, планамі, картаграфічнымі матэрыяламі. 

Даследаванне беларускай архітэктуры як кампанента культуры славянскіх народаў, як гістарычнага феномена еўрапейскай культуры надзвычай актуальна ў вырашэнні перспектыўных праблем інтэграцыі айчыннай культуры ў культуру супольнасці еўрапейскіх народаў. Яно адпавядае паслядоўнай рабоце па аднаўленні сувязяў паміж славянскімі народамі. 

Навуковая значнасць атрыманых вынікаў даследаванняў відавочна не толькі для навуковага асэнсавання нацыянальнай культурнай спадчыны, аднаўлення карціны гістарычнай памяці, але і для практычнага прымянення ў справе захавання гістарычнага выгляду старажытных населеных пунктаў Рэспублікі Беларусь, рэстаўрацыі помнікаў архітэктуры, прымянення нацыянальных традыцый ў сучаснай архітэктуры, развіцця традыцый, нацыянальных рыс і рэгіянальных асаблівасцей, пошуку вобраза сучаснага беларускага горада, паспяховага вырашэння Дзяржаўнай праграмы адраджэння сяла і будаўніцтва аграгарадкоў. Даследаванне помнікаў архітэктуры і горадабудаўніцтва ў комплексе з гістарычнымі камунікацыямі і прыродна-ландшафтным асяроддзем мае істотнае значэнне і для развіцця інфраструктуры турызму Беларусі. 
Па выніках даследаванняў па тэме «Архітэктура Беларусі ў сістэме славянскіх культур» супрацоўнікамі аддзела ў 2001–2005 гг. было апублікавана 113 навуковых прац агульным аб’ёмам 362,13 друкаваных аркушаў, у тым ліку 11 кніг і манаграфій (з іх 3 перавыданні), 3 альбомы (сярод іх 2 перавыданні), 80 навуковых артыкулаў у зборніках, матэрыялах канферэнцый, энцыклапедычных выданнях, часопісах, газетах, гісторыка-дакументальных хроніках «Памяць». У адзначаны перыяд выйшлі з друку кнігі А. Лакоткі «Архітэктура еўрапейскіх сінагог» (Мн.: «Ураджай», 2002), «Гісторыка-культурныя рэгіёны Беларусі» (Мн.: ЕГУ, 2002), «Архітэктурна-ландшафтная тапаграфія беларуска-рускага этнічнага пагранічча» (Мн.: «Права і эканоміка», 2003), «Драўлянае сакральна-манументальнае дойлідства Беларусі» (Мн.: «Беларусь», 2003), «Архітэктурная спадчына Беларусі (развіццё традыцый, аховы і рэстаўрацыя)» (Мн.: «Права і эканоміка», 2004), «Тапаграфія прыроднакаштоўных тэрыторый і гісторыка-культурнага ландшафта Беларускага дзяржаўнага музея народнай архітэктуры і быта» (Мн.: «Права і эканоміка», 2005); альбомы А. Кулагіна – «Хрысціянскія храмы Беларусі на фотаздымках Яна Балзункевіча. Пачатак ХХ ст.» (Мн.: «Ураджай», 2001); «Беларусь у малюнках Напалеона Орды. Другая палова ХІХ ст.» (Мн.: «Ураджай», 2001). 

У рамках вышэйназванай тэмы паспяхова абаранілі дысертацыі на атрыманне вучонай ступені доктара архітэктуры – А. Лакотка «Дойлідства. Канцэпцыя гістарычнага феномена беларускай архітэктуры» (2001 г.), В. Марозаў «Архітэктура класіцызму на Беларусі» (2001 г.), А. Сардараў «Архітэктура аўтамабільных дарог Беларусі (архітэктурна-ландшафтны накірунак)» (2001 г.), Ю. Чантурыя «Развіццё горадабудаўніцтва Беларусі (2-я палова ХVІ – 1-я палова ХІХ стст.)» (2003 г.); на атрыманне вучонай ступені доктара мастацтвазнаўства – Т. Габрусь «Мураваная сакральная архітэктура беларускага барока (генезіс і эвалюцыя)» (2002 г.), А. Кулагін «Архітэктура і мастацтва ракако Беларусі ў кантэксце агульнаеўрапейскай мастацкай культуры (да праблемы стылю)» (2005 г.), А. Кушнярэвіч «Гатычнае дойлідства Вялікага княства Літоўскага. Функцыянальная і архітэктурная тыпалогія» (2005 г.). У 2005 г. Т. Габрусь была абрана членам-карэспандэнтам Беларускай акадэміі архітэктуры.

Акрамя значнай рэдакцыйна-выдавецкай дзейнасці і шматлікіх публікацый па выніках навуковых даследаванняў архітэктары і гісторыкі аддзела актыўна ўдзельнічаюць у міжнародных і рэспубліканскіх канферэнцыях, выступаюць па праблемах захавання гісторыка-культурнай спадчыны Беларусі ў рэспубліканскіх газетах, прымаюць удзел у падрыхтоўцы і правядзенні праграм па праблемах архітэктуры на беларускім радыё, на трох каналах беларускага тэлебачання. У канцы 1990-х гг. супрацоўнікі аддзела падрыхтавалі серыі кіна-тэле і відэапраграм пра помнікі беларускага дойлідства і горадабудаўніцтва. Сярод іх кінафільмы «Неруш» і серыя тэлеперадач «Беларускі мерыдыян» (А. Лакотка), відэафільмы «Палацы Беларусі» і «Паркі Беларусі» (А. Кулагін).

Навуковыя даследаванні, праведзеныя супрацоўнікамі аддзела архітэктуры ў 2001 – 2005 гг., таксама выявілі неабходнасць далейшай паглыбленай распрацоўкі пытанняў ролі архітэктурнай спадчыны Беларусі ў фарміраванні нацыянальнай ідэі і рашэння актуальных задач краіны. У выніку ў 2006 – 2010 гг. у рамках Дзяржаўнай праграмы фундаментальных даследаванняў «Гісторыя беларускай нацыі, дзяржаўнасці і культуры» аддзелам архітэктуры пад кіраўніцтвам А. Лакоткі распрацоўвалася планавае заданне «Архітэктурная спадчына Беларусі і яе роля ў фарміраванні агульных рыс і рэгіянальных разнастайнасцей сучаснай архітэктуры краіны». У працы таксама бралі ўдзел архітэктары Беларускага нацыянальнага тэхнічнага ўніверсітэта (навуковы кіраўнік Н. Кожар, доктар архітэктуры, прафесар). Адначасова пад кіраўніцтвам А. Лакоткі сумесна з супрацоўнікамі Беларускага нацыянальнага тэхнічнага ўніверсітэта ў рамках Дзяржаўнай праграмы арыентаваных фундаментальных даследаванняў на 2006 – 2010 гг. «Распрацоўка новых метадаў стварэння будаўнічых матэрыялаў  і вырабаў, эфектыўных тэхналогій і абсталявання для ўзвядзення будынкаў і збудаванняў, метадаў разлікаў будаўнічых канструкцый пры сілавых і несілавых уздзеянняў» праводзілася праца па тэме «Народная архітэктура Беларусі: традыцыі і роля ў развіцці сельскіх ландшафтаў і адраджэнні сяла».

Для інтэнсіфікацыі даследаванняў у 2008 – 2009 гг. у аддзеле былі створаны 2 сектары: «Сучаснай сусветнай архітэктуры і дызайну» (загадчык А. Шамрук, доктар мастацтвазнаўства; асноўны накірунак навуковай дзейнасці сектара: даследаванне сучасных напрамкаў сусветнай архітэктурнай і дызайнерскай практыкі, праблем сучаснай архітэктуры Беларусі ў сусветным кантэксце) і «Духоўных традыцый у народнай архітэктуры» (загадчык А. Алфёрава, кандыдат філалагічных навук; асноўны накірунак навуковай дзейнасці сектара: вызначэнне перспектыў развіцця духоўных каштоўнасцей народнага жылля беларусаў і іх ролі ў развіцці аграэкатурызму, вывучэнне ўзаемасувязі матэрыяльнай і духоўнай сфер у народнай архітэктуры). 

У выніку даследаванняў другой паловы першага дзесяцігоддзя ХХI ст. супрацоўнікамі аддзела на аснове комплекснага аналізу архітэктурна-горадабудаўнічай спадчыны Беларусі, сучасных тэндэнцый у айчынным дойлідстве ўпершыню ў айчыннай навуцы былі раскрыты агульныя рысы архітэктуры Беларусі як кампанента нацыянальнай культуры, паказана рэгіянальная і лакальная разнастайнасць дойлідства Беларусі, яго ўзаемасувязь з прыродна-ландшафтным і гісторыка-культурным асяроддзем. Даследаваны праблемы інтэрпрэтацыі сучаснымі архітэктурнымі прыёмамі архетыпаў культурна-гістарычнай спадчыны, традыцыйных матываў нацыянальнай архітэктуры. Упершыню на аснове гістарычнага аналізу выяўлены праблемы і тэндэнцыі сучаснай архітэктуры Беларусі, распрацавана навуковая канцэпцыя развіцця нацыянальных і рэгіянальных своеасаблівасцей у сучаснай беларускай архітэктуры, перспектыў, рэгенерацыі і адаптацыі архітэктурнай спадчыны. 

Даследаванні ў рамках тэмы «Народная архітэктура Беларусі: традыцыі і роля ў развіцці сельскіх ландшафтаў і адраджэнні сяла» выявілі гістарычныя заканамернасці развіцця сельскай інфраструктуры і планіроўкі паселішчаў у прыродных ландшафтах Беларусі. Былі раскрыты і сістэматызаваны ва ўзаемасувязі з прыроднымі ўмовамі і спецыфікай працоўнай дзейнасці сельскага насельніцтва рэгіянальныя і лакальныя рысы ў аб’ёмна-прасторавай планіроўцы сельскіх двароў, жылля і гаспадарчых пабудоў, прынцыпах арганізацыі і формаўтварэнні жылога асяроддзя ў гісторыка-культурных рэгіёнах Беларусі – Палессі, Панёманні, Падняпроўі і Цэнтральнай Беларусі; распрацаваны метадычныя рэкамендацыі па выкарыстанні народных традыцый пры фарміраванні сучаснай інфраструктуры і сядзібнай забудовы.

На працягу 2006 – 2010 гг. па выніках навуковых даследаванняў супрацоўнікі аддзела і сувыканаўцы планавага задання апублікавалі 26 кніг (у т.л.14 навуковых манаграфій, 3 навучальных дапаможнікі, 6 даведачна-энцыклапедычных выданняў, 3 брашуры), 152 навуковыя артыкулы. Сярод апублікаваных навуковых прац манаграфіі А. Лакоткі «Гісторыка-культурныя ландшафты Беларусі» (Мн., 2006), Т. Габрусь «Саборы помняць усё: готыка і рэнесанс у сакральным дойлідстве Беларусі» (Мн., 2007), А. Шамрук «Архітэктура Беларусі ХХ – пачатку ХХІ ст.: эвалюцыя стыляў і мастацкіх канцэпцый» (Мн., 2007), А. Алфёравай «Усходнеславянскія і заходнеславянскія загадкі. Вобразна-паэтычная сістэма» (Мн., 2008). У гэтыя гады ў рамках тэматыкі фундаментальных навуковых даследаванняў аддзела паспяхова абаранілі дысертацыі: у 2008 г. А. Шамрук на атрыманне вучонай ступені доктара мастацтвазнаўства («Архітэктура Беларусі ХХ – пачатку ХХІ ст. Эвалюцыя стыляў і мастацкіх канцэпцый»; на атрыманне вучонай ступені кандыдата мастацтвазнаўства – у 2007 г. Я. Марозаў («Стылі і напрамкі ў беларускай архітэктуры 1920–1930-х гг.»), у 2009 г. Я. Малікаў «Дэкаратыўная архітэктурная разьба ў народным дойлідстве паўднёва-ўсходніх раёнаў Беларусі. Канец ХІХ – першая палова ХХ ст.»), у 2010 г. К. Карнеева («Мастацкая выразнасць светапразрыстых канструкцый у сучаснай грамадскай  архітэктуры»). У 2008 г. А. Лакотка, академик (з 2014 г.), навуковы кіраўнік заданняў, загадчык аддзела, дырэктар ІМЭФ НАН Беларуси, у ліку 8 удзельнікаў аўтарскага калектыву 10-томнага фундаментальнага навуковага выдання «Беларусы» быў узнагароджаны прэміяй «За духоўнае адраджэнне» Прэзідэнта РБ А. Лукашэнка і мітрапаліта Мінскага і Слуцкага Філарэта. 

З 2011 г. па 2015 г. пад навуковым кіраўніцтвам А. Лакоткі аддзел паспяхова прадоўжыў даследаванні па асноўным кірункам сваёй навуковай дзейнасці ў рамках планавага задання «Архітэктура і гісторыка-культурная спадчына гарадоў і сёл Беларусі: традыцыі, інавацыі, развіццё турызму» Дзяржаўнай праграмы навуковых даследаванняў «Гісторыя, культура, грамадства, дзяржава». Праца праводзілася сумесна з супрацоўнікамі Беларускага нацыянальнага тэхнічнага ўніверсітэта і Гродзенскага дзяржаўнага ўніверсітэта імя Я. Купалы. Упершыню ў айчынным мастацтвазнаўстве быў даследаваны працэс узаемадзеяння традыцый нацыянальнага дойлідства і сучасных праектных стратэгій у архітэктуры і горадабудаўніцтве на аснове комплекснага архітэктурна-планіровачнага, сацыяльна-эканамічнага і гістарычнага даследавання гарадоў і сёл Беларусі, гісторыка-культурнай спадчыны, архітэктуры, рэстаўрацыі помнікаў, духоўных традыцый заселенага асяроддзя. Падчас праведзеных даследаванняў выяўлены канцэптуальныя ідэі і арыенціры сучаснай айчыннай архітэктурнай практыкі ў галіне рэстаўрацыі і рэканструкцыі помнікаў гісторыка-культурнай спадчыны, мадэрнізацыі гістарычнага асяроддзя гарадоў і сёл, новага будаўніцтва; метадаў увасаблення традыцый нацыянальнага дойлідства ў сучаснай айчыннай практыцы. Распрацавана метадалогія аналізу культурнага асяроддзя як семіясферы, кожны элемент якой утрымлівае назапашаныя пакаленнямі прадстаўленні і каштоўнасці.
Вынікі навуковых даследаванняў 2011 – 2015 гг. былі апрабіраваны супрацоўнікамі аддзела на 112 міжнародных і рэспубліканскіх навуковых канферэнцыях, апублікаваны ў 16 кнігах і манаграфіях, 188 навуковых артыкулах, а таксама ўкаранёны ў навучальны працэс шэрага ВНУ краіны (у т.л. БНТУ, ГродДУ, БДУ і інш.). Сярод апублікаваных у гэты перыяд кнігі А. Лакоткі «Архітэктура: авангард, абсурд, фантастыка» (Мн., 2012), «Архітэктура Беларусі ў еўрапейскім і міравым кантэксце» (Мн, 2012), «Народнае дойлідства» (Мн., 2014); Т. Габрусь «Паэзія архітэктуры» (Мн., 2012), «Сакральнае дойлідства Беларусі: 1000-гадовая спадчына = Сакральное зодчество Беларуси: 1000-летнее наследие = The Sakral Architecture of Belarus: Millennial Legacy» (Мн., 2014); А. Шамрук «Традыцыя ў праектных стратэгіях сучаснай архітэктуры» (Мн., 2014). З 2013 г. з друку выйшлі 3 тамы калектыўнага 4-х томнага выдання «Нарысы гісторыі культуры Беларусі», дзе шэраг раздзелаў напісалі А. Лакотка, А. Алфёрава, В. Бацяеў, Т. Гаранская, С. Мілючэнкаў. У 2015 – пачатку 2016 г. у рамках тэматыкі фундаментальных навуковых даследаванняў аддзела павысілі сваю навуковую кваліфікацыю і паспяхова абаранілі дысертацыі на атрыманне вучонай вучонай ступені кандыдата мастацтвазнаўства – І. Балуненка («Архітэктура сучасных праваслаўных храмаў Беларусі: традыцыі і міравы кантэкст») і Т. Гаранская («Вобраз горада ў выяўленчым мастацтве Беларусі ХХ – пачатку ХХI ст.»); на атрыманне вучонай ступені кандыдата гістарычных навук Г. Цяпкова («Мястэчкі Беларусі і іх эвалюцыя ў канцы XVIII – першай палове XX ст. Этналагічнае даследаванне»). 

З 1 ліпеня 2016 г. аддзелам архітэктуры кіруе Гаранская Таццяна Георгіеўна, кандыдат мастацтвазнаўства. У пачатку таго ж года навукоўцы пачалі праводзіць даследаванні ў рамках планавага задання «Архітэктурная і гісторыка-культурная спадчына ў развіцці традыцый і культурнай ідэнтычнасці Беларусі» Дзяржаўнай праграмы навуковых даследаванняў на 2016 – 2020 гг. Навуковы кіраўнік задання А. Лакотка, акадэмік, дырэктар Цэнтра даследаванняў беларускай культуры, мовы і літаратуры НАНБ. 

Даследаванні праводзяцца сумесна з сувыканаўцамі-супрацоўнікамі БНТУ і Гомельскага дзяржаўнага ўніверсітэта імя Ф. Скарыны. Плануецца распрацаваць прынцыпы і стратэгіі захавання і адаптацыі архітэктурнай і гісторыка-культурнай спадчыны, выявіць яе ролю ў развіцці традыцый і фарміраванні сучаснага культурнага кода Беларусі ў еўрапейскім і сусветным  кантэсце. 

За першы год працы па тэме новага задання апублікавана 1 энцыклапедычнае выданне («Гарады і вёскі Беларусі: энцыклапедыя. Т.9. Гродзенская вобласць». Кн. 2), манаграфія В. Салеева «Праблемы тэорыі мастацтва», 79 навуковых артыкулаў, у тым ліку 25 артыкулаў у навуковых зборніках, 36 артыкулаў у Матэрыялах навуковых канферэнцый. У першай палове 2017 г. выйшлі з друку апошняя 3-я кніга Гродзенскага тома энцыклапедычнага выдання «Гарады і вёскі Беларусі: энцыклапедыя», навуковае выданне «Прымаўкі ды прыказкі – мудрай мовы прывязкі: (з адвечнай мудрасці народнай)» (укладальнікі: А. Лакотка, Т. Кухаронак, А. Алфёрава; пер. на кітайскую мову Ван Цінфэна, А. Раманоўскай), манаграфіі: А. Лакоткі «Архитектура национальная и архитектура фрактальная = National architecture and fractal architecture: к проблеме идентичности в современной архитектуре» і Т. Гаранскай «Гарады Беларусі ў выяўленчым мастацтве ХХ – пачатку ХХI ст.».

На працягу апошніх 25 гадоў шэраг супрацоўнікаў аддзела архітэктуры адначасова з працай па планавай тэматыцы навуковых даследаванняў удзельнічалі ў рабоце над пазапланавымі фундаментальнымі тэмамі пад кіраўніцтвам С. Марцэлева ( у 1993 – 1995 гг., 1996 – 1998 гг.), А. Лакоткі (2003 – 2017 гг.), А. Шамрук (2010 – 2012 гг., 2012 – 2014 гг.), Т. Габрусь (2013 – 2015 гг.), А. Алфёравай (2010 – 2012 г., 2012 – 2014 гг., 2016 г.). У 2003 – 2010 гг., напрыклад, некаторыя супрацоўнікі аддзела архітэктуры адначасова з працай па планавай тэматыцы навуковых даследаванняў удзельнічалі ў рабоце над 11 пазапланавымі фундаментальнымі тэмамі (у тым ліку на сродкі Беларускага рэспубліканскага фонду фундаментальных даследаванняў (далее – БРФФД), Міністэрства спорту і турызму Рэспублікі Беларусь, УП «Мінскграда», УП «Мінскпраект»). У 2011 –2015 гг. у аддзеле пазапланава праводзіліся даследаванні па 11 навукова-даследчым праектам на сродкі БРФФД, у тым ліку па 6 міжнародным (Расія, Літва, Румынія). 5 супрацоўнікаў аддзела за гэты перыяд удзельнічалі ў якасці выканаўцаў па 6 навукова-даследчых праектах іншых аддзелаў Цэнтра. У 2016 – 2017 гг. у аддзеле на сродкі БРФФД выконваліся 4 навукова-даследчыя праекты. 
З 2006 па 2008 г. па замове Міністэрства спорту і турызму Рэспублікі Беларусь пад кіраўніцтвам А. Лакоткі выконваўся інавацыйны праект: «Распрацаваць праграмы і методыкі выкарыстання гісторыка-культурнай спадчыны і вызначыць лакальныя гісторыка-культурныя тэрыторыі для развіцця турызму ў Беларусі». Яго вынікам стала кніга «Турыстычная мазаіка Беларусі» (аўтары А. Лакотка, В. Князева, Я. Марозаў, В. Ізотава), у якой разглядаюцца 52 лакальных раёна комплекснай гісторыка-культурнай спадчыны Беларусі, вылучаныя ўпершыню ў навуковай практыцы на аснове аналізу асаблівасцей прыродна-ландшафтнага асяроддзя, сістэмы рассялення, камунікацый, забудовы паселішч, традыцыйнай матэрыяльнай і духоўнай культуры ўсіх абласцей рэспублікі. У азначаных лакальных раёнах комплекснай гісторыка-культурнай спадчыны з улікам існуючых прыродных кампанентаў, захаваных помнікаў археалогіі, гісторыі, архітэктуры, народнага дойлідства, этнаграфіі, існуючых музеяў прапаноўваюцца найбольш перспектыўныя турыстычныя маршруты (сухапутныя, водныя і інш.). У багата ілюстраванай кнізе змешчаны карты лакальных гісторыка-культурных тэрыторый з указаннем цэнтраў матэрыяльнай і духоўнай культуры. У 2013 г. кніга была перавыдана ў перакладзе на англійскую мову.

Вынікі даследавання па названаму інавацыйнаму праекту былі выкарыстаны ў прапановах па арганізацыі турыстычных маршрутаў уздоўж западнадзвінскага адгалінавання шляху «з варагаў у грэкі» па тэрыторыі Віцебшчыны, у рэгіёнах Прыпяцкага Палесся, раёнах, пацярпелых ад аварыі на Чарнобыльскай АЭС, у Нацыянальным парку «Нарачанскі», якія былі прадстаўлены для адпаведных дзяржаўных праграм Савета Міністраў Рэспублікі Беларусь; у 2-х міжнародных праектах, фінансуемых БРФФД: «Беларуска-румынскі турызм: перспектывы развіцця у кантэксце транс’еўрапейскіх турыстычных калідораў» і «Экалагічны фактар і этнакультурныя параметры жыцця насельніцтва ў зоне Чарнобыльскай катастрофы (Гомельская, Бранская і Чарнігаўская вобласці)»; у заданні Філіяла «Беларускага аддзялення Расійска-Беларускага інфармацыйнага цэнтра па праблемах наступстваў катастрофы на Чарнобыльскай АЭС РНДУП «Інстытут радыялогіі» і інш.

Падчас даследаванняў па фінансуемым БРФФД праектам сярод іншых вынікаў супрацоўнікамі аддзела былі распрацаваны канцэпцыя ўзаемадзеяння традыцый і інавацый у сучаснай архітэктуры і дызайне; мастацтвазнаўчая канцэпцыя грамадскага асяроддзя як аб’екта архітэктуры, арыентаваная на адраджэнне традыцыйных для гістарычных гарадоў сацыяльна-камунікатыўных функцый і навейшыя ідэі урбаністычнага развіцця. У працэссе выканання міжнародных праектаў (Румынія, Літва) распрацаваны навукова-метадычныя асновы фарміравання і развіцця турыстычных калідораў міжнароднага значэння, прапановы па архітэктурнаму абсталяванню турыстычных трас, што праходзяць праз Беларусь. 

Свае фундаментальныя даследаванні навукоўцы аддзела праводзяць у адпаведнасці з сусветнымі тэндэнцыямі развіцця архітэктурнай і мастацтвазнаўчай навукі. Тым не меньш выконваемая навукова-даследчая праца аддзела мае як тэарэтычнае, так і практычнае значэнне: прымяненне палажэнняў і вынікаў даследаванняў у архітэктурнай практыцы дазволіць узняць мастацка-эстэтычны узровень сучаснай архітэктуры, прывабнасць і камфортнасць гарадскога асяроддзя, забяспечыць архітэктуры якасць ідэнтычнасці, укаранёнай у традыцыйнай культуры. Вынікі даследаванняў аддзела ствараюць навуковую аснову для фарміравання горадабудаўнічай стратэгіі нашай краіны з улікам гісторыка-культурнай спадчыны і іннавацыйных тэндэнцый, знойдуць прымяненне ў праектнай практыцы пры рэканструкцыі гістарычных цэнтраў гарадоў і аб’ектаў архітэктурнай спадчыны, а таксама ў сістэме адукацыі, навукова-практычным забеспячэнні дзяржаўнай праграмы развіцця міжнароднага і рэспубліканскага турызму.

Вынікі фундаментальных даследаванняў у рамках планавых заданняў 2006 – 2016 гг. знайшлі практычнае прымяненне пры выкананні 9 гаспадарчых дагавароў, выкананых А. Лакоткам, Т. Гаранскай, С. Мілючэнкавым, Я. Марозавым, В. Князевай і інш. Сярод іх распрацоўка раздзела «Гісторыка-культурная спадчына горада: гісторыка-бібліяграфічныя даследаванні; гісторыка-горадабудаўнічы апорны план» да праекта «Карэкціроўка Генеральнага плана г. Мінска з прылеглымі тэрыторыямі ў межах перспектыўнай гарадской мяжы», распрацоўка праекта зон аховы ў складзе аб’екта «Карэкціроўка Генеральнага плана  тэрыторыі Беларускага дзяржаўнага музея народнай архітэктуры і побыту (в. Азярцо Мінскага раёна) і распрацоўка дэтальнага плана з эскізам забудовы тэрыторыі музея» (навуковы кіраўнік А. Лакотка).

Накоплены вопыт і вынікі даследаванняў апошніх гадоў шырока прымяняюцца пры падрыхтоўцы ўзгадненняў і разглядзе навукова-праектнай дакументацыі гіторыка-культурных каштоўнасцей катэгорыі «0» і «1» камісіяй, створанай ў аддзеле архітэктуры 29.07.2014 г. у адпаведнасці з пунктамі 41, 43 Закона Рэспублікі Беларусь «Аб ахове гісторыка-культурнай спадчыны Рэспублікі Беларусь». Старшыня камісіі акадэмік НАНБ, дырэктар Цэнтра А. Лакотка, члены камісіі: загадчык аддзела, кандыдат мастацтвазнаўства Т. Гаранская, загадчык сектара «Сучаснай сусветнай архітэктуры і дызайну», доктар мастацтвазнаўства А. Шамрук, кандыдат мастацтвазнаўства І. Балуненка. Усяго за перыяд з ліпеня 2014 г. па сакавік 2017 г. членамі камісіі падрыхтавана звыш 80 экспертных заключэнняў па праектнай дакументацыі на адпаведнасць заканадаўству па ахове помнікаў РБ па аб’ектам гг. Мінска, Гомеля, Гродна, Нясвіжа і іншых населеных пунктаў. 
Супрацоўнікі аддзела архітэктуры пастаянна выступаюць у рэспубліканскіх газетах, на беларускім радыё і тэлебачанні па пытаннях, звязаных з праблемамі захавання  гісторыка-культурнай спадчыны Беларусі, прымаюць удзел у рэцэнзіраванні і навуковай экспертызе заканадаўчых актаў, дзяржаўных праектаў і праграм, праектаў забудовы, дысертацый, манаграфій, у выкананні даручэнняў Адміністрацыі Прэзідэнта РБ, Прэзідыума НАН Беларусі. 
На сучасным этапе ў аддзеле працягвае развівацца створаная за папярэднія гады навуковая школа ў галіне тэорыі і гісторыі архітэктуры. Адначасова вядзецца праца па фарміраванні навуковых школ у галіне вывучэння традыцый і інавацый у сучаснай айчыннай архітэктуры і дызайне; скарыстанні рэгіянальных, лакальных і духоўных традыцый  народнай архітэктуры Беларусі ў развіцці сельскіх ландшафтаў і фарміраванні сучаснай архітэктуры беларускага сяла; распрацоўцы праблем навуковага забеспячэння развіцця турызму ў Беларусі. 
В. Жук

АДДЗЕЛ ВЫЯЎЛЕНЧАГА І ДЭКАРАТЫЎНА-ПРЫКЛАДНОГА МАСТАЦТВА

Гісторыю беларускага мастацтвазнаўства умоўна можна падзяліць на тры перыяды: станаўленне беларускага мастацтвазнаўства (1920 – 1930-я гг.), фарміраванне беларускай мастацтвазнаўчай школы і стварэнне канцэптуальных абагульняючых прац (1957 – 1996-я гг.), далейшае даследаванне нацыянальнай гісторыі мастацтва (з 1997 і па наш час).

Першая спроба наладзіць даследаванні  выяўленчага  мастацтва і архітэктуры, народнай творчасці была зроблена ў  1920-я г. ў Інстытуце Беларускай Культуры (ІБК) невялікай групай энтузіястаў пад кіраўніцтвам Міколы Мікалаевіча Шчакаціхіна. У 1927 г. пры ІБК заснаваны Інстытут беларускага мастацтва (з камісіямі па вывучэнні гісторыі беларускага мастацтва, беларускага тэатра, беларускай песні і музыкі, музеем беларускага мастацтва). Вартая паклону кароткая, але самаадданая праца даследчыкаў, дзякуючы якой былі вызначаны асноўныя накірункі развіцця мастацтвазнаўства Беларусі, выдадзены артыкулы і кнігі, сярод якіх «Чатырохсотлецце беларускага друку, 1525–1925» (1926), «Нарысы з гісторыі беларускага мастацтва» (1928) М. Шчакаціхіна. Але важная для нацыянальнага мастацтвазнаўства дзейнасць была прыпынена рэпрэсіямі, ахвярамі якіх сталі вядучыя беларускія вучоныя.

Планамерная навукова-даследчая работа ў галіне выяўленчага, дэкаратыўна-прыкладнога мастацтва і архітэктуры пачалася толькі пасля стварэння ў 1957 г. ў Акадэміі навук БССР Інстытута мастацтвазнаўства, этнаграфіі і фальклору (ІМЭФ). Невялікі па колькасці навуковых супрацоўнікаў сектар узначаліў Міхаіл Сяргеевіч Кацар. 1957 – 1960-я г. сталі часам станаўлення калектыву, набыцця неабходнага вопыту. Першачарговай задачай была падрыхтоўка спецыялістаў, якія б змаглі весці навуковыя даследаванні розных відаў выяўленчага мастацтва. Многія беларускія мастацтвазнаўцы могуць назваць сябе вучнямі М. Кацара, які правёў велізарную работу па адраджэнню навуковых даследаванняў беларускага мастацтва. Падрыхтаваныя ім манаграфіі «Скульптура Савецкай Беларусі» (1957), «Белорусская архитектура» (1956), «Нарысы па гісторыі выяўленчага мастацтва Савецкай Беларусі» (1960) сталі прыкметнай з’явай у тагачасным беларускім мастацтвазнаўстве. Даследаванні канца 1950 – 1960-х г. носяць эмпірычны характар. Гісторыя асобных відаў выяўленчага мастацтва і архітэктуры выкладаецца ў выглядзе нарысаў-аглядаў. Разглядаюцца даволі буйныя з’явы, даследаванні ахопліваюць значныя гістарычныя перыяды, у іх яшчэ няма неабходнай глыбіні, але галоўная мэта – сабраць як мага больш фактаў, матэрыялаў з гісторыі беларускага мастацтва – выконвалася паспяхова. Арганізуюцца шматлікія экспедыцыі па рэспубліцы, праводзіцца фіксацыя твораў мастацтва, вывучаюцца матэрыялы архіваў. Гэта быў своеасаблівы падрыхтоўчы перыяд перад вырашэннем галоўнай задачы – стварэннем нацыянальнай гісторыі мастацтва. Актыўную даследчую работу ў 1960-я гг. вялі Л. Дробаў, П. Масленікаў, І. Ялатамцава. Выходзяць манаграфіі П. Масленікава «Беларускі савецкі тэматычны жывапіс» (1962), І. Ялатамцавай «Манументальны летапіс эпохі» (1969), «Художественная керамика Советской Белоруссии» (1966). Рыхтаваліся навуковыя кадры, набываўся даследчыцкі вопыт, што дазваляла вырашаць задачу пошуку больш дакладных метадаў аналізу.

У 1964 г. сектар узначаліў Леанід Ніканоравіч Дробаў, з навуковай і арганізацыйнай дзейнасцю якога звязаны дасягненні ў распрацоўцы гісторыі і актуальных пытанняў развіцця выяўленчага мастацтва Беларусі. Аўтар 9 манаграфій і шматлікіх навуковых артыкулаў, Л. Дробаў стаў ініцыятарам падрыхтоўкі ў сектары выяўленчага мастацтва фундаментальнай працы «Гісторыя беларускага мастацтва» ў 6-ці тамах.
У 1970-я гг. адбываюцца якасныя і колькасныя змены кадравага патэнцыялу сектара, што дало магчымасць прыступіць да распрацоўкі гэтай важнай і складанай задачы. Да гэтага часу былі распрацаваны многія важныя пытанні развіцця асобных відаў выяўленчага мастацтва Беларусі. Супрацоўнікамі сектара былі падрыхтаваны і выдадзены манаграфіі, якія сведчылі пра ўзросшы творчы і навуковы патэнцыял іх аўтараў. Так, Л. Дробаў даследаваў станаўленне гістарычнага, бытавога, партрэтнага і пейзажнага жанраў жывапісу на фоне гістарычнага развіцця Беларусі ў манаграфіі «Живопись Белоруссии ХІХ – начала ХХ в.» (1974), дзе прыведзен значны фактычны матэрыял аб жыцці і творчасці вядучых майстроў мастацтва, а таксама менш вядомых, але якія стваралі адметнае культурна-мастацкае асяроддзе. Своеасаблівым працягам стала і кніга Л. Дробава «Живопись Советской Белоруссии» (1979), дзе аналізаваліся пытанні развіцця беларускага жывапісу 1917 – 1975 гг. 

Развіццё беларускай графікі паспяхова распрацоўваў В. Шматаў. Яго манаграфічныя выданні «Беларуская сатырычная графіка (1945 – 1970)» (1971), «Беларуская графіка 1917 – 1941 гг.» (1975), «Сучасная беларуская графіка 1945 – 1977 гг.» (1979) стварылі пэўную карціну эвалюцыі гэтага віду мастацтва ў рэспубліцы. Асаблівасці развіцця кніжнай графікі разглядаліся ў кнізе В. Церашчатавай «Беларуская кніжная графіка 1917 – 1941 гг.» (1978).

Супрацоўнікі сектара ўпершыню распрацоўваюць гісторыю асобных відаў мастацтва. Выходзяць манаграфіі А. Лявонавай «Народная деревянная скульптура Белоруссии» (1977), П. Карнача «Дэкарацыйнае мастацтва музычнага тэатра БССР» (1973), «С.Ф. Нікалаеў» (1970), М. Яніцкай «Беларускае мастацкае шкло ХVI–XVIII стст.» (1977). Усё гэта яскрава сведчыла аб фарміраванні беларускай школы мастацтвазнаўства і магчымасцях вырашаць складаныя навуковыя праблемы.

У 1980-я гг. у сектары даследваліся навуковыя тэмы, звязаныя з асэнсаваннем і вызначэннем ролі і месца мастацтва ў структуры духоўнай і матэрыяльнай культуры беларускага народа. Так, у тэме «Узаемасувязі і ўзаемадзеянне беларускага выяўленчага і дэкаратыўна-прыкладнога мастацтва з мастацтвам суседніх народаў» вырашаліся актуальныя пытанні паказу шматгранных сувязей паміж мастацтвам народаў Беларусі, Расіі, Украіны, Польшчы, праводзіўся аналіз стылёвых асаблівасцей і ўзаемаўплыву ў галіне жывапісу, скульптуры, графікі, дэкаратыўна-прыкладнога мастацтва. Не адмаўляючы моцнага ўздзеяння замежных мастакоў на станаўленне мастацкіх і эстэтычных густаў, адзначана, што ўзаемадзеянне культур садзейнічала больш інтэнсіўнаму развіццю тых нацыянальных асаблівасцей, якія ўжо даўно фарміраваліся ў Беларусі і базіраваліся на трывалых нацыянальных традыцыях. Падкрэслена тая важная акалічнасць, што, нягледзячы на рост касмапалітычных тэндэнцый у культуры, а часта і падаўленне нацыянальнай культуры, працягваўся працэс станаўлення нацыянальнай школы мастацтва.

Яшчэ адна навукова-даследчая распрацоўка, выкананая супрацоўнікамі сектара, звязана з актуальнымі працэсамі развіцця выяўленчага і дэкаратыўна-прыкладнога мастацтва Беларусі ў 1970 – 1980-я гг. Тэма «Тэндэнцыі развіцця беларускага выяўленчага і дэкаратыўнага мастацтва» была закончана ў 1988 г. На падставе вялікага фактычнага матэрыялу быў дадзены глыбокі і ўсебаковы аналіз асноўных тэндэнцый развіцця жывапісу, манументальнай і станковай скульптуры, станковай і кніжнай графікі, усіх відаў дэкаратыўна-прыкладнога і народнага мастацтва.

Навукоўцы сектара ўдзельнічалі ў рабоце над «Историей искусства народов СССР», якая была падрыхтавана ў Маскоўскім навукова-даследчым інстытуце тэорыі і гісторыі выяўленчага мастацтва Акадэміі мастацтваў СССР. За актыўны ўдзел у стварэнні гэтай шматтомнай навуковай працы Л. Дробаў быў узнагароджаны залатым медалём Акадэміі мастацтваў СССР. Ганаровымі дыпломамі Прэзідыума АМ СССР была адзначана праца П. Карнача і А. Лявонавай.

На працягу дзесяцігоддзяў у беларускай навуцы адсутнічала звяно, якое б звязвала веды аб выяўленчым, дэкаратыўна-прыкладным мастацтве і архітэктуры ў адзіную сістэму. Менавіта такім звяном стала «Гісторыя беларускага мастацтва» у 6-ці тамах, дзе ўпершыню былі сістэматызаваны і абагульнены ўсе ранейшыя разрозненыя звесткі, ажыццёўлена навуковая перыядызацыя мастацтва Беларусі, дадзена характарыстыка асаблівасцей яго развіцця на кожным з гістарычных этапаў. 
У розныя часы ў аддзеле працавалі такія вядомыя ў рэспубліцы даследчыкі як П. Масленікаў, І. Ялатамцава, В. Церашчатава, В. Шматаў, Ю. Якімовіч, Р. Шаура, А. Лявонава, У. Пракапцоў. На працягу амаль двух дзесяцігоддзяў аўтарскім калектывам «Гісторыі беларускага мастацтва» вялася напружаная навукова-даследчая работа. Была сфарміравана рэдакцыйная калегія, якую ўзначаліў дырэктар ІМЭФ член-карэспандэнт АНБ С. Марцэлеў. Былі вызначаны навуковыя рэдактары тамоў: Л. Дробаў, С. Марцэлеў, П. Карнач, Я. Сахута, В. Жук. Акрамя таго, кожны супрацоўнік адказваў за пэўны раздзел: Л. Дробаў – за жывапіс, В. Шматаў – за графіку, Я. Сахута – за дэкаратыўна-прыкладное мастацтва, П. Карнач – за бібліяграфію, В. Жук – за ілюстрацыйны матэрыял. Актыўны ўдзел у падрыхтоўке і выданні «Гісторыі беларускага мастацтва» прымалі супрацоўнікі аддзела Ю. Якімовіч, Л. Лапцэвіч, Л. Налівайка, А. Пікулік, У. Пракапцоў, Г. Ярмоленка, Д. Трызна, Т. Ляўкова. Кожны з тамоў ахопліваў пэўны гістарычны прамежак часу ў станаўленні і развіцці беларускага мастацтва. Для аналізу мастацкіх працэсаў былі выбраны з’явы, якія сканцэнтравалі ў сабе найбольш характэрныя рысы культуры і мастацтва кожнага перыяду. У выніку была створана цэласная карціна развіцця беларускага мастацтва ад старажытнасці да нашых дзён.
Творчыя намаганні супрацоўнікаў аддзела далі выдатны плён. У 1996 г. фундаментальнае 6-ці томнае выданне «Гісторыя беларускага мастацтва» была адзначана Дзяржаўнай прэміяй Рэспублікі Беларусь у галіне навукі і тэхнікі. Лаўрэатамі Дзяржаўнай прэміі сталі загадчык аддзела доктар мастацтвазнаўства Л. Дробаў, супрацоўнікі аддзела кандыдаты мастацтвазнаўства Я. Сахута, В. Жук, П. Карнач (пасмяротна). 

Даследаванні, выкананыя ў аддзеле у гэты час, застаюцца каштоўным навуковым матэрыялам для вывучэння беларускага мастацтва. Гэта працы Л. Дробава «Акім Шаўчэнка» (1980), «Сучасны беларускі партрэт» (1982), «А.Г. Курачкін» (1987), «Антон Бархаткоў» (1988), «Вялікая Айчынная вайна ў творах беларускага жывапісу» (1987), «Н.А. Шыбнёў» (1991), «Графіка Беларусі ХІХ – пачатку ХХ стагоддзя» (2000). Нельга перацаніць уклад В. Шматава ў даследаванне графічнага мастацтва Беларусі. Ім падрыхтаваны і выдадзены грунтоўныя манаграфіі, прысвечаныя беларускай кніжнай гравюры: «Беларуская кніжная гравюра ХVI – XVIII стст.» (1984), «Искусство книг Франциска Скорины» (1986). За ўдзел у падрыхтоўцы калектыўнага выдання «Францыск Скарына і яго эпоха» В. Шматаў у 1994 г. быў адзначаны Дзяржаўнай прэміяй Рэспублікі Беларусь. У 1980-я гады выйшлі кнігі П. Карнача, прысвечаныя пытанням развіцця тэатральна-дэкарацыйнага мастацтва Беларусі: «Яўген Чамадураў» (1984), «Мастацтва беларускіх дэкаратараў» (1989), а таксама манаграфіі Д. Трызны «Беларускія дываны і габелены» (1981), Л. Налівайка «З гісторыі Віцебскай мастацкай школы 1918 – 1922 гг.» (1994) і інш. 
Трэба адзначыць вялікую шматгадовую працу супрацоўнікаў аддзела, кандыдатаў мастацтвазнаўства А. Лявонавай, Л. Лапцэвіч. А. Лявонава ў сваіх працах паказала багацце старажытнабеларускай скульптуры, раскрыла складаны і супярэчлівы працэс яе развіцця. У яе манаграфіі «Старажытнабеларуская скульптура» (1991) разгледжаны жанрава-відавыя формы скульптуры і іх мастацка-стылявыя асаблівасці. Пытанні развіцця манументальнай пластыкі Беларусі ХХ ст. знайшлі адлюстраванне ў шматлікіх артыкулах Л. Лапцэвіч.

Важнае месца ў рабоце аддзела надавалася і надаецца падрыхтоўцы навуковых кадраў. Выхаванцамі аддзела з’яўляюцца многія вядомыя ў нашай краіне навуковыя і грамадскія дзеячы: народны мастак Беларусі, лаўрэат Дзяржаўнай прэміі Рэспублікі Беларусь П. Масленікаў, дырэктар Нацыянальнага мастацкага музея Рэспублікі Беларусь У. Пракапцоў, загадчык аддзела старжытнабеларускага мастацтва ІМЭФ Б. Лазука; прафесары і выкладчыкі мастацка-графічнага факультэта Віцебскага ўніверсітэта імя П. Машэрава В. Шамшур, А. Кавалёў, М. Гугнін, М. Шкут, Г. Ісакаў, М. Цыбульскі, С. Мядвецкі; Беларускага дзяржаўнага ўніверсітэта культуры і мастацтваў У. Рынкевіч, Р. Шаура, Н. Наркевіч; Беларускай акадэміі мастацтваў Л. Дзягілеў, Я. Шунейка, А. Атраховіч, А. Бохан, А. Васільева, Н. Пінчук; Беларускага нацыянальнага тэхнічнага ўніверсітэта А. Сяліцкі; Беларускага дзяржаўнага ўніверсітэта А. Коўрык. Былыя аспіранты аддзела Ф. Янушкевіч, С. Гарбунова – зараз вядомыя беларускія мастакі. Усяго ў аддзеле было падрыхтавана 4 дактары і больш 40 кандыдатаў навук. У розныя гады кандыдацкія дысертацыі абаранілі аспіранты аддзела: А. Коўрык., С. Мядвецкі, М. Віннікава, Г. Ісакаў, Я. Шунейка, Т. Букіна, К. Лавыш, М. Грамыка.
У ХХІ ст. аддзел працягвае традыцыі, закладзеныя старэйшымі калегамі. Невялікі калектыў у складзе загадчыка, доктара мастацтвазнаўства В. Жука, з 2016 г. кандыдата мастацтвазнаўства, дацэнта Г. Барвенавай, вядучага навуковага супрацоўніка, доктара мастацтвазнаўства, прафесара Я. Сахуты, старшых навуковых супрацоўнікаў кандыдатаў мастацтвазнаўства, дацэнта А. Пікулік, І. Скварцовай, К. Лавыш, М. Грамыка і малодшага навуковага супрацоўніка С. Бялявінай працуе напружана і плённа.

У 2006 – 2010 гг. супрацоўнікі аддзела выконвалі працу над тэмай «Выяўленчае і дэкаратыўна-прыкладное мастацтва Беларусі: пераемнасць традыцый і асаблівасці сучаснага мастацкага працэсу». Дзякуючы працы ўсіх супрацоўнікаў аддзела былі вызначаны асаблівасці сучаснага мастацкага працэсу ў кантэксце пераемнасці традыцый у выяўленчым і дэкаратыўна-прыкладным мастацтве Беларусі, ахарактарызавана спецыфіка іх выкарыстання, вызначаны рэгіянальныя і лакальныя асаблівасці традыцыйнага мастацтва Беларусі ва ўмовах працэсаў глабалізацыі. 

У рамках выканання рэспубліканскай комплекснай праграмы фундаментальных даследаванняў «Вывучэнне гісторыі, мастацтва, фальклору, этнакультурных традыцый Беларусі ў кантэксце славянскіх культур, еўрапейскай цывілізацыі, глабальнага развіцця і этнаканфесійных працэсаў у сучасным свеце» была распрацавана тэма «Выяўленчае мастацтва Беларусі і славянскія культуры» ў рамках якой былі даследаваны пытанні развіцця станковай скульптуры, жывапісу, графікі, дэкаратыўна-прыкладнога мастацтва Беларусі ва ўзаемасувязях з мастацтвам суседніх народаў. Было адзначана, што ў сваім развіцці беларускае выяўленчае мастацтва на працягу сваёй гісторыі абапіралася і абапіраецца на гісторыка-культурныя традыцыі народа і нацыянальнай культуры. Створаныя выдатныя творы мастацтва выразна дэманструюць спецыфіку і непаўторнасць нацыянальнага каларыту, але, у той жа час, адзначаецца іх славянская агульнасць. Прыкметнай рысай у развіцці выяўленчага мастацтва Беларусі было імкненне да ўсебаковага супрацоўніцтва ў розных яго відах і выкарыстанне творчага вопыту іншых славянскіх народаў. З гэтага вынікае неабходнасць у значным павелічэнні культурных кантактаў і супрацоўніцтва. Для развіцця беларускага выяўленчага мастацтва характэрны актыўны працэс этнакультурных узаемадзеянняў. Культурны дыялог быў абумоўлены геаграфічнымі і гістарычнымі прычынамі і ажыццяўляўся без умяшання звонку. Гэта адносіцца ў першую чаргу да бліжэйшых суседзяў-славян: рускіх, украінцаў, палякаў. Выяўленчае і дэкаратыўна-прыкладное мастацтва Беларусі – прыклад своеасаблівага дыялога розных культурных традыцый (у першую чаргу славянскіх) і іх плённага сімбіёзу. Падкрэслена, што працэс узаемадзеяння славянскіх культур адначасова стымуляваў і рост цікавасці да нацыянальных мастацкіх традыцый.

У 2011 – 2016 гг. супрацоўнікі аддзела распрацоўвалі тэму «Выяўленчае і дэкаратыўна-прыкладное мастацтва Беларусі: актуальныя праблемы сучаснасці і перспектывы развіцця». Супрацоўнікамі аддзела выяўлены, абагульнены і сістэматызаваны новыя матэрыялы аб культурных дасягненнях Беларусі ў галіне выяўленчага, дэкаратыўна-прыкладнога і народнага мастацтва. Выдадзены артыкулы па пытаннях развіцця сучаснага беларускага выяўленчага і дэкаратыўна-прыкладнога мастацтва.
Зараз аддзел працуе над заданнем «Выяўленчае і дэкаратыўна-прыкладное мастацтва Беларусі: актуальныя праблемы сучаснасці і перспектывы развіцця» у рамках Дзяржаўнай праграмы навуковых даследаванняў на 2016 – 2020 гг. «Гісторыя, культура, грамадства, дзяржава», падпраграма №1 «Гісторыя, духоўная і матэрыяльная культура беларускага народа». Мэтай працы з'яўляецца комплекснае даследаванне духоўнай культуры і мастацтва Беларусі для распрацоўкі стратэгіі ўмацавання нацыянальнай ідэнтычнасці ва ўмовах сучаснага інфармацыйнага грамадства і новых глабалізацыйных выклікаў. У выніку праведзенага даследавання будзе прадстаўлена аб'ектыўная, навукова абгрунтаваная карціна стану пытанняў развіцця выяўленчага і дэкаратыўна-прыкладнога мастацтва ў сучаснай Беларусі. Праца прадугледжвае ўсебаковае вывучэнне, класіфікацыю і аналіз навуковых даследаванняў па актуальных пытаннях развіцця выяўленчага і дэкаратыўна-прыкладнога мастацтва ў сучаснай Беларусі; стварэнне базы даных новых помнікаў і рэалій духоўнай культуры і мастацтва Беларусі; аналіз праяў нацыянальнай ідэнтычнасці ў сучасным выяўленчым і дэкаратыўна-прыкладным мастацтве Беларусі; вызначэнне перспектыў і актуальных напрамкаў яго далейшага развіцця.

Шмат зроблена кожным з супрацоўнікаў аддзела з'яўляецца вядучым спецыялістам у абранай імі галіне: манументальнае мастацтва, выяўленчае мастацтва, графіка, кнігадрукаванне, дэкаратыўна-прыкладное мастацтва, гісторыя тэкстылю і строяў.

Яўген Міхайлавіч Сахута, доктар мастацтвазнаўства, прафесар, Лаўрэат Дзяржаўнай прэміі Рэспублікі Беларусь і прэміі «За духоўнае адраджэнне» – вядучы беларускі мастацтвазнаўца, этнолаг, педагог. Асноўныя напрамкі навуковай зацікаўленасці – тэорыя, гісторыя, сучасны стан беларускага народнага мастацтва і традыцыйных мастацкіх рамёстваў. У яго навуковым арсенале 20 манаграфій, дзясяткі раздзелаў у калектыўных працах, сотні артыкулаў. Пад яго кіраўніцтвам абаронены 9 кандыдацкіх дысертацый, тры яго вучаніцы сёння працуюць у аддзеле. Амаль кожны год Я. Сахута ўзбагачае беларускую і сусветную навуку грунтоўным даследаваннем: манаграфіі «Беларуская выцінанка» (2008), «Беларускае народнае мастацтва» (2011), «Сучаснае народнае мастацтва Беларусі» (2013), «Беларускае народнае ганчарства» (2013), «Беларускае народнае кавальства» (2015), «Народнае мастацтва» (2015).

Валерый Іванавіч Жук, доктар мастацтвазнаўства, прафесар, намеснік дырэктара ДНУ «Цэнтр даследаванняў беларускай культуры, мовы і літаратуры», дырэктар філіяла «Інстытут мастацтвазнаўства, этнаграфіі і фальклору імя Кандрата Крапівы», Лаўрэат Дзяржаўнай прэміі Рэспублікі Беларусь. В. Жук – аўтар больш за сотню мастацтвазнаўчых даследаванняў па гісторыі выяўленчага і дэкаратыўна-прыкладнога мастацтва Беларусі. У манаграфіях «Белорусская художественная керамика. Тенденции развития» (1984), «Белорусская скульптура малых форм» (1998), «Белорусское декоративно-прикладное искусство XVIII – XX вв. Становление и тенденции развития» (2006), «Валерий Шкарубо» (2007) прааналізаваны этапы развіцця беларускага мастацтва, паказаны творчы лёс славутых дзеячаў мінулых стагоддзяў і сучасных мастакоў. У працы «Изобразительное искусство» ў трохтомніку «Современная Беларусь» у томе 3 «Культура и искусство» (2007), манаграфіі «Современное изобразительное искусство Беларуси: потери и обретения» (2013) разглядаецца сучасны стан развіцця беларускага прафесійнага мастацтва, актуальныя задачы, якія стаяць перад сучасным мастацтвам, пытанні захавання набыткаў мастацкай спадчыны і нацыянальнай адметнасці
Алена Мікалаеўна Пікулік, кандыдат мастацтвазнаўства, дацэнт, займаецца даследаваннем мастацтва беларускіх старадрукаў ХVI – XVIII стст., вывучае гісторыю і сучасны стан беларускай кніжнай і станковай графікі. У апошняе дзесяцігоддзе яна падрыхтавала больш 40 артыкулаў у навуковых, навукова-папулярных і энцыклапедычных рэспубліканскіх і замежных выданнях. Сярод іх раздзел «Мастацтва старадрукаў Магілёўскай брацкай друкарні» ў кнізе «Спірыдон Собаль і вытокі магілёўскага кнігадруку» (2016); артыкулы ў выданні «Православная энциклопедия» (Т. ІХ, 2006), артыкулы ў двухтомным энцыклапедычным выданні «Вялікае Княства Літоўскае» (2007) і інш. А. Пікулік удзельнічала ў выкананні ўсіх планавых тэм аддзела выяўленчага і дэкаратыўна-прыкладнога мастацтва. У 2009 – 2011 гг. уваходзіла таксама ў склад аўтарскага калектыву па выкананні тэмы БФФД «Беларускі пейзаж ХХ ст.: пошукі нацыянальнай своеасаблівасці». У 2013 – 2014 гг. ўдзельнічала ў міжнародным навуковым праекце «Гісторыка-культурная спадчына беларуска-літоўскага памежжа: паміж Мінскам і Вільнюсам».

Ганна Аляксандраўна Барвенава займаецца даследаваннем гісторыі матэрыяльнай культуры Усходняй Еўропы, гісторыяй касцюма, тэкстылю, сімвалаў улады Беларусі. У 2008 г. выдадзена манаграфія «Тэкстыль сярэднявечча на землях Беларусі». У шматлікіх артыкулах у навуковых рэспубліканскіх і замежных выданнях Г. Барвенава аналізуе строй розных класаў беларускага грамадства з ІХ па ХІХ стст., сучасныя сцэнічныя касцюмы і сцэнаграфію. У 201 3– 2014 гг. Г. Барвенава ўдзельнічала ў міжнародным навуковым праекце «Гісторыка-культурная спадчына беларуска-літоўскага памежжа: паміж Мінскам і Вільнюсам», у выніку быў выдадзены раздзел «Вобраз хрысціянскага святара ў эпоху сярэднявечча на тэрыторыі Усходняй Еўропы» (на літоўскай мове) у калектыўнай працы «Tarp Vilniaus ir Minsko” (2014). Г. Барвенава ў 2014 – 2015 гг. ўваходзiла ў часовы навуковы калектыў, які выконваў навукова-даследчую работу «Распрацаваць методыкi вывучэння, захавання i выкарыстання ў педагагiчнай практыцы стылiзацый слуцкiх паясоў, iх уключэння ў вучэбны працэс устаноў вышэйшай i сярэдняй спецыяльнай адукацыi ў галiне культуры» пад кiраўнiцтвам доктара мастацтвазнаўства В. Лабачэўскай. У выдадзеным вучэбна-метадычнага дапаможнiку «Слуцкi пояс: гiсторыя i сучаснасць» (2016) Г. Барвенавай напісаны раздзел «Кунтушовы пояс у строі беларускай шляхты XVII – XIX стст.» і ў суаўтарстве з В. Лабачэўскай раздзел «Слуцкі пояс у беларускім выяўленчым, дэкаратыўна-прыкладным мастацтве і сцэнаграфіі». Таксама Г. Барвенавай былі распрацаваны вучэбная праграма i вучэбна-метадычны дапаможнік «Рэканструкцыя гістарычнага касцюма беларускай шляхты» (2016). Г. Барвенава актыўна ўдзельнічае ў міжнародных і рэспубліканскіх навуковых канферэнцыях, рэгулярна прымае ўдзел у такіх вялікіх міжнародных форумах як Міжнародны кангрэс Еўрапейскай асацыяцыі археолагаў, Кангрэс замежных даследчыкаў гісторыі Польшчы, Сафійскія чытанні і інш.

Марыя Валер'еўна Грамыка займаецца даследаваннем беларускага жывапісу ХХ – ХХІ ст., гісторыяй і сучаснымі тэндэнцыямі развіцця пейзажнага жывапісу Беларусі. У апошняе дзесяцігоддзе падрыхтавала каля 30 артыкулаў у навуковых, навукова-папулярных і энцыклапедычных выданнях. У 2011 г. апублікавала манаграфію «Беларускі пейзажны жывапіс першай паловы ХХ стагоддзя». М. Грамыка плённа ўдзельнічала ў выкананні ўсіх планавых тэм аддзела выяўленчага і дэкаратыўна-прыкладнога мастацтва. У 2008 – 2011 гг. уваходзіла ў склад аўтарскага калектыву па выкананні тэмы БФФД «Беларускі пейзаж ХХ ст.: пошукі нацыянальнай своеасаблівасці».

Крысціна Анатольеўна Лавыш займаецца даследаваннем сувязяў сярэдневяковых гарадоў Беларусі з мастацкай культурай Візантыі, Блізкага Ўсходу і качавога стэпу, таксама даследуе арыентальныя вытокі такіх феноменаў культуры беларускага барока як традыцыйны шляхецкі мужчынскі касцюм і слуцкі пояс. У 2008 г. апублікавала манаграфію «Художественные традиции восточной и византийской культуры в искусстве средневековых городов Беларуси (X – XIV вв.)». У апошняе дзесяцігоддзе падрыхтавала каля 40 артыкулаў у навуковых рэспубліканскіх і замежных выданнях, у тым ліку ў такіх аўтарытэтных замежных выданнях, як «Stratum plus», «Краткие сообщения Института археологии РАН», «Труды Государственного Эрмитажа», «Археологический вестник», а таксама ў вялікіх тэматычных зборніках, прысвечаных пытанням культуры, гісторыі і археалогіі Усходняй Еўропы і Міжземнамор’я, такіх як «Стекло Восточной Европы с древности до начала ХХ века» (СПб., 2015), «Поливная керамика Средиземноморья и Причерноморья X – XVIII вв.» (Казань–Кишинев, 2017), «Rome, Constantinople and Newly-Converted Europe: Archaeological and Historical Evidence, U Źródeł Europy Środkowo-Wschodniej / Frühzeit Ostmitteleuropas» (Kraków-Leipzig-Rzeszów-Warszawa, 2012) і інш. К. Лавыш актыўна ўдзельнічае ў міжнародных і рэспубліканскіх навуковых канферэнцыях, рэгулярна прымае ўдзел у такіх вялікіх міжнародных форумах, як Міжнародныя нумізматычныя кангрэсы, Міжнародныя кангрэсы візантыйскіх даследаванняў, кангрэсы Міжнароднай асацыяцыі гісторыкаў шкла, кангрэсы сярэдневяковай археалогіі еўразійскіх стэпаў.
Ірына Мікалаеўна Скварцова займаецца даследаваннем твораў прафесiйнага мастацкага тэкстылю Беларусi i памежных з ёй краiн, вывучае i праводзiць навуковыя атрыбуцыi кунтушовых паясоў, шпалер, макат XVII – XIX cтст., якiя зберагаюцца ў дзяржаўных музейных зборах i прыватных калекцыях Беларусi. У 2012 – 2015 гг. яна ўваходзiла ў рабочую групу Дзяржаўнай праграмы Рэспублiкi Беларусь па адраджэнні тэхналогiй i традыцый стварэння слуцкiх паясоў i развiцця вытворчасцi нацыянальнай сувенiрнай прадукцыi «Слуцкiя паясы». У рамках выканання Дзяржаўнай праграмы І. Скварцова ўваходзiла ў часовы навуковы калектыў, які выконваў навукова-даследчую работу «Распрацаваць методыкi вывучэння, захавання i выкарыстання ў педагагiчнай практыцы стылiзацый слуцкiх паясоў, iх уключэння ў вучэбны працэс устаноў вышэйшай i сярэдняй спецыяльнай адукацыi ў галiне культуры» пад кiраўнiцтвам доктара мастацтвазнаўства В. Лабачэўскай (2014 – 2015 гг.). Вынiкам работы навуковага калектыву стала выданне вучэбнай праграмы i вучэбна-метадычнага дапаможнiка «Слуцкi пояс: гiсторыя i сучаснасць» (2016). I. Скварцова выдала больш за 40 артыкулаў, прысвечаных даследаванню помнiкаў прафесiйнага мастацкага тэкстылю Беларусi, сярод якіх: у навуковых зборнiках ДНУ «Цэнтр даследаванняў беларускай культуры, мовы і літаратуры НАН Беларусі» – «Да пытання пра мастацкія асаблівасці слуцкіх паясоў» (Вып. 19, 2015), «Сiгнатуры слуцкiх паясоў» (Вып. 20, 2016) i iнш. У зборнiку навуковых прац: «Acta Anniversaria» (Нясвiж, 2015) артыкул «Кунтушовые пояса из Юрович в собрании Национального историко-культурного заповедника «Несвиж»: история обретения и атрибуции», у зборніку «Атрибуция, экспертиза и реставрация предметов XVI – XIX веков из собраний музеев» (Мир, 2016) артыкул «Кунтушовые пояса в собрании музея «Замковый комплекс «Мир»: к вопросу атрибуции» і iнш.
Аддзел выяўленчага і дэкаратыўна-прыкладнога мастацтва падтрымлівае пастаянныя творчыя навуковыя сувязі з вучонымі Расіі, Украіны, Літвы, Польшчы. Сумесныя навуковыя даследаванні праводзіліся з Навукова-даследчым інстытутам тэорыі і гісторыі выяўленчых мастацтваў Акадэміі мастацтваў СССР, Інстытутам мастацтва і дызайну Удмурцкага дзяржаўнага ўніверсітэта, Інстытутам мастацтва Польскай Акадэміі навук. Вынікам гэтага супрацоўніцтва сталі публікацыі ў сумесных зборніках і манаграфіях («История искусства народов СССР», «Беларуска-польскія культурныя сувязі», «Искусство Евразии»). Супрацоўнікі аддзела актыўна падтрымліваюць навуковыя сувязі з навукоўцамі Польшы (Інстытут гісторыі мастацтваў Ягелонскага Універсітэта ў Кракаве, Інстытут археалогіі Ягелонскага Універсітэта ў Кракаве, Інстытут археалогіі і этналогіі Польскай Акадэміі навук (аддзяленне ў Кракаве), Расіі (Інстытут гісторыі матэрыяльнай культура РАН, Інстытут археалогіі РАН), Балгарыі (Рэгіянальны музей у Добрычы, Археалагічны музей у Варне), Украіны (Нацыянальная акадэмія навук Украіны, Кіеўскі нацыянальны ўніверсітэт імя Тараса Шаўчэнкі). К. Лавыш прымала ўдзел у трох сумесных беларуска-польскіх праектах у рамках пагаднення аб навуковым супрацоўніцтве паміж Польскай Акадэміяй навук і Нацыянальнай Акадэміяй навук Беларусі («Archaeology of frontiers: material culture of frontiers and borderlands in medieval Russia and Poland» (2014–2016), «On the periphery of Latin and Orthodox Europe. Civilisation change on territory of Poland and Belarus during 10–13th centuries» (2011–2013), «Slavs at the border of Byzantine Commonwealth» (2008–2010). 
Важнае месца ў рабоце аддзела надавалася і надаецца падрыхтоўцы навуковых кадраў. Удзел у падрыхтоўцы навуковых кадраў прымаюць: дактары мастацтвазнаўства, прафесары В. Жук і Я. Сахута, кандыдаты мастацтвазнаўства, дацэнты А. Пікулік і Г. Барвенава. Пад кіраўніцтвам В. Жука былі абаронены 1 доктарская дысертацыя (В. Лабачэўская) і 9 кандыдацкіх дысертацый (А. Ярашэвіч, М. Грамыка, С. і А. Мядзвецкія, В. Церешонак, А. Зіменка, В. Кірільчук, А. Конанава, Н. Маліноўская-Франке). Пад кіраўніцтвам Я. Сахута ‑ 9 кандыдацкіх дысертацый (Цой Су-Бін, Г. Барвенава, К. Лавыш, А. Коўрык, І. Скварцова, Н. Наркевіч, А. Васільева, А. Бохан, Л. Талкачова). Пад навуковым кіраўніцтвам А. Пікулік абаронены 3 кандыдацкія дысертацыі (Т. Букіна, А. Нікіфарэнка, А. Шычка). Пад кіраўніцтвам Г. Барвенавай ‑ 4 кандыдацкія дысертацыі (Г. Горава, Ю. Гайдукова, Д. Скачкоў, А. Сурба). У склад Саветаў па абароне доктарскіх і кандыдацкіх дысертацый уваходзяць В. Жук і Я. Сахута.

Акрамя даследчыцкай работы супрацоўнікі аддзела перадаюць свае веды сучаснай моладзі, шчыльна супрацоўнічаюць з вышэйшымі навучальнымі ўстановамі: Беларускай дзяржаўнай акадэміяй мастацтваў (БДА мастацтваў), Беларускім дзяржаўным універсітэтам культуры і мастацтваў (БДУКіМ), Беларускім дзяржаўным педагагічным універсітэтам імя М. Танка (БДПУ імя М. Танка), Віцебскім дзяржаўным універсітэтам імя П. Машэрава (ВДУ імя П. Машэрава). Я. Сахута шмат разоў быў старшынёй Дзяржаўнай экзаменацыйнай камісіі ў БДА мастацтваў, у БДПУ імя М. Танка. А. Пікулік чытала курсы лекцый па гісторыі сусветнага і беларускага мастацтва ў БДУКіМ, неаднойчы ўзначальвала Дзяржаўную экзаменацыйную камісію па абароне магістарскіх дысертацый у БДА мастацтваў. М. Грамыка прымала актыўны ўдзел у падрыхтоўцы кадраў НАН Беларусі: на працягу шэрагу гадоў чытала курс лекцый «Тэорыя, метадалогія і гістарыяграфія мастацтвазнаўства» у Інстытуце падрыхтоўкі навуковых кадраў Нацыянальнай акадэміі навук Беларусі, з'яўлялася навуковым кіраўніком і рэцэнзентам магістэрскіх работ, кіраўніком практыкі ад навуковай арганізацыі для магістрантаў, уваходзіла ў склад экзаменацыйных камісій па прыёме ў магістратуру Інстытута падрыхтоўкі навуковых кадраў. Г. Барвенава выкладае ў БДУКіМ наступныя дысцыпліны: «Сцэнаграфія свята», «Методыка метадалогія навуковага даследавання», «Гісторыя беларускага касцюма». І. Скварцова выкладае ў БДА мастацтваў курсы «Гісторыя выяўленчага мастацтва Беларусі», «Гісторыя замежнага выяўленчага мастацтва».

Супрацоўнікі аддзела, як творчыя людзі ўзначальваюць творчыя саюзы і з'яўляюцца сябрамі беларускіх і замежных арганізацый. Я. Сахута з'яўляецца стваральнікам і шматгадовым кіраўніком Беларускага саюза майстроў народнай творчасці (з 1992 г.). Яго навуковыя распрацоўкі ў галіне народнага мастацтва і традыцыйных мастацкіх рамёстваў знаходзяць канкрэтнае практычнае увасабленне ў дзейнасці Саюза майстроў. Сябрам саюза з'яўляецца яго вучаніца Г. Барвенава. Даследчыкі В. Жук, А. Пікулік, І. Скварцова з`яўляюцца сябрамі Грамадскай арганізацыі «Беларускi саюз мастакоў» (секцыя мастацкай крытыкi), членамі ICOM (International Council of Museums). Я. Сахута з'яўляецца сябрам Міжнароднай арганізацыі па народнай творчасці (IOV).
Многія супрацоўнікі аддзела адзначаны ўзнагародамі, граматамі. Я. Сахута – лаўрэат Дзяржаўнай прэміі Рэспублікі Беларусь (1996) і прэміі «За духоўнае адраджэнне (2008, за ўдзел у напісанні дзесяцітомнага выдання «Беларусы»). В. Жук – лаўрэат Дзяржаўнай прэміі Рэспублікі Беларусь.

Творчы і навуковы патэнцыял аддзела выяўленчага і дэкаратыўна-прыкладнога мастацтва застаецца высокім, што дае падставы спадзявацца на далейшыя поспехі ў высакароднай справе даследавання нацыянальнай культуры. Працэс накаплення індывідуальных адметных рысаў беларускага выяўленчага мастацтва працягваецца і сёння: нараджаюцца новыя мастацкія напрамкі і школы, па-новаму ідзе асэнсаванне сусветнага і нацыянальнага вопыту і традыцый. Складаныя і важныя задачы, якія вырашае выяўленчае і дэкаратыўна-прыкладное мастацтва незалежнай Рэспублікі Беларусь, патрабуюць асэнсавання. Аддзел выяўленчага і дэкаратыўна-прыкладнога мастацтва будзе і надалей уносіць свой пасільны ўклад у справу вызначэння ролі і месца мастацтва ў структуры духоўнай і матэрыяльнай культуры беларускага народа, у развіццё нацыянальнай навукі і культуры. 

Б. Лазука

АДДЗЕЛ СТАРАЖЫТНАБЕЛАРУСКАЙ КУЛЬТУРЫ
Ацаніць, зразумець і спасцігнуць дух народа – заўсёды няпростая задача са мноствам складальнікаў. Знайсці адказы на яе шмат у чым дазваляюць музейныя калекцыі, руплівая праца тых людзей, якія збіраюць, захоўваюць і вывучаюць помнікі даўніны, даюць магчымасць прыадчыніць заслону часу над мінулым, наблізіць яго да сучаснасці.

Аддзел і музей старажытнабеларускай культуры – унікальная з’ява, якая аб’яднала навуковы акадэмічны асяродак і музейную ўстанову. Іх дзейнасць накіравана на збіранне, захаванне і вывучэнне нацыянальнай культуры і мастацтва, на папулярызацыю ведаў аб творчасці беларусаў. Помнікі, якія складаюць калекцыі музея, складаюць багацейшы летапіс многіх стагоддзяў, на рукатворных старонках якога ўвасобіўся багаты і складаны лёс народа, розныя гістарычныя эпохі яго жыцця, канфесійныя традыцыі і характар ідэйных поглядаў грамадства.

Няўмольны час пакінуў толькі сціплыя звесткі аб іх творцах – аўтарах жывапіснага і скульптурнага ўбрання інтэр’ераў, стваральніках сакральных і побытавых вырабаў высокага густу, аб народных майстрах, што надавалі звычайным рэчам непаўторную мастацкую прыгажосць.

Музей старажытнабеларускай культуры Інстытута мастацтвазнаўства, этнаграфіі і фальклору імя Кандрата Крапівы Нацыянальнай акадэміі навук Беларусі па праву можа ганарыцца ўнікальнымі зборамі, сабранымі тут – творамі жывапісу, скульптуры, дэкаратыўна-прыкладнога мастацтва, помнікамі народнай культуры і быту. Пачатак фарміравання яго калекцый адносіцца да 1970-ых гг., калі супрацоўнікамі арганізаванай у інстытуце музейнай групы пачалі праводзіцца навуковыя пошукавыя экспедыцыі ў раёны Беларусі. Падчас іх спецыялістамі не толькі фіксавалася і вывучалася гістарычная спадчына. Абыякаваць тагачаснага грамадства да нацыянальнай сакральнай культуры, пагроза знішчэння многіх унікальных свецкіх высокамастацкіх твораў вымагала ратаваць іх, збіраць як музейныя помнікі, займацца кансервацыяй і рэстаўрацыяй.

Для гэтага ў 1977 г. у інстытуце быў створаны аддзел старажытнабеларускай культуры пад кіраўніцтвам Вольгі Церашчатавай, дзейнасць якога засяроджвалася на пошукавай і даследчыцкай рабоце, правядзенні экспедыцый, на апрацоўцы сабраных экспанатаў, іх сістэматызацыі і атрыбуцыі. Так паступова камплектаваліся навуковыя фонды будучага музея. З паездак у вёскі і гарады Беларусі прывозіліся тысячы, на той час нікому непатрэбных рэчаў – абразоў, алтарных карцін, скульптур, разьбянога дэкору храмаў, культавага аблачэння, абкладаў, літургічнага начыння, старадрукаваных кніг, народнага адзення і традыцыйных тканін, што вымагала стварэння не толькі адпаведных умоў захоўвання каштоўных экспанатаў, але і іх тэрміновай рэстаўрацыі.

У 1979 г. пры інстытуце была сфарміравана вялікая па плошчы музейная экспазіцыя, у якой размясціліся выратаваныя і адрэстаўраваныя помнікі мастацтва, рэчы, сабраныя аматарамі, а таксама перададзеныя Інстытутам гісторыі матэрыялы археалагічных раскопак. У яе былі ўключаны калекцыі, што паступілі з Гісторыка-этнаграфічнага музея Літоўскай ССР, а таксама вернутыя з Дзяржаўнага мастацкага музея БССР і «Белрэстаўрацыі» помнікі жывапісу і скульптуры, перададзеныя раней у дадзеныя ўстановы.

Шырокамаштабная пошукавая работа, праводзімая ў тыя ж часы, прыносіла свой плён. Аб’ёмы сабраных матэрыялаў былі настолькі значнымі, што для іх размяшчэння ў 1985 г. арганізавалі спецыяльнае фондасховішча з адкрытай і касетнай сістэмай захоўвання экспанатаў, распрацаванай і вырабленай на вытворчых установах Акадэміі навук БССР. Разгорнутая даследчыцкая праца дазволіла не толькі ўвесці ў навуковае карыстанне вялікую колькасць раней невядомых мастацкіх помнікаў, але і паступова давала магчымасць запоўніць існуючыя лакуны ў гісторыі айчыннай культуры. Яна стала выдатнай базай у фрміраванні цэлага пакалення беларускіх мастацтвазнаўцаў і рэстаўратараў.

Збіральніцкая і фондавая дзейнасць Музея старажытнабеларускай культуры, маючы планавы характар, засноўвалася на навуковай аснове. Пашыраўся відавы і тэматычны дыяпазон калекцый. У ліку іх важную ролю пачалі адыгрываць этнаграфічныя зборы, прысвечаныя народнаму дэкаратыўна-прыкладному мастацтву, нацыянальным рамёствам і промыслам. На працягу 1980 – 1990-ых гг. былі праведзены дзесяткі экспедыцый па раёнах цэнтральнай і заходняй Беларусі, на Брэсцкае і Гомельскае Палессе, што дазволіла скласці ўнікальныя комплексы традыцыйнага касцюма, адшукаць каштоўныя экспанаты, якія прадстаўлялі ткацтва, вышыўку і карункапляценне, ганчарства, кавальства, сталярнае, бандарнае і такарнае рамяство, дэкаратыўны роспіс, пляценне з лазы і саломы.

Значнай падзеяй стала стварэнне ў 1992 – 1993 гг. асобнага фонду, матэрыялы якога былі сабраны падчас экспедыцый у раёны Гомельшчыны, Брэстчыны і Магілёўшчыны, пацярпелыя ад аварыі на Чарнобыльскай атамнай электрастанцыі. Гэта дало магчымасць выратаваць і захаваць помнікі народнага быту і дэкаратыўна-прыкладнога мастацтва вялікагіх і ўнікальных па сваім характары этнаграфічных рэгіёнаў Беларусі. Зараз яны з’яўляюцца адзіным уцалелым сведчаннем багатых культурных традыцый насельніцтва дадзеных месц.

Ад першых гадоў існавання фонды Музея старажытнабеларускай культуры станавіліся асновай для правядзення навуковых даследаванняў у галіне гісторыі культуры, мастацтва, этнаграфіі не толькі айчыннымі вучонымі, але і шэрагу еўрапейскіх краін, лёсы якіх у мінулым і ў сучаснасці звязаны з Беларуссю – Расіі, Літвы, Польшчы, Украіны. На базе калекцый былі выкананы навуковыя работы абагульняючага, энцыклапедычнага і манаграфічнага характару, прысвечаныя сакральнаму станковаму жывапісу, скульптуры, дэкаратыўна-прыкладному мастацтву, народнаму касцюму і традыцыйным тканінам, бытавой культуры беларусаў, іх рамёствам і промыслам.

Калекцыі Музея былі пакладзены ў аснову шэрагу фундаментальных прац, выкананых вучонымі Інстытута мастацтвазнаўства, этнаграфіі і фальклору, Беларускай энцыклапедыі: «Гісторыі беларускага мастацтва», «Збора помнікаў гісторыі і культуры Беларусі», «Энцыклапедыі літаратуры і мастацтва Беларусі», «Беларускай энцыклапедыі», «Этнаграфіі Беларусі». На іх падставе былі выкананы манаграфічныя даследаванні В. Церашчатавай «Старажытнабеларускі манументальны жывапіс», А. Лявонавай «Старажытнабеларуская скульптура», Я. Сахуты і В. Говара «Художественные ремёсла и промыслы Белоруссии», М. Яніцкай «Беларускае мастацкае шкло (XVI– XVIII стст.)», В. Фадзеевай «Беларускі ручнік», Б. Лазукі: «Беларускае барока. Гісторыка-тэарэтычныя праблемы стылю», «Гісторыя беларускага мастацтва» (у 2 т.), «Гісторыя сусветнага мастацтва» (у 3 т.), «Слуцкія паясы і еўрапейскі тэкстыль XVIII ст.», М. Віннікавай і П. Богдан «Традыцыйны беларускі касцюм»; вучэбны дапаможнік М. Віннікавай і В. Селівончык «Возрождение ремесла», М. Віннікавай «Гарсэт, кабат, шнуроўка: безрукаўка ў традыцыйным беларускім адзенні». Дзякуючы намаганням супрацоўнікаў Музея убачылі свет калектыўныя працы: «Помнікі беларускай культуры. Новыя здабыткі» (чатыры зборнікі артыкулаў), «Іканапіс Заходняга Палесся XVI – XIX стст.», «Помнікі мастацкай культуры Беларусі», «Захаваная спадчына страчанай зямлі», альбом «Музей старажытнабеларускай культуры», каталогі музейных збораў.

Музей старажытнабеларускай культуры складаецца з трох асноўных выставачных залаў, памяшканняў, дзе размешчаны экспанаты з Чарнобыльскай зоны і фондасховішча. У ім прадстаўлены матэрыялы 14 буйных калекцый, якія налічваюць каля 30 тысяч адзінак захоўвання асноўнага, навукова-дапаможнага і эксперыментальна-рэстаўрацыйнага фондаў, а таксама вялікі архіў.

Сучасная дзейнасць аддзела і Музея старажытнабеларускай культуры засяроджана на некалькіх накірунках, акрэсленых пошукава-збіральніцкай і асветніцкай работай, вывучэннем і захаваннем помнікаў, рэстаўрацыйнай і выставачнай практыкай, навуковымі даследаваннямі і выкарыстаннем іх вынікаў у розных сферах сучаснага культурнага жыцця. Прызнаннем высокай вартасці гэтай работы з’явілася наданне урадам Беларусі калекцыям музея статусу нацыянальнага навуковага здабытку (2001 г.).
Адна з важнейшых навуковых задач, над якой працуе аддзел – захаванне гісторыка-культурнай спадчыны. З гэтай мэтай быў створаны адпаведны сектар, у скад якога ўвайшла абсталяваная рэстаўрацыйная майстэрня. Вынікі даследаванняў у галіне тэхнікі і тэхналогіі тэмпернага і алейнага жывапісу, станковай скульптуры, традыцыйных і мастацкіх тканін, металапластыкі знайші ўвасабленне ў шматлікіх адрэстаўраваных помніках айчыннага мастацтва, якім было вернута новае жыццё, а навуковыя распрацоўкі вучоных аддзела папоўнілі здабыткі сучаснай беларускай і еўрапейскай рэстаўрацыйнай практыкі.

У мэтах пашырэння дыяпазону навуковых даследаванняй і папаўнення калекцый штогод праводзіцца па некалькі палявых экспедыцый у раёны Беларусі. Іх вынікам з’яўляюцца новыя раздзелы ў базе дадзеных рухомых помнікаў культуры і мастацтва, над стварэннем якой працуе аддзел. Гэта работа дала таксама магчымасць абагаціць фондавую практыку, закласці аснову новай калекцыі і стварыць раздзел экспазіцыі, прысвечаны гарадскому і вясковаму побыту беларусаў ХХ ст.

Неад’емнай часткай дзейнасці вучоных аддзела з’яўляецца практычная накіраванасць навуковых распрацовак, укараненне іх вынікаў у сучасную музейную, рэстаўрацыйную, сцэнічную практыку, у сферу дызайну побытавых рэчаў, у стварэнне новых узораў нацыянальнай сувенірнай прадукцыі. Дзякуючы распрацоўкам супрацоўнікаў аддзела былі аформлены Музей беларускага Палесся ў аграгарадку Ляскавічы, Музей прыроды Белавежскай Пушчы, створаны Музей гісторыі слуцкіх паясоў.

На працягу апошніх гадоў аддзел і Музей старажытнабеларускай культуры значную ўвагу надае папулярызацыі вынікаў навуковых даследаванняў, збіральніцкай і рэстаўрацыйнай работы на выстаўках, у тэлеперадачах і відэафільмах. Штогод з экспазіцыяй музея і яго перыядычнымі выставамі знаёмяцца тысячы наведвальнікаў з Беларусі, а таксама аматары, цаніцелі даўніны і спецыялісты-даследчыкі з краін Еўропы, Азіі, Афрыкі і Амерыкі. У апошні час былі ажыццёўлены буйныя выставачныя пректы за межамі рэспублікі – у Арменіі (Ерэван), Польшчы (Варшава, Пуцк, Беласток, Супрасль, Гайнаўка, Мінск-Мазавецкі, Бяла-Падляска), Францыі (Парыж), Англіі (Лондан, Молдан), Расіі (Санкт-Пецярбург, Варонеж).

З’яўляючыся буйным навуковым і асветніцкім асяродкам, музей запатрабаваны і як выключнай каштоўнасці цэнтр для правядзення вучэбных практык, заняткаў са студэнтамі навучальных устаноў рэспублікі. Тут займаюцца будучыя мастакі, дызайнеры, рэстаўратары, настаўнікі выяўленчага мастацтва, народных рамёстваў і промыслаў, спецыялісты ў галіне музея- і мастацтвазнаўства, гісторыі і культуралогіі.

Помнікі мастацтва і этнаграфіі, размешчаныя ў экспазіцыйных залах музея, даюць гледачам шырокае ўяўленне аб культурных традыцыях беларускага народа і расказваюць аб асноўных вехах гістарычнага развіцця айчыннага мастацтва і матэрыяльнай культуры, аб найбольш значных помніках культуры ад часоў каменнага веку па канец ХХ стагоддзя. Яны прадстаўляюць сакральны жывапіс (абразы і алтарныя карціны), скульптуру і дэкаратыўную пластыку, старадрукі, творы прыкладнога мастацтва (посуд, тканіны, абклады, званы), нацыянальны касцюм і традыцыйны тэкстыль, кафлю і бытавую кераміку, музычныя інструменты, цацкі, прылады працы.

Археалагічная калекцыя, якая была сфарміравана пераважна ў 1978 – 1979 гг., уключае знаходкі з археалагічных раскопак старажытных стаянак і селішч чалавека каменнага, бронзавага і жалезнага вякоў (Юдзінава, Елісеевічы, Опаль, Камень, Асавец, Тайманава, Адаменкі і інш.), якія характарызуюць важнейшыя археалагічныя культуры на тэрыторыі Беларусі. Некаторыя прылады працы, прадметы побыту, упрыгажэнні сведчаць аб сувязях з антычным светам, кельцкай, скіфскай культурай, прыбалтыйскімі і скандынаўскімі землямі. Асабліва цікавы комплекс знаходак з гарадзішча Маскавічы (Браслаўскі раён), сярод якіх косткі з рунічнымі тэкстамі скандынаўскага паходжання.

Славянскія старажытнасці прадстаўлены прадметамі з раскопак гарадзішч і курганных пахаванняў: узоры металічных, касцяных, шкляных, керамічных вырабаў X – XVII стст. Бытавыя прадметы, вырабы рамеснікаў і воінскі рыштунак характарызуюць матэрыяльную культуру і рамесніцкую вытворчасць старажытнейшых гарадоў Беларусі – Полацка, Менска, Лукомля, Заслаўя, Навагрудка, Ваўкавыска, Крычава, Копысі, Мсціслаўля.

Калекцыя этнаграфіі даюць магчымасць уявіць матэрыяльную культуру беларусаў канца ХІХ – пачатку ХХ ст., яго побыт, традыцыйныя рамесныя і прамысловыя заняткі (прадзенне, ткацтва, ганчарства, кавальства, бандарства, рыбалоўства, бортніцтва і інш.). Сярод экспанатаў – самабытныя прылады земляробства, вытворчасці і апрацоўкі зерня, ільна, прылады для апрацоўкі дрэва, разнастайныя бандарныя вырабы, рэчы, плеценыя з лазы і саломы, арнаментаваныя прасніцы, куфры. Вялікую цікавасць уяўляюць прылады, якія выкарыстоўваліся ў так званых дапаможных промыслах: бортніцтве, рыбалоўстве (у тым ліку ўнікальная віленская калекцыя восцяў 1920-х гг. кавальскай работы). У склад этнаграфічнай калекцыі ўваходзіць таксама збор народных музычных інструментаў (духавых, струнных, мембранных, самагучных).
У склад калекцыі народных тканін, адной з самых значных у рэспубліцы, уваходзяць разнастайныя прадметы традыцыйнага касцюма беларусаў, а таксама ручнікі, абрусы, посцілкі і іншыя побытавыя тканіны канца ХІХ – другой паловы ХХ ст., якія адлюстроўваюць высокі ўзровень беларускага ўзорыстага ткацтва, вышыўкі і карункапляцення. Каштоўным здабыткам для музея стаў даваенны заходнебеларускі збор Віленскага універсітэта, атрыманы з Гісторыка-этнаграфічнага музея г. Вільнюса. У далейшым калекцыя народных тканін мэтанакіравана папаўнялася пад час экспедыцый у розныя раёны Беларусі, за кошт асобных закупак, ахвяраванняў. У 2006 г. у яе ўвайшоў вялікі збор традыцыйнага касцюма і народных тканін Заходняга і Усходняга Палесся, а таксама Цэнтральнай Беларусі, які быў перададзены музею Беларусбанкам. Зараз у экспазіцыі музея прадстаўлена самая поўная ў краіне калекцыя беларускіх народных строяў з розных рэгіёнаў.
Калекцыя керамікі ахоплівае шматвекавы перыяд развіцця аднаго з самых распаўсюджаных відаў народнага рамяства беларусаў, пачынаючы ад эпохі неаліту і да работ сучасных майстроў. З археалагічных раскопак паходзяць найбольш раннія ўзоры глінянага посуду. Вялікую каштоўнасць маюць вырабы народных майстроў са знакамітых цэнтраў керамічнай вытворчасці Заходняй Беларусі – Ракава і Івянца, згасшых пасля Вялікай Айчыннай вайны. Іх работы разнастайныя па форме і асартыменту, звычайна дэкарыраваныя падпаліўным роспісам расліннай арнаментацыі. Акрамя посуду ў Івянцы выраблялі таксама кафлю з выкарыстаннем паліваў, а ў Ракаве – самабытныя гліняныя цацкі. Яны былі сабраны яшчэ ў 1920 – 1930-х гг. віленскімі этнографамі і атрыманы Музеем у 1978 г. Гэтага ж паходжання і самая ранняя калекцыя чорналашчонай керамікі з Прозарава і Пружан, дапоўненая работамі вядомага майстра А. Такарэўскага. Унікальную з’яву прадстаўляе сабой кераміка з Гарадной Столінскага р-на, дзе рабілі непаліваны посуд з белай гліны са своеасаблівай дэкарыроўкай. У калекцыі ёсць узоры посуду практычна з усіх ганчарных цэнтраў Беларусі, існаваўшых у ХХ ст. – Міра, Сіняўкі, Гарадка, Ружан, Бабінавіч, Ганевіч і інш. Цікавым раздзелам калекцыі керамікі з’яўляецца паліхромная кафля. Гэты збор прадстаўляе асноўныя перыды развіцця беларускага кафлярства, найбольш значныя яго дасягненні. 
Шкларобства было вядома на беларускіх землях з глыбокай старажытнасці. Калекцыя вырабаў са шкла складаецца з археалагічных знаходак, прадметаў, якія з’яўляюцца прадукцыяй беларускіх шклозаводаў другой паловы ХІХ – ХХ ст., мастацкіх і сувенірных вырабаў 1930 – 1970-х гг. вядомых прадпрыемстваў, такіх як шклозавод «Нёман» і Барысаўскага крыштальнага завода. 
Дэкаратыўна-прыкладное мастацтва прадстаўлена таксама мастацкай разьбой па дрэву, вырабамі з саломы, выцінанкамі, пісанкамі. Вялікую каштоўнасць маюць прадметы мастацкага кавальства, злотніцтва, звоналіцейнай справы, царкоўнае начынне, абклады абразоў.

У музеі захоўваецца вялікая калекцыя мастацкіх тканін XVIII – XIX стст., якая ўключае літургічныя прадметы (вэлюмы, сурвэткі) і аблачэнне каталіцкіх і праваслаўных святароў (капы, арнаты, далматыкі, комжы, вэлюмы і інш.). Яны выраблены з мануфактурных і фабрычных тканін айчыннай і замежнай вытворчасці. Каштоўнымі ўзорамі гэтай калекцыі з’яўляюцца два паясы, вырабленыя ў XVIII ст. на Слуцкай і Ліёнскай мануфактурах, а таксама рэчы, у якіх выкарыстаны фрагменты слуцкіх паясоў.

Калекцыя іканапісу з’яўляецца буйнейшым у рэспубліцы па аб’ёму і мастацкіх вартасцях зборам беларускіх абразоў і алтарных карцін XVI – XIX стст., напісаных на дрэве і палатне. Каштоўнасць яе ў тым, што яна дастаткова поўна адлюстроўвае складаную канфесійную і культурную сітуацыі на Беларусі ў розныя гістарычныя перыяды. Побач з праваслаўнымі і уніяцкімі абразамі прадстаўлены творы каталіцкага алтарнага жывапісу, якія паказваюць своеасаблівае мясцовае пераасэнсаванне еўрапейскіх мастацкіх стыляў – Рэнесансу, барока, класіцызму. Многія работы маюць унікальнае гісторыка-мастацкае значэнне, такія як «Пакланенне вешчуноў» (каля 1514 г., Браслаўскі раён), «Маці Божая Адзігітрыя Іерусалімская» (канец XVI ст., Жабінкаўскі раён), «Святая Параскева» (1642 г., Мастоўскі раён), «Маці Божая Замілаванне» (1644 г., Маларыцкі раён), «Маці Божая Шкаплерная» (другая чвэрць XVII ст., Астравецкі раён) «Троіца Старазапаветная» (сярэдзіна XVII ст., Іванаўскі раён) і інш. У музеі захоўваюцца таксама жывапісныя і скульптурныя творы вядомага беларускага мастака Я. Драздовіча.

Калекцыя скульптуры ўключае фігурную пластыку і мастацкую разьбу XVI – XIX стст., якія паходзяць з каталіцкіх, уніяцкіх і праваслаўных храмаў Беларусі. Найбольш старажытнымі творамі з’яўляюцца «Маці Божая» і «Апостал Іаан» (першая палова XVIІ ст., Ваўкавыскі раён), царская брама з царквы в. Альманы (другая палова XVII ст., Столінскі раён). Прыкладам рэнесанснай мемарыяльнай скльптуры з’яўляецца надмагілле Паўла Сапегі і трох яго жонак (першая трэць XVII ст., в. Гальшаны). Найбольш поўна прадстаўлена пластыка перыяду барока – ад ранніх твораў першай паловы XVII ст. да твораў позняга перыяду, у якіх відавочныя рысы ракако. Сярод іх – «Маці Боская» і «Апостал Іаан» (першая палова XVII ст., Ваўкавыскі р-н), «Апостал Тадэвуш» і «Апостал» (сярэдзіна XVIII ст., Іўеўскі р-н), царская брама (сярэдзіна XVIII ст., Брэсцкі р-н), фератроны (працэсійныя алтарыкі) пачатку XIX ст. Асаблівую цікаваць уяўляюць скульптура, выкананыя народнымі майстрамі, у творах якой адлюстраваліся густы, мастацкія ўяўленні простых людзей – сялянства, беднага мяшчанства: «Ян Непамук» (XVIII ст., Іванаўскі р-н), «Апостал Пётр» і «Апостал Павел» (канец XVIII ст., Глыбоцкі р-н), «Ісус засмучаны» (пачатак XIX ст., Івацэвічскі р-н).

Унікальнай калекцыяй з’яўляецца збор помнікаў народнага дэкаратыўна-прыкладнога мастацтва і этнаграфіі, сабраных у вёсках, насельніцтва з якіх было адселена пасля аварыі на Чарнобыльскай АЭС. Архаічныя прылады працы, прадметы побыту, вырабы традыцыйных рамёстваў і промыслаў, абразы, ручнікі, адзенне, маляваныя дываны – практычна адзінае захаванае сведчанне высокай і своеасаблівай культуры гэтага рэгіёна.

Сучасная дзейнасць аддзела і Музея старажытнабеларускай культуры абапіраецца на здабыткі і плён працы мінулых гадоў, на новыя перспектыўныя распрацоўкі яго маладых супрацоўнікаў. У гэтым заключаецца залог далейшага паспяховага развіцця айчыннай школы мастацтвазнаўства і музеязнаўства, адкрываюцца важныя гарызонты акадэмічнай навукі.

В. Ярмалінская

АДДЗЕЛ ТЭАТРАЛЬНАГА МАСТАЦТВА

Тэатразнаўства вызначаецца як самастойная галіна навукі з пачатку ХХ ст., калі на Беларусі былі створаны прафесійныя драматычныя тэатры, а таксама шырокае развіццё набыла аматарская творчасць. Аднак у даваенны перыяд даследаванняў у галіне тэатра было няшмат, да таго ж яны мелі фрагментарны, лакальны характар. Сістэматычнае вывучэнне гісторыі, тэорыі і сучаснага стану тэатральнага мастацтва пачалося ў 1957 г. з арганізацыі ў ІМЭФ сектара тэатра і кіно (з 1977 г. – сектар, з 1986 г. – аддзел тэатра, з 1995 г. – аддзел тэатральнага мастацтва).

Тэатразнаўства – гэта навука, якая вывучае паходжанне і  развіццё тэатра, яго месца і ролю ў грамадстве, сучасны тэатральны працэс. Зыходзячы з таго, што камунікатыўны ланцужок тэатральнага працэсу складаецца з драматургіі, сцэнічнага мастацтва, гледача, тэатральнай крытыкі і тэатразнаўства, кожная з гэтых асноўных частак з’яўляецца прадметам вывучэння адпаведных раздзелаў навукі аб тэатры, якія ў сваю чаргу маюць асобныя структурныя падраздзелы. Гэта – тэорыя драмы, агульная тэорыя і гісторыя тэатра, рэжысёрскае і акцёрскае мастацтва, сцэнаграфія, музычнае афармленне спектакляў, сацыялогія глядацкай аўдыторыі і ўспрымання гледача, тэатральная крытыка, адукацыя і педагогіка, тэхніка сцэны, эканоміка і арганізацыя тэатральнай справы і г.д. Вядучыя накірункі беларускага тэатразнаўства на ўсіх этапах развіцця былі абумоўлены агульным станам і запатрабаваннямі нацыянальнага тэатра, а таксама мэтамі і задачамі дзяржаўнай культурнай палітыкі ў кантэксце айчыннай гісторыі.

З моманту ўтварэння аддзел тэатральнага мастацтва становіцца цэнтрам тэатразнаўчай навукі і сапраўднай школай навуковых кадраў. З першых дзён існавання аддзела тэатральнага мастацтва перад яго супрацоўнікамі паўстала задача правесці значную збіральніцкую працу па фарміраванні архіўных матэрыялаў, на аснове якіх распачаліся навуковыя даследаванні. Адразу ж вызначыліся і іх прыярытэтныя накірункі – гісторыя беларускага тэатра, драматургія, творчасць дзеячаў сцэны. Вялікая заслуга ў распрацоўцы пытанняў гісторыі беларускага тэатра належыць выдатнай, яркай асобе, дзеячу навукі і тэатра, члену-карэспандэнту АН Беларусі, доктару мастацтвазнаўства прафесару Уладзіміру Іванавічу Няфёду, які на працягу 30 гадоў (1957 – 1987) быў загадчыкам аддзела тэатра і заснавальнікам беларускай тэатразнаўчай школы. У 1959 годзе ім выдадзена абагульняючая праца «Беларускі тэатр: нарыс гісторыі». Вывучэнне тэатральнай гісторыі і практыкі было паглыблена ў наступных работах У. Няфёда: «Тэатр у вогненыя гады» (1959), «Сучасны беларускі тэатр» (1961), «Станаўленне беларускага савецкага тэатра» (1965). За апошнія тры кнігі ў 1966 г. У. Няфёду была прысуджана Дзяржаўная прэмія Беларусі. На аснове папярэдніх распрацовак аўтар у 1982 г. выдаў вучэбны дапаможнік для студэнтаў творчых ВНУ «Гісторыя беларускага тэатра». Адначасова У. Няфёд быў у ліку заснавальнікаў Беларускага тэатральнага аб’яднання (1946), а таксама Беларускага дзяржаўнага тэатральна-мастацкага інстытута (1945), у якім выкладаў да 1990 г.

Побач з абагульняючымі працамі з’яўляюцца манаграфіі, прысвечаныя асобным, найбольш буйным калектывам рэспублікі: «Беларускі акадэмічны тэатр імя Янкі Купалы» (1970) і «Беларускі тэатр імя Якуба Коласа» (1976) У. Няфёда, «Дзіцячы тэатр БССР (1931 – 1941)» С. Пятровіча (1983), «Тэатр лялек Савецкай Беларусі» М. Каладзінскага (1976). Працягваецца даследаванне гістарычнага мінулага тэатральнага мастацтва, аналізуюцца яго народныя формы, дзейнасць прафесійных тэатраў на тэрыторыі Беларусі ў дарэвалюцыйны перыяд: «Беларускі народны тэатр батлейка» Г. Барышава і А. Саннікава (1962), «Рускі драматычны тэатр у Беларусі Х1Х стагоддзя» Ю. Пашкіна (1980), «Народны тэатр» (1983, укладальнік і аўтар уступнага артыкула і каментарыяў М. Каладзінскі). «Школьны тэатр Беларусі ХYI – ХYIII стст.» (2000) С. Міско.
Значныя навуковыя распрацоўкі дазволілі супрацоўнікам аддзела распачаць падрыхтоўку 3-х томнай (у 4-х кнігах) «Гісторыі беларускага тэатра». Аўтарскі калектыў, куды ўвайшлі вядучыя тэатразнаўцы рэспублікі (А. Сабалеўскі, Р. Смольскі, Г. Барышаў, С. Пятровіч, Ю. Пашкін, К. Кузняцова, Ю. Сохар, М. Каладзінскі, Т. Гаробчанка і інш.) узначаліў У. Няфёд. У 1983 г. з’явіўся ў друку першы том, у 1985 – другі, у 1987 – трэці. Выхад шматтомнай «Гісторыі беларускага тэатра», першага выдання такога кшталту сярод іншых мастацтвазнаўчых навук, стаў значнай падзеяй у культурным жыцці рэспублікі.

Комплексна-сістэмны падыход да вывучэння гісторыі нацыянальнага тэатра дапамог аўтарам грунтоўна прааналізаваць і выявіць  месца і значэнне сцэнічнага мастацтва ў сістэме духоўнай культуры беларускага народа, яго выключную ролю ў працэсе фарміравання беларусаў як нацыі. Аўтарскі калектыў даследаваў і навукова абгрунтаваў нацыянальную своеасаблівасць, шматграннасць форм і мастацкіх стыляў прафесійнага беларускага тэатра, унікальнага па эстэтычнай платформе, глыбока дэмакратычнага ў сваёй сэнсавай сутнасці. Даючы шырокую панараму народных вытокаў беларускага тэатра, скамарохаў, народнай драмы, батлейкі, школьнага і прыгоннага тэатраў, аматарскага і першых парасткаў прафесійнага тэатра, галоўную ўвагу аўтары надаюць абагульненню вопыту вядучых нацыянальных калектываў – Тэатра імя Янкі Купалы, Тэатра імя Якуба Коласа, драматычнай трупы Уладзіслава Галубка. Разглядаецца  дзейнасць Тэатра юнага гледача, рускага, польскага, яўрэйскага калектываў, тэатраў працоўнай моладзі, абласных і калгасна-саўгасных тэатраў, а таксама тэатральнага жыцця Заходняй Беларусі. Такім чынам, упершыню ў беларускім тэатразнаўстве так шырока даследуюцца поліэтнічныя тэатральныя культуры, іх унікальнае і надзвычай плённае для нацыянальнага сцэнічнага мастацтва ўзаемадзеянне і ўзаемаўзбагачэнне.

Адметнасцю гэтага выдання з’яўляецца навуковае асвятленне асобных і раней забароненых тэм у гісторыі беларускага тэатра. Так, даволі поўна падаецца дзейнасць былых рэпрэсіраваных і пазней рэабілітаваных рэжысёраў Ф. Ждановіча і У. Галубка, драматургаў В. Сташэўскага і В. Шашалевіча, акцёраў А. Крыніцы і Я. Гаробчанкі, крытыкаў Б. Мікуліча, Ц. Гартнага і інш. У шматтомнай гісторыі ўсебакова аналізуецца сучасная беларуская драматургія, стан рэжысуры, акцёрскага мастацтва, рэпертуарная афіша тэатраў. Навуковы аналіз спалучаецца  з вобразным аднаўленнем мастацкай структуры спектакляў. Усё гэта дапамагае не толькі ўзнавіць агульную карціну развіцця беларускага тэатра, але і выявіць самабытнасць майстроў нацыянальнай сцэны, прасачыць узаемасувязь творчых пакаленняў, пераемнасць культурных сцэнічных традыцый. У «Гісторыі беларускага тэатра» ўпершыню з’явіліся раздзелы, прысвечаныя тэатральнай адукацыі, крытыцы і тэатразнаўству, аматарскай творчасці, міжнацыянальным тэатральным сувязям. У выніку даследчыкі ствараюць адзіную канцэпцыю развіцця беларускага тэатральнага мастацтва ад вытокаў да сярэдзіны 1980-х гг. Кожны том мае падрабязны ілюстрацыйны і даведачны апарат, які ўключае алфавітны пералік прозвішчаў драматургаў і дзеячаў сцэны, а таксама драматычных твораў, пастаўленых у розныя часы ў тэатрах Беларусі.

Трохтомная «Гісторыя беларускага тэатра», – праца ў значнай ступені наватарская ў айчынным мастацтвазнаўстве, – з’явілася вынікам шматгадовай пошукавай, навукова-даследчай працы беларускіх вучоных. Разам з тым нельга не адзначыць і пэўную ідэалагізаванасць гэтага выдання, некаторыя пралікі, абумоўленыя супярэчнасцямі грамадска-палітычнага, сацыяльна-эканамічнага і культурнага развіцця краіны ў савецкі перыяд сваёй гісторыі. Таму сёння перад супрацоўнікамі аддзела тэатральнага мастацтва паўстае неабходнасць стварыць вучэбныя і метадычныя дапаможнікі для студэнтаў творчых ВНУ, заснаваныя на сучасных навуковых падыходах і новых метадалогіях.

У навуковай распрацоўцы праблем беларускай драматургіі і яе сцэнічнага ўвасаблення першынства належыць доктару мастацтвазнаўства, прафесару А. Сабалеўскаму. У яго працах «Беларуская савецкая драма» (кн. 1–2, 1969, 1972) на шырокім фоне літаратурнага працэсу аналізуецца мастацкі метад і індывідуальны аўтарскі стыль асобных пісьменнікаў, выяўляецца багацце іх жанравых і тэматычных прыярытэтаў. А ў манаграфіі «Беларуская драматургія ў тэатрах народаў СССР» (1972) навукоўца даследуе нацыянальную драматургічную спадчыну не толькі ў кантэксце сцэнічнай культуры беларусаў, але і народаў іншых нацыянальнасцей. Значную навуковую каштоўнасць уяўляе і «Хрэстаматыя па гісторыі беларускага тэатра і драматургіі» у 2-х тамах (1975, укладанне, рэдагаванне тэкстаў, уступныя артыкулы і каментарыі А. Сабалеўскага).

Акрамя абагульняючых прац з’яўляецца шэраг манаграфій, прысвечаных асобным праблемам нацыянальнай драматургіі, а таксама кнігі, дзе асэнсоўваецца літаратурны і сцэнічны вопыт буйнейшых беларускіх майстроў-драматургаў. Гэта працы: «Сатырычныя характары беларускіх камедый» А. Саннікава (1961), «Якуб Колас і беларускі тэатр» С. Пятровіча (1975), «Купалаўскія вобразы на беларускай сцэне» Т. Гаробчанкі (1976), «На пульсе жыцця: Андрэй Макаёнак і беларускі тэатр» Ю. Сохара (1979), «Кандрат Крапіва: Нарыс жыцця і творчасці» А. Сабалеўскага (1989; у 2003 г. выйшла другое дапрацаванае выданне «Кандрат Крапіва: постаць і творы»). Аналізуючы мастакоўскія стылі і метады аўтары паказваюць, як творчасць знакамітых беларускіх драматургаў паўплывала на станаўленне і фарміраванне акцёрскай і рэжысёрскай школ. Вывучэнне працэсаў узаемадзеяння тэатра з беларускай драматургіяй спалучаецца з аналізам сцэнічнага ўвасаблення твораў рускіх і зарубежных драматургаў, якія станоўча ўздзейнічалі на развіццё нацыянальнага сцэнічнага мастацтва. Гэтаму прысвечаны кнігі: «Шэкспір на беларускай сцэне» (1964) і «Мальер на беларускай сцэне» (1972) Т. Барысавай, «П’есы А. М. Астроўскага на беларускай сцэне» А. Лабовіча (1971).

Побач з распрацоўкай гісторыі беларускага тэатра і праблем драматургіі тэатразнаўцы навукова асэнсоўваюць творчую спадчыну вядучых дзеячаў нацыянальнага сцэнічнага мастацтва. У манаграфіі «Народны артыст БССР Е. А. Міровіч» (1963, у 1978 г. выйшла другое, дапоўненае выданне «Еўсцігней Міровіч: Крытыка-біяграфічны нарыс») С. А. Пятровіч аналізуе спадчыну буйнейшага драматурга, рэжысёра, педагога, паказвае яго выключны ўклад у станаўленне тэатра імя Я. Купалы. Выдатным майстрам старэйшага пакалення купалаўцаў і коласаўцаў прысвечаны кнігі: «Народны артыст БССР У.І.Уладамірскі» (1954), «Народны артыст СССР П. С. Малчанаў» У. Няфёда (1958), «Уладар дум чалавечых» (1964, у 1989 г. выйшла другое выданне «Барыс Платонаў: Жыццё і творчасць вялікага беларускага артыста», у 2004 г. – трэцяе выданне «Барыс Платонаў: Асоба і ролі») і «Глеб Глебаў: Жыццё і творчасць вялікага беларускага камедыйнага акцёра» (1994, у 2005 г. выйшла другое выданне «Глеб Глебаў: Жыццё і творчасць») А. Сабалеўскага, «Ірына Ждановіч» (1970) і «Генрых Грыгоніс» (1984) К. Кузняцовай, «Уладзіслаў Галубок» (1969, «Фларыян Ждановіч» (1972) А. Атрошчанкі, «Вольга Галіна» (1980) і «Зінаіда Канапелька» (1999) Т. Гаробчанкі, «Брава Віктар!..» (1999, пра В. Тарасава) В. Ярмалінскай. У. Няфёд публікуе кнігі: «Мікалай Кавязін: жыццё і творчасць» (1990) аб адным з вядучых рэжысёраў краіны, арганізатары Беларускага тэатра юнага гледача; «Ігнат Буйніцкі – бацька беларускага тэатра» (1991), прысвечаную заснавальніку нацыянальнага прафесійнага сцэнічнага мастацтва ў ХХ ст.; «Францішак Аляхновіч: Тэатральная і грамадска-палітычная дзейнасць» (1996), дзе аўтар выказвае ўласны погляд на адну з найбольш складаных і супярэчлівых постацей у гісторыі беларускага тэатра.

Створаная навуковая база дапамагла супрацоўнікам аддзела больш глыбока і грунтоўна распрацаваць самыя розныя пытанні сцэнічнага мастацтва ў гістарычным і тэарэтычным плане. З’яўляецца шэраг даследаванняў, аўтары якіх пашыраюць традыцыйныя межы навуковых пошукаў і ствараюць працы праблемна-тэарэтычнага накірунку. Так, У. Няфёд у кнізе «Роздум пра драматургічны канфлікт» (1970) разважае аб цэнтральнай праблеме драматургічных твораў – канфлікце. 
У 1988 – 2010 гг. аддзел узначальваў доктар мастацтвазнаўства, прафесар Рычард Балеслававіч Смольскі, які адначасова з’яўляўся рэктарам Беларускай дзяржаўнай акадэміі мастацтваў (з 1997 г.). З 2010 г. Р. Смольскі – галоўны навуковы супрацоўнік аддзела тэатральнага мастацтва ЦДБКМЛ НАН Беларусі. Даследуе праблемы рэжысуры, акцёрскай творчасці, сцэнічнай героікі, рускай тэатральнай культуры на Беларусі. Аўтар вядомых кніг «Пазначана часам: пошукі сучаснай беларускай рэжысуры» (1984), «Стварэнне лёсу: гістарычная і героіка-рэвалюцыйная тэма ў тэатрах Беларусі 70 ‑ 80- х гадоў» (1987), «На скрыжаванні: тэатр у працэсах станаўлення і развіцця гістарычнай і нацыянальнай свядомасці беларусаў» (1999), «Рэха мінулага: тэатразнаўчыя эцюды аб беларускай культуры XX ст.» (2000); раздзелаў «Гісторыі беларускага тэатра» (1985 – 1987 гг. , Т. 2-3.). Суаўтар і рэдактар зборнікаў «Дзяржава, культура, рынак» і «Беларускі тэатр у прасторы сусветнай культуры» (1996), «Беларускае акцёрскае мастацтва» (1997), «Сучасная беларуская рэжысура» і «Беларускае сучаснае мастацтвазнаўства і крытыка» (1998), «На шляху да сталасці: стан і перспектывы развіцця беларускай мастацкай крытыкі» (2001). Аўтар п’ес (у сааўтарстве з Ю. Сохарам) «Разбег» (1974), «Выкупленне» (1976), «Не толькі пра каханне» (пастаўлена ў 1978 г. ў Магілёўскім абласным драматычным тэатры імя В. Дуніна-Марцінкевіча). Ён з’яўляецца аўтарам радыёп’есы «Лёс, які мы выбіраем» (пастаноўка 1986 г.), сцэнарыяў дакументальных фільмаў «Марыя» (1975), «Праз усё жыццё» (1978, пра Еўсцігнея Міровіча), «Уладзіслаў Галубок» (1982 год), «Жыццё кліча» (1984, пра Уладзіміра Крыловіча). «Антракт» (1992, пра М. Яроменку сумесна з В. Навуменкам). 

У 1997 г. Р. Смольскі стварыў і ўзначаліў Беларускі саюз літаратурна-мастацкіх крытыкаў, які заўсёды задзейнічаны ва ўсіх буйных мерапрыемствах тэатральнага жыцця краіны. 

Звернемся да асобных яго манаграфій. Р. Смольскі ў манаграфіі «На сцэне бессмяротнасць подзвігу» (1982) даследуе эвалюцыю мастацкіх прынцыпаў беларускай драматургіі і тэатра 1940 – 1970 гг. у асэнсаванні твораў пра Вялікую Айчынную вайну. У працы «Пазначана часам» (1984) навукоўца аналізуе творчасць беларускай рэжысуры, а ў кнізе «Нашчадкам у спадчыну» (1986) асвятляе праблемы мастацкага адлюстравання падзей мінулай вайны ў драматургіі і тэатры 1980-х гг. У манаграфіі Р. Смольскага «Стварэнне лёсу» (1987) разглядаецца  сцэнічнае ўвасабленне героя і народа ў пераломныя моманты гісторыі, своеасаблівасць нацыянальнай драматургіі і яе інтэрпрэтацый у тэатрах рэспублікі. Адна з апошніх па часе прац Р. Смольскага «Леанід Рахленка: нарыс творчасці» (у суаўтарстве з К. Кузняцовай), выдадзеная ў «Беларускай навуцы». Кніга прысвечана творчай дзейнасці выдатнага майстра беларускай сцэны, народнага артыста СССР і БССР Л. Рахленкі, які ўсё сваё жыццё – шэсць дзесяцігоддзяў – прысвяціў Нацыянальнаму акадэмічнаму тэатру імя Я. Купалы. Аналізуюцца лепшыя ролі нацыянальнага і сусветнага рэпертуару, рэжысёрскія працы па творах беларускіх і замежных драматургаў.
Так, беларуская навука аб тэатры паступова ўзбагачалася шэрагам даследаванняў, адметных па жанрах і тэматыцы. Развіццю аматарскага тэатра прысвечаны кнігі: «Тэатр змагання» А. Лабовіча (1969, пра дзейнасць заходнебеларускіх калектываў), «Народныя тэатры Беларусі» С. Пятровіча (1972), «Жывая крыніца: Тэатральная самадзейнасць на сучасным этапе» Ю. Сохара (1983). Гісторыю беларускай тэатральнай ленініяны аднаўляе А. Сабалеўскі ў працах: «Вобраз У. І. Леніна на беларускай сцэне» (1980) і «Вечная крыніца: Беларуская тэатральная Ленініяна ў кантэксце часу» (1991). Ролю тэатра ў эстэтычным выхаванні моладзі, кантакты беларускага тэатра з іншымі нацыянальнымі культурамі разглядае А. Сабалеўскі ў кнігах: «Ад п’есы – да спектакля» (1965) і «Тэатр узнімае заслону» (1970), у брашурах «Беларуская савецкая драматургія і яе сцэнічнае ўвасабленне» (1971), «Беларуска-малдаўскія тэатральныя сувязі» (1984). Адметнасць і асаблівасць развіцця сцэнічнага мастацтва рэспублікі ў цэнтры ўвагі аўтарскага калектыву кнігі «Тэатр і жыццё: некаторыя праблемы тэатральнага працэсу ў Беларусі 70 – 80-х гадоў» (1989). У. Няфёд, Р. Смольскі, Т. Гаробчанка, К. Кузняцова, В. Козел (Ярмалінская), В. Навуменка і іншыя аналізуюць мастацкі вопыт увасаблення твораў сучаснай і гістарычнай праблематыкі, рускай класікі і зарубежнай драматургіі, стан беларускай драматургіі, сцэнаграфіі, сацыялогіі і тэатра.

Характэрнай асаблівасцю працы аддзела тэатральнага мастацтва было і застаецца тое, што яго супрацоўнікі заўсёды імкнуліся наладзіць кантакты з іншымі галінамі навук, з агульнапрофільнымі ўстановамі рэспублікі і іншых краін. Вынікам такога творчага супрацоўніцтва стаў удзел У. Няфёда ў стварэнні «Гісторыі савецкага драматычнага тэатра» ў 6-ці тамах, якая выйшла ў Маскве ў 1966 – 1971 гг. (раздзелы па беларускаму тэатру). А. Сабалеўскі з’яўляецца аўтарам раздзела «Беларускі тэатр» у кнізе «Савецкае акцёрскае мастацтва: 50–70 гады» (Масква, 1982), а Т. Гаробчанка – аўтар раздзелаў у калектыўных працах «Культурная палітыка Беларускай ССР» (Парыж, 1979), «Гісторыя тэатразнаўства народаў СССР. 1917 – 1941». (Масква, 1985), «Інстытут беларускай культуры» (Мінск, 1993), «Нарысы гісторыі навукі і культуры Беларусі IХ–пачатку ХХ ст.» (Мінск, 1996); Р. Смольскі – аўтар раздзела «Беларускі тэатр 90-х: праблемы рэфармавання і развіцця» ў калектыўным выданні «Гуманітарныя і сацыяльныя навукі на зыходзе ХХ ст.» (Мінск, 1998).

Жанраваму пашырэнню беларускага тэатразнаўства спрыяюць зборнікі мастацтвазнаўчых і літаратурна-крытычных артыкулаў, раней надрукаваных аўтарамі ў газетах і часопісах. У гэтым плане значную цікавасць уяўляюць працы А. Сабалеўскага. У кнізе «Жыццё тэатра» (1980) абагульняюцца мастацкія з’явы 1970-х гг., у зборніку  «Сучаснасць і гісторыя» (1985) аналізуюцца сцэнічныя падзеі канца 1970-х – першай паловы 1980-х гг., праца «Асоба мастака» (1992) прысвечана разгляду тэатральнай практыкі 1980-х. Кожная з гэтых кніг дае даволі поўнае ўяўленне аб стане драматургіі, рэжысёрскага і акцёрскага мастацтва, аб пошуках тэатрамі ўласнага стылю і вобразнай сцэнічнай мовы ў пэўны гістарычны адрэзак часу. Акрамя таго, тэатразнаўца сістэматычна вывучае сувязі беларускага тэатра са сцэнічным мастацтвам іншых народаў. У шэрагу артыкулаў А. Сабалеўскі даследуе дыялектыку ўзаемаадносін нацыянальнага і інтэрнацыянальнага ў мастацтве, аналізуе пастаноўкі беларускіх п’ес за межамі краіны і пастаноўкі іншанацыянальных твораў на беларускай сцэне, разважае аб увасабленні тэатральнымі сродкамі нацыянальнага характару і інш. Аўтар пераканаўча раскрывае як беларускія драматургія і проза спрыялі ўзбагачэнню сцэнічнага мастацтва іншых народаў і, разам з тым, як адбывалася адкрыццё новых граняў у творах беларускіх аўтараў.

Беларуская навука аб тэатры на розных гістарычных этапах мела глыбінную сувязь як з тэатральнай практыкай, так і з агульнымі працэсамі, што адбываліся ў грамадстве. Асабліва выразна гэта акрэслілася ў 1990-я гг., калі карэнныя змены закранулі ўсе сферы нашага грамадска-палітычнага, сацыяльна-эканамічнага і культурнага жыцця. Перабудова творчай справы была найперш звязана з набыццём краінай дзяржаўнай самастойнасці. Дэмакратызацыя грамадскага жыцця абумовіла знікненне цэнзуры, свабоду рэпертуарнай палітыкі, садзейнічала пашырэнню ўзаемасувязей з замежнымі дзеячамі сцэнічнага мастацтва, уваходжанню беларускага тэатра ў прастору еўрапейскай культуры. Разам з тым выразна выявіліся і тыя складаныя праблемы, што паўсталі перад дзеячамі культуры. Характэрнай асаблівасцю тэатральнага працэсу стала відавочная страта тэатрам прывілеяванага месца ў грамадскім і культурным жыцці краіны.

Новая гістарычная рэальнасць вызначыла глыбінную пераарыентацыю ўсёй айчыннай мастацкай культуры, абумовіла пошук новых стасункаў з грамадствам і сувязей з народным жыццём. Перад тэатрам паўстала неабходнасць знайсці сваю нішу ў сістэме рыначных узаемаадносін, вызначальных для пераходнага перыяду развіцця грамадства. Свабода, якую атрымалі дзеячы сцэны, пазбавіла іх ад цэнзурных абмежаванняў. Між тым, практыка паказала, што многія з іх былі не гатовы да гэтай свабоды. Хістанні ад ідэй містыцызму да адкрытай эротыкі і вульгарнай палітызацыі засведчылі разгубленасць дзеячаў сцэны ва ўмовах свабоды творчасці. Тэатр, не здольны канкурыраваць з электроннымі сродкамі масавай інфармацыі, стаў няўмольна страчваць гледача. Такім чынам, працэс уваходжання тэатра ў новую гістарычную рэальнасць быў заканамерна запаволены.

Сведчаннем сталасці навукі аб тэатры, яе пастаяннага руху наперад з’яўляецца нараджэнне новых раздзелаў, больш вузкая спецыялізацыя вучоных. Менавіта гэта засведчылі працы: «Тэатральны эксперымент: праблемы, пошукі, рашэнні» В. Навуменкі (1990), дзе разглядаюцца новыя для беларускага тэатразнаўства пытанні фінансавання тэатральнай справы, планавання творчага працэсу, навуковай арганізацыі працы.
Ідэя стваральніцкай, аб’ядноўваючай ролі тэатра з’яўляецца вызначальнай і для манаграфіі «На мяжы стагоддзяў: сучасны беларускі драматычны тэатр» Т. Гаробчанкі (2002). У ёй даследуюцца праблемы, што паўсталі перад тэатральным мастацтвам у пераходны перыяд развіцця грамадства. І перш за ўсё захаванне нацыянальнай самабытнасці, духоўнасці ў процістаянні антыкультуры, якая праз відэа-кіна-тэлепрадукцыю брудным патокам уварвалася ў наша жыццё. Беларускі тэатр непазбежна ўваходзіць у сусветную тэатральную прастору: засвойвае эстэтыку ўмоўнага і эпічнага тэатраў, спасцігае розныя метадалогіі заходнееўрапейскіх рэжысёраў, актыўна звяртаецца да абсурдысцкай драматургіі. У такіх умовах асабліва востра паўстае пытанне працягу і развіцця рэалістычнай плыні мастацтва, спрадвеку ўласцівай славянскаму тэатру. Аўтар адзначае, што ў сваёй большасці дзеячы беларускай сцэны творча асэнсоўваюць каштоўнасці, назапашаныя айчыннай і сусветнай культурай. У светапоглядным плане лепшыя спектаклі процістаяць сваёй духоўнасцю парушанай гармоніі, змроку і безвыходнасці, хаосу і разбурэнню.

Важнейшымі дасягненнямі сучаснага беларускага тэатразнаўства сталі маштабныя выданні «Хрэстаматыя па гісторыі беларускага тэатра і драматургіі» ў 4-х тамах (1997 – 2005, укладанне, навуковая рэдакцыя, уступныя артыкулы і каментарыі А. Сабалеўскага) і энцыклапедыя «Тэатральная Беларусь» у 2-х тамах (2002 – 2003). У параўнанні з папярэдняй «Хрэстаматыяй…», якая ахоплівала перыяд ад старажытнасці да 1970-х г., новае, дапрацаванае выданне доўжыцца да пачатку ХХІ ст. Аднак справа не толькі ў пашырэнні часовых межаў. Новая «Хрэстаматыя…» ўключае значную колькасць факталагічных матэрыялаў, многія з якіх упершыню ўводзяцца ў навуковае карыстанне. «Хрэстаматыя па гісторыі беларускага тэатра і драматургіі» , выдадзена ў «Беларускай навуцы» (т. 1 – 1997 г., т.2 – 1998., т.3 – 2000, т.4 – 2005 ), рэдактарам і ўкладальнікам якога з’яўляецца вядомы даследчык тэатральнага мастацтва, доктар мастацтвазнаўства, прафесар А. Сабалеўскі. Названая «Хрэстаматыя...» з’яўляецца другім выданнем, пашыраным і ўдакладненым. Першае выданне датуецца 1975-м г. і было ажыццёўлена выдавецтвам «Вышэйшая школа» у 2 тамах. У першым томе быў ахоплены перыяд ад вытокаў нацыянальнай драматургіі і сцэнічнага мастацтва да 20-х г. ХХ ст.; у другім – перыяд ад 20-х да 70-х гадоў мінулага ст. У першым томе другога выдання змешчаны матэрыялы ад пачатковых тэатральных элементаў і форм да пачатку ХХ ст. Сярод іх: абрады, карагоды, гульні, інтэрмедыі школьнага тэатра. Асаблівую каштоўнасць уяўляюць сабой раней невядомыя тэксты п’ес Мацея Радзівіла, Францішка Аляхновіча, артыкулы А. Паўловіча, А. Бурбіса, М. Гарэцкага і інш. Вялікі раздзел прысвечаны заснавальніку айчыннага прафесійнага тэатра І. Буйніцкаму. Як адзначае А. Сабалеўскі: «Хрэстаматыя па гісторыі беларускага тэатра і драматургіі» ставіць сваей асноўнай задачай пазнаёміць чытача з лепшымі і найбольш характэрнымі драматычнымі творамі, з адметнымі мастацкімі з’явамі, з выдатнымі майстрамі нашай нацыянальнай сцэны на працягу ўсёй гісторыі развіцця тэатральнай культуры. У «Хрэстаматыі…» змешчаны тэксты для чытання. Пры адборы п’ес улічвалася, што ў выданні такога плана павінны быць прадстаўлены найбольш значныя і вядомыя, менавіта хрэстаматыйныя, драматычныя творы. Разам з тым па магчымасці ўключаліся і тыя п’есы, якія сталі бібліяграфічнай рэдкасцю...»

Другі том «Хрэстаматыі…» ахоплівае даволі складаны і спрэчны ў свой час перыяд – 20 – 50-я г/ ХХ ст. Укладальнік прытымліваецца пэўнай умоўнасці ў размяшчэнні матэрыялаў. Том пабудаваны па трох асноўных раздзелах: 20 – 30-я г. (міжваенны перыяд), першая палова 40-х – 50-я г. (пасляваенны перыяд і пераход ад таталітарызму да пэўных дэмакратычных рэформ). Названыя дзесяцігоддзі былі ў гісторыі айчыннага мастацтва найбольш заідэлагізаванымі і дагматычнымі. І ўздзеянне тых часоў на тэатр і драматургію адчуваецца і на творах многіх аўтараў: В. Гарбацэвіча, Р. Кобеца, В. Шашашлевіча, Т. Лебяды і іншых. Важна адзначыць, што ўкладальнік выдання не перайначвае, не робіць скарачэнняў прапанаваных твораў тагачасных аўтараў. Са шчырасцю і непадробнасцю пачуццяў сучаснікаў  падаюцца ўспаміны пра выдатных майстроў сцэны Уладзіміра Уладамірскага, Генрыха Грыгоніса, Ірыну Ждановіч, Канстанціна Саннікава.

У трэцім томе  «Хрэстаматыі…», які ахоплівае 60-я г. ХХ ст. – 2000 г., захоўваецца манаграфічны прынцып пабудовы матэрыялаў, толькі ў адрозненні ад папярэдняга выдання гэты том уключае ў сябе значную большасць новых матэрыялаў. Шмат увагі ўдзяляецца апошнім дзесяцігоддзям ХХ ст. А. Сабалеўскі так вызначае аналізуемы перыяд: «У гэты час правіравалі многія сцэнічныя плыні. На змену псіхалагічна-бытавому кірунку, калі на падмостках узнаўляліся жыццёва дакладныя рэаліі, – па ім першыя ўдары былі нанесены ў канцы 50-х г., – прыходзяць тэатральная ўмоўнасць і відовішчнасць. Побытавая верагоднасць саступае месца метафарычнай вобразнасці. Потым ішлі плыні мадэрнізму, авангардызму, абсурду, праўда, са значным спазненнем у параўнанні з заходнееўрапейскімі тэатрамі, дзе яны нарадзіліся і паспелі ўжо сысці з арэны. Затым настаў час постмадэрнізму, вяртання да псіхалагічнага рэалізму, але ўжо ў іншым, чым у 40 – 50-я гады, жыватворна абноўленым выглядзе». У трэці том акрамя твораў К. Крапівы, А. Макаенка, І. Шамякіна, М. Матукоўскага, А. Махнача, ўключаны п’есы А. Дзялендзіка, А. Петрашкевіча, І. Чыгрынава, А. Дударава, якія ставіліся ў тэатрах Беларусі ў гэты перыяд. У падачы матэрыялаў аб акцёрах, рэжысёрах, знакамітых дзеячах прысутнічаюць цікавыя «Сведчанні сучаснікаў» і радкі «Пра сваю творчасць». Таму такімі прыцягальнымі і велічнымі застаюцца асобы Галіны Макаравай і Віктара Тарасава, Зінаіды Канапелькі і Мікалая Яроменкі, Ліліі Давідовіч і Уладзіміра Няфёда... Том уключае ў сябе шмат даведачнага матэрыялу, каб чытачы лёгка арыентаваліся ў мностве старонак падзей, з’яў і фактаў, адразу ж знаходзілі тое, што ім неабходна.  

Заключны, чацвёрты том «Хрэстаматыі…» (ХХ – пачатак ХХІ ст.) прысвечаны сучасным майстрам тэатра і драматургіі. Сюды ўключаны творы, якія і ставіліся на сцэне ў названы час: «Князь Вітаўт» і «Кім» А. Дударава, «Развітанне з радзімай» А. Паповай, «Страсці па Аўдзею» У. Бутрамеева, «Трышчан ды Іжота», «Братка Асёл» С. Кавалёва, «Барбара Радзівіл» Р. Баравіковай і шэраг іншых. Дадзены біяграфічныя звесткі і каментарыі выдатных майстроў, якія стаялі каля вытокаў нацыянальнага сцэнічнага мастацтва, а таксама яркіх, знакамітых акцёраў сучаснасці: Кацярыны Міронавай, Мікалая Міцкевіча, Сцяпана Бірылы, Алены Радзялоўскай, Марыі Бялінскай, Раісы Кашэльгікавай, Паўла Кармуніна, Галіны Талкачовай, Аўгуста Мілаванава, Арнольда Памазана, Святланы Акружной, Леаніда Трушко... У гэты ж час стваралі свае лепшыя спектаклі Мікалай Трухан, Валерый Маслюк, Рыгор Баравік, Віталь Баркоўскі.

Чатырохтомная «Хрэстаматыя…» падрыхтавана на высокім прафесійным узроўні. Яе вызначае глыбокае веданне нацыянальнай драматургіі, гісторыі беларускага тэатра. Кожную кнігу выдання цікава чытаць і прыемна трымаць у руках, таму што яна напоўнена чалавечай цеплынёй і пяшчотай, любоўю да надрукаваных твораў і іх аўтараў, акцёраў, рэжысёраў, тэатразнаўцаў і усіх тых, каму неабыякавы лёс тэатра.

«Хрэстаматыя…» адрасавана самаму шырокаму колу чытачоў. Яна можа быць вучэбным дапаможнікам студэнтам вышэйшых і сярэдніх навучальных устаноў культуры і мастацтва, студэнтам філалагічных і ўсіх гуманітарных устаноў, дзе выкладаецца культуралогія і гісторыя Беларусі. Гэта своеасаблівы дапаможнік і для дзеячаў як прафесійнай, так і самадзейнай сцэны, наогул, «Хрэстаматыя…» ўяўляе сабой бясспрэчную каштоўнасць для тых, хто цікавіцца ўсімі аспектамі тэатра і разнастайнымі праблемамі айчыннай культуры.

Значная роля належыць А. Сабалеўскаму і ў стварэнні энцыклапедыі «Тэатральная Беларусь» – першым у гісторыі нацыянальнай культуры выданні, прысвечаным тэатральнаму мастацтву: драматычнаму, музычнаму, лялечнаму. А. Сабалеўскі з’яўляецца не толькі навуковым рэдактарам 2-х тамоў, але і каардынатарам гэтай працы па зборы матэрыялаў, іх сістэматызацыі і рэдагаванні. Мэта выдання – паказаць працэс развіцця тэатра Беларусі ад старажытнасці да пачатку ХХІ ст., яго гісторыю, тэорыю і практыку. Энцыклапедыя ўключае 2 тысячы артыкулаў, большасць з якіх па драматычным і лялечным тэатры напісаны супрацоўнікамі аддзела тэатральнага мастацтва. Матэрыялы прысвечаны народнаму, прафесійнаму і аматарскаму тэатральнаму мастацтву, яго формам і жанрам, драматургіі, акцёрскай творчасці і рэжысуры, сцэнаграфіі, тэхніцы сцэны, адукацыі, навукова-даследчай працы ў галіне тэатра, тэатральнаму жыццю гарадоў. У ёй змешчаны шырока ўжывальныя тэатральныя тэрміны, а таксама артыкулы па літаратуры, фальклоры, выяўленчым мастацтве, радыё, кіно, тэлебачанні, друку, якія маюць дачыненне да сцэнічнага мастацтва. Энцыклапедыя не абмяжоўваецца разглядам толькі нацыянальнага беларускага тэатра. Яго гісторыя падаецца ў канктэксце сусветнага сцэнічнага працэсу, у цесных сувязях і ўзаемадачыненнях з тэатральнымі культурамі іншых народаў.

Абодва выданні – «Хрэстаматыя па гісторыі беларускага тэатра і драматургіі» і энцыклапедыя «Тэатральная Беларусь» – не маюць аналагаў на ўсёй постсавецкай прасторы.

З 2010 г. аддзел тэатральнага мастацтва ўзначальвае Вераніка Мікалаеўна Ярмалінская − адзін з вядучых спецыялістаў у галіне тэатразнаўства, дзейнасць якой вядома як у нашай краіне, так і за яе межамі па шматлікіх навуковых публікацыях. Плённа спалучаючы тэарэтычную распрацоўку праблем айчыннага тэатразнаўства з навукова-практычнай дзейнасцю, яна ўносіць значны ўклад і ў фундаментальную навуку, і ў нацыянальную культуру. На працягу некалькіх дзесяцігоддзяў даследуе праблемы сучаснага беларускага тэатра: сцэнаграфіі, драматургіі, рэжысуры, студыйнага руху, акцёрскага майстэрства, гісторыі тэатральнага мастацтва Беларусі і іншыя. Аўтар больш 200 навуковых публікацый, у тым ліку: «Нарыс жыцця і творчасці народнага артыста  СССР Віктара Тарасава» («Брава, Віктар! » (1999); «Тэатры-студыі Беларусі 1980 – 1990 гг.» (1991); раздзелаў у калектыўных фундаментальных працах: «Театр и жизнь» (1989), «Беларускі тэатр у прасторы XXI ст.» (праблемы развіцця і адаптацыі); энцыклапедычных выданнях «Тэатральная Беларусь» (2003) и «Современная Беларусь» (2006), аўтар раздзелаў у калектыўнай манаграфіі «Тэатральнае мастацтва» (выданне «Беларусы», т. № 13) і інш. Апошняя па часе кніга В. Ярмалінскай: «Сцэнаграфія Беларусі XX − пачатку XXI стст.». У манаграфіі даследуецца станаўленне сцэнаграфіі Беларусі XX − пачатку XXI ст. ад узнікнення прафесійнага беларускага тэатра ў 20-я гады мінулага стагоддзя да нашых дзён. Выяўляюцца асноўныя этапы яе развіцця, акрэсліваюцца мастацкія кірункі. Вызначаюцца асноўныя тэндэнцыі, якія назіраліся ў тэатральным мастацтве і сцэнаграфіі Беларусі ў азначаны перыяд. Аналізуюцца найбольш яркія работы беларускіх сцэнографаў у драматычных, музычных і лялечных тэатрах.

У складзе сучаснага аддзела тэатральнага мастацтва пераважае моладзь. Сярод супрацоўнікаў: В. Ярмалінская, Р. Смольскі, В. Гліна, А. Гліна, Д. Дзямчук, К. Яроміна, Д. Скачкоў. У аспірантуры аддзела Д. Ермаловіч-Дашчынскі і А. Мантуш, якія адпаведна распрацоўваюць тэмы: «Новыя тэатры Беларусі на мяжы XX ‑ XXI ст.» і «Посткінематаграфічны тэатр Беларусі канца XX – пачатку XXI ст.» (навуковы кіраўнік В. Ярмалінская). Тэмы, якія даследуюцца ў аддзеле: «Сцэнаграфіі Беларусі: ад вытокаў да сучаснасці», «Прастора і час у сценаграфічным мастацтве Беларусі пачатку XXI ст.»; «Традыцыі рэжысуры як фактар ўстойлівага развіцця тэатра на сучасным этапе»; «Пластычны тэатр Беларусі: вытокі, традыцыі, сучаснасць»; «Рэпертуарная палітыка беларускіх тэатраў лялек у канцы XX – пачатку XXI ст.: драматургія, праблематыка, аўдыторыя», Тэатр «Батлейка» і калядныя традыцыі ў Заходнім Палессі»; «Развіццё тэатральнага мастацтва Беларусі пад уздзеяннем маркетынгу ў канцы XX – пачатку XXI ст.» і іншыя. 
Сярод апошніх па часе фундаментальных выданняў − выдадзены ў 2012 г. 13 том серыі «Беларусы» – «Тэатральнае мастацтва», які прасочвае гісторыю беларускага тэатра ад вытокаў да 2012 г. Гэта выданне бліжэй да энцыклапедычнага, больш насычанае датамі, назвамі спектаклей, імёнамі. Тут прысутнічае аналіз значных пастановак, выключных акцёрскіх работ, сцэнаграфічных адкрыццяў. Асобныя раздзелы выдання прысвечаны тэатру XVII – XVIII стст., якія звязаны з узнікненнем на Беларусі скамарохаў, школьнага тэатра, батлейкі. Падрабязна даследуецца драматургія XIX ст., якая стала асновай прафесійнага тэатральнага мастацтва. З’явіліся асобныя раздзелы па сучаснай драматургіі, упершыню ўведзены ў кантэкст гісторыі тэатра дзейнасць Менскага беларускага тэатра, які існаваў у Мінску ў гады акупацыі. Аналізуецца драматургія Францішка Аляхновіча і пастаноўкі па яго п’есах. У шэрагу раздзелаў даследуецца гісторыя і сучасны стан прафесійных нацыянальных тэатраў рэспублікі: Нацыянальнага акадэмічнага тэатра імя Я. Купалы, Нацыянальнага акадэмічнага драматычнага тэатра імя Я. Коласа, Беларускага рэспубліканскага тэатра юнага гледача, а таксама новых драматычных тэатраў, якія ўзніклі ў 90-я гады мінулага стагоддзя: Рэспубліканскага тэатра беларускай драматургіі, Новага драматычнага тэатра г. Мінска, Мазырскага драматычнага тэатра імя І. Мележа, Пінскага гарадскога драматычнага тэатра і іншых. Том дапаўняюць раздзелы, якіх не было ў папярэдняй гісторыі тэатра: тэатральна-студыйны рух 80 – 90-х г. мінулага стагоддзя, сцэнаграфія драматычных тэатраў, музыка ў драматычных пастаноўках і іншыя. Відавочна, што выданне прысвечана нацыянальным тэатрам Беларусі, спектаклі якіх ідуць пераважна на беларускай мове. Хаця ў яго мог бы быць уключаны аналіз і лялечных тэатраў рэспублікі, якія сёння працуюць вельмі цікава, у самых розных аспектах – драматургіі, рэжысуры, сцэнаграфіі, акцёрскага выканання. Гэта недагляд фундаментальнага даследавання тэатральнага працэсу Беларусі. 
«Тэатральнае мастацтва» падрыхтавана да друку вядучымі тэатразнаўцамі, супрацоўнікамі аддзела тэатральнага мастацтва. Сярод якіх  дактары мастацтвазнаўства Р. Смольскі і А. Сабалеўскі, кандыдаты мастацтвазнаўства Т. Гаробчанка, А. Савіцкая і іншыя. Запрошаны да напісання асобных раздзелаў вядомыя вучоныя – літаратуразнаўца С. Лаўшук, музыказнаўца Н. Юўчанка, тэатразнаўца В. Іваноўскі. У кнізе выкарыстаны таксама напрацаваныя раней матэрыялы У. Няфёда па гісторыі акадэмічных тэатраў Беларусі.

Нельга не адзначыць калектыўную манаграфію «Сучасныя тэатральныя і экранныя мастацтвы : традыцыі і наватарства» (2014), якая прысвечана новым навуковым даследаванням сучаснага тэатразнаўства і кіназнаўства. У манаграфіі змешчаны раздзелы, прысвечаныя  новай дзіцячай драматургіі, якая можа быць увасоблена на сцэне дзіцячых і лялечных тэатраў Беларусі; сучаснай рэжысуры, яе тэорыі і практыцы. Аналізуецца беларуская тэатральная школа, якая падрыхтавала выдатных дзеячаў тэатральнай культуры і мастацтва, асвятляецца дзейнасць асобных майстроў-педагогаў; аналізуецца сцэнаграфія музычнага і лялечнага айчыннага тэатра і іншыя. У новым выданні ўпершыню ў айчынным кіназнаўстве даследуецца сучасная сістэма экранных мастацтваў: кінематограф, тэлебачанне, відэа, камп’ютарнае мастацтва, мультымедыа. Пры гэтым даследчыкамі ўлічаны асноўныя тэндэнцыі мяжы XX – XXI ст., якім уласцівы як традыцыйныя, так і наватарскія формы.
Акрамя навукова-даследчай працы супрацоўнікі аддзела тэатральнага мастацтва актыўна ажыццяўляюць публіцыстычна-крытычную дзейнасць. Выступленні тэатразанаўцаў па важнейшых праблемах сучаснага мастацтва на Міжнародных і Рэспубліканскіх навукова-творчых канферэнцыях, шматлікія крытычныя публікацыі ў друкаваных і электронных СМІ дапамагаюць як творцам, так і гледачам сарыентавацца ў сучасным тэатральным працэсе, а таксама ўплываюць на фарміраванне грамадскай думкі.

Такім чынам, за перыяд існавання аддзела тэатральнага мастацтва беларускія тэатразнаўцы дасягнулі істотных поспехаў, набылі якасна новы ўзровень у вывучэнні нацыянальнай драматургіі і тэатра. Аб гэтым сведчыць значна ўзрослы аб’ём публікацый (энцыклапедычныя выданні, хрэстаматыі, манаграфіі, калектыўныя працы, зборнікі і брашуры, шматлікія артыкулы ў перыядычным друку); пашырэнне дыяпазону навуковых даследаванняў, якія абапіраюцца на дасягненні айчыннага мастацтвазнаўства (пытанні драматургіі, гісторыі і тэорыі нацыянальнага тэатральнага мастацтва, праблемы сучаснага творчага працэсу і тэатральнай школы, тэатральнай эканомікі, узаемасувязі і ўзаемадзеянні з іншымі нацыянальнымі сцэнічнымі культурамі, жанравая і стылявая разнастайнасць драматычнага мастацтва Беларусі і г.д.).

Навізна многіх задач, якія сёння стаяць перад беларускім тэатразнаўствам, абумоўлена галоўнай гістарычнай асаблівасцю апошняга дзесяцігоддзя ХХ – пачатку ХХІ ст. – нараджэннем суверэннай Рэспублікі Беларусь. Менавіта задачы дзяржаўнага будаўніцтва вызначаюць новыя падыходы і ў сферы тэатральнага мастацтва, і ў галіне навукі аб тэатры. Тэатразнаўчыя навуковыя даследаванні здольны і павінны істотна ўплываць на фарміраванне грамадскай свядомасці, на сцвярджэнне маральных і духоўных каштоўнасцей, на станаўленне дзяржаўнай ідэалогіі і замацаванне нацыянальнай ідэі.
А. Карпілава, А. Красінскі

АДДЗЕЛ КІНА- і ТЭЛЕМАСТАЦТВА

Да стварэння ў Акадэміі навук ІМЭФ сістэматычнай навуковай кіназнаўчай працы ў Беларусі не праводзілася. Асобныя публікацыі, у якіх разглядаліся праблемы развіцця беларускага кіно ці аналізаваліся некаторыя фільмы, мелі эпізадычны характар.

Першая гістарыяграфічная брашура «Кінамастацтва Савецкай Беларусі» была апублікавана ў 1961 г. Аўтары А. Красінскі, Г. Тарасевіч, В. Смаль коратка акрэслілі асноўныя этапы развіцця кіно Беларусі ў раздзелах «Ад першых хранікальных фільмаў да мастацкага кінематографа», «Першыя дасягненні гукавога кіно», «У суровыя гады вайны», «Беларускае кіно сёння».

Кіназнаўчая група была створана ў рамках агульнага сектара тэатра і кіно. Яна пачала працу па зборы, аналізе і апісанні працэса станаўлення беларускага кіно. Кіназнаўцы карысталіся фільматэкай і архівамі Дзяржфільмафонда СССР і Кабінета кіназнаўства Усесаюзнага дзяржаўнага інстытута кінематаграфіі ў Маскве.
Сектар кіно як самастойная структурная адзінка з’явіўся ў 1977 г., з 2009 г. – аддзел экранных мастацтваў. Да 2007 г. яго ўзначальваў доктар мастацтвазнаўства (1985), прафесар (2005) Анатоль Віктаравіч Красінскі. З 2007 г. аддзел узначальвае кандыдат мастацтвазнаўства (1999), дацэнт (2004) Антаніна Аляксееўна Карпілава.
У 1962 г. А. Красінскі абараніў першую ў Беларусі кандыдацкую дысертацыю па кіназнаўстве «Станаўленне і шляхі развіцця беларускага гукавога кіно ў 30-я гады». Следам была апублікавана калектыўная манаграфія «Беларускае кіно. Кароткі нарыс» А. Красінскага, В. Смаля, Г. Тарасевіча (Мінск, 1962). У ёй аўтары выявілі найбольш важныя тэндэнцыі развіцця кінематографа Беларусі, зыходзячы з прынятых тады нарматываў савецкага мастацтвазнаўства. Паралельна была складзена першая фільмаграфія беларускіх фільмаў (1926 – 1960).

Першым фундаментальным выданнем стала «Гісторыя беларускага кіно» (у двух тамах, 1969 – 1970). У ёй даследаваны творчы вопыт беларускіх кінематаграфістаў, прааналізаваны кінафільмы, створаныя ў 1925 – 1967 гг. Аўтары А. Красінскі, В. Смаль, В. Нячай, Г. Ратнікаў, Г. Падбярэзскі выкарыстоўвалі новыя архіўныя матэрыялы і рэцэнзіі. Гэта пашырыла агульную карціну працэсу станаўлення беларускага кіно.

Кіназнаўцы А. Красінскі і В. Смаль напісалі раздзелы для чатырохтомнага выдання «Гісторыя савецкага кіно» (Масква, 1969 – 1978), дзе быў прадстаўлены і беларускі кінематограф.

У 1975 г. у Маскве была выдадзена кніга «Кіно Савецкай Беларусі», у якой кінематограф БССР разглядаўся ў кантэксце шматнацыянальнага савецкага кіно. У зборніку былі аб’яднаны розныя па жанрах публікацыі – тэарэтыка-аналітычныя артыкулы, нарысы, партрэты кінематаграфістаў, інтэрв’ю з творчымі работнікамі кіно, успаміны ветэранаў. Упершыню ў гэтай кнізе В. Нячай закранула праблемы беларускага тэлевізійнага кіно (артыкул «Створана ў тэлеаб’яднанні»).

У 1970–х гг. было апублікавана некалькі манаграфій А. Красінскага: «Юрый Тарыч» (Мінск, 1971) пра творчасць рэжысёра-заснавальніка беларускага кіно; «Беларускія акцёры ў кіно» (Мінск, 1975) пра творчасць майстроў нацыянальнага тэатра ў кіно; «Фільмы, героі, час» (Мінск, 1975) аб праблемах развіцця беларускага кіно першай паловы 1980–х гг.

Выйшлі ў свет кнігі В. Смаля: «На экране – герой і народ» (Мінск, 1974) пра гісторыка–рэвалюцыйныя фільмы; «Чалавек, вайна, подзвіг» (Мінск, 1979) па тэме Вялікай Айчыннай вайны ў савецкім кіно; «Скрозь прызму дзесяцігоддзяў» (Мінск, 1980) пра палітыку кампартыі Беларусі ў галіне кінамастацтва ў 1920 – 1930-я гг. Яны насычаны факталагічным матэрыялам, аднак фільмы ў іх разглядаюцца не як мастацкі твор, а як сродак ідэалагічнага ўздзеяння.

Сістэматычныя даследаванні ў галіне тэорыі і практыкі тэлебачання як разнавіднасці экраннага мастацтва былі пачаты у 1974 г. В. Нячай. У кнізе «Фільм у нас дома» (Мінск, 1974) аўтар разгледзела спецыфіку мастацкай вобразнасці ў теледакументалістыцы. У кнізе прадстаўлена фільмаграфія дакументальных стужак Беларускага тэлебачання 1964 – 1973 гг.

Манаграфія В. Нячай «Станаўленне мастацкага тэлефільма» (Мінск, 1976) прысвечана пытанням тэорыі і практыкі мастацкага тэлефільма 1960 – 1970-х гг. («Руіны страляюць...», «Жыццё і смерць двараніна Чартапханава», «Гамлет Шчыгроўскага павету», «Доўгія вёрсты вайны», «Прыгоды Бураціна» і інш.).

Агульная дактрына мастацкага тэлебачання распрацавана ў манаграфіі В. Нячай «Тэлебачанне як мастацкая сістэма» (Мінск, 1981). Гэтая кніга стала асновай яе доктарскай дысертацыі. Пашырэннем даследчага дыскурсу ў сферы тэлебачання з’явілася  манаграфія доктара мастацтвазнаўства (1986), прафесара (2005) В. Нячай «Ракурсы. Аб тэлевізійнай камунікацыі і эстэтыцы» (Масква, 1990). А. Красінскі таксама абараніў доктарскую дысертацыю «Беларускае кінамастацтва: праблемы станаўлення, асаблівасці сучаснага кінапрацэсу» (1983).

У 1985 г. надрукавана  калектыўная манаграфія «Сучаснае беларускае кіно» (Мінск). Аўтары А. Красінскі, В. Нячай, Г. Ратнікаў апісалі тэматычны і жанравы дыяпазон беларускага кіно, надаўшы ўвагу экранізацыям твораў В. Быкава, І. Мележа, І. Шамякіна. Асаблівае месца ў даследаванні заняла праблематыка дакументальных фільмаў. Таксама быў прааналізаваны творчы ўзровень стужак для дзяцей і тэлевізійных фільмаў. Кніга забяспечана фільмаграфіяй ігравых (1986 – 1983), анімацыйных (1972 – 1983), мастацкіх тэлевізійных фільмаў кінастудыі «Беларусьфільм» (1966–  1983) і тэлефільмаў аб’яднання «Тэлефільм» Беларускага тэлебачання (1967 – 1983), дакументальных тэлефільмаў аб’яднання «Тэлефільм» Беларускага тэлебачання (1964 – 1983).

У 1988 г. выйшла калектыўная праца «Экран і культура: беларускае кіно і тэлебачанне ў сістэме мастацкай культуры». Беларускае кіно і тэлебачанне тут разглядаюцца ў кантэксце мастацкай культуры: станаўленне беларускага кінематографа (А. Красінскі), сучасная беларуская літаратура і кіно (Г. Ратнікаў), культурная спадчына і сучасны кінематограф (Л. Зайцава), класічная і народная музыка ў фільме (А. Карпілава), тэлебачанне як стваральнік і рэтранслятар мастацкіх каштоўнасцяў (В. Нячай).

У тэарэтычным даследаванні Г. Ратнікава «Жанравая прырода фільма» (Мінск, 1990) аналізуецца сістэма жанраў кінематографа ў сувязі з яго спецыфікай і псіхалагічным зместам.

У 1996 і 2000 гг. супрацоўнікамі аддзела І. Аўдзеевым і Л. Зайцавай апублікавана фундаментальная праца – два тамы даведніка-каталога «Ўсе беларускія фільмы (мастацкае кіно)». Падобнае выданне ў Беларусі з’явілася ўпершыню. Асаблівую каштоўнасць маюць фрагменты рэцэнзій розных гадоў на кожны фільм, якія маркіруюць змену сацыякультурнага кантэксту і адпаведна карэкціруюць стаўленне да фільмаў.

Грунтоўнай абагульняючай працай аддзела стала чатырохтомная «Гісторыя кінамастацтва Беларусі» (на беларускай мове), выдадзеная ў 2001 – 2004 гг. (аўтары А. Красінскі, В. Нячай, Г. Ратнікаў, Л. Зайцава, А. Карпілава, 

В. Мядзведева, Г. Шур, І. Аўдзееў, Н. Агафонава). У ёй разглядаецца зараджэнне і развіццё беларускага кінематографа (ігравога, дакументальнага, анімацыйнага) і тэлевізійнага кіно ад першых крокаў да пачатку ХХІ стагоддзя. Значная ўвага надаецца аналізу драматургічнага, рэжысёрскага, аператарскага майстэрства, асабістаму творчаму ўнёску ў нацыянальнае кінамастацтва буйных дзеячаў беларускай культуры.

Першы том «Кінематограф 1924 – 1959 гг.» (аўтар А. Красінскі) прысвечаны разгляду станаўлення беларускага ігравога і дакументальнага кіно ў 1920 – 1930-я гг., лёсу кінематографа рэспублікі ў ваенныя і пасляваенныя часы. Значная ўвага надаецца пытанням арганізацыі беларускай кінавытворчасці ў сярэдзіне 1920-х гг. на фоне сацыяльна-культурнага жыцця таго перыяду. Дэталёва разглядаюцца планы дзейнасці Белдзяржкіно і іх рэалізацыя, ўклад у станаўленне нацыянальнага кінематографа рэжысёраў Ю. Тарыча і У. Гардзіна, пісьменнікаў М. Чарота і А. Вольнага, уплыў на першыя беларускія фільмы («Лясная быль», «Сосны шумяць», «Гатэль «Савой», «Кастусь Каліноўскі», «У агні народжаная») прадстаўнікоў літаратурнай арганізацыі «Маладняк». Стварыць аб’ёмную карціну кінапрацэсу таго часу дапамагаюць успаміны,  лісты людзей, якія маюць дачыненне да з’яўлення першых кінастужак (Ю. Тарыч, У. Гардзін, І. Вейняровіч, Я. Дзіган, К. Арлоўскі). Аўтар закранае балючую праблему функцыянавання кінастудыі «Савецкая Беларусь» у Ленінградзе: асэнсоўваюцца складаныя ўзаемаадносіны кіраўніцтва трэсту «Белдзяржкіно» ў Мінску з тымі, хто ажыццяўляў рэпертуарную палітыку на кінастудыі «Савецкая Беларусь» у Ленінградзе. Ідзе размова і пра тое, як такі стан адбіваўся на фарміраванні творчых кадраў беларускага кіно.

У 1930-я гг. важную ролю ў паглыбленні мастацкай сутнасці кінематографа сыгралі дзве стужкі – «Першы ўзвод» (рэжысёр Ул. Корш-Саблін) і «Двойчы народжаны» (рэжысёр Э. Аршанскі). Першая карціна паклала пачатак так званым «абаронным» фільмам, другая – прадэманстравала магчымасці кіно ў псіхалагічным даследаванні чалавечага лёсу.

Пачатак мастацкаму даследаванню тэмы Вялікай Айчыннай вайны паклаў фільм «Канстанцін Заслонаў» (1949). Але на мяжы 1940 – 1950-х гг. беларускае кіно, як і ўсё савецкае, зведала перыяд так званага «малакарціння», калі было знята толькі некалькі фільмаў на аснове тэатральных спектакляў. Выхад гэтых карцін на экраны краіны, нягледзячы на іх некінематаграфічную прыроду, сыграў станоўчую ролю ў культурным жыцці рэспублікі: кіно папулярызавала лепшыя спектаклі Нацыянальнага акадэмічнага тэатра імя Янкі Купалы «Паўлінка», «Пяюць жаваранкі», «Хто смяецца апошнім».

У другім томе «Кінамастацтва Беларусі 1960 – 1985 гг.» (аўтары Г. Ратнікаў, А. Карпілава, А. Красінскі) даследуецца развіццё беларускага кіно ў яго жанравых асаблівасцях і адрозненнях аўтарскага стылю майстроў розных пакаленняў. 

Перыяд 1950 – 1960-х гг. займае ў гісторыі беларускага кінамастацтва прамежкавае месца: гэта пераходны этап ад манументальнага, міфалагізаванага «стылю эпохі» да індывідуальна-мастацкага ўвасаблення рэчаіснасці. У той час у беларускім кіно склалася цікавая сітуацыя раўнацэннага суіснавання дзвюх розных мастацкіх плыняў, двух светапоглядаў – яшчэ працавалі дзеячы старэйшага пакалення, якія цалкам стаялі на ідэалагічных і эстэтычных пазіцыях традыцыйнага кіно (Ул. Корш-Саблін, С. Сплашноў, М. Фігуроўскі), але на змену ім прыйшла новая генерацыя «шасцідзесятнікаў» з новым светаўспрыманнем і новымі мастацкімі арыенцірамі. 

У раздзеле «Уладзімір Корш-Саблін. Вяртанне да эпапеі» аналізуецца працяг традыцый гісторыка-рэвалюцыйнага фільма, закладзеных у класічных творах савецкага кіно 1920 – 1930-х гг. У фільмах «Чырвонае лісце» (1958), «Першыя выпрабаванні» (1960 – 1961) гісторыка-ідэалагічныя абагульненні  захінаюць лёс асобнага чалавека.

Пераемнасць традыцый адчуваецца ў фільмах І. Шульмана – прадстаўніка старэйшага пакалення рэжысёраў. Творчасць і асоба І. Шульмана займае ў гісторыі беларускага кіно асаблівае месца. Па ўзросце і па эстэтычным поглядзе рэжысёра можна аднесці да «старэйшын», але ў кіно ён прыйшоў даволі позна – у сярэдзіне 1950-х гг. Яго кінематограф належыць не столькі да мастацкіх, колькі да сацыяльна-культуралагічных з’яў.

На іншых эстэтычных пазіцыях грунтавалася творчасць маладых выпускнікоў Усесаюзнага дзяржаўнага інстытута кінематаграфіі В. Турава, В. Вінаградава, Б. Сцяпанава і іншых членаў Маладзёжнага аб’яднання на «Беларусьфільме».  Лідэрскую пазіцыю займаў В. Тураў. Яго дэбютны фільм «Праз могілкі» (1964) вызначаўся  навізной светаўспрымання і шчырасцю інтанацыі. Фільм «Я родам з дзяцінства» (1966), дылогія пра Палессе («Людзі на балоце» і «Подых навальніцы» (1981 – 1982)) стала дасягненнем не толькі беларускага, але і ўсяго савецкага кіно таго часу.

У 1960 – 1980-я гг. складваюцца спрыяльныя сацыяльна-культурныя ўмовы для фарміравання рэжысёрскіх індывідуальнасцей. З’яўляюцца аўтарскія фільмы з лірычным пачаткам, з вялікай доляй умоўнасці і, адпаведна, – складанымі жанравымі формамі. Яскравы прыклад – кінематограф В. Рубінчыка. Агульная тэматычная лінія яго твораў – пошукі ўнутранай гармоніі ў сабе і ў навакольным свеце, супрацьстаянне сілам разбурэння – вайне, грамадскай несправядлівасці, «злу, што ўнутры нас». Кінематограф В. Рубінчыка вызначаецца арыгінальнасцю мастацкага рашэння прасторы і часу, вытанчанасцю формы, актыўным выкарыстаннем у індывідуальным кінематаграфічным стылі сродкаў, запазычаных з іншых відаў мастацтва.

У раздзеле «Беларуская літаратура і кіно» паказана, як мастацкі патэнцыял беларускай літаратуры становіцца падмуркам для павышэння эстэтычнага ўзроўня кінематографа, што выяўляецца ў своеасаблівым жанры – неапрытчы («Узыходжанне», «Ідзі і глядзі» і інш.).

Творы В. Быкава, У. Караткевіча, В. Адамчыка дапамаглі падняцца на новую мастацкую вышыню такім адораным рэжысёрам, як В. Рыбараў («Чужая бацькаўшчына», 1982), М. Пташук («Знак бяды», 1986), В. Рубінчык («Дзікае паляванне караля Стаха», 1979). Арыгінальнасць мастацкага мыслення пісьменнікаў дала магчымасць праявіцца своеасаблівым стылям у рэжысуры, часам, вельмі адрозным па вобразнай сутнасці ад літаратурных першакрыніц.

У раздзеле «Дакументальнае кіно»  даследуецца тэматыка, напрамкі развіцця,  дасягненні і недахопы беларускай кінапубліцыстыкі 1960 – 1980-х гг., распавядаецца аб стварэнні цыклаў В. Дашука пра Вялікую Айчынную вайну «Я з вогненнай вёскі» і «У вайны не жаночае аблічча», якія не маюць аналагаў у савецкай кінематаграфіі.

У раздзеле «Дзіцячае кіно» (аўтары А. Чарнушэвіч, Б. Святлоў) прапануецца агляд ігравых і анімацыйных фільмаў для дзяцей, распавядаецца пра творчасць такіх выбітных майстроў, як Л. Голуб, Л. Нячаеў.

Трэці том – «Тэлевізійнае кіно 1956 – 2002 гг.» (аўтары В. Нячай, В. Мядзведзева, Н. Агафонава) – прысвечаны даследаванню тэлевізійнага кіно Беларусі ад пачатку яго развіцця да нашых дзён. Аб’ектам аналізу з’яўляюцца ігравыя і дакументальныя тэлефільмы, створаныя ў творчым аб’яднанні «Тэлефільм» Беларускага тэлебачання Дзяржкамітэта СМ БССР па тэлебачанні і радыёвяшчанні, у «Беларускім відэацэнтры» Міністэрства культуры РБ, а таксама ў аб’яднанні тэлевізійных фільмаў кінастудыі «Беларусьфільм».
Структура гэтага тома падпарадкавана гісторыка-тэматычнаму прынцыпу. Першы раздзел прысвечаны вылучэнню і характарыстыцы трох асноўных перыядаў развіцця тэлевізійнага кіно Беларусі. Першы перыяд – час прафесійнага станаўлення майстроў тэлекіно і спробаў «малых» жанраў (тэленавелы, нарыса, мініяцюры) да засваення буйных спецыфічных тэлевізійных форм: серыялы пра Вялікую Айчынную вайну («Белая зямля» (1970), «Парашуты на дрэвах» (1974), «Доўгія вёрсты вайны» (1975), «Руіны страляюць...» (1972)). Наступныя гады (1977 – 1985), у першую чаргу, звязаны з экранным эпічным увасабленнем беларускай прозы. Тэлесерыялы «Людзі на балоце» (1985) рэжысёра  В. Турава, «Сведка» (1985) В. Рыбарава – вышыні аўтарскага тэлекіно гэтага часу. Трэці перыяд (1986–1997) – паварот тэлекіно да тэмы экалогіі, прыроды і кантактаў чалавека з ёй. 

Другі раздзел кнігі «Экран і духоўны вопыт вайны» ўяўляе сабой вывучэнне кардыяграмы ваеннай тэмы на тэлеэкране, якая раскрываецца на прыкладах экранізацый звышлітаратуры В. Быкава, а таксама дакументальна-мастацкіх тэлетворах па прозе А. Адамовіча і В. Казько.

Трэці раздзел «Гісторыя ў вобразах» прысвечаны аналізу трактоўкі гістарычнай тэмы на тэлеэкране Беларусі ў знітаванні міфаў, легенд і праўды: серыялы «Пракляты ўтульны дом» (1998) У. Арлова, «Чорны замак Альшанскі» (1989) М. Пташука,  дакументальна-мастацкія тэлецыклы «Да вас, сучаснікі мае» (1989 – 1992), «Пастка для зубра» (1994 – 1995) В. Шэвялевіча.  

Самы буйны раздзел кнігі «Мастацтва і літаратура на тэлеэкране» прысвечаны экраннай інтэрпрэтацыі твораў Я. Купалы, Я. Коласа, І. Мележа.

Асобна вылучаецца агляд дзіцячага тэлекіно Беларусі, вяршыняй якого сталі казкі-мюзіклы Л. Нячаева «Прыгоды Бураціна» (1975), «Пра Чырвоную Шапачку» (1977). 

Адмысловы раздзел «Паміж рампай і экранам: телетэатр Беларусі» прысвечаны аналізу феномена тэлевізійнага спектакля.

У чацвёртым томе – «Кінамастацтва Беларусі 1986 – 2003 гг.» (аўтары Л. Зайцава, А. Карпілава, І. Аўдзееў, Г. Шур) разглядаюцца тэндэнцыі развіцця беларускага кінамастацтва з сярэдзіны 1980-х да пачатку 2000-х гг. Калі творы беларускага кіно пачатку 1980-х гг. былі фактамі эпохі «эзопавай мовы», панавання «фігуры змоўчання», то пачатак кінематографа «часоў перабудовы і галоснасці» быў пазначаны фільмамі, якія прадэманстравалі імкненне сказаць новую праўду. У гэты час у беларускую культуру вяртаюцца выкрасленыя ў гады культу асобы імёны рэпрэсаваных або з’ехаўшых за мяжу мастакоў. Выходзяць на экраны «палічныя» фільмы. Беларускія кінематаграфісты звяртаюцца да твораў К. Чорнага, М. Гарэцкага, У. Набокова, якія раней не экранізаваліся. Найбольш паказальнымі з’явамі другой паловы 1980-х гг. становяцца «чорная хваля», звязаная з эфектам «новай інфармацыйнасці» і выяўленая, перш за ўсё, у фільмах маладзёжнай праблематыкі («Мяне клічуць Арлекіна», «Пад небам блакітным», «Гамункулус»), а таксама тэма «блізкага мінулага», якая канчаткова пазбаўляецца настальгічнага флёру, набываючы рысы жорсткай аналітычнасці і публіцыстычнасці («Наш бронецягнік», «Прабач нас, мачыха Расія»). З’яўляюцца новыя рысы ў трактоўцы класікі («Франка», «Вечны муж», «Шалёнай страсцю ты сама да мяне палаеш...»). У дыялогу з беларускай літаратурай лепшымі дасягненнямі традыцыйна застаюцца экранізацыі твораў В. Быкава – «Знак бяды» (1986) М. Пташука і «Круглянскі мост» (1989) А. Мароза.

Існаванне ігравога кіно ў 1990-я гг. абумоўлена цяжкім эканамічным становішчам, распадам агульнай культурнай прасторы ў межах былога СССР. Кіно губляе гледача. У гэтых умовах з’яўляюцца тэндэнцыя ствараць жанравае кіно. Выціскаецца на перыферыю тэма Вялікай Айчыннай вайны, якая традыцыйна была крыніцай дасягненняў беларускага кіно. Найбольш значнымі становяцца тэмы «бліжэйшага мінулага» ў аспекце нацыянальнай ці нацыянальна-культурнай праблематыкі («На Чорных Лядах», «Птушкі без гнёздаў»), гістарычная («Шляхціц Завальня, або Беларусь у фантастычных апавяданнях» і інш.) і чарнобыльская («Душа мая, Марыя», «Чорны бусел», «Метанойя»).

Асноўным напрамкам кінадакументалістыкі 1990-х гг. робіцца стварэнне візуальнай анталогіі нацыянальнай культуры. Аналізуючы неігравое кіно другой паловы 1980–1990-х гг., аўтары разглядаюць працэс пераходу ад схем савецкага, нарматыўна ідэалагізаванага дакументальнага кінематографа да кінапубліцыстыкі «новай хвалі». Значная ўвага надаецца характарыстыцы мастацкіх традыцый і іх спалучэнню з пошукам новых форм, выяўляюцца шляхі трансфармацыі  кінематографа сацыяльнай актыўнасці ў актуальныя экранныя мадэлі. 

У чацвёртым томе ўпершыню паказаны цэласны працэс станаўлення і развіцця беларускага анімацыйнага кіно, вызначаюцца яго асноўныя жанрава-тэматычныя напрамкі і індывідуальныя стылі такіх майстроў, як І. Воўчак, І. Кадзюкова, У. і А. Пяткевічы і інш.

Да 80-годдзя беларускага кіно і 60-годдзя Вялікай Перамогі быў выдадзены адмысловы зборнік артыкулаў «Беларускае кіно ў асобах» (Мінск, 2004,  аўтар канцэпцыі, навуковы рэдактар і аўтар уступнага артыкула В. Нячай). У гэтай калектыўнай працы кіназнаўцаў і кінематаграфістаў Беларусі (Е. Бондарава, А. Красінскі, В. Нячай, Н. Агафонава, А. Карпілава, В. Мядзведзева, Г. Ратнікаў, К. Рэмішэўскі, Л. Саянкова, І. Смірнова, Н. Сцяжко, М. Белаокая, А. Шаройка, Я. Голікава-Пошка) рэпрэзентаваны шлях беларускага кіно. Аўтары падрабязна распавядаюць пра кінематаграфістаў, якія стваралі беларускія фільмы: драматургаў М. Чарот, А. Вольны, Я. Дыла, А. Куляшоў, 

А. Кучар, М. Лужанін, І. Шамякін, В. Быкаў, І. Мележ, К. Губарэвіч, А. Адамовіч, У. Караткевіч, І. Новікаў, І. Чыгрынаў, В. Адамчык, В. Казько, А. Дудараў, Г. Марчук, Ф. Конеў і інш.; рэжысёраў Ю. Тарыч, Ул. Корш-Саблін, А. Файнцымер, С. Сплашноў, І. Шульман, Л. Голуб, М. Фігуроўскі, Р. Віктараў, В. Вінаградаў, В. Чацверыкоў, А. Карпаў і інш. Асобна выдзелена пакаленне так званых «шасцідзесятнікаў», якія абнавілі мастацкую палітру кінарэжысуры ў сваіх лірыка-паэтычных фільмах пра падлеткаў ваеннага часу (Б. Сцяпанаў, В. Тураў, І. Дабралюбаў, М. Калінін, М. Пташук, В. Нікіфараў, 

В. Рыбараў, В. Рубінчык). Асобна выдзелены майстры пластычнай мовы экрана: аператары Д. Шлюглейт, А. Аўдзееў, А. Гінцбург, А. Булінскі, А. Забалоцкі, А. Княжынскі, Ю. Марухін, Д. Зайцаў,  Б. Аліфер, Ф. Кучар,Т. Логінава, У. Спарышкоў, Ю. Ялхоў і інш.; мастакі-пастаноўшчыкі У. Дзяменцьеў, Я. Ігнацьеў, Я. Ганкін, Ю. Булычоў, А. Белавусаў, Ю. Альбіцкі, А. Чартовіч і інш. Разглядаюцца таксама персаналіі рэжысёраў-дакументалістаў розных пакаленняў (І. Вейняровіч, У. Цеслюк, М. Жданоўскі, І. Калоўскі, Ю. Лысятаў, С. Пятроўскі, Ю. Гарулёў, В. Дашук, В. Аслюк, Г. Адамовіч і інш.), а таксама майстры тэлевізійнага кіно (В. Карпілаў, У. Станкевіч, В. Басаў, В. Жыгалка, У. Арлоў, В. Шавялевіч, Н. Гаркунова, А. Шклярэўскі і інш.). У завяршальным, чацвёртым раздзеле даецца кароткі нарыс аб развіцці беларускага кіназнаўства і кінакрытыкі. 
Працягам гэтай працы стала манаграфія «Беларускае кіно. Персаналіі» (2007), якая выдадзена ІМЭФ НАН Беларусі сумесна з Нацыянальнай кинастудыяй «Беларусьфільм» і Саюзам кінематаграфістаў Беларусі. Яна мае вялікае практычнае значэнне як крыніца інфармацыі і як презентацыйнае выданне. 

У калектыўнай манаграфіі «Беларусы. Т. 12. Экраннае мастацтва» (2009, аўтары – А. Красінскі, В. Нячай, А. Карпілава, В. Мядзведзева, Я. Голікава-Пошка, Г. Шур) упершыню сістэмна даследуецца экраннае мастацтва як феномен нацыянальнай культуры ХХ ст. Тут ахоплены ўсе галіны экраннай культуры – кіно, тэлебачанне, відэа, мультымедыя. На падставе структурна-сістэмнай метадалогіі, якая ўключае эстэтычны, сацыялагічны, кампаратыўны, псіхааналітычны метады даследавання, аўтары разглядаюць асноўныя дасягненні беларускага ігравога кіно за больш чым 80 год. Прааналізаваны фільмы пра герояў вайны, лірыка-біяграфічныя карціны пра дзяцінства пасляваеннага пакалення, фільмы эпічнага напрамку і карціны жанру «экшн», экранізацыі класікі беларускай, рускай і польскай літаратуры, дзіцячы кінематограф. Неігравое кіно разглядаецца як унікальная з’ява ў экраннай культуры Беларусі у яго жанрава-стылявой разнастайнасці на розных этапах станаўлення і развіцця. Упершыню аб’ёмна і шырока даследуюцца тэндэнцыі развіцця анімацыйнага экраннага мастацтва, а таксама сістэмна разглядаюцца эстэтычныя ўзаемасувязі экраннага мастацтва з  выяўленчым і музычным, апісваецца ўплыў ураджэнцаў Беларусі на развіццё кіно ў розных краінах свету.

Вялікі грамадскі рэзананс выклікала выдадзеная ў 2010 г. калектыўная манаграфія «Вялікая Айчынная вайна ў кінамастацтве Беларусі» (аўтары – А. Красінскі, В. Нячай, А. Карпілава, В. Мядзведзева, Г. Ратнікаў, Я. Голікава-Пошка, М. Белаокая, Г. Шур, М. Касцюкович і інш.), прысвечаная 65-гадоваму юбілею Вялікай Перамогі. У кнізе даецца сістэмная карціна жанрава-стылявых напрамкаў у экранным раскрыцці ваеннай тэмы. Упершыню комплексна і ў шырокіх храналагічных рамках – ад пачатку ХХ ст. да 2010 г. – даследуецца беларускае экраннае мастацтва ў яго разнастайных сувязях і формах адлюстравання маштабнай трагічнай падзеі ХХ стагоддзя. Аўтары аналізуюць такія важныя аспекты экраннага ўвасаблення ваеннай тэмы, як кіналетапіс вялікай вайны; вобразы генацыду ў мастацкай культуры і на экране; вобразы трагічнай памяці ў кінаэкранізацыях; дзеці і вайна; прырода, апаленая вайной; гукавы і візуальны вобраз вайны.

У калектыўнай манаграфіі «Экран і культурная спадчына Беларусі» (2011, аўтары А. Красінскі, А. Карпілава, Н. Агафонава, В. Мядзведзева, Я.Голікава-Пошка, М. Белаокая, М. Касцюковіч, І. Аўдзееў і інш .) упершыню комплексна даследуецца адлюстраванне культурнай спадчыны Беларусі ў экранным мастацтве – ігравым, неігравым, анімацыйным. Аўтары прапануюць цэласную карціну ўзаемадачыненняў кіна- і тэлеэкрана з нацыянальнай культурнай спадчынай – народнай культурай і прафесійным мастацтвам.

Сумесна з аддзелам тэатральнага мастацтва выдадзены зборнік артыкулаў «Сучасныя тэатральнае і экранныя мастацтвы: традыцыі і наватарства» (2014). У 2014 г. надруквана новая кніга «Гісторыя майго кіно» доктара мастацтвазнаўства, прафесара А. Красінскага, які прадстаўляе гісторыю беларускага кіно праз уласную мемуарную прызму. 
Кожны год супрацоўнікі аддзела прымаюць удзел у навуковых і навукова-практычных канферэнцыях. Сярод найбольш значных: міжнародныя навуковыя канферэнцыі «Антрапалогія і экалогія чалавека ў постчарнобыльскі перыяд» (Мінск, 2000 – 2006), «Музеі і культурная спадчына» (Масква, Белыя Слупы, 2002 – 2006), «Мастацтва ў сучасным грамадстве» (Малдова, Кішынёў, 2003), «ЗША ў глабалізаваным свеце» (Мінск, БДА мастацтваў, 2003), «Хрысціянскія каштоўнасці ў сучасным свеце» (Мінск, ЕГУ, 2003), «Багдановічскія чытанні» (Мінск, Літаратурны музей М. Багдановіча, 2003), «Дыялог экранных культур» (Калуга, Саюз кінематаграфістаў Расіі, 2003), «Журналістыка–2003» (Мінск, БДУ, 2003), «Актуальные праблемы сусветнай мастацкай культуры» (Гродна, Гродзенскі дзяржаўны універсітэт імя Я. Купалы, 2004 – 2006), «Актуальныя праблемы мастацтва і сучаснай мастацкай школы Беларусі ва ўмовах глабалізацыі культуры» (Мінск, 2006); рэспубліканскія штогадовыя навукова-практычныя канферэнцыі, прысвечаныя творчым вынікам працы кінастудыі «Беларусьфільм» (1971 – 1988), ТА «Тэлефільм» (1985 – 2000), ТА «Летапіс» (1990 – 2005), РУП «Белвідэацэнтр» (1990 – 2005), Нацыянальнага кінафестывалю беларускіх фільмаў (1996 – 2005), а таксама: «Стан і перспектывы развіцця нацыянальнай мастацкай крытыкі» (Мінск, БДА мастацтваў, 2000), «Няфёдаўскія чытанні» (Мінск, БДА мастацтваў, 2003 – 2010), «Янка Купала і кіно» (Мінск, 2003), «Праблемы тэатральнага, музычнага і кінатэлемастацтва ў кантэксце славянскіх культур у сучасным свеце» (ІМЭФ, 2005), «Актуальныя праблемы сучаснай культуры» (ІМЭФ, 2006), «Мастацтва і масавая культура» (Мінсак, БДА мастацтваў, 2010), «Дзяржава і творчая асоба» (Мінск, БДА мастацтваў, 2012 – 2017), «Міжнародны Кангрэс даследчыкаў Беларусі» (Літва, Каўнас, Vytautas Magnus Univercity, 2013), «Культура. Навука. Творчасць» (Мінск, 2010 – 2013), «Актуальныя праблемы мастацтва: гісторыя, тэорыя, методыка» (Мінск, БДПУ, 2014), «Полікультурны дыялог у сучасным свеце» (Расія, Саранск), «Полацк у гісторыі і культуры Еўропы», (Україна, Кіеўскі нацыянальны універсітэт кіно і тэлебачання), «Усход-Захад: пошукі культурнай ідэнтычнасці на постсавецкай прасторы» (Расія, Санкт-Пецярбург), «Вайна і памяць: да 70-годдзя Вялікай Перамогі » (Расія, Санкт-Пецярбург), «Першая сусветная вайна ў народнай памяці і мастацкім адлюстраванні», «Актуальныя пытанні тэорыі і практыкі сучасных гуманітарных ведаў» (Расія, Арол), «Творчая спадчына М. К. Агінскага», «Культура Беларусі: рэаліі сучаснасці. Нацыянальная культура ў зменлівым свеце», «Праблемы рацыянальнага выкарыстання прыродных рэсурсаў і ўстойлівае развіццё Палесся», «Беларуская літаратура ў культурнай прасторы сучаснага грамадства: ды 120-годдзя з дня нараджэння народнага пісьменніка Беларусі К. Крапівы», «Фальклорны тэкст ў сучасным культурным кантэксце: традыцыя і яе пераасэнсаванне» (Расія, Арол), Міжнародныя Кірыла-Мяфодзіеўскія чытанні, прысвечаныя Дням славянскага пісьменства і культуры, «Дыялогі аб культуры і мастацтве» (Расія, Перм), «Турызм у сучасным свеце. Праблемы і перспектывы» (Расія, Тула), «Візуальная камунікацыя ў сацыякультурнай дынаміцы» (Расія, Набярэжныя Чалны), «Навуковы пошук у сферы сучаснай культуры і мастацтва», «Музыка ў прасторы медыякультуры» (Расія, Краснадар), «Музыка ў кадры і за кадрам» (Расія, Казань), «Гальшанскія чытанні. Ашмяншчына – рэгіянальныя асаблівасці развіцця ў X – XX стст.», «Сучаснае мастацтва Беларусі: панарама і перспектыва», «Беларуская кампазітарская творчасць у сучасным свеце», «Аўтэнтычны фальклор: праблемы захавання, вывучэння, успрымання», «Культура Беларусі: рэаліі сучаснасці», «Экранная творчасць ў сучаснай медыякультурнай прасторы» і інш.
Беларускія кіназнаўцы распрацоўваюць праблемы развіцця беларускага кіно ў кантэксце сувязяў з сістэмай мастацтва і літаратуры. Гэтаму прысвечаны публікацыі ў зборніках па матэрыялах міжнародных навуковых і навукова-практычных канферэнцый. Зборнік «Культура ў Рэспубліцы Беларусь: гісторыя, сучасны стан і перспектывы развіцця» (Мінск, 1993) уключае артыкулы А. Красінскага «Сучасная сітуацыя ў беларускім кіно», В. Нячай «Сучаснае тэлебачанне і архетыпы культуры», Г. Ратнікава «Беларуская літаратура і шлях да нацыянальнага кінамастацтва».

Зборнік «Славянскія культуры пасля Другой Сусветнай вайны» (Мінск, 1996) прысвечаны распрацоўцы тэорыі і гісторыі славянскіх культур пасля Другой сусветнай вайны. У ім былі надрукаваны артыкулы В. Нячай «Экранная культура і ментальнасць беларусаў», Г. Ратнікава «Вобраз чалавека і прыроды як эстэтычная сістэма ў экранізацыях беларускай літаратуры».

Зборнік «Панарама беларускага кіно» (Мінск, 1998) адлюстроўвае кіназнаўчыя падыходы да ацэнкі развіцця кінематографа Беларусі на прыканцы ХХ ст. (артыкулы А. Красінскага «Беларускае кіно ў люстэрку І Нацыянальнага фестываля ў Брэсце», Г. Ратнікава «Дакументальны фільм у кантэксце часу», В. Нячай «Вобраз беларуса ў сучасным кіно», А. Карпілавай «Эвалюцыя музычна-гукавой вобразнасці ў беларускім кіно», І. Аўдзеева «Музей гісторыі беларускага кіно: фрагменты і канцэпцыі»).

У зборніку «Беларускае ігравое кіно на парозе ХХІ стагоддзя: рэальнасць і перспектыва» (Мінск, 1999) прааналізаваны стан беларускай кінематаграфіі 1990-х гг.: артыкулы В. Нячай – «Кіно як духоўная праграма: экранныя мадэлі 90-х гадоў», А. Красінскага «Беларусьфільм».  лях у нікуды?», Н. Фральцовай «Беларускае кіно як ахвяра чорнага піяру», В. Мядзведзевай «Спроба дыялогу», Г. Ратнікава «Стыль і час », А. Карпілавай «Аб ролі музыкі ў гукавой партытуры сучаснага фільма».

Праблемам экранізацый класікі прысвечаны даклады кіназнаўцаў, апублікаваныя ў юбілейных зборніках па выніках творчых канферэнцый. У 1999 г., які па рашэнні ЮНЕСКА адзначаўся ва ўсім свеце як год А. С. Пушкіна, быў выдадзены зборнік «Пушкін – Беларуская культура – Сучаснасць». У ім змешчаны даклады В. Нячай «Пушкінскія вобразы ў беларускім кіно» і Г. Ратнікава «А. С. Пушкін і кіно». 

У 2002 г. у рамках VI Міжнародных Купалаўскіх чытанняў, прысвечаных 120-годдзю з дня нараджэння паэта, была праведзена навуковая канферэнцыя «Янка Купала і еўрапейскі літаратурны працэс», на якой упершыню даследавана роля Янкі Купалы не толькі ў беларускім, але і ў еўрапейскім літаратурным кантэксце. Канферэнцыя была арганізавана Міністэрствам культуры Рэспублікі Беларусь, «Міжнародным фондам Янкі Купалы і Дзяржаўным літаратурным музеем Янкі Купалы. У зборніку па выніках канферэнцыі (Мінск, 2003)  апублікаваны даклад В. Нячай «Экранная купаліяна». Аўтар аналізуе фільмы -паэтычныя біяграфіі песняра ў дакументалістыцы, а таксама экранізацыі яго паэм.

Навуковая канферэнцыя з нагоды 120-годдзя з дня нараджэння Якуба Коласа – «Каласавіны» (2002), арганізаваная Дзяржаўным літаратурна-мемарыяльным музеем Якуба Коласа, была прысвечана праблеме «Творчая спадчына Якуба Коласа ў кантэксце сучаснага літаратурнага працэсу». У зборніку «Каласавіны» апублікаваны даклад В. Нячай «Экранныя партрэты Якуба Коласа. Сацыякультурны аспект», у якім аналізуюцца творы беларускага дакументальнага кіно, прысвечаныя Я. Коласу.

Вялікая роля экранізацый беларускай літаратуры ў развіцці нацыянальнага кіно была адлюстравана ў юбілейным зборніку, прысвечаным 120-годдзю народных паэтаў Беларусі Янкі Купалы і Якуба Коласа «Янка Купала і Якуб Колас у кантэксце славянскіх літаратур» (Мінск, 2002). У ім быў апублікаваны артыкул В. Нячай  «Экранная каласавіяна (архетыпы прыроды ў беларускай і ўкраінскай культуры)». У зборніку «Каласавіны» (Дзяржаўны літаратурна-мемарыяльны музей Якуба Коласа, Мінск, 2005) у артыкуле «Актуальнасць прачытання паэмы Якуба Коласа «Сымон-музыка» на беларускім экране» В. Нячай прааналізавала розныя трактоўкі гэтага твора ў беларускім тэлевізійным кіно. 

Варыянты ўвасаблення вобразаў паэзіі Максіма Багдановіча і асобы паэта ў кіно Беларусі В. Нячай параўнала ў артыкуле «Экранныя зоркі Максіма (кінапартрэты Максіма Багдановіча)», які змешчаны ў зборніку дакладаў Міжнароднай навукова-практычнай канферэнцыі «Я не самотны, я кнігу маю...», прысвечанай 90-годдзю адзінага прыжыццёвага зборніка вершаў М. Багдановіча «Вянок» (Літаратурны музей М. Багдановіча, Мінск, 2004). 

У матэрыялах ХІ «Горацкіх чытанняў» (Мінск, 2004), прысвечаных 110-годдзю з дня нараджэння класіка беларускай літаратуры Максіма Гарэцкага, надрукаваны артыкул В. Нячай «Экранныя Максімавы прысады (Максім Гарэцкі і кіно)», дзе расказваецца пра ўвасабленне вобразаў Гарэцкага ў фільмах І. Калоўскага «Максім Гарэцкі», Л. Гедравічуса «Трансплантацыя душы», В. Купрыянава і Ю. Цвяткова «Максім Гарэцкі».

Сувязі беларускага кіно з усімі відамі мастацтва сталі прадметам абмеркавання на Міжнароднай навукова-творчай канферэнцыі Беларускай дзяржаўнай акадэміі мастацтваў, ІМЭФ імя К. Крапівы НАН Беларусі, Беларускага Саюза літаратурна-мастацкіх крытыкаў, па матэрыялах якой быў выпушчаны зборнік «Першыя Няфёдаўскія чытанні «Беларускае мастацтва: гісторыя і сучаснасць» (Мінск, 2004). У ім былі апублікаваныя артыкулы В. Нячай «Беларуская літаратура як крыніца экраннага ўвасаблення», А. Карпілавай «Тэндэнцыі развіцця музыкі беларускага кіно», Н. Агафонавой «Экран і тэатр: шляхі ўзаемадзеянняў», аспірантак В. Архіпцавай «Тэлепраграмы для дзяцей: пастановачная праграма як форма экраннага відовішча», М. Белаокай «Вобраз прыроды ў экраннай культуры Беларусі», В. Дашук «Постмадэрнізм і сучасная дакументалістыка», Н. Сцяжко «Тэлекіно: жанравая палітра і аўтарскія стылі», І. Смірновай «Беларускі музычны відэафільм: музычна-этналагічныя фільмы-партрэты».

У анатаваным тэматычным каталогу «Беларуская культура і кіно» (Мінск, 2002, аўтар канцэпцыі, навуковы рэдактар і аўтар уступнага артыкула В. Нячай) упершыню сістэмна прадстаўлены  масіў беларускіх дакументальных фільмаў аб гісторыка-культурнай спадчыне Беларусі, яе гістарычных дзеячах і сучасніках. У трох раздзелах каталогу вылучаны дакументальныя карціны ТА «Летапіс», Нацыянальнай кінастудыі «Беларусьфільм», ТА «Тэлефільм» Нацыянальнай дзяржаўнай тэлерадыёкампаніі Рэспублікі Беларусь і РУП «Беларускі відэацэнтр» Міністэрства культуры Рэспублікі Беларусь. У кожным з трох раздзелаў каталога матэрыялы структураваны па 4 кірункам («Беларусь на экране», «Беларуская народная творчасць», «Віды мастацтва і экран», «Культура ў соцыуме»). 

Да 75-годдзя беларускага кіно па матэрыялах навукова-практычнай канферэнцыі Беларускага Саюза кінематаграфістаў, Міністэрства культуры Рэспублікі Беларусь і Нацыянальнай акадэміі навук Беларусі быў выпушчаны зборнік «Экран і культура (Беларускае дакументальнае кіно і культура)» (Мінск, 1999, адказны рэдактар В. Нячай). У ім аналізуюцца сувязі беларускай дакументалістыкі з выяўленчым мастацтвам, музыкай, тэатрам, ігравым кіно, літаратурай (артыкулы В. Нячай «Экранная культура – трансляцыя і адаптацыя культурных каштоўнасцяў», Н. Агафонавой «Экран і выяўленчае мастацтва: тэндэнцыі ўзаемадзеяння ў беларускім дакументальным кіно», Г. Ратнікава «Мастак як герой дакументальнага фільма», А. Карпілавай «Гукавы свет экрана», В. Мядзведзевай «Дакументальны экран у прасторы любові і сваявольства ў беларускім кінематографе», Г. Шур «Мастацтвазнаўчыя фільмы: шляхі вобразнага ўвасаблення».

Зборнік артыкулаў навукова-практычнай канферэнцыі «Канцэпцыя развіцця беларускага кіно» (Мінск, 2003, адказны рэдактар В. Нячай) уяўляе сабой творчае разважанне беларускіх кіназнаўцаў і кінематаграфістаў з нагоды распрацоўкі праекта «Закона Рэспублікі Беларусь аб кінематаграфіі». У зборніку змешчаны артыкулы В. Нячай «Канцэпцыя развіцця беларускага кіно ў ХХІ стагоддзі: навуковая неабходнасць для выхаду з перыяду крызісу беларускай экраннай культуры», А. Красінскага «Час цяжкіх пытанняў (Хто мы, беларусы, на полі гісторыі?)», А. Калюновай «Беларускае кінааператарскае мастацтва: шлях да творчасці», З. Мажэйка «Пра кагнітыўны падыход да візуальнай антрапалогіі», Н. Сцяжко «Беларускі «Тэлефільм» ва ўмовах перспектыўна-праектнага  «лесапавалу », І. Смірновай «Відэафільм: культурныя арыентацыі і ўзаемасувязі з мастацкай  культурай Беларусі і замежжа», Г. Шур «Летапіс: паміж мінулым і будучыняй (ад эпітафіі да сайта)», В. Мядзведзевай «Пра пачуццё ўласнай годнасці, ці беларускі экран у сучаснай сістэме культуры».

Сярод найважнейшых манаграфій, зборнікаў і часопісаў, у якіх знайшлі адлюстраванне навуковыя пошукі супрацоўнікаў аддзела, вылучаюцца таксама «Еўрапейская музыка акадэмічнай традыцыі: сутнасць, вытокі, сучасны стан (на прыкладзе творчасці кампазітараў Расіі і Беларусі», «Развіццё адзінай культурнай прасторы Беларусі і Расіі – важнейшы напрамак супрацоўніцтва ў рамках Саюзнай дзяржавы», «Веснік Акадэміі рускага балета ім. А. Я. Ваганавай» , «Музыка ў прасторы медыякультуры», «Танец ва Украіне і свеце», «Пытанні мастацтвазнаўства, этналогіі і фалькларыстыкі», «Культура: адкрыты фармат», «Артэфакт», «Экалагічная антрапалогія», «Пытанні гісторыі і культуры паўночных краін і тэрыторый. Навуковы часопіс» (Расія), «СМІ і сучасная культура», «Культура і побыт беларусаў у этнаграфічных даследаваннях і музейных калекцыях» і інш. 
Асобную сферу дзейнасці кіназнаўцаў аддзела экранных мастацтваў складае папулярызацыя ведаў аб экранным мастацтве – кіно і тэлебачанні. Яго супрацоўнікі заўсёды выступалі з лекцыямі, прадстаўлялі прэм’ерныя фільмы ў кінатэатрах, праводзілі дыскусіі з гледачамі, у тым ліку ў рамках шматгадовага творчага семінара «Кінамастацтва: этапы, стылі, майстры» пры Саюзе кінематаграфістаў Беларусі.

Адной з форм папулярызацыі ведаў у галіне кінамастацтва і тэлебачання стала серыя навукова-папулярных кніг В. Нячай: «Вялікі свет малога экрана» (Мінск, 1979); «Экран і мы» (Мінск, 1971); «Бляск і галеча “масавай культуры”» (Мінск, 1984); «Пра густы спрачаюцца: замежныя фільмы на нашых экранах» (Мінск, 1986); «Экран выкрывае (прагрэсіўнае замежнае кiно)» (Мінск, 1987).

Артыкулы нашых навукоўцаў сістэматычна з’яўляюцца ў перыядычным друку: часопісах «Мастацтва», «На экранах», «Роднае слова», «Белая вежа»;  газетах «Літаратура і мастацтва», «Культура», «Голас Радзімы», «Вячэрні Мінск», «Веды», «Навука» і інш. Працягваецца супрацоўніцтва з Беларускай Энцыклапедыяй (надрукавана больш чым 500 артыкулаў), з Беларускай педагагічнай энцыклапедыяй, з Расійскай Энцыклапедыяй. А. Красінскі і А. Карпілава з’яўляюцца членамі рэдкалегіі часопіса «На экранах», А. Карпілава – член рэдкалегіі часопіса «Мастацтва». Супрацоўнікі аддзелу выступаюць у перадачах рэспубліканскіх тэле- і радыёканалаў – «Мір», «Саюз» Саюзнай дзяржавы Расіі і Беларусі, Першы нацыянальны тэлеканал, тэлеканал «Беларусь-1», тэлеканал «Беларусь-3», тэлеканал «СТВ», першы нацыянальны ўкраінскі тэлеканал, канал «Культура» Нацыянальнай тэлерадыёкампаніі Беларусі, першы Нацыянальны канал Беларускага радыё, радыёстанцыя «Беларусь» і інш. Асаблівы рэзананс атрымалі тэлецыклы «Кінавёрсты» і «Тэлевёрсты», прысвечаныя 80-годдзю беларускага кіно і 50-годдзю беларускага тэлебачання. 

Розныя аспекты гісторыі і тэорыі кіно, тэорыі мастацкага тэлебачання даследаваны ў дысертацыях, прысвечаных жанравым і стылістычным асаблівасцям кінатвораў, музычнай дpаматypгіі фільма, ролі телекамунікатара ў стварэнні мастацкіх праграм, увасабленні фальклору на экране. Па праблемах экраннага мастацтва абаранілі кандыдацкія дысертацыі Г. Ратнікаў (дакументальнае кіно Беларусі), Н. Фральцова (мастацкі патэнцыял тэлебачання), В. Мядзведзева (жанравая палітра тэлебачання Беларусі для дзяцей і моладзі), Н. Лысова (экранізацыя беларускай літаратуры на тэлеэкране), Н. Агафонава (станаўленне і развіццё беларускага тэлетэатра), Л. Зайцава (праблемы жанру ў беларускім кінематографе 1960 – 80-х гг.), А. Карпілава (жанрава-стылявыя праблемы кінамузыкі), І. Смірнова (музычная драматургія відэафільма), Н. Сцяжко (асаблівасці рэжысуры тэлевізійнага фільма), К. Рэмішэўскі (жанрава-стылявыя мадэлі беларускай кінадакументалістыкі). Супрацоўнікі аддзела неаднаразова выступалі апанентамі на абароне доктарскіх і кандыдацкіх дысертацый.

Склад аддзела пастаянна абнаўляецца за кошт падрыхтоўкі новых навуковых кадраў на базе НАН Беларусі. Новае пакаленне кіназнаўцаў прадстаўлена 5 навукоўцамі, чацвёра з якіх – кандыдаты мастацтвазнаўства па спецыяльнасці кіна-, тэле- і іншыя экранныя мастацтвы. 

Старшы навуковы супрацоўнік Я. Голікава-Пошка ў 2008 г. абараніла кандыдацкую дысертацыю «Беларускае анімацыйнае кіно ў кантэксце сусветнага кінапрацэсу» (навуковы кіраўнік – В. Нячай). Аўтар распрацавала канцэпцыю развіцця сучаснага беларускага анімацыйнага кіно, вызначыла яго асноўныя жанрава-стылявыя кірункі і ролю ў сусветным кінапрацэсе. Я. Голікава-Пошка атрымала стыпендыю Прэзідэнта Рэспублікі Беларусь (2009), якая прызначаецца таленавітым маладым навукоўцам да 30 гадоў. Яна аўтар вучэбна-метадычнага дапаможніка «Асновы фотавідэамастацтва» (БДТУ, Ч. 1, 2014; Ч. 2, 2015). Ёю створаны сайт ІМЭФ імя. К. Крапівы НАН Беларусі, які змяшчае звесткі аб структуры ўстановы, яго гісторыі, кадравым складзе, асноўных напрамках дзейнасці, навуковым супрацоўніцтве, канферэнцыях, семінарах і інш. Я. Голікава-Пошка кіруе аргкамітэтам па падрыхтоўцы і правядзенні штогадовай Міжнароднай навукова-практычнай канферэнцыі «Традыцыі і сучасны стан культуры і мастацтваў».

Навуковы супрацоўнік М. Белаокая абараніла ў 2009 г. кандыдацкую дысертацыю «Мастацкія вобразы прыроды ў беларускім кіно» (навуковы кіраўнік – В. Нячай). У працы ўпершыню здзейснена комплекснае вывучэнне мастацкіх вобразаў прыроды ў экраннай культуры Беларусі як важнай структурнай складаючай ігравых, дакументальных і навукова-папулярных фільмаў. М. Белаокая – аўтар 20 сцэнарыяў для тэлевізійнага дакументальнага цыклу «Зваротны адлік» (АНТ, вытворчасць – «Майстэрня Уладзіміра Бокуна»). 

Навуковы супрацоўнік М. Касцюковіч у 2013 г. абараніла кандыдацкую дысертацыю «Асаблівасці сюжэтаскладання ў кінадраматургіі Беларусі (1940 – 2000-я гг.)» (навуковы кіраўнік – В. Мядзведзева). Дысертацыя прысвечана праблеме сюжэтаскладання ў ігравой кінадраматургіі Беларусі. На шырокім сцэнарным матэрыяле даследаваны асаблівасці стварэння, спалучэння і пераўтварэння структуры сцэнарыя ў фільм. Вылучаны віды сюжэту, характэрныя для беларускіх арыгінальных кінасцэнарыяў, а таксама – асноўныя віды экранізацый. 

Навуковы супрацоўнік К. Сушко абараніла ў 2016 г. кандыдацкую дысертацыю «Музычнае тэлебачанне Беларусі: жанравая тыпалогія і асноўныя тэндэнцыі развіцця» (навуковы кіраўнік – А. Карпілава). Упершыню ў беларускім мастацтвазнаўстве аўтар выяўляе жанрава-тыпалагічныя асаблівасці і асноўныя тэндэнцыі развіцця музычнага тэлебачання як самастойнай мастацка-камунікатыўнай сістэмы ў кантэксце гісторыка-культурных заканамернасцей развіцця беларускага тэлевяшчання 1956 – 2015-х гг. 

Малодшы навуковы супрацоўнік аддзела А. Маруноў вывучае праблему мастацкай фатаграфіі Беларусі. Ён з’яўляецца прызёрам фотаконкурсу «12 крокаў па Беларусі: знаёмай і нязведанай», а таксама удзельнікам выстаў «ДАХ–ХХVIII «РЭЙТАН» (2015), «РадыАктыўная творчасць» (2016) з серыяй фатаграфій «Адчужэння рэчы», аўтарам і мадэратарам выставы фатаграфій «Край дзіцячых гадоў», прысвечанай 140-годдзю фатографа Яна Булгака (Мінск, 2016), аўтарам раздзелу «Мастацтва на кончыках пальцаў» (пра фатаграфію, тэлебачанне і камп’ютарнае мастацтва) ў падручніку «Мастацтва (айчынная і сусветная мастацкая культура)» для вучняў 6 класа (2016).

Падрыхтоўку навуковых кадраў вышэйшай кваліфікацыі (навуковае кіраўніцтва магістэрскімі і кандыдацкімі дысертацыямі) ажыццяўляюць супрацоўнікі аддзела прафесар А. Красінскі, дацэнты Н. Агафонова, А. Карпілава, В. Мядведзева. Прафесар А. Красінскі з’яўляецца членам Савета па абароне кандыдацкіх і доктарскіх дысертацый ЦДБКМЛ НАН Беларусі, дацэнт А. Карпілава – вучоны сакратар гэтага савета. 

Супрацоўнікамі аддзела сумесна з БРФФД выкананы навукова-даследчыя працы «Архетыпы культуры ў беларускім экранным мастацтве» (2002 – 2004, навуковы кіраўнік прафесар В. Нячай), «Тэма экалагічнага турызму ў беларускім экранным мастацтве» (2008 – 2010, кіраўнік праекта дацэнт А. Карпілава), «Кінематограф Беларусі – віртуальная фальклорна-этнаграфічная энцыклапедыя» (2010 – 2012, кіраўнік праекта кандыдат мастацтвазнаўства Я. Голікава-Пошка), «Музычнае мастацтва і культура старажытнага Полацка: гісторыя і сучасны стан» (2011 – 2013, кіраўнік праекта дацэнт А. Карпілава), «Этнакультурная спадчына Беларусі і Расіі як прадмет візуальнай антрапалогіі» (2013 – 2015 гг., кіраўнік праекта кандыдат мастацтвазнаўства Я. Голікава-Пошка), «Эвалюцыя беларускага экраннага мастацтва для дзяцей» (2014 – 2016, кіраўнік праекта кандыдат мастацтвазнаўства М. Касцюковіч).

Акадэмічныя кіназнаўцы працуюць над выкананнем дзяржаўных праграм «Сучаснае тэатральнае і экраннае мастацтва Беларусі: традыцыі і наватарства» (2011 – 2014), «Тэатральная і экранная культура Беларусі мяжы ХХ – ХХІ стст.: захаванне нацыянальнай і сацыякультурнай ідэнтычнасці» (2016 – 2020). 

Адукацыйна-педагагічны вектар акадэмічнага кіназнаўства звязаны з выкладчыцкай дзейнасцю супрацоўнікаў у вядучых ВНУ краіны: БДУ (М. Белаокая), БДА мастацтваў (В. Мядзведзева, М. Касцюковіч, А. Карпілава), БДА музыкі (А. Карпілава), БДУКМ (Н. Агафонава, Г. Ратнікаў, Я. Голікава-Пошка), ІПНК НАН Беларусі (А. Карпілава, Н. Агафонава, В. Мядзведзева). 

Шмат гадоў выкладалі гісторыю і тэорыю кіно ў Беларускай дзяржаўнай акадэміі мастацтваў прафесар А. Красінскі і прафесар В. Нячай, якая заснавала там у 2005 г. новую спецыяльнасць «кінатэлезнаўцаў». Супрацоўнікі аддзела В. Нячай і Г. Ратнікаў напісалі дапаможнік «Асновы кінамастацтва» для студэнтаў некінематаграфічных ВНУ. Кніга тройчы перавыдавалася з дапаўненнямі і змяненнямі: у Мінску (1978, 1985), у Рызе (на латышскай мове, 1983) і атрымала прэмію Саюза кінематаграфістаў СССР. У 1989 г. прафесар В. Нячай выдала абноўленую версію навучальнага дапаможніка «Асновы кінамастацтва» ў Маскве для студэнтаў педагагічных інстытутаў.

Неад’емнай часткай творчай і грамадскай працы аддзела стаў ўдзел у міжнародных і рэспубліканскіх фестывалях і конкурсах: Мінскі Міжнародны кінафестываль «Лістапад» (А. Красінскі, В. Нячай, А. Карпілава, В. Мядзведзева, Н. Агафонава, І. Аўдзееў, Г. Шур – неаднаразовыя члены прафесійнага журы, міжнароднага журы і журы крытыкаў, М. Белаокая і М. Касцюковіч рэгулярна выступаюць у якасці мадэратараў паказаў, Я. Голікава-Пошка – член журы анімацыйных фільмаў), Нацыянальны кінафестываль беларускіх фільмаў (Брэст, 1997 – 2013), Рэспубліканскі фестываль экалагічных фільмаў (2003 – 2006), Міжнародны каталіцкі фестываль хрысціянскіх фільмаў і тэлепраграм «Магніфікат» (г. Глыбокае, 2005 – 2016).

Акадэмічныя кіназнаўцы прымаюць актыўны ўдзел у грамадска-творчым жыцці краіны. Супрацоўнікі аддзела з'яўляюцца членамі Саюза кінематаграфістаў Беларусі. Прафесар А. Красінскі быў яго старшынёй у 1994 – 1997 гг., а таксама – членам савета Спецыяльнага фонду Прэзідэнта РБ па падтрымцы таленавітай моладзі, Экспертнага савета Дэпартамента па кінематаграфіі Міністэрства культуры РБ, класіфікацыйнай камісіі Дэпартамента па кінематаграфіі Міністэрства культуры РБ. 

Актыўнае супрацоўніцтва ў практычнай кінадзейнасці ажыццяўляецца ў мастацка-вытворчым савеце Нацыянальнай кінастудыі «Беларусьфільм» (А. Карпілава, В. Мядзведзева), адборачнай камісіі Нацыянальнага фестывалю беларускіх фільмаў (А. Карпілава, Н. Агафонава, В. Мядзведзева), адборачнай камісіі Міжнароднага фестывалю тэлевізійных фільмаў «Разам» (А. Карпілава), конкурснай камісіі Адкрытага рэспубліканскага конкурсу кінапраектаў на вытворчасць нацыянальных фільмаў і фільмаў у рамках сацыяльна-творчых заказаў Міністэрства культуры Рэспублікі Беларусь (А. Карпілава, Н. Агафонава, В. Мядзведзева), мастацкага савета студыі анімацыйных фільмаў Нацыянальнай кінастудыі «Беларусьфільм» (А. Карпілава), камісіі Міністэрства культуры Рэспублікі Беларусь па прыёмцы фільмаў, створаных і фінансавых часткова альбо цалкам за кошт сродкаў рэспубліканскага бюджэту (А. Карпілава, Н. Агафонава, В. Мядзведзева), навукова-метадычнай рады пры Міністэрстве адукацыі Рэспублікі Беларусь, секцыя айчыннай і сусветнай мастацкай культуры (А. Карпілава).

Замежныя сувязі аддзела экранных мастацтваў абумоўлены кантактамі з краінамі постсавецкай прасторы, а таксама з германскім Інстытутам Гётэ і Польскім інстытутам у Мінску. В. Мядзведзева з’яўляецца пастаянным членам журы Міжнароднага кінафестывалю «Залаты Віцязь», ажыццяўляе камандзіроўкі ва Усерасійскі інстытут кінаматаграфіі, Усерасійскі навукова-даследчы інстытут культуралогіі, Федэральнае агенцтва па культуры і кінематаграфіі РФ, Расійскі універсітэт дружбы народаў (кафедра ўсходазнаўства). А. Карпілава падтрымлівае кантакты з Расійскім інстытутам гісторыі мастацтваў (г. Санкт-Пецярбург), Новым інстытутам культуралогіі (г. Масква), Маскоўскай дзяржаўнай кансерваторыяй. Н. Агафонава мадэруе кінапаказы на штогадовым Міжнародным фестывалі еўрапейскага кіно, які арганізуе Прадстаўніцтва Еўрапейскага Саюзу ў Беларусі (пры падтрымцы Дэпартамента па кінематаграфіі Міністэрства культуры РБ і «Кінавідэапракату» Мінгарвыканкама); на штогадовым фестывалі фільмаў «Чалавечая годнасць, роўнасьць і справядлівасць», які праводзіць Прадстаўніцтва ААН у Беларусі; на штогадовым восеньскім «Тыдні нямецкага кіно», які ладзіць Пасольства ФРГ у Беларусі. Н. Агафонава таксама брала ўдзел у адмысловых кінамерапрыемствах – «1914 REVISITED/ «Вяртанне ў 1914», прымеркаванага да 100-годдзя пачатку Першай сусветнай вайны, які быў арганізаваны Інстытутам Гётэ сумесна з пасольствамі Вялікабрытаніі, ЗША, Францыі і Чэхіі; «Фільмы для добрага настрою», арганізаваных Інстытутам Гётэ, «Дзён латвійскага кіно ў Мінску», што праводзіліся Пасольствам Латвіі ў Беларусі. 

Праца кіназнаўцаў атрымала прызнанне ў маштабах краіны і з боку спецыялізаваных арганізацый. Прафесар В. Нячай за кнігу «Асновы кінамастацтва» ўзнагароджана прэміяй і дыпломам Саюза кінематаграфістаў СССР (1998), за кнігу «Бляск і галеча масавай культуры» – прэміяй Дзяржкамвыда БССР (1984). В. Нячай таксама была ўзнагароджана Медалём Прэзідыума Вярхоўнага Савета СССР «За працоўнае адрозненне» (1986).

Прафесар А. Красінскі з’яўляецца лаўрэатам спецыяльнай прэміі Прэзідэнта Рэспублікі Беларусь «За высокія творчыя дасягненні ў галіне культуры і мастацтва» (1999). Яго плённая праца адзначана Ганаровымі Граматамі Вярхоўнага Савета БССР (1967, 1982), нагрудным знакам Міністэрства культуры РБ «За ўклад у развіццё культуры Беларусі». За манаграфію «Кінадакумент і вобраз часу» (1980) прафесар А. Красінскі  ўзнагароджаны дыпломам і прэміяй Саюза кінематаграфістаў СССР. Ён атрымаў юбілейны медаль у гонар 80-годдзя НАН Беларусі (2010), медаль «За заслугі» Нацыянальнай кінастудыі «Беларусьфільм» (2012).

А. Карпілава ўзнагароджана Ганаровай граматай адміністрацыі Прэзідэнта Рэспублікі Беларусь і Прэзідыума НАН Беларусі (2014), граматамі Міністэрства адукацыі РБ і Міністэрства культуры РБ, а таксама Нагрудным знакам Міністэрства культуры РБ «За ўклад у развіццё культуры Беларусі» (2016) і медалём Беларускага саюза кінематаграфістаў «За выдатныя дасягненні ў беларускім кінематографе» (2010). 

В. Мядзведзева ўзнагароджана граматамі Міністэрства культуры РБ (2009) і міністэрства адукацыі РБ (2014), а таксама Нагрудным знакам Міністэрства культуры РБ «За ўклад у развіццё культуры Беларусі» (2015). 
Г. Шур атрымала дыплом і памятны медаль XXV Міжнароднага каталіцкага фестывалю фільмаў і мультымедыйных праектаў (Польшча, Непаклянаў, 2010). Я. Голікава-Пошка – грамату Аддзялення гуманітарных навук і мастацтваў Нацыянальнай акадэміі навук Беларусі (2016). 

***
Рознабаковае даследаванне беларускага экраннага мастацтва, у якім увасабляецца наша нацыянальная і культурная ідэнтычнасць, яшчэ больш актуалізуецца ва ўмовах вялікіх зменаў у сацыяльна-палітычным жыцці Еўропы і сучасным глабалізаваным свеце.

Даследчыя працы акадэмічнага кіназнаўства важныя не толькі для ўдасканалення працэсу развіцця  культуры Беларусі. Закладзеная ў экранных артэфактах візуальна-вербальная інфармацыя садзейнічае стварэнню пазітыўнага  іміджу Беларусі ў сусветнай культурнай прасторы.

Т. Варфаламеева, Т. Мдзівані, Н. Юўчанка

АДДЗЕЛ МУЗЫЧНАГА МАСТАЦТВА І ЭТНАМУЗЫКАЛОГІІ
Беларускае акадэмічнае музыказнаўства адлюстроўвае агульныя тэндэнцыі развіцця сучаснай навукі з яе імкненнем да гуманізацыі, спалучэннем тэарэтычнага і гістарычнага падыходу пры даследаванні розных галін музычнай творчасці і духоўных каштоўнасцей нацыянальнай культуры.

Асноўныя напрамкі музычнай навукі вызначыліся ўжо з першых крокаў беларускага музыказнаўства: спачатку ў сістэме Інстытута беларускай культуры (1926), затым у Інстытуце літаратуры, мовы і мастацтваў (1944), і далей, з першых гадоў функцыянавання ІМЭФ НАНБ (1957), калі група музыказнаўцаў у колькасці двух чалавек – Б. Смольскага (потым – кандыдата мастацтвазнаўства) і А. Ладыгінай (зараз – доктара філасофскіх навук, прафесара, жыве ў Маскве) – уваходзіла ў агульны сектар мастацтвазнаўства на чале з У. Няфёдам. У вылучаным далей як структурная адзінка сектары музыкі, а потым у самастойным аддзеле музычнага мастацтва і этнамузыкалогіі ў розныя часы працавалі І. Благавешчанскі, В. Ялатаў, І. Глушакоў, Т. Дубкова, Г. Куляшова, З. Мажэйка, І. Назіна, Г. Таўлай, Л. Фёдараў, Ю. Чурко і інш.
Сёння ў аддзеле працуюць дзве самастойныя групы даследчыкаў: музыказнаўцы-этнамузыколагі – Т. Варфаламеева, Т. Канстанцінава, К. Чарнова і музыказнаўцы – даследчыкі акадэмічнай музыкі – Н. Юўчанка (загадчык аддзела), І. Гарбушына, Н. Капыцько, Т. Мдзівані, Г. Цмыг. З канца 2014 г. у аддзеле па сумяшчальніцтву працуе таксама дацэнт Т. Слабодчыкава, яна з’яўляецца заснавальнікам і шматгадовым кіраўніком аматарскага хору «Акадэмія», што існуе ў НАН Беларусі. 
АКАДЭМІЧНАЕ МУЗЫКАЗНАЎСТВА

Навуковая дзейнасць супрацоўнікаў аддзела ў галіне акадэмічнага музыказнаўства прысвечана распрацоўцы шматлікіх праблем у сферах гісторыі і тэорыі музычнага мастацтва. Сярод найважнейшых – праблема стылявых асаблівасцей нацыянальнай кампазітарскай школы Беларусі. Вылучаная ў працах музыказнаўцаў, якія вывучалі тыя або іншыя жанры кампазітарскай творчасці Беларусі (оперу, балет, сімфонію і г.д.), яна знайшла адлюстраванне ўжо ў першых манаграфічных даследаваннях супрацоўнікаў і аспірантаў аддзела. Работы былі апублікаваны ў 60 – 70-я гады ХХ ст. рэспубліканскімі выдавецтвамі. Гэта кнігі: «Беларускі музычны тэатр» Б. Смольскага (Мінск, 1963), дзе на вялікім фактычным матэрыяле даследуецца гістарычнае развіццё беларускага музычна-тэатральнага мастацтва; «Беларуская савецкая опера» Г. Куляшовай (Мінск, 1967), дзе даецца аналіз тэматычнага матэрыялу, жанравых і стылявых асаблівасцей оперных твораў беларускіх кампазітараў; «Мастацтва і сучаснасць: дыялектыка пераймальнасці» А. Ладыгінай (Мінск, 1964) у якой дадзена філасофскае асэнсаванне сучаснага музычнага мастацтва; «Некаторыя пытанні музычнага мастацтва (педагогіка, эстэтыка, фальклор)» І. Благавешчанскага (Мінск, 1965); «Беларуская сімфонія» Т. Дубковай (Мінск, 1974), у якой на прыкладзе аднаго з вядучых жанраў сучаснага беларускага прафесійнага музычнага мастацтва даследаваны асаблівасці вобразнай сферы, тэматызму, формы і музычнай драматургіі.
Свой уклад у распрацоўку магістральных навуковых тэм унеслі і аспіранты аддзела. У 1964 г. Ю. Чурко абараніла кандыдацкую дысертацыю  «Нацыянальны беларускі балет» (навуковы кіраўнік. М. Эльяш), а ў 1973 г. – доктарскую «Беларуская харэаграфія (асноўныя этапы і праблемы развіцця)». Трэба адзначыць, што абедзве працы і сёння не страцілі сваёй актуальнасці і застаюцца ўзорам для даследчыкаў і тэарэтычным базісам у гэтай галіне ведаў.
У 1980-я г. развіццё беларускага акадэмічнага музыказнаўства адзначана далейшым якасным ростам даследчай работы аддзела музычнага мастацтва. Прыярытэтнымі тэмамі з’яўляліся: «Узаемаўзбагачэнне і развіццё жанраў і стыляў мастацтваў на сучасным этапе» (1971 – 1980 гг., навуковы кіраўнік тэмы доктар мастацтвазнаўства, загадчык сектара музыкі з 1963 па 1980 гг. В. Ялатаў) і «Музычнае мастацтва Беларусі: стылі, жанры, тыпалогія, гістарычны вопыт» (1981 – 1990 гг.; навуковы кіраўнік тэмы загадчык аддзела музычнага мастацтва з 1981 па 2003 гг. Г. Куляшова). У 1982 г. Г. Куляшовай была абаронена доктарская дысертацыя «Арганізацыя дзеяння і скразное музычнае развіццё ў оперы». У межах тэматыкі аддзела былі абаронены кандыдацкія дысертацыі: аспірантам А. Смагіным (навуковы кіраўнік М. Аладаў), і В. Масленікавай («Роля музычнай адукацыі ў развіцці і станаўленні музычнай культуры Беларусі»; навуковы кіраўнік Б. Смольскі). Праз некаторы час яны абаранілі доктарскія дысертацыі, працуючы ўжо ў БДУКМ: А. Смагін работу на тэму «Харавое мастацтва Беларусі ХХ ст.» (1998), В. Пракапцова (Масленікава) – «Мастацкая адукацыя ў Беларусі: сацыялагічны аспект» (2000).
У шэрагу даследаванняў, прысвечаных сінтэтычным жанрам, дамініруе сістэмна-структурны метад, напрыклад, пры вывучэнні опернага жанра (Г. Куляшова, «Кампазіцыя оперы», Масква, 1983), які з-за сваёй складанасці (музыка, словы, дзеянне, сцэнаграфія) уяўляе сабой шматузроўневую цэласнасць. Паступова тэматыка даследаванняў пашыралася, адпаведна ўзрасла агульная колькасць навуковых публікацый супрацоўнікаў аддзела. З’явіліся матэрыялы, прысвечаныя актуальным праблемам тэарэтычнага музыказнаўства (Т. Дубкова «Некаторыя тэндэнцыі фарміравання жанру сімфоніі на сучасным этапе»), псіхалогіі музычнага ўспрыняцця (Г. Куляшова «Сцэнічнае ўвасабленне і псіхалогія ўспрыняцця оперы» ў кнізе «Пытанні драматургіі оперы» Масква, 1979), музычным жанрам (І. Назіна «Беларускі фартэпіянны канцэрт», Мінск, 1977; кандыдацкая дысертацыя абаронена ў 1978 г., навуковы кіраўнік А. Аляксееў), народным інструментам (І. Назіна «Музычныя інструменты», Мінск, 1982 і «Беларускія народныя найгрышы», Масква, 1986), сацыялагічным пытанням (Д. Яканюк, кандыдацкая дысертацыя «Радыё ў фарміраванні музычна–эстэтычных інтарэсаў рабочай моладзі» абаронена ў 1982 г., навуковы кіраўнік А. Фарбштэйн), музычнай педагогікі (В. Масленікава «Музычная адукацыя ў Беларусі» Масква, 1980; В. Рэянт, «Развіццё і роля музычнай адукацыі ва ўздыме духоўнай культуры Беларусі (1941 – 1980 гг.)», Мінск, 1987; кандыдацкая дысертацыя абаронена ў 1986 г., навуковы кіраўнік Г. Куляшова). Некаторыя з іх потым звярнуліся да іншай навуковай тэмы (І. Назіна атрымала ступень доктара мастацтвазнаўства  па сукупнасці работ за раскрыццё тэмы «Традыцыйная народна-інструментальная музыка Беларусі» ў 1998 г.). Значную цікавасць шырокага кола прыхільнікаў беларускай музыкі выклікала серыя «Нашы кампазітары», падрыхтаваная Саюзам кампазітараў Беларусі. Актыўны ўдзел у яе стварэнні прынялі навуковыя супрацоўнікі аддзела музыкі (Т. Дубкова «Анатоль Багатыроў». Мінск, 1972 і Г. Куляшова «Мікалай Аладаў». Ленінград, 1970).
У 1980-х гг. наладзілася выданне навукова–папулярнай літаратуры па музычным мастацтве, а таксама выпуск серыі грампласцінак пад агульнай рубрыкай «Беларускія кампазітары», «Выдатныя беларускія выканаўцы», з’явіліся пласцінкі, прысвечаныя творчасці майстроў айчыннай эстрады (з анатацыямі Н. Юўчанка), пачалі стварацца гукавыя музычныя анталогіі, фільмы (тэлевізійная версія оперы А. Багатырова «У пушчах Палесся» – сцэнарый і рэжысура Т. Дубковай).
У апошняй трэці ХХ ст. кампазітарская дзейнасць актывізавалася ва ўсіх жанрах музыкі – сімфанічным (Л. Абеліёвіч, Я. Глебаў, А. Мдзівані, Д. Смольскі); сцэнічным (Г. Вагнер, Я. Глебаў, С. Картэс, А. Мдзівані, Ю. Семяняка, Д. Смольскі); вакальна-сімфанічным (Г. Вагнер, В. Войцік, Я. Глебаў, У. Дарохін, С. Картэс, У. Кур’ян, А. Мдзівані, Д. Смольскі, Р. Сурус, Л. Шлег); харавым (А. Мдзівані, Л. Захлеўны, А. Бандарэнка, Л. Шлег), народна-аркестравым (А. Мдзівані, В. Помазаў, А. Рашчынскі, В. Кузняцоў, У. Кур’ян, Д. Смольскі), камерна-вакальным і камерна-інструментальным (Л. Абеліёвіч, Г. Гарэлава, У. Кур’ян, К. Цесакоў), песенным (У. Буднік, Л. Захлеўны, Э. Зарыцкі, В. Іваноў, І. Лучанок, Ю. Семяняка, Э. Ханок) і г.д. Гэта вызначыла пашырэнне дыяпазону тэматыкі навуковых даследаванняў і распрацоўку новых навуковых праблем як супрацоўнікамі, так і аспірантамі аддзела. У полі іх гледжання знаходзіліся кантатна–аратарыяльная творчасць (Г. Куляшова «Беларуская кантата і араторыя», Мінск, 1987); сімфанічная паэма (Л. Голікава «Беларуская сімфанічная паэма», кандыдацкая дысертацыя абаронена ў 1987 г.; навуковы кіраўнік Г. Куляшова); камерна–вакальная творчасць (Э. Алейнікава «Паэзія М. Багдановіча ў творчасці беларускіх кампазітараў», кандыдацкая дысертацыя абаронена ў 1990 г., навуковы кіраўнік Г. Куляшова); музыка для аркестра народных інструментаў (Н. Яканюк «Праблемы фарміравання нацыянальнага аркестравага стылю ў музыцы для беларускага аркестра народных інструментаў», кандыдацкая дысертацыя абаронена ў 1988 г., навуковы кіраўнік І. Назіна; у 2003 г. ёю абаронена доктарская дысертацыя «Народна-інструментальная культура Беларусі пісьмовай традыцыі»); выканальніцкае майстэрства (І. Глушакоў «Праблема мастацкай цэласнасці опернага спектакля (на прыкладзе пастановачнай творчасці ДАБТ БССР 1970 – 1980 гг.», кандыдацкая дысертацыя абаронена ў 1989 г.; навуковы кіраўнік Г. Куляшова.) і музыка да драматычных спектакляў (Н. Юўчанка «Музыка ў драматычным тэатры і станаўленне нацыянальнага рэпертуару ў Беларусі (1920 – 1980-я г.)»; кандыдацкая дысертацыя, абаронена ў 1990 г., навуковы кіраўнік Б. Смольскі). Ва ўсіх працах у адпаведнасці з выбранай аўтарамі тэматыкай і праблематыкай даследавання прадстаўлена карціна станаўлення і эвалюцыі асноўных жанравых разнавіднасцей прафесійнай беларускай музыкі, якія разгледжаны ў кожным канкрэтным выпадку з пункту гледжання метадалагічных пазіцый сістэмага аналізу: выяўлення вобразнай сферы твораў, характару іх зместу і тыпу кампазіцый, асаблівасцей музычнай мовы і рыс нацыянальнай своеасаблівасці.
Адна з важнейшых галін музычнай навукі, якая заўсёды прывабная для супрацоўнікаў аддзела – даследаванне гісторыі музычнай культуры Беларусі. Яшчэ ў 1960 – 1970-я гг. вывучэнню музычнага мастацтва дакастрычніцкага перыяда вялікую ўвагу ўдзеляў Б. Смольскі. Свой вопыт і веды ён перадаў аспірантам. У 1985 г. пад яго кіраўніцтвам А. Ахвердавай была абаронена кандыдацкая дысертацыя «Развіццё фартэпіяннага мастацтва ў Беларусі у ХІХ – ХХ стст.», дзе ўпершыню была даследавана дзейнасць беларускіх піяністаў мінулага – Д. Стэфановіча, Н. Орды, Ф. Міладоўскага, А. Абрамовіча, К. Марцінкевіч, І. Генко, А. Боркуса. Іх мастацтва аказала значны ўплыў не толькі на фарміраванне фартэпіяннага выканальніцтва ў Беларусі, але і на развіццё ўсёй нацыянальнай музычнай культуры.
Шматгадовая работа супрацоўнікаў аддзела ў галіне музычна-тэатральнага мастацтва дала магчымасць у сярэдзіне 1980-х гг. распачать калектыўнае даследаванне «Музычны тэатр Беларусі» (выйшла ў свет у выглядзе манументальных чатырох кніг), якое ахоплівае значны гістарычны перыяд развіцця тэатра ў рэчышчы нацыянальных, агульнаеўрапейскіх традыцый, рэгіянальных асаблівасцей (ХVІІІ – ХІХ стст.) да сучаснага этапу фарміравання новых стылістычных рыс, жанраў і форм твораў, выканальніцкіх прыёмаў. Работа, якая акумулявала розныя пытанні тэорыі і гісторыі музыкі, была завершана ў сярэдзіне 1990-х г. У даследаванні была ахоплена культура Беларусі ў даваенны перыяд (Л. Голікава) і разгледжаны ўсе музычна-тэатральныя жанры: опера (Г. Куляшова, Т. Мдзівані, І. Глушакоў), балет (Т. Дубкова, Ю. Чурко), музычная камедыя, аперэта, мюзікл і музыка ў пастаноўках драматычных тэатраў (Н. Юўчанка). Быў зроблены аналіз сцэнічных твораў і раскрыта майстэрства выканаўцаў – спевакоў, рэжысёраў, сцэнографаў. Такім чынам, усё тое, што складае паняцце «музычны тэатр», прадстаўлена ў кнігах у шырокім жанравым дыяпазоне і стылявой разнастайнасці. 
За тры кнігі даследавання «Музычны тэатр Беларусі 1917 – 1959» (навуковы рэдактар Т. Мдзівані, Мінск, 1993); «Музычны тэатр Беларусі. 1960 – 1990. Опернае мастацтва. Музычная камедыя і аперэта» (навуковы рэдактар Г. Куляшова, Мінск, 1996) і «Музычны тэатр Беларусі. 1960 – 1990. Балет. Музыка ў пастаноўках драматычных тэатраў» (навуковы рэдактар Г. Куляшова, Мінск, 1997) супрацоўнікам аддзела Г. Куляшовай, Т. Мдзівані і Н. Юўчанка разам з Ю. Чурко, Т. Дубковай і Л. Пятровай у 1998 г. была прысуджана Дзяржаўная прэмія Рэспублікі Беларусь у галіне літаратуры і мастацтва.
У 1997 г. выдавецтвам «Беларусь» быў выдадзены навукова-папулярны даведнік «Кампазітары Беларусі» (Т. Мдзівані, Р. Сергіенка), а ў 2014 – кніга «Композиторы Беларуси» (Т. Мдзівані, В. Гудзей-Каштальян), у якіх прадстаўлена цэласная карціна развіцця сучаснай беларускай кампазітарскай школы. У выданнях разгледжаны ўсе жанры музыкі скрозь прызму індывідуальнага стылю творцы мастацкіх каштоўнасцей, складзены спіс важнейшых сачыненняў кожнага кампазітара.
У 1999 г. быў выдадзены капітальны труд супрацоўнікаў аддзела – «Музычны слоўнік» (беларуска-рускі і руска-беларускі з тэрмінамі на замежнай мове – італьянскай, французскай, нямецкай). Аўтарскі калектыў: Г. Куляшова (навуковы кіраўнік), Л. Антанюк, Т. Мдзівані, Н. Юўчанка, а таксама супрацоўнік БГА музыкі Л. Матукоўская і спецыяліст па джазу і рок-музыцы музыкі Д. Падбярэзскі. У рабоце над слоўнікам таксама прымалі ўдзел вядучыя спецыялісты Маскоўскай дзяржаўнай кансерваторыі – доктар мастацтвазнаўства, прафесар, заслужаны дзеяч навукі, кавалер ордэна «Дружбы» Расіі В. Халопава і доктар мастацтвазнаўства, прафесар, заслужаны дзеяч навукі, лаўрэат Дзяржаўнай прэміі Расіі Ю. Халопаў. Слоўнік уяўляе сабой першы ў Беларусі ўзор зводнага і сістэматычнага выкладання звестак аб розных галінах музычнай культуры і мастацтва, распрацоўкі і упарадкавання беларускай музычнай тэрміналогіі. Яго змест складаюць музычныя тэрміны і паняцці, спецыяльныя выразы і азначэнні з тлумачэннем кожнага з іх у артыкулах рознага характару ад аглядаў да кароткіх даведак (больш за 4000 артыкулаў). У слоўніку утрымліваецца шырокі дыяпазон ведаў, што ахопліваюць разнастайныя галіны музычнага мастацтва: пытанні тэорыі музыкі, музычныя інструменты, пеўчыя галасы; вакальную, аркестравую, вакальна-сімфанічную і харавую музыку; розныя музычныя жанры і стылі, музычныя формы, музычна-мастацкія напрамкі (старадаўняя, класічная, рамантычная, сучасная музыка, праваслаўная пеўчая культура, музыка каталіцкай царквы, а таксама музычны авангард і джаз). Некаторыя з іх ілюструюцца нотнымі прыкладамі, тлумачальнымі схемамі і спасылкамі на музычныя творы. Усё гэта наблізіла выданне да вучэбнага дапаможніка.
Вялікі ўклад у распрацоўку беларускай музычна-гістарычнай спадчыны ўнесла аспірантка аддзела В. Дадзіёмава (потым – загадчык кафедры беларускай музыкі БДА музыкі). Па матэрыялах яе кандыдацкай дысертацыі (1990, навуковы кіраўнік – І. Назіна) была выдадзена кніга «Музычная культура гарадоў Беларусі ў ХVIII ст.» (Мінск, 1992). У 2003 г., яна абараніла доктарскую дысертацыю «Музычная культура Беларусі ХVIII ст.», якая таксама была выдадзена (Мінск, 2003). Гэта традыцыя была працягнута яе вучаніцай С. Немагай, якая за кнігу «Жыццё і творчасць М. К. Агінскага ў каардынатах яго часу і музычнага асяроддзя» атрымала ў 2006 г. Прэмію НАН Беларусі.
Гістарычная тэма распрацоўвалася і другімі аспірантамі аддзела: Т. Ліхач  («Літургічная музыка каталіцкай традыцыі на Беларусі ў ХVIII ст.»; кандыдацкая дысертацыя абаронена ў 1997 г., навуковы кіраўнік І. Назіна), К. Шасцілоўскай («Творчасць С. Манюшкі ў кантэксце музычнай культуры Беларусі ХІХ ст.», навуковы кіраўнік Г. Куляшова), А. Курцянок («Музычная культура Гомеля: вытокі – сучасны стан», навуковы кіраўнік Т. Мдзівані). Вывучаючы музычную культуру Гомеля ад крыніц і да сучаснасці, суіскальніца ўпершыню даследуе музычна-асветніцкую дзейнасць Румянцавых і Паскевічаў, выканальніцкую культуру першай палавіны ХХ ст. і творчыя дасягненні знакамітых сучасных музыкантаў Гомеля.
Нягледзячы на актыўную распрацоўку пытанняў у галіне гістарычнага музыказнаўства, яшчэ засталося шмат «белых плям». Так, недастаткова вызначана дынаміка музычнага працэсу у ХVII – ХVIII стст., механізм фарміравання і адлюстравання на народна-нацыянальнай глебе на Беларусі тых асобых, спецыфічных форм духоўнасці, што ўбірае ў сябе музыка, а таксама спецыфіка і кантэкстуальнасць музычнай культуры як ХІХ, так і ХХ стст. і г.д. Таму невыпадкова, што прыярытэтнымі тэмамі 90-х гг. ХХ – пачатку ХХІ ст. з’явіліся наступныя: «Фарміраванне і развіццё беларускай прафесійнай музыкі (асноўныя напрамкі, тэматыка, стылі, жанравая тыпалогія)» на 1996 – 2000 гг. (навуковы кіраўнік Г. Куляшова), «Беларускае музычнае мастацтва: традыцыі, пераемнасць і творчыя сувязі са славянскімі народамі» на 2001 – 2005 гг. (навуковы кіраўнік Г. Куляшова) і «Асаблівасці развіцця беларускай музычнай культуры (народнай і прафесійнай) ў сучасны перыяд» на 2006 – 2010 гг. (навуковыя кіраўнікі З. Мажэйка і Н. Юўчанка) і «Беларуская музыка (народная і прафесійная) на рубежы ХХ–ХХІ стст. (гісторыя, тэорыя, выканальніцкае мастацтва)» на 2011 – 2015 гг. (навуковы кіраўнік Н. Юўчанка).

З 2016 г. даследчыкі аддзела распрацоўваюць тэму «Беларускія народнапесенныя традыцыі, кампазітарская творчасць і канцэртнае выканальніцтва ў кантэксце сусветнай музычнай культуры (1990 – 2010-е гг.)». Усе тэмы арыентаваны на даследаванне як гістарычнага мінулага беларускай музычнай культуры, так і сучаснага мастацтва Беларусі ва ўсім яго жанравым і стылявым дыяпазоне, у тым ліку эстраднай музыкі і музычнага авангарда з непазбежным вырашэннем праблемы гістарычнага і агульнаеўрапейскага кантэксту. З гэтага часу тэматыка даследаванняў аддзела дэманструе ўжо большую злучанасць прафесійнага музычнага мастацтва і музычнага фальклору.
У ХХІ ст. навуковая тэматыка аддзела сканцэнтравалася на ўсебаковым вывучэнні беларускага музычнага мастацтва мяжы ХХ і ХХІ стст. Народная і прафесійная (кампазітарская і выканальніцкая) творчасць разгледжваецца ў ракурсах гістарычнай, тэарэтычнай і сацыякультурнай праблематыкі, раскрываецца ў аспектах традыцый і сучаснага стану, актуальных жанравых і стылявых накірункаў. Традыцыі, якія склаліся ў культуры нацыі, шмат у чым вызначаюць яе менталітэт, з’яўляюцца каштоўнай спадчынай, што, у сваю чаргу, уплывае на фарміраванне новых рэалій у мастацтве. Традыцыя дапамагае сувязі часоў, пераемнасці і дэманструе як «знешні», так і «ўнутраны» ўзровень культуры, а таксама выступае моцнай альтэрнатывай «доннаму», або нізавому віду мастацкай дзейнасці. Адсюль відавочна, што праблема пераемнасці з’явілася важным анталагічным і філасоўскім фундаментам у даследаванні як агульных законаў кампазітарскай творчасці, так і спецыфічных прынцыпаў яго развіцця. Вывучэнне навукоўцамі пытанняў суадносін сучаснага музычнага мастацтва са спадчынай, з традыцыямі сучаснай еўрапейскай музыкі, з кампазітарскай творчасцю іншых народаў, а таксама пытанні новай якасці музыкі і яе кантэкстуальнасці дазволілі глыбей зразумець прыроду музычнага мыслення беларускіх кампазітараў і, такім чынам, стварыць цэласнае ўяўленне аб яго асаблівасцях і спецыфіцы нацыянальнага музычнага стылю. Праблема пераемнасці, якая ўпершыню ў айчынным музыказнаўстве распрацоўвалася супрацоўнікамі аддзела яшчэ ў гады яго станаўлення, атрымала новае развіццё ў даследаваннях супрацоўнікаў аддзела на новым этапе развіцця айчыннага музычнага мастацтва. Гэта наблізіла беларускае акадэмічнае музыказнаўства да вырашэння праблемы кантэксту (сучаснай і старадаўняй беларускай музыкі), якая з’яўляецца важнейшай і актуальнейшай праблемай сучаснай гуманітарыстыкі.
Праблема кантэксту і гістарычнай пераемнасці ў адносінах да сучаснай музыкі працягвае распрацоўвацца ў розных накірунках. Так, у манаграфіі «Заходні рацыяналізм у музычным мысленні ХХ ст.» Т. Мдзівані (2003) (доктарская дысертацыя абаронена ў 2005 г.) упершыню разглядаецца кантэкстуальнасць сучаснай прафесійнай беларускай музыкі акадэмічнай традыцыі (у сувязі з заходняй і расійскай), вырашаецца праблема некласічнага стылю музычнага мыслення сучасных кампазітараў і пры аналізе авангардных опусаў выкарыстоўваецца сінергетычная метадалогія. У рабоце паслядоўна праводзіцца думка аб крызісе музычнага радыкалізму, выхадам з якога з’яўляецца зварот да ідэй цэласнасці, гармоніі і прыгажосці.
У кандыдацкай дысертацыі Г Цмыг «Харавы канцэрт: пытанні стылю, жанру, фактуры» (абаронена ў 2005 г., навуковы кіраўнік Т. Мдзівані), прысвечанай беларускаму харавому канцэрту у яго сувязях з заходнееўрапейскім і рускім, аўтар ўпершыню ў еўрапейскім музыказнаўстве ўстанавіла значэнне харавога канцэртнага жанру для сучаснай харавой канцэртнай музыкі, ахарактарызавала жанравыя і стылявыя асаблівасці харавога канцэрта на розных этапах гістарычнага развіцця еўрапейскай музыкі (у тым ліку і венецыянскі харавы канцэрт XVI ст.), ажыццявіла фенаменалогію вакальна-харавой канцэртнасцi.
Праблема пераемнасці разглядаецца і ў манаграфіі Н. Юўчанка «Музыка ў драматычным тэатра Беларусі: ХХ – пачатак ХХІ ст.» (2007) (доктарская дыссертацыя абаронена ў 2013 г.). У рабоце ўпершыню ў айчынным мастацтвазнаўстве вызначаецца роля музыкі ў эвалюцыі прафесійнага драматычнага тэатра ўвогуле, выяўляюцца асаблівасці нацыянальных і міжнацыянальных тэатральна-музычных сувязей і спецыфіка новых жанравых відаў спектакля з музыкай. У даследаванні на прыкладзе пастановак твораў сусветнай і беларускай драматургіі абгрунтоўваецца значэнне музыкі як аднаго з важнейшых кампанентаў спектакля ў драматычным тэатры рэспублікі.
Розныя бакі сучаснай музыкі разглядаюцца ў шэрагу кандыдацкіх дысертацый аспірантаў аддзела. Так, В. Чарняк у рабоце «Беларуская харавая музыка а капэла 1960 – 1980-х гг.» (абаронена ў 1998 г.; навуковы кіраўнік Г. Куляшова) абгрунтавала новыя напрамкі беларускай харавой музыкі з тэарэтычнай распрацоўкай тэрміна «фальклорна-арыентаваны накірунак беларускага кампазітарскага стылю». В. Гудзей-Каштальян у працы «Кампазіцыйна-драматургічныя асаблівасці беларускага балета як жанру музычна-тэатральнага мастацтва» (абаронена ў 1999 г.; навуковы кіраўнік Т. Мдзівані) даказала шматузроўневую структуру балетнага жанру і раскрыла яго жанравыя тыпы. Н. Мацаберыдзэ у кандыдацкай дысертацыі «Стыль мадэрн і спецыфіка яго праламлення ў творчасці беларускіх кампазітараў 1960 – 1990 гг.» (абаронена ў 2004 г.; навуковы кіраўнік Т. Мдзівані) разлядзела беларуска-расійскія вытокі стылю мадэрн у музыцы, яго адрозненне ад музычнага авангарда і асаблівасці рэалізацыі прынцыпаў стылю сучаснымі беларускімі кампазітарамі. А. Суботняя (навуковы кіраўнік Т. Мдзівані) прысвяціла сваю работу пытанням канвергенцыі заходніх і ўсходніх музычных традыцый у творчасці прадстаўнікоў новай беларускай музыкі, заходніх кампазітараў і кампазітараў краін будыйскай арыентацыі; І. Гарбушына ў сваёй кандыдацкай дысертацыі «Выканальніцкая інтэрпрэтацыя фартэпіяннага твора (на прыкладзе беларускага канцэртнага піянізма)» (абаронена ў 2016 г., навуковы кіраўнік Т. Мдзівані) раскрыла сутнасць выканальніцкай інтэрпрэтацыі фартэпіяннага твора, якая заключаецца ў аб’ектыўнай множнасці трактоўкі асобных аспектаў музычнай цэласнасці ў сэнсе «opus perfectum et absolutum». Канцэпцыя яе дысертацыйнага даследавання заключаецца ў аргументацыі выканальніцкай інтэрпрэтацыі фартэпіяннага твора як важнейшага фактара канцэртнага выканальніцтва, які прадугледжвае творчы падыход музыканта да кампазітарскага тэкста.
Вынікам навуковай працы супрацоўнікаў па прыярытэтных навуковых напрамках з’явілася фундаментальнае выданне – кніга «Музыка», выкананае пры ўдзеле ўсіх супрацоўнікаў аддзела музычнага мастацтва і этнамузыкалогіі (2008). Дадзенае даследаванне з’явілася чарговым, 11-м томам у шматтомным выданні «Беларусы», якое працягваецца у ДНУ ІМЭФ імя К. Крапівы НАН Беларусі. Кніга прысвечана вывучэнню традыцыйнай і акадэмічнай музычнай культуры Беларусі. Разгледжаны агульныя пытанні гісторыі і тэорыі музычнага мастацтва, праблемы нацыянальнай культурнай спадчыны і сучаснага стану мастацтва Беларусі. Важнае месца належыць раскрыццю асноўных стылявых накірункаў айчыннай кампазітарскай творчасці: класічнаму, нацыянальна-рамантычнаму і Новай беларускай музыцы (Т. Мдзівані).
У даследаванні Н. Юўчанка «Музычная культура Беларусі на мяжы ХХ – ХХІ стст.» (у якасці раздзела апублікавана ў энцыклапедычным даведніку «Сучасная Беларусь», 2007) даецца грунтоўны аналіз важнейшых з’яў сучаснай музычнай творчасці, дзе пераважнае месца аддадзена опернаму мастацтву, балету, мюзіклу і іншым сцэнічным жанрам. Аўтар падкрэслівае, што ў канцы ХХ ст. кампазітары імкнуліся да жанравых мадыфікацый, што ўвогуле абумовіла жанрава-стылявыя ўзаемадзеянні сучаснага музычнага і музычна-драматычнага спектакляў, дзе асабліва запатрабаванымі сталі сцэны драматычных тэатраў, на якіх нараджаюцца эксперыментальныя і новыя сцэнічныя жанравыя віды тэатральнага мастацтва.
У хуткім часе Т. Мдзівані, Г. Цмыг і Н. Юўчанка была выдадзена кніга «Думка. Творчасць. Стварэнне» (2009), прысвечаная навуковай і мастацкай творчасці майстроў мастацтва і вядомым дзеячам навукі. Галоўная ідэя работы – еўрапейскі кантэкст беларускай стваральнай асобы, паспяхова кантактуючай як з Захадам, так і з Усходам. Т. Мдзівані была выдадзена серыя кніг «Сучасныя беларускія кампазітары», прысвечанах Я. Глебаву, С. Картэсу, І. Лучанку, А. Мдзівані.
Увогуле на мяжы ХХ ст. у цэнтры ўвагі даследчыкаў беларускай акадэмічнай музыкі знаходзіцца кампазітарская творчасць і канцэртнае выканальніцтва ў кантэксце сусветнай музычнай культуры (1990 – 2010-я гг.). Упершыню беларуская кампазітарская творчасць і канцэртнае выканальніцтва як мастацтва ігры на розных музычных інструментах разгледжваюцца як адзіны духоўны кантыніум, выснову якога складае карэляцыя агульнасусветнага і нацыянальнага. Дыялектыка выступае тут метадалагічнай высновай для разумення найбольш агульных, заканамерных сувязей і адносін музычных сусветаў, станаўлення і развіцця сучаснай беларускай музыкі ў яе сувязях з музычнай рэчаіснасцю іншых краін, уключаючы Заходні свет і Усход.
Галоўнай мэтай навуковай работы супрацоўнікаў аддзела ў галіне музыкі акадэмічнай традыцыі выступае выяўленне асаблівасцей узаемадзеяння беларускага і сусветнага музычнага мастацтва (сцэнічная, інструментальная, вакальна-інструментальная музыка і канцэртна-выканальніцкая практыка) на сучасным этапе. У гэтым накірунку супрацоўнікамі аддзела выдадзена вялікая колькасць артыкулаў і матэрыялаў навуковых і навукова-творчых канферэнцый у беларускіх і замежных выданнях.
У артыкулах доктара мастацтвазнаўства Н. Юўчанка «Сучасная музыка і соцыум», «Важнейшыя тэндэнцыі развіцця музычна-тэатральнага мастацтва апошняй трэці ХХ ст.», «Музычны спектакль на сучаснай драматычнай сцэне і ягоная эстэтычная накіраванасць» ставяцца пытанні аб новай якасці сучаснай тэатральнай музыкі, што звязана з новымі ўмовамі яе існавання, змяненнем мастацкага густу і творчых інтарэсаў. Н. Юўчанка акцэнтуе ўвагу на тым, што сучасная тэатральная музыка шмат у чым залежыць ад рэжысёра, акцёра і мастака, ад канкрэтных абставін свайго існавання на сцэне.
Праблемы сучаснага музычнага мыслення, кампазітарскай тэхнікі прадстаўнікоў Новай і Найноўшай музыкі разглядаюцца з прыцягненнем філасофскай метадалогіі ў артыкулах доктара мастацтвазнаўства Т. Мдзівані «Уводзіны ў паэтыку музычнага сюррэалізму», «К. Пендарэцкі. «Касмагонія»: пытанні кампазіцыі», «Сінэргетыка і Найноўшая музыка (да пытання аб метадах даследавання твораў авангардных кампазітараў ІІ паловы ХХ ст.», «Класічнае, некласічнае і традыцыйнае ў Новай і Навейшай музыцы ХХ ст.», «Алеаторика і калаж у авангарднай музыцы ХХ ст.», «Прынцып нявызначанасці ў авангарднай музыцы другой паловы ХХ ст.», «Цэласнасць і Найноўшая музыка: да пытання аб заходне-ўсходніх карэляцыях «музычных цывілізацый» у другой палове ХХ ст. (сінэргетычны падыход)», «Рызома і новыя музычныя рэаліі ў эпоху постмадэрнізму: да тэорыі пытання», «Новыя музычна-гульнявыя жанры ў творчасці авангардных кампазітараў другой паловы ХХ ст.», «Нелінейнасць як спецыфіка музычнага быцця ў эпоху постмадэрнізму», «Музычны постмадэрнізм: да пастаноўкі праблемы», «Дыскурс дыссіпацыі ў музычным радыкалізме», «Да пытання аб кагнітыўных працэсах у музыцы».
Іншай сферай інтарэсаў Т. Мдзівані з'яўляецца спецыфіка праявы нацыянальнага пачатку ў айчыннай кампазітарскай практыцы. У раздзелах манаграфій «Беларусы» («Панарама музычнага мастацтва другой паловы ХХ ст.: сімфанічная, народная-аркестравая, камерна-інструментальная музыка, опера і духоўныя творы») і «Беларускае канцэртна-выканальніцкае мастацтва: апошняя трэць ХХ – пачатак ХХІ ст.» («Народна-інструментальнае і канцэртна-выканальніцкае мастацтва», «Мастацтва гульні на смычковых інструментах» ў суаўтарстве), артыкулах «Беларуская музыка ў яе нацыянальным самавызначэнні: тэкст, інтэртэкст, кантэкст», «Аб формах праявы нацыянальнага ў беларускай музыцы апошняй трэці ХХ ст.», «Беларуская акадэмічная музыка другой паловы ХХ – пачатку ХХI ст. і новы мастацкі кантэкст», «Акадэмічная музыка ў эпоху глабалізацыі: новыя інтэнцыі», «Арт-мікст як новая рэалія мастацтва эпохі постмадэрнізму мяжы ХХ – пачатку ХХІ ст.» раскрываюцца асаблівасці праламленняў нацыянальнага пачатку ў сферы інтанацыйнасці, вобразнасці і эстэтычнага тэзаўруса ў інструментальных творах малых і буйных формаў, у тэатральных жанрах – оперы, балеце, мюзікле. Дасягненні беларускай музычнай культуры ў перыяд незалежнасці адлюстраваны Т. Мдзівані ў раздзеле «Музычнае мастацтва» ў кнізе «Культура Беларусі: 20 год развіцця (1991 – 2011)».
Навуковыя выданні кандыдата мастацтвазнаўства Г. Цмыг ахопліваюць шырокае кола пытанняў, цесна звязаных з праблемамі пераемнасці і кантэкстуальнасці беларускай музыкі. Гэта кніга «Еўрапейскі харавой канцэрт XVI – XX стст. Даследаванне» (Штаарбрюкен); раздзелы манаграфій «Харавая івакальна-інструментальная музыка» («Беларусы») і «Харавое канцэртна-выканальніцкае мастацтва» («Беларускае канцэртна-выканальніцкае мастацтва: апошняя трэць ХХ – пачатак XXI ст.»), «Харавая акадэмічная музыка Беларусі апошняй чвэрці XX – пачатку XXI ст.: аспекты тэорыі, гісторыі, выканальніцтва» («Еўрапейская музыка акадэмічнай традыцыі: сутнасць, вытокі, сучасны стан (на прыкладзе творчасці кампазітараў Расіі і Беларусі»), «Фарміраванне прафесійнай музычнай культуры ў XIX – пачатку XX ст.» («Нарысы гісторыі і культуры Беларусі»); брашуры «Фарміраванне ўсходнееўрапейскага харавога канцэрту ў Расійскай імперыі: барочны (партесный) у канцы XVII – XVIII стст. і класічны на рубяжы XVIII – XIX – пачатку ХХ ст.» і «Заходнееўрапейскі харавой канцэрт»; артыкулы «Беларускі харавы канцэрт: праблемы жанру, стылю і харавой фактуры», «Спецыфіка канцэртнасці ў харавой музыцы», «Харавое мастацтва як феномен культуры», «Аб спецыфіцы канцэртнасці ў вакальных канцэрт-ансамблях», «Беларускі харавы канцэрт і яго сувязь з нацыянальнай пеўчай традыцыяй», «Беларуская харавая канцэртная музыка ў кантэксце еўрапейскай культуры», «Жанр харавога канцэрта ў творчасці беларускіх компазітараў канца ХХ ст. (Тэорыя, гісторыя, практыка) (на нямецкай мове), «Некаторыя аспекты тэорыі харавой канцэртнасці», «Музычная культура ў гістарычных цэнтрах Беларусі. Фенаменалогія і сучасны стан» (на нямецкай мове), «Бетховен у беларускай музычнай культуры. Кампазітарскае творчасць і выканальніцкая практыка» (на нямецкай мове), «Сучаснае беларускае харавое канцэртна-выканальніцкае мастацтва: некаторыя аспекты гісторыі, тэорыі і практыкі» (на нямецкай мове).
У іх разглядаюцца такія пытанні, як вытокі жанру харавога канцэрта і яго гістарычны шлях з Захаду на Усход; харавое мастацтва, якое займае важнае месца ў культурнай спадчыне заходне- і ўсходнееўрапейскіх рэгіёнаў і адыгрывае вызначальную ролю ў вакальнай якасці культуры ўсходнеславянскага арэала; спецыфіка харавой канцэртнай музыкі, а таксама фенаменалогія жанру харавога канцэрта, што робіць перспектыўным асэнсаванне ўнікальнасці харавога мастацтва як віду творчай дзейнасці і феномена сучаснай беларускай культуры ў яго сувязі з сацыяльнымі функцыямі і рознымі культурнымі комплексамі.
Кандыдатская дысертацыя Н. Капыцько «Камерная кантата ў кампазітарскай творчасці Беларусі: гісторыка-мастацкія традыцыі і сучаснасць» (2007) прысвечана комплекснаму даследаванню камернай (сольнай) кантаты ў яе гістарычным станаўленні, а таксама спецыфіцы ўвасаблення мастацкіх традыцый гэтага жанру ў музычнай культуры Беларусі ХVII – пачатку ХХI ст. Сфера навуковых інтарэсаў Н. Капыцько ‑ гісторыя, тэорыя і філасофія музыкі. У артыкулах «Кітайскія падарожжа Віктара Капыцько» (2004), «Камерна-кантатныя прынцыпы мыслення і іх увасабленне ў творчасці Станіслава Манюшкі (2006), «І.С. Бах – К. Штакхаўзэн: праз час і прастору» (2008), «Музычны перформанс у творчасці кампазітараў Беларусі» (2013), «Камерная сольная кантата ў творчасці Вячаслава Кузняцова» (2013), «Паэтыка і музычна-акустычная драматургія спектакля «Чорная Панна Нясвіжа» (Да 75-годдзя з дня нараджэння В.М. Раеўскага) (2014), «Камерна-інструментальная музыка Віктара Капыцько: паэтыка, драматургія, стыль» (2016), «Інструментальны тэатр Уладзіміра Кур'яна» (2016), «Імёны вяртаюцца: кампазітар Аркадзь (Аарон) Гураў» (2016) i iншых разглядаецца шматгранная праблематыка, звязаная з жанравымі, стылявымі і вобразна-сэнсавымі парадыгмамі творчасці айчынных і еўрапейскіх кампазітараў ХIХ – пачатку ХХI ст., упершыню ў музыказнаўстве даследуецца творчая спадчына трагiчна загінуўшага беларуска-ізраільскага кампазітара Аркадзя (Аарона) Гурава (1956 – 2002).
Навуковыя выданні кандыдата мастацтвазнаўства І. Гарбушынай сканцэнтраваны на праблеме фартэпіяннага выканальніцтва. Яе артыкулы і дысертацыя прысвечаны беларускаму канцэртнаму піянізму, які разглядаецца на аснове актуальнай канцэпцыі выканальніцкай інтэрпрэтацыі фартэпіяннага твора. У ліку яе работ – «Інтэрпрэтацыйнае поле фартэпіяннага нотнага тэксту», «Тэарэтычныя аспекты інтэрпрэтацыі нотнага тэксту сучаснымі выканаўцамі», «Узаемасувязь фартэпіяннай артыкуляцыі з параметрамі нотнага тэксту і акустыкай залы: да праблемы выканальніцкай інтэрпрэтацыі», «Характарыстычныя рэмаркі фартэпіяннага нотнага тэксту і іх інтэрпрэтацыйны патэнцыял».
Новым і актуальным напрамкам навуковых даследаванняў аддзела з'яўляецца хрысціянская тэма, звязаная з распрацоўкай праблемы карэляцыі паміж свецкай прафесійнай музыкай і стылістыкай песнапенняў, а таксама пытанняў праваслаўнай пеўчай культуры. Гэтая тэма асвятляецца ў працах Т. Мдзівані: «Праваслаўны этас ў творчасці сучасных беларускіх кампазітараў – «ахоўная грамата» беларускай нацыі», «Нетрывіяльны сінтэз дыатонікі і храматыкі ў «Песнапеннях і малітвах» Георгія Свірыдава (да праблемы кампазітарскай інтэрпрэтацыі праваслаўнай пеўчай традыцыі)», «Праваслаўе і духоўная музыка: шлях да кансенсусу», «Праваслаўе ў сучаснай беларускай музыцы: асаблівасці кампазітарскай інтэрпрэтацыі» і інш. Пытанні духоўнай музыкі распрацоўвае Г. Цмыг: «Аб суадносінах свецкага і рэлігійнага у харавой музыцы на духоўны тэкст (на матэрыяле сучаснай беларускай кампазітарскай творчасці)», «Духоўная музыка сучаснасці» (на нямецкай мове), «Спецыфіка беларускай духоўнай музыкі» (на нямецкай мове), «Аб царкоўна-музычных стылях сучасных літургічных практык дзеючых хрысціянскіх канфесій у Полацку», «Традыцыя шанавання святых і духоўна-музычныя творы сучасных беларускіх кампазітараў», «Вобразы полацкіх асветнікаў у духоўна-музычных творах сучасных беларускіх кампазітараў».
Асаблівае месца ў распрацоўцы навуковых праблем належыць Новай беларускай музыцы. Даследчыкі вырашаюць пытанні музычнага стылю, кампазітарскай тэхнікі, нацыянальнай спецыфіцы беларускай музыкі. Новыя з'явы музыкі нацыянальных кампазітараў асветлены ў цэлым шэрагу артыкулаў Н. Юўчанка: «Аб формаўтваральных ролях музычных і пазамузычных фактараў у сучасным беларускім тэатры», «Фонапраблематыка пастановак у сучасным беларускім драматычным тэатры», «Сола для сінтэзатара ў тэатры: ці патрэбна дзецям «жывая музыка?»; Т. Мдзівани – «Беларускі музычны авангард: прагноз на заўтра», «Опера «Запіскі вар'ята» Вячаслава Кузняцова: паэтыка, інтанацыйная сістэма, структура», «Францыск Скарына і сучасная беларуская музыка»; Г. Цмыг – «Альтэрнатыўная натацыя харавой музыкі: да пытання асваення музычнага авангарда XX ст. ў педагагічнай і выканальніцкай практыцы», «Сучасная беларуская харавая канцэртная музыка – неабходны кампанент зместу цыклаў музычна-тэарэтычных і дырыжорска-харавых дысцыплін», «Вакальна-інструментальны і харавы жанр у сучаснай беларускай музыцы: кагнітыўныя працэсы», «Новыя харавыя канцэртныя і кампазіцыйныя прынцыпы сучаснай беларускай харавой музыкі», «Кагнітыўныя падставы музычнага мыслення «Другой венскай школы» (на нямецкай мове)», «Новая харавая вакальнасць: некаторыя аспекты тэорыі выканальніцтва», «Новая харавая канцэртнасць (да пытаннях аб стылявых шуканнях сучасных беларускіх кампазітараў)», а таксама ў артыкуле І. Гарбушынай «Некласічная артыкуляцыя як спецыфічны феномен сучаснага фартэпіяннага выканальніцкага мастацтва».

Традыцыйна супрацоўнікі аддзела вывучаюць тэатральную спадчыну сучасных беларускіх кампазітараў, складнікі мастацкага сінтэзу і спецыфіку рэалізацыі іх элементаў. Па гэтай тэме апублікаваны цэлы шэраг навуковых матэрыялаў. Гэта артыкулы Н. Юўчанка: «Беларускае сцэнічнае мастацтва ў тэатральна-музычных сувязях з Украінай», «Выкраданне Еўропы» Пінігіна-Зубрыча, або Па слядах Уршулі Радзівіл», «Драматычны тэатр і кампазітар: да пытання сумеснай творчасці ў культурнай прасторы Беларусі», «Нацыянальны класічны сюжэт: музычная інтэрпрэтацыя на сучаснай беларускай драматычнай сцэне», «Сучасная прафесійная песня», «Тэатральная музыка», «Музычная палітра спектакля», «Развіццё беларускай музычнай культуры і яе роля ў фарміраванні духоўных каштоўнасцей на сучасным этапе», у якіх раскрываюцца разнастайныя аспекты беларускай сцэнічнай музыкі і музычнай культуры Беларусі ў цэлым да асэнсавання ролі электроннай музыкі ў сучасным беларускім музычна-тэатральным мастацтве.
У працах Г. Цмыг нададзена ўвага праблематыцы «харавога» тэатра і сцэнічнага мастацтва, а таксама музычнай тэатральнасці: «Тембраакустыка як сродак стварэння выканальніцкага мастацкага вобраза ў «харавым» тэатры», «Гістарычныя формы харавога сцэнічнага мастацтва», «Да пытання аб «харавым» сцэнічным мастацтве», «Хор у оперы: спецыфіка музычна-выканальніцкай і тэатральна-пастановачнай інтэрпрэтацыі (на прыкладзе мінскай пастаноўкі «Турандот» Дж. Пучыні, 2013)», «Аб спецыфіцы тэатральнасці ў харавой канцэртнай заходне- і усходнееўрапейскай музыцы». У артыкуле Т. Мдзівані: «Опера «Майстар і Маргарыта» Яўгена Глебава: структура, стыль і універсаліі пастановачнай працы» раскрываецца кампазіцыйны прынцып сюррэалістычнай оперы, які спалучае элементы традыцыйных оперных формаў і некласічнасць пастановачнага рашэння. 
Шмат якія артыкулы даследчыкаў аддзела выдадзены за мяжой. Гэта артыкулы Т. Мдзівані: «Modern State of the belarussian academic science in the field of musicology: inertia of thinking and new ways», «The lateromantic Harmonic Techniques and Specific State of Tonality (Specific Tonal Structures) in the Works by A. Bruckner, H. Wolf, G. Mahler and M. Reger» і «New sacred music – actual aspect of composer creativity of the present» у зборнику навуковых артыкулаў «Music Sciense Today: the permanent and the changeable» Даўгаўпілскага ўніверсітэта (Латвія), «Über die Verbindung der weissrussischen Kultur mit der deutschen Kultur: Ausbildungssystem», «Das Phänomen der europäischen Kunstmusik: Neue Realien» і «Die Suche nach dem Modell einer neuen Ganzheit. Muzik von Karlheinz Stockhausen» у зборніку «Musikgeschichte in Mittel- und Osteuropa» Ляйпцігскага універсітэта (Германія), а таксама «Oeuvre of Andrei Mdivani in European cultural context» у зборніку матэрыялаў канферэнцыі «International Scientific and Practical Conference» ў Лондане (Англія); артыкулы Г. Цмыг: «Die kognitiven Grundlagen des musikalischen Denkens der «Zweiter Wiener Schule», «Von Schönberg zur weißrussischen Musik des letzten Drittels des 20. Jahrhunderts», «Wirkungen Beethovens in der weißrussischen Musikkultur. Kompositorisches Schaffen und Aufführungspraxis», «Die modernweißrussische koncertant dargebotene Chorkunst (1971 – 2012): Einige Aspekte der Geschichte, der Theorie und der Praxis», «Archivbestaende: Zur Geschichte der Musikinstitutionen Weissrusslands», «Die musikalische Kultur in den historischen Zentren Weissrusslands. Phaenomenologie und gegenwaertiger Zustand», «Das Genre des Chorkonzertes im Schaffen der weissrussischen Komponisten an Ende des 20. Jhrhunderts (Theorie, Geschichte, Praxis)», «Geistliche Chormusik der Gegenwart: Cantus Juventae. Aschermittwoch der Künstler 2003», «Die Spezifik der geistlichen Musik in Weissrussland», выдадзеных у Ляйпцыгу (Германія) і «Асаблівасці лакальнага парадыгмыфарміравання музычнага прафесіяналізму на Беларусі (XIX – пачатак ХХ стст.)», выдадзенай у Даўгаўпілсе; артыкулы І. Гарбушынай «Тэарэтычныя аспекты інтэрпрэтацыі нотнага тэкста сучаснымі выканаўцамі», «Mūzikaszinātne šodien: pastāvïgaisunmainīgais. Zinātnisko rakstu krājums IV – Daugavpils: Daugavpils universitātes akadēmiskais apgāds «SAULE».
Тэмы, прысвечаныя сучаснай беларускай музыцы і яе інтэграцыі ў еўрапейскую музычную культуру, разнастайныя, і кожная з работ унесла важную лепту ў развіццё айчыннага музыказнаўства. У цэлым, у галіне беларускай акадэмічнай музыкі супрацоўнікамі аддзела выяўлены найноўшыя сцэнічныя музычна-тэатральныя жанравыя падвіды, якія сведчаць аб пашырэнні жанравага дыяпазону музычна-драматычных спектакляў на сучаснай сцэне («музычная казка», «музычная сямейная трагікамедыя», «містэрыя» камедыйнага характару і інш.), устаноўлены драматургічныя і кампазіцыйныя заканамернасці інструментальных твораў буйных і малых формаў, а таксама створана цэласнае ўяўленне аб канцэртна-выканальніцкім рэпертуары беларускіх музыкаў усіх выканальніцкіх спецыяльнасцей, раскрыта разнастайнасць формаў харавога выканальніцтва ў айчыннай канцэртнай практыцы, устаноўлена стылістычная накіраванасць фартэпіяннага каўнцэртна-выканальніцкага рэпертуару 2011 – 2013 гг. і асноўныя фактары ўключэння піяністамі ў канцэртны рэпертуар музыкі беларускіх кампазітараў. Трэба адзначыць, што даследаванне сучаснай музыкі – задача цяжкая і складаная, паколькі сам працэс развіцця кампазітарскай творчасці шматпланавы і супярэчлівы. Асобныя яго бакі могуць застацца па-за ўвагай даследчыка, часцей за ўсё, з-за немагчымасці абыякавага «погляду з боку» і абагульняючага пранікнення ў сутнасць з'явы, якое яшчэ не стала гісторыяй.
Тым не менш, сур'ёзная аналітычная праца з улікам спецыфікі прадмета даследавання і нацыянальных навуковых традыцый дае магчымасць выявіць асноўныя тэндэнцыі развіцця сучаснай беларускай музыкі ў кантэксце не толькі айчыннай, але і еўрапейскай і сусветнай музычнай культуры. Акрамя планавых тым у аддзеле вядуцца навуковыя працы па лініі БРФФД і ДКНТ.
У 2006 г. аддзелам быў падрыхтаваны інавацыйны праект па лініі ДКНТ «Распрацаваць навукова-метадычныя рэкамендацыі і стварыць практычныя дапаможнікі па ўдасканаленні працэсу асваення беларускай музычнай творчасці (народнай і прафесійнай) у сферы культуры і мастацтва Рэспублікі Беларусь», прызначаны для ўкаранення ў педагагічную практыку ССНУ, ВНУ, студый, школ з эстэтычным ухілам, а таксама для выканаўцаў і выканальніцкіх калектываў (авуковы кіраўнік Н. Юўчанка). У 2010 г. была завершана праца «Беларуская і нямецкая музыка апошняй чвэрці ХХ ст.: пераемнасць сувязі і сучасны стан» (навуковыя кіраўнікі Т. Мдзівані, Н. Мацаберыдзэ і Г. Цмыг), выкананая сумесна з Ляйпцыгскім універсітэтам. У даследаванні складзены праект канцэпцыі агульнаеўрапейскага (авангарднага) музычнага стылю, створана карціна ўзаемадзеяння паміж усходне- і заходнееўрапейскай музычнымі культурамі (беларускай і нямецкай) і дадзена характарыстыка найважнейшых тэндэнцый развіцця беларускай прафесійнай музыкі ў апошняй чвэрці ХХ ст. (жанры, стылі, кампазітарскія тэхнікі). У навуковым праекце па лініі БРФФД «Феномен акадэмічнай музыкі: сутнасць і сучасны стан (на матэрыяле расійскай і беларускай кампазітарскай творчасці апошняй трэці ХХ – пачатку ХХІ стст.)» (навуковыя кіраўнікі Т. Мдзівані, Г. Цмыг А. Карпілава, К. Дулава, В. Халопова) раскрыты розныя формы праявы акадэмічнай музыкі ў працэсе яе эвалюцыі і ў сувязі са зменамі, якія праходзяць у сацыяльных сістэмах, у сучасным грамадстве. Матэрыялам даследавання з'явілася беларуская і расійская кампазітарская практыка. У 2014 г. выдавецтвам «Беларуская навука» была выдадзена манументальная праца «Еўрапейская музыка акадэмічнай традыцыі: сутнасць, вытокі, сучасны стан». У навуковым праекце «Музычнае мастацтва і культура старажытнага Полацка: гісторыя і сучасны стан» (навуковыя кіраўнікі А. Карпілава, Т. Мдзівані, Н. Юўчанка, Л. Густова і інш.) раскрыты спецыфіка пеўчых традыцый праваслаўнай царквы і спосабы іх інтэрпрэтацыі ў сучаснай кампазітарскай творчасці, а таксама стан музычнай культуры ў старажытным Полацку.
У інавацыйным праекце ДКНТ «Стварыць навукова-практычныя распрацоўкі па асваенні беларускага музычнага канцэртна-выканальніцкага мастацтва і метадычныя рэкамендацыі па яго ўкараненню» (навукеовыя кіраўнікі Т. Мдзівані, Г. Цмыг, Н. Юўчанка, К. Дулава і інш.) было зроблена навуковае асэнсаванне і аналіз сучаснага стану беларускай інструментальнай і вакальнай (харавой) выканальніцкай практыкі, выяўлены асноўныя жанравыя і стылявыя кірункі айчыннага інструментальнага і вакальнага канцэртна-выканальніцкага мастацтва ў 2011 – 2015-х гг. У 2012 г. на аснове даследавання выдавецтвам «Беларуская навука» была выдадзена кніга «Беларускае канцэртна-выканальніцкае мастацтва: апошняя трэць ХХ – пачатак ХХI ст». Па Дамове з Міністэрствам культуры РБ  была напісана праца «Распрацаваць рэкамендацыі па перспектыўных напрамках у сферы сцэнічнага (музычнага) мастацтва ў Рэспубліцы Беларусь» (навуковыя кіраўнікі Н. Юўчанка, Т. Мдзівані, Г. Цмыг, Н. Ганул і інш.). Праблема пераемнасці творчай спадчыны знайшла развіццё ў працы «Мастацкая культура Радзівілаўскага Нясвіжа: гісторыя і сучаснасць (XVIII – XXI стст.)» (навуковыя кіраўнікі Т. Мдзівані, Г. Цмыг, Н. Юўчанка, В. Бажэнава).

Даследчыя пошукі навуковых супрацоўнікаў аддзела знаходзяць практычнае прымяненне ў практычнай дзейнасці. Так, Г. Цмыг праводзяцца майстар-класы (варштат, або творчая майстэрня па тэорыі, практыцы) па выкананні харавых твораў, напісаных у Новай і Навейшай кампазітарскай тэхніцы: «Альтэрнатыўная натацыя і некласічныя харавыя выканальніцкія тэхналогіі», «Некласічныя тэхналогіі ў сучаснай вакальна-харавой практыцы дзіцячага хору», «Духоўна-маральнае выхаванне дзяцей і моладзі з дапамогай харавога мастацтва», «Сімфонія-дзейства «Перазвоны» Валерыя Гаўрыліна: асаблівасці харавога выканальніцтва», «Усеначнае трыванне» С. Рахманінава: званіцы ў харавой музыцы».

Вынікі навуковых даследаванняў вучоных аддзела публікуюцца ў шматлікіх перыядычных выданнях Беларусі: «Мастацтва», «Тэатральная Беларусь», «Полымя», навуковых часопісах «Весці НАНБ» (серыя гуманітарных навук) і «Весці БДА музыкі», энцыклапедычных выданнях, зборніку навуковых артыкулаў «Пытанні мастацтвазнаўства, этналогіі і фалькларыстыкі» ІМЭФ імя К. Крапівы НАН Беларусі. 

Свае назіранні даследчыкі абмяркоўваюць на міжнародных і рэспубліканскіх навуковых канферэнцыях (Гродна, Ляйпцыг, Кёльн, Даўгаўпілс, Масква, Санкт-Пецярбург, Мінск, Кіеў, Заслаўе, Нясвіж, Паставы і інш.). Гэта «Музы Нясвіжа», «Актуальныя праблемы сусветнай мастацкай культуры», «Няфёдаўскія чытанні», «Заслаўе. Карані нашага радаводу», «Філасофія як самаразумення культуры і пасрэднік ў дыялогу культур», «Філасофія і будучыня цывілізацыі», «Славяне: адзінства і разнастайнасць» у межах «Свята славянскага пісьменства і культуры», «Славянскія культуры пасля другой сусветнай вайны», «Славянскія культуры: гістарычны вопыт і сучасныя праблемы», «Важнейшыя напрамкі кампазітарскай думкі ў другой палове ХХ стагоддзя», «Музыка ў кантэксце глабалізацыі культуры», «Нацыянальныя традыцыі і сучаснасць», «Перспектывы рацыянальнасці ў ХХІ ст.», «Светапоглядныя і філасофска-метадалагічныя падставы інавацыйнага развіцця сучаснага грамадства: Беларусь, рэгіён, свет», «Хрысціянства ў гістарычным лёсе беларускага народа», «Шлях да ўзаемнасці», «Камунікацыя: метафізіка і метадыскурс», «Імператывы творчасці і гармоніі ў праектаванні чалавекавымяральных сістэм», «Традыцыі і сучасны стан культуры і мастацтваў», «Першы міжнародны навуковы кангрэс беларускай культуры», «Беларускія народныя інструменты ў кантэксце мастацкай культуры: эстэтыка, педагогіка, творчасць (выканальніцкае, кампазітарскае), тэхналогіі», «Музычная адукацыя ў кантэксце культуры», «Праблемы тэатральнага, музычнага і кіна-тэлемастацтва ў кантэксце славянскіх культур у сучасным свеце», «Актуальныя праблемы сучаснай культуры», «Дні беларускага пісьменства і культуры», якія праходзяць у гарадах Беларусі, «Навейшая гісторыя (1991 – 2000): дзяржава, грамадства, асоба», «Актуальныя праблемы мастацтва і сучаснай мастацкай школы ва ўмовах глабалізацыі культуры» і «Круглы стол фестывалю тэатральнага мастацтва «Панарама», «Чалавек. Культура. Адукацыя», «Беларусь і музычная спадчына ХХ ст.: пошукі і знаходкі», «Стылявая панарама ўкраінскага мастацтва» і «Аб асаблівасцях ажыццяўлення прынцыпаў заходняга музычнага авангарда ў творчасці ўсходнееўрапейскіх кампазітараў» у Кіеве, «International scientific Conference Music Science Today: the permanent and the changeable» у Даўгаўпілсе (Латвія), «STREAMS–STRÖMUNGEN. Aktuelle Strömungen säkularer undspiritueller Musik. Abtei Brauweiler» у Кёльне (Германія), «Хрышчэнне Русі ў лёсах народаў Беларусі, Расіі і Украіны: выбар цывілізацыйнага шляху», «Беларусь і Германія: гісторыя і сучаснасць», «XIV. Internationalen Kongresses der Gesellschaft fr Musikforschung «Musik – Stadt. Traditionen und Perspektiven urbaner Musikkulturen" in Leipzig», «Rezeption der Wiener Schule im östlichen Europa. Teil 2: Der nördliche Teil» і «Beethoven-Rezeption in Mittel- und Osteuropa» у Лейпцігу.
У сваіх дакладах вучоныя імкнуцца да стварэння цэласнай карціны стылявых рухаў беларускай і заходняй музыкі ў другой палове ХХ ст. і да адкрыцця яе найважнейшых рыс у апошняй чвэрці стагоддзя, а таксама да ўсталявання спецыфікі пераемнасці сувязяў, якія праяўляюць сябе ва ўсіх жанрах музыкі як беларускіх, так і еўрапейскіх кампазітараў.
Найважнейшымі вынікамі навуковых даследаванняў аддзела на сучасным этапе з'яўляюцца: асэнсаванне працэсаў музычнага мыслення ў Беларусі як часткі еўрапейскай культурнай прасторы і вызначэнне прычын імкнення кампазітараў да ўсеабдымкасці, шыраце і глабалізацыі сваіх уяўленняў аб светабудове; вызначэнне асаблівасцей працэсаў ўзаемаабагачэння еўрапейскіх культур у галіне кампазітарскай творчасці і характарыстыка жанрава-стылявых асаблівасцяў музыкі беларускіх кампазітараў у рэчышчы праблем творчых сувязяў са славянскімі музычнымі культурамі; выяўленне зменаў сутнасці, а дакладней новай сутнасці сучаснай беларускай «музычнай ментальнасці»; стварэнне цэласнай карціны стылявых рухаў беларускай прафесійнай музыкі ў святле праблемы пераемнасці.
Адной з даўніх традыцый аддзела музычнага мастацтва ІМЭФ імя К. Крапівы НАН Беларусі з'яўляецца ўдзел у абароне кандыдацкіх і доктарскіх дысертацый у якасці апанентаў (Вільнюс, Мінск, Масква), экспертаў ад апаніруючай арганізацыі (Мінск, Масква), экспертаў ВАК Беларусі і навуковых кіраўнікоў дыпломных, магістарскіх работ і кандыдацкіх дысертацый. 
Неад'емнай часткай дзейнасці аддзела з'яўляецца практычная накіраванасць навукова-даследчай працы. Выхад у практыку ажыццяўляецца па некалькіх каналах і, перш за ўсё, па лініі педагагічнай працы. З педагагічнай працай у той ці іншай ступені звязаны ўсе навуковыя супрацоўнікі аддзела, якія распрацавалі курсы лекцый па спецыяльных дысцыплінах і метадычныя распрацоўкі па іх. Гэта: «Оперная драматургія» Г. Куляшовай (Мінск, 1981; Масква, 1985) – праграма-канспект для ВНУ па спецыяльнасцях «музыказнаўства», «кампазіцыя», «оперна-сімфанічнае дырыжыраванне»; «Метадычныя рэкамендацыі па гармоніі» (Вучэбна-метадычны дапаможнік па сучаснай гармоніі) Т. Мдзівані для ВНУ (Мінск, 1981); «Гісторыя музыкі і музычнага тэатра» (для тэатразнаўцаў) Н. Юўчанка (Мінск, 1997), а таксама раздзелы ў падручніках і артыкулы «Некласічныя тыпы танальных структур, або станы танальнасці ў кампазітарскай творчасці мяжы ХIХ – пачатку ХХ стст.», «Рознатанальная форма як тэма курсаў «Тэорыя музыкі» і «Музычная форма», «Опера малых формаў» – тэма курса музычны-гітарычных вучэбных дысцыплін», «Аб навацыях у сістэме сучаснай музычнай адукацыі» Т. Мдзівані, «Харавая канцэртная музыка ў сістэме эстэтычнага выхавання і адукацыі ў Беларусі», «Сучасная беларуская харавая канцэртная музыка – неабходны кампанент зместу цыклаў музычна-тэарэтычных і дырыжорска-харавых дысцыплін», «Альтэрнатыўная натацыя харавой музыкі: да пытання асваення музычнага авангарду XX ст. ў педагагічнай і выканальніцкай практыцы» Г. Цмыг, «Музыка да спектакляў драматычнага тэатра» і «Янка Купала і музыка» Н. Юўчанка.

Сувязь з вышэйшымі навуковымі ўстановамі ажыццяўляецца таксама па лініі сумеснай распрацоўкі фундаментальных гістарычных даследаванняў. Актыўны ўдзел у гэтым бралі прафесары і дацэнты БДУКМ (Г. Барышоў, Л. Голікава, А. Капілаў, Ю. Чурко), прафесары і дацэнты БДА музыкі (К. Дулава, О. Дадзіёмава, Э. Алейнікава, В. Савіцкая, Б. Нічкоў), БДПУ імя М. Танка (І. Глушакоў) і БДПУ імя П. Машэрава ў Віцебску (Н. Мацаберыдзэ да 2016 г.). Навукова-педагагічныя працы накіраваны на ўдасканаленне сістэмы сучаснай музычнай адукацыі. 
Адным з найважнейшых шляхоў выхаду ў практыку з'яўляецца сувязь супрацоўнікаў аддзела музычнага мастацтва з творчымі арганізацыямі (Беларускі саюз кампазітараў, Беларускі саюз тэатральных дзеячаў, Беларускі саюз музычных дзеячаў), мастацкімі калектывамі рэспублікі Беларусь і навуковымі супольнасцямі – Таварыствам тэорыі музыкі (Масква); Таварыствам навуковых даследаванняў (Gesellschaft für Musikforschung, Ляйпцыг), Аб’яднаннем даследчыкаў гісторыі музыкі Сярэдняй і Ўсходняй Еўропы пры Лейпцыгскім універсітэце (Arbeitsgemeinschaft für die Musikgeschichte in Mittel- und Osteuropa an der Universität Leipzig).
Г. Цмыг на працягу шэрагу гадоў кіравала харавым калектывам «Спевы Белай Русі», паспяхова выступалі з канцэртамі па Беларусі і па замежным краінам. Вялікая асветніцкая работа праводзіцца супрацоўнікамі аддзела на рэспубліканскім радыё (канал «Культура») і тэлебачанні. 

Выхад у практыку цалкам спрыяе пашырэнню дыяпазону навукова-даследчай работы, узбагачэнню творчай дзейнасці аддзела музычнага мастацтва, шыраце далягляду навукоўцаў, а таксама дапамагае захоўваць і памнажаць тыя традыцыі, якія складваліся на працягу больш чым 60-гадовага існавання інстытута. Жыццё змушае навукоўцаў задумвацца над самымі такімі праблемамі, як ахова помнікаў музычнай культуры, экалогія культуры, а таксама філасофіі, сінэргетыкі, матэматыкі, акустыцы, псіхалогіі. Музыка стала звыклым фонам штодзённасці і будзённых заняткаў. Вывучэнне гэтых і іншых шматлікіх праблем надае асаблівую актуальнасць музычнай навуцы і ставіць яе ў адзін шэраг з найважнейшымі галінамі гуманітарных ведаў.
ЭТНАМУЗЫКАЛОГІЯ
Збіральніцкая і навукова-даследчая работа ў галіне музычнага фальклору разгарнулася адразу ж пасля заснавання ў 1957 г. ІМЭФ імя К. Крапівы НАН Беларусі і з прыходам у Інстытут Л. Фёдарава, В. Ялатава, І. Благавешчанскага.
Дзякуючы шматгадовым экспедыцыйным запісам песеннага і інструментальнага фальклору Л. Фёдарава, у інстытуце была закладзена пэўная база для даследчыкаў. На аснове песенных запісаў пачаліся тэарэтычныя абагульненні В. Ялатава, запісаў інструментальных – распрацоўкі І. Благавешчанскага. Што да самога Л. Фёдарава, то, будучы «чыстым эмпірыкам», ён абмежаваўся ў сваіх абагульненнях шэрагам факталагічных і навукова-папулярных артыкулаў у зборніках і перыядычным друку.
В. Ялатаў (1923 ‑ 1980) адыграў значную ролю ў развіцці беларускай этнамузыкалагічнай навукі, тэарэтычна асэнсаваўшы назапашаныя ў пасляваенны перыяд матэрыял, як і яго настаўнік В. Бяляеў, абагульніў матэрыял даваеннага перыяду. Галоўная праца В. Ялатава прысвечана тэарэтычным асновам беларускай народнай музыкі – ладу, рытму, мелодыцы, даследаваным адпаведна ў трох кнігах: «Ладовые основы белорусской народной музыки» (1964); «Ритмические основы белорусской народной музыки» (1966); «Мелодическое основы белорусской народной музыки» (1970), выдадзеныя ў Мінску ў выдавецтве «Навука і тэхніка». Манаграфіі В. Ялатава сведчаць аб тым, што у сваіх даследаваннях ён прытрымліваўся структурнага і інтанацыйнага метаду амаль у аднолькавай меры, умацоўваючыся з кожнай наступнай кнігай у «інтанацыйным кірунку». Фундаментальная «тэарэтычная трылогія» вучонага з'явілася свайго роду трамплінам, з якога адкрываліся шырокія гарызонты для канкрэтных музычна-тэарэтычных даследаванняў. Гэта перш за ўсё ажыццявіў сам В. Ялатаў у сваіх манаграфіях «По следам одного ритма» (1974) і «Песни восточнославянской общности» (1977).
У першай думка вучонага «ідзе па слядах» П-сінтагмы (ад слова «Поле»), тыпавой рытмічнай структуры, характэрнай для вядомай ва ўсходнеславянскім фальклоры песні «Поле» («Ужо ты поле маё», «Вы паля, паля») і якая служыць базай развіцця пэўных жанраў. У другой манаграфіі даследуецца песеннае мастацтва міжрэчча Сожа і Дзясны, так званага Гомельска-Бранска-Чарнігаўскага рэгіёну (ГБЧ-рэгіён), дзякуючы чаму зроблены пэўны крок у перспектыўным кірунку вывучэння музычнага фальклору на рэальна склаўшыхся этнакультурных тэрыторыях, па-за межамі адміністрацыйна аформленых (парою зменлівых) этнічных масіваў.
Уласна этнамузыкалагічная народазнаўчая накіраванасць даследаванняў разгарнулася ў ІМЭФ імя К. Крапівы з пачаткам навуковай дзейнасці З. Мажэйка (з 1960-х гг.), а пазней – Т. Варфаламеевай і Г. Таўлай (з 1980-х гг.).
Велізарны ўклад у развіццё беларускай этнамузыкалогіі ўнесла З. Мажэйка (1933 – 2013). У 1960-я гг. яна разгарнула ў Беларусі кірунак навуковай школы свайго настаўніка Я. Гіпіуса, якi зацвердзiў этнамузыкалогію як фундаментальную навуку, якая пачалася ў 1930-я гады з палескіх экспедыцый Я. Гіпіуса і З. Эвальд і публікацый беларускіх зборнікаў.
У цэлым дзейнасць З. Мажэйка амаль у роўнай меры ахоплівае галіны тэарэтычнага музыказнаўства і практычнай фалькларыстыкі. Асноўныя даследаванні прысвечаны сістэмнай тыпалогіі беларускага песеннага фальклору, яго арэальнаму (мелагеаграфія тыпавых каляндарных напеваў-формул старажытнага гісторыка-стылявога пласта), сацыяльна- і этнапсіхалагічнаму (аўтэнтычны фальклор і яго носьбіты ў сучасных умовах) і экалагічнаму (аўтэнтычны фальклор у сістэме сучаснай культуры) аспектах.
Шматпланавая палявая праца (абследаванне ўсіх рэгіёнаў Беларусі па буйной тэрытарыяльнай сетцы, стацыянарнае вывучэнне найбольш песенных вёсак метадам «уключанага назірання», шматразовыя тэматычныя экспедыцыі з рэкагнасцыровачнымі і кантрольнымі выездамі, паўторныя экспедыцыі як па рэгіёнах уласнай «фальклорнай базы» праз пэўныя прамежкі часу, так і па слядах іншых збіральнікаў) дазволіла даследчыцы глыбей зірнуць на многія з'явы і працэсы. У артыкулах і манаграфіях З. Мажэйка выказаны новыя думкі па пытаннях: аб часавай і ўзроставай цыклізацыі песень як асноўных заканамернасцях, якія спрыяюць спантаннаму функцыянаванню традыцыйнага фальклору ў сельскай «песеннай суполцы»; аб інтэрыярызацыі (як механізме самаабароны) аўтэнтычнага фальклору ва ўмовах сучаснасці; аб асэнсаванні традыцыйнага фальклору самімі яго носьбітамі; пра традыцыйныя меладычныя стылі песень у іх суадносінах з традыцыйнымі стылямі сумеснага (унісонна-гетэрафоннага, падгалосачна-поліфанічнага) і адзіночнага (галоснога «на волі», ціхага «для сябе») спеву; аб поліфункцыянальнасці абрадавых песень (песня і больш чым песня, «асаблівая песня») і іх прынцыповай нязменнасцю; непрымеркаванымі пазаабрадавымі монафункцыянальнымі песнямі («простая песня») і інш.
Нязменна звязаная ў Беларусі з адраджэнскімі ідэямі галіна практычнай фалькларыстыкі заўсёды мела дзве галоўныя мэты: ахову і папулярызацыю нацыянальнай культуры ў рэспубліцы і ўмацаванне яе (знаходжанне свайго месца) у сістэме еўрапейскай культуры. Дзейнасць Р. Шырмы, а таксама Г. Цітовіча ў гэтым кірунку была звязана з прафесійнымі калектывамі – Дзяржаўнай акадэмічнай харавой капэлай і Дзяржаўным народным хорам БССР. Дзейнасць З. Мажэйка ў сферы практычнай фалькларыстыкі (пачынаючы з першага музычна-этнаграфічнага канцэрта-паказу палескіх спевакоў у Саюзе пісьменнікаў БССР ў 1968 г. і на VII Міжнародным музычным кангрэсе ў Маскве ў 1971 г.) цалкам накіравана на абарону, папулярызацыю і ўмацаванне аўтэнтычнага фальклору і яго носьбітаў як самакаштоўнай і самадастатковай галіны нацыянальнай культуры. Гэтым задачам служыць і складзеная (сумесна з Т. Варфаламеевай і І. Назінай) гукавая анталогія музычнага аўтэнтычнага фальклору Беларусі, і грампласцінкі (сумесна з І. Назінай) «Музычны фальклор Беларускага Палесся», адзначаная Гран-пры музычнага савета пры ЮНЕСКА, канцэртныя праграмы для нацыянальнага акадэмічнага народнага хору імя Г. Цітовіча (у тым ліку разам з кампазітарам В. Кузняцовым «Глыбінныя галасы зямлі») і распрацоўка ў беларускай кінематаграфіі накірунку аўдыёвізуальнай культурнай антрапалогіі, увасобленага ў цыкле музычна-этнаграфічных фільмаў, знятых на кінастудыі «Беларусьфільм» ПТВ «Летапіс»: «Палескія калядкі» (1972), «Галасы вякоў», (1979), «Памяць стагоддзяў» (1982), «Палескія вяселлі» (1986 ), «Пранясі, Божа, хмару» (1990), «Крывыя вечары» (1993), «Рух зямлі» (1999).
Даследчыцкую працу з практычнай дзейнасцю сумяшчалі і этнамузыколагі, якія прыйшлі ў ІМЭФ імя К. Крапівы пазней: І. Назіна, Г. Таўлай, Т. Варфаламеева. Этнаінструментазнаўчы кірунак, распрацоўка якога пачалася ў Інстытуце І. Благавешчанскім пасля яго смерці ў 1962 г. была падхоплена і шырока разгорнута ў комплексных распрацоўках І. Назінай («Белорусские народные музыкальные инструменты: самозвучащие, ударные, духовые» (1979), «Белорусские народные музыкальные инструменты: струнные» (1982). Даследчыцай была сабрана калекцыя беларускіх народных музычных інструментаў, якія неаднаразова экспанаваліся на спецыялізаваных выставах; І. Назіна з'яўляецца таксама аўтарам цыкла тэле- і відэафільмаў пра народных музыкау-выканаўцах і майстрах па вырабе народных інструментаў. У 1992 г. гэтая праца была перанесена ў Беларускую дзяржаўную акадэмію музыкі, куды І. Назіна перайшла на педагагічную працу.
Асноўная сфера навуковых інтарэсаў Г. Таўлай – пазаабрадавая лірыка ў яе генетычнай сувязі з абрадавымі песеннымі цыкламі, комплекснае даследаванне мелодыкі беларускіх радзінных песень, купальскага абраду. У манаграфіі «Беларускае Купалле: абрад, песня» (1986) разам з вызначэннем тыпалогіі песенных структур, вобразна-сэнсавай, кампазіцыйнай і рытмічнай узаемасувязі верша і напеву даследчыца распачала цікавую спробу суаднесці купальскую песенную абраднасць з найважнейшымі кампанентамі аграрных святаў, адзначаных В. Пропам. У галіне практычнай фалькларыстыкі прыкметны след пакінуў яе тэлецыкл «Шануйце песні свае», прысвечаны народным спевакам розных рэгіёнаў Беларусі. З 1996 г. Г. Таўлай працягвае працу ў Расійскім інстытуце гісторыі мастацтваў (Санкт-Пецярбург).
Вялікі ўклад у распрацоўку актуальных праблем беларускай музычнай фалькларыстыкі сёння ўносіць вядучы беларускі этнамузыколаг Т. Варфаламеева. У адпаведнасці з прынцыпамі беларускай этнамузыкалагічнай школы яе дзейнасць ў першую чаргу накіравана на вывучэнне жывой народна-песеннай традыцыі. Гэта фарміруе такі тып навукоўца, у працы якога арганічна спалучаюцца палявая збіральніцкая работа (пачалася ў 1970 г.), заснаваныя на ёй фундаментальныя навукова-тэарэтычныя распрацоўкі і практычная фалькларыстыка.
Асноўная праблематыка навуковых даследаванняў – гісторыя, тэорыя, эстэтыка, віды, жанры, рэгіянальнае комплекснае вывучэнне беларускіх абрадаў жыццёвага цыкла; сістэмная тыпалогія, арэальная характарыстыка беларускага музычнага фальклору, этнамузычная дыялекталогія, сучасны стан традыцыйнай мастацкай культуры беларусаў. У распрацоўку гэтай праблематыкі Т. Варфаламеева ўнесла нямала новага: гэта даследаванне амаль невывучанага жанру пахавальнага і вясельнага галашэння; устанаўленне прыроды тыпізацыі беларускай вясельнай мелодыкі і раскрыццё яе стылявой дынамікі ў арэальным аспекце; выяўленне песенных сістэм заходняга, ўсходняга і цэнтральнага музычна-этнаграфічных рэгіёнаў Беларусі; шырокамаштабнае музычна-этнаграфічнае даследаванне на лакальным узроўні абрадаў радзін, вяселля і пахавання; вызначэнне і характарыстыка этапаў станаўлення і развіцця практычнай фалькларыстыкі на Беларусі, абумоўленых дзейнасцю такіх карыфеяў беларускай культуры, як Р. Шырма і Г. Цітовіч. Асноўныя вынікі даследаванняў выкладзены ў манаграфіях «Северобелорусская свадьба: обряд, песенно-мелодические типы» (1988), «Сямейныя абрады і звычаі» (2017), «Традыцыйныя вяселлі Віцебшчыны» (1988); «Традыцыйнае вяселле Гродзеншчыны» (1992), трох раздзелах калектыўнай манаграфіі «Беларуская этнамузыкалогія: нарысы гісторыі (ХІХ – ХХ стст.)», раздзелаў у шэрагу шматтомных выданняў («Традыцыйная мастацкая культура беларусаў», 2001, 2004, 2006, 2008 – 2009, 2010 – 2011, 2012 – 2013; «Беларусы», т. 11, 2008; «Traditional Musical Cultures in Central-Eastern Europe: Ecclesiastical and folk transmission», 2009), а таксама артыкулах у навуковых зборніках і энцыклапедыях Беларусі, Расіі, Украіны, Польшчы, Германіі, Францыі.
Галоўны кірунак у сферы навукова-практычнай дзейнасці – ахова, захаванне і папулярызацыя аўтэнтычных форм традыцыйнай мастацкай культуры беларусаў, арганізацыя спецыялізаваных этнаграфічных канцэртаў у Мінску і Маскве, выпуск кампакт-касет і электронных дыскаў аўтэнтычнай народнай музыкі беларусаў (у тым ліку для французскага радыё), стварэнне радыёклуба «Фальклор» – цыклавой перадачы, якая гучала ў эфіры больш за 25 гадоў, распрацоўка канцэпцый фестываляў аўтэнтычнага фальклору і арганізацыя паказу аўтэнтычнага фольклору на Першым міжнародным фестывалі фальклору на Беларусі (1994) і Першым рэгіянальным фестывалі аўтэнтычнага фальклору Беларускага Падняпроўя (1996), а таксама распрацоўка спецыяльных заданняў дзяржаўных і галіновых праграм «Культура Беларусі» (1996 – 2015 гг.) і нарматыўных дакументаў (праект Закона «Аб ахове і захаванні аўтэнтычнага фальклору ў Рэспубліцы Беларусь», «Палажэнне аб аўтэнтычным фальклорным гурце» і інш.) у сферы традыцыйнай культуры.
Значнай вяхой у працы этнамузыколагаў стала выданне двух тыпаў зборнікаў народнай творчасці: шматтомнага выдання анталагічнага характару з даследчымі артыкуламі і навуковым каментарыям серыі БНТ (галоўны рэдактар А. Фядосік), у якім этнамузыколагі супрацоўнічалі з фалькларыстамі-філолагамі; аўтарскія даследчыя рэгіянальныя зборнікі па сучасных новых запісах этнамузыколагаў (аднаго-двух аўтараў). Усе песенныя тамы БНТ маюць музычныя раздзелы (падрыхтаваны В. Ялатавым, З. Мажэйка, Т. Дубковай, Г. Таўлай, Т. Варфаламеевай, Л. Фёдаравым, І. Назінай). Пачынаючы з тома «Зімовыя песні», матэрыялы ў музычных раздзелах сістэматызаваны этнамузыколагамі па музычных паказчыках, а не як механічная ілюстрацыя да славеснага тэксту. Асабліва ў шматтомным выданні БНТ варта адзначыць два музычныя тамы: «Беларуская народная інструментальная музыка» (І. Назіна, 1989) і «Вяселле. Мелодыі» (З. Мажэйка, Т. Варфаламеева, 1990). Апошні з'яўляецца завяршальным у «вясельнай серыі» шматтомніка БНТ (суадносіны музычнага матэрыялу гэтага тома з паэтычнымі тэкстамі ў шасці кнігах «Вяселле. Песні» раскрываюцца ў каментарыях) не толькі па часе публікацыі, але і па сутнасці матэрыялу. Менавіта ў напевах ў найбольшай ступені адлюстраваны сімвалічны бок песеннага рытуалу, абагульняючы сабой не толькі паэтычныя тэксты, але ў пэўнайм еры і абрадавыя дзеянні. Тыпалагічны прынцып сістэматызацыі матэрыялу спалучаецца ў томе з геаграфічным аспектам яго падачы. Устаноўленыя Т. Варфаламеевай тыпалагічныя групы агульнапашыраных па ўсёй Беларусі вясельных напеваў (восем асноўных тыпаў) раскрываюцца ў дынаміцы іх меладычных праяў, абумоўленых мясцовымі песеннымі сістэмамі шасці музычна-этнаграфічных рэгіёнаў. Том «Беларуская народная інструментальная музыка» у пэўнай меры таксама з'яўляецца выніковым у рознабаковай распрацоўцы інструментазнаўчай праблематыкі І. Назінай. Ён змяшчае раздзелы аб найгрышах рознага роду (сігнальных, гукавыяўленчых, песенных, танцавальных) ў сольным і ансамблевым выкананні.
Прынцыповая значнасць аўтарскіх даследчых зборнікаў этнамузыколагаў заключаецца ў тым, што яны сістэмна прадстаўляюць народна-песенную культуру Беларусі на аснове мэтанакіраванага абследавання па дробнай тэрытарыяльнай сетцы ўсіх этнакультурных рэгіёнаў: Палесся (Брэсцкага і Гомельскага), Паазер'я, Падняпроўя, Панямоння, Цэнтральнай Беларусі. Значнасць іх і ў тым, што яны цалкам грунтуюцца на новых сучасных запісах (а не на перадрукаваных з вядомых зборнікаў розных збіральнікаў) і націроўках (расшыфроўках), зробленых музыказнаўцамі-прафесіяналамі ў галіне народнай музыкі. Сем такіх зборнікаў падрыхтаваны ў ІМЭФ імя К. Крапівы З. Мажэйка і Т. Варфаламеевай. Тры палескіх (З. Эвальд «Песні Беларускага Палесся», «Песні Беларускага Палесся» (выпускі 1 і 2) апублікаваныя ў Маскве ў выдавецтве «Савецкі кампазітар» ў 1979, 1983, 1984 гг. Тры зборнікі (З. Мажэйка «Песні Беларускага Паазер'я»; Т. Варфаламеева «Песні Беларускага Панямоння»; З. Мажэйка, Т. Варфаламеева «Песні Беларускага Падняпроўя») апублікаваны адпаведна ў 1981, 1998 і 1999 гг. ў Мінску ў выдавецтве «Навука і тэхніка» (з 1996 г. – «Беларуская навука»).
Кожны з аўтарскіх зборнікаў раскрывае песенную сістэму пэўнага рэгіёну, якая выяўляецца ў сукупнасці характэрных прыкмет мясцовых музычных традыцый, асноўнымі сярод якіх з'яўляюцца: суадносіны гісторыка-стылявых песенных пластоў; асаблівасці абраду і яго «парадак»; перавага пэўных жанраў і мясцовае асэнсаванне жанраў агульнапашыраных; суадносіны гульнявога і песеннага кампанентаў у каляндарным цыкле; музычна-стылявыя асаблівасці песень і тыпы напеваў; асаблівасці народна-песеннага выканальніцтва і народная тэрміналогія. Матэрыял размяркоўваецца ў зборніках па гісторыка-стылявых пластах, а ўнутры старажытнага стылявога пласта (каляндарнага і сямейна-абрадавага цыклаў) – па тыпавых напевах з вызначэннем іх арэалаў на мелагеаграфічных картах.
З 1996 г. работу ў аддзеле (у якасці малодшага навуковага супрацоўніка) пачала Т. Канстанцінава, дзейнасць якой разгортваецца ў галіне тэарэтычнай і практычнай этнамузыкалогіі і мае відавочную музычна-этнаграфічную і этнагістарычную скіраванасць. Навукова-даследчая праца Т. Канстанцінавай ахоплівае шырокае кола этнамузыкалагічных праблем фундаментальнага ўзроўню – вывучэнне арэальных, рэгіянальных, лакальна-стылявых характарыстык беларускіх этнапесенных традыцый, жанрава-функцыянальных асаблівасцей народнапесеннай культуры, раскрыццё пытанняў тыпалогіі раннетрадыцыйнага песеннага мастацтва, спецыфікі этнамузычных ландшафтаў і этнамузычнага памежжа, экалогіі традыцыйнай музычнай культуры. Вынікі яе даследчай працы прадстаўлены ў навуковых артыкулах, апублікаваных у Беларусі, Расіі, Украіне, а таксама дакладах на міжнародных навуковых і навукова-практычных канферэнцыях.
Важным складальнікам навуковай працы Т. Канстанцінавай з’яўляюцца экспедыцыйныя даследаванні – пачынаючы з 1992 г. яна здзейсніла франтальнае палявое даследаванне большасці раёнаў Віцебскай вобласці, асобных раёнаў Магілёўскай, Гродзенскай, Брэсцкай і Мінскай абласцей. Акрамя ўласных экспедыцый неаднаразова была арганізатарам, удзельнікам і кіраўніком фальклорнай музычна-этнаграфічнай практыкі студэнтаў Беларускай дзяржаўнай акадэміі музыкі, удзельнікам сумесных міжнародных экспедыцый (з этнамузыколагамі Латвійскай акадэміі музыкі, Расійскай акадэміі музыкі імя Гнесіных).
З кастрычніка 2015 г. у аддзеле (у якасці старшага навуковага супрацоўніка) працуе К. Чарнова. Сфера яе навуковых інтарэсаў – этнапесенная традыцыя беларусаў у жанрава-стылявой разнастайнасці (пераважна рэлігійны фальклор праваслаўнай традыцыі, сфера «народнага праваслаўя»), вуснатрадыцыйныя песенныя практыкі на тэрыторыях сучаснага беларуска-польскага памежжа; беларуская кампазітарская творчасць ХХ – пачатку ХХI стст. (духоўныя творы). У цяперашні час рыхтуецца да публікацыі манаграфія К. Чарновой, прысвечаная музычным увасабленням гімнаграфіі праваслаўнага набажэнства ў розных сферах духоўна-рэлігійнага і сацыяльна-культурнага жыцця Беларусі ХХ – пачатку ХХI ст.
З 1993 па 2015 гг. этнамузыколагамі выкананы 7 праектаў у БРФФД (у шасці – навуковы кіраўнік З. Мажэйка): «Беларуская этнамузыкалогія ў кантэксце еўрапейскай этнамузыкалагічнай навукі» (сумесна з этнамузыколагамі БДА музыкі), «Абрадавая мелодыка і пытанні музычнай дыялекталогіі», «Я. В. Гіпіус. Выбраныя працы (да 100-годдзя з дня нараджэння)», «Крывіцкі арэал у абрадава-песенных традыцыях: беларускі феномен», «Дрыговіцкі арэал і песенныя традыцыі Беларускага Палесся: ля вытокаў фарміравання асаблівасцей этнамузычных рэгіёнаў», «Этнамузычны ландшафт Міншчыны ў сістэме рэгіянальна-песенных традыцый Беларусі». Пад кіраўніцтвам В. Прибыловой ў БРФФД быў выкананы праект «Музычныя традыцыі смаленска-віцебскага і смаленска-магілёўскага памежжа ў сістэме ўсходнеславянскіх этнакультурных рэгіёнаў». Выкананыя праекты – гэта новыя даследчыя напрамкі: беларуская этнамузыкалогія ў сістэме народазнаўчай славістыкі, музычная дыялекталогія, музычны кампанент у міждысцыплінарнай арэалогіі. Атрыманыя навуковыя вынікі сведчаць аб прафілюючым значэнні этнамузыкалогіі як дысцыпліны, якая апелюе да музычнай мовы (перш за ўсё да карэнных абрадавых мелодый), найбольш ўстойлівага кампанента народнай духоўнай культуры, што неабходна ўлічваць пры міждысцыплінарных распрацоўках глабальнай праблематыкі арэалогіі і рэгіяналістыкі.
Актуальныя праблемы тэарэтычнай і практычнай фалькларыстыкі пастаянна абмяркоўваюцца этнамузыколагамі ІМЭФ на навуковых і навукова-практычных канферэнцыях. Толькі за апошняе дзесяцігоддзе яны прынялі ўдзел у 53 канферэнцыях розных узроўняў, у першую чаргу міжнародных, сярод якіх: І і ІІ Усерасійскі кангрэсы фалькларыстаў (Масква, 2006, 2008); «Вытокі народных музычных культур цэнтральна-ўсходняй Еўропы» (Варшава, 2006); «Традыцыйныя музычныя культуры на рубяжы стагоддзяў: праблемы, метады, перспектывы даследавання» (Масква, 2008); «Словы, песні, жэсты для выражэння эмоцый: галашэнне ў краінах еўрапейскага Міжземнамор'я» (Баста, Корсіка Францыя 2008); «Сучаснае музыказнаўства ў сусветнай навуковай прасторы» (Мінск, 2009); «Айчынная этнамузыкалогія: гісторыя навукі, метады даследавання, перспектывы развіцця» (Санкт-Пецярбург, 2010); кансультатыўная сустрэча экспертаў і трэнінг ЮНЕСКА «Умацаванне нацыянальнага патэнцыялу па захаванні нематэрыяльнай культурнай спадчыны» (Мінск, 2011); «Ідэнтыфікацыя і інвентарызацыя нематэрыяльнай культурнай спадчыны як дзейсны фактар яго захавання» (Мінск, 2013). Этнамузыколагі ІМЭФ рэгулярна прымаюць удзел у навуковых чытаннях памяці Л. Мухарынскай (Мінск, БДА музыкі), навукова-метадычнай канферэнцыі «Аўтэнтычны фальклор: праблемы бытавання, вывучэння, пераемнасці» (Мінск, БДУКМ) і інш.
Вынікам прысутнасці беларускай этнамузыкалагічнай думкі ў сусветнай навуковай супольнасці сталі публікацыі З. Мажэйка: «Проблемы методов сравнительных славяно-балканских исследований в современной этномузыкологии» (1986); «The Rural Song Tradition // The Garland Encyclopedia of World Music. Volume 8» (2000).
На працягу доўгага часу этнамузыколагі аддзела супрацоўнічалі з Расійскім інстытутам прыроднай і культурнай спадчыны (Масква), Расійскім інстытутам мастацтвазнаўства (Масква), аддзелам этнамузыкалогіі Варшаўскага універсітэта, Еўрапейскім семінарам этнамузыкалогіі (ESEM), Міжнароднай арганізацыяй па народнай музычнай творчасці (IOV), Асацыяцыяй амерыканскіх этнамузыколагаў. Працягваецца супрацоўніцтва з Беларускай дзяржаўнай акадэміяй музыкі, Беларускім дзяржаўным універсітэтам культуры і мастацтваў, рознымі арганізацыямі сферы культуры, якія займаюцца пытаннямі пераемнасці традыцыйнай культуры дзецьмі і моладдзю.
Як члены рэспубліканскіх і замежных навуковых і грамадскіх арганізацый – Беларускіх саюзаў кампазітараў, кінематаграфістаў, музычных дзеячаў, Беларускай рэспубліканскай навукова-метадычнай рады па пытаннях гісторыка-культурнай спадчыны пры Міністэрстве культуры Рэспублікі Беларусь, Міжнароднай асацыяцыі беларусістаў, фальклорнай камісіі Міжнароднага камітэта славістаў, Міжнароднай арганізацыі па народнай музычнай творчасці (IOV), Еўрапейскага семінара этнамузыкалогіі (ESEM), навуковага праўлення Амерыканскага біяграфічнага інстытута – этнамузыколагі аддзела праводзяць вялікую працу па ахове, захаванню і папулярызацыі нематэрыяльнай культурнай спадчыны беларусаў і ўмацаванню прысутнасці ў свеце беларускай навуковай думкі – яркага самабытнага складніка сусветнага народазнаўства ў цэлым.
Вялікая асветніцкая праца праводзіцца супрацоўнікамі аддзела па рэспубліканскім радыё (канал «Культура») і тэлебачанні, на прэзентацыях навуковых прац на Міжнароднай кніжнай выставе-кірмашы «Кнігі Беларусі». Выхад у практыку спрыяе пашырэнню дыяпазону навукова-даследчай работы і дапамагае захоўваць і памнажаць традыцыі, якія склаліся на працягу 60 гадоў існавання Інстытута.
Этнамузыколагі ІМЭФ прынялі актыўны ўдзел у распрацоўцы актуальных і перспектыўных для беларускай народазнаўчай навукі тэм: «Віды і жанры беларускага фальклору», «Жанрава-стылёвая тыпалогія музычнага фальклору ў арэальным аспекце», «Традыцыйная музыка Беларусі: праблемы гісторыі і тэорыі», «Народная музыка Беларусі (стылі, тыпалогія, рэгіянальныя асаблівасці, сучасны стан)», «Традыцыйная народна-песенная творчасць Беларусі ў святле арэалогіі і экалогіі славянскай культуры», «Рэгіянальныя народна-песенныя традыцыі Беларусі на памежжы ў святле сучасных этнакультурных працэсаў», «Спецыфіка лакальных народна-песенных стыляў у сістэме беларускай традыцыйнай музычнай культуры».
У цяперашні час распрацоўваецца тэма «Этнамузычны ландшафт паўночнабеларускага гісторыка-культурнага рэгіёна», якая уваходзіць у агульнае даследаванне аддзела: «Беларускія народнапесенныя традыцыі, кампазітарская творчасць і канцэртнае выканальніцтва ў кантэксце сусветнай музычнай культуры (1990 – 2010-я гг.)», што выконваецца ў рамках ДПНД на 2016 – 2020 гг. 
***

Такім чынам, айчыннае музыказнаўства, якое аб’ядноўвае даследаванні па акадэмічнаей музыцы і аўтэнтычнаму музычнаму фальклору вельмі плённа працуе ў гэтых галінах. Сведчанне таму – шматлікія навуковыя публікацыі, навукова-папулярныя выданні, удзел у міжнародных канферэнцыях, выкананне разнастайных праектаў, удзел у музычных мерапрыемствах самага рознага узроўня ад уласных спеваў у харавых калектывах і фартэпіяннага выканальніцтва да удзелу супрацоўнікаў у складзе рознага кшталту журы шматлікіх конкурсаў і фестываляў народнага і прафесійнага музычнага мастацтва Беларусі.

Т. Валодзіна
АДДЗЕЛ ФАЛЬКЛАРЫСТЫКІ І КУЛЬТУРЫ СЛАВЯНСКІХ НАРОДАЎ
У цэнтры Еўропы на скрыжаванні яе ўсходніх і заходніх культурных рухаў у выніку працяглага і складанага развіцця сфармавалася самабытная культура беларускага народа, якая з’яўлякцца неад’емнай часткаю сучаснай цывілізацыі. У нацыянальным характары і ментальнасці карэнных беларусаў (у першую чаргу вясковых) даследчыкі ў якасці адной з дамінуючых рысаў адзначаюць арыентацыю на культурную традыцыю, гэта значыць такую тактыку (праграму) паводзін, якая, з аднаго боку, садзейнічае разуменню сваёй самабытнасці, непадобнасці на іншыя народы, з іншага – гарантуе стабільнасць, устойлівасць, магчымасць захоўваць душэўную раўнавагу, жыццёвае добраўпарадкаванне. Глыбокая прыхільнасць карэнных беларусаў да звычаяў і культуры сваіх продкаў у вырашальнай ступені вызначыла адну з найбольш яркіх адметных рысаў гэтай культуры – захаванасць яе каранёвага пласта і яго актуальнасць у наш час. На фоне агульнаеўрапейскага культурнага ландшафту Беларусь па праву можна назваць культурным запаведнікам, бо менавіта тут асобныя найстаражытнейшыя формы народнай творчасці працягваюць існаваць у вясковым побыце у сваім аўтэнтычным выглядзе.

Даследаванне менавіта фальклору, традыцыйнай духоўнай культуры беларусаў складае асноўную мэту працы аддзела фалькларыстыкі і культуры славянскіх народаў (да 2007 г. – аддзел славістыкі). Загадчык аддзела з 2003 г. –Аляксандр Уладзіміравіч Марозаў, з 2011 года аддзел узначаліла Таццяна Васільеўна Валодзіна.
Сярод задач, якія вырашаліся і вырашаюцца ў аддзеле на сучасным этапе:

· сістэматызаваць і прааналізаваць палявы фальклорна-этнаграфічны матэрыял, прасачыць узаемасувязі традыцыйных і наватарскіх рысаў беларускай народнай творчасці;
· выявіць заканамернасці развіцця беларускага фальклору ад архаікі да сучаснасці;
· выявіць рэгіянальныя асаблівасці і агульнаэтнічныя рысы мікралакальнага бытавання традыцыйнага фальклору беларусаў на аснове культурных дыялектаў;
· распрацаваць методыкі ідэнтыфікацыі, стратыфікацыі, захавання і папулярызацыі элементаў народнай творчасці як аб’ектаў нематэрыяльнай культурнай спадчыны;
· выявіць стан навуковай праблемы структурна-тыпалагічнага апісання кодаў міфапаэтычнага мыслення, апісаць максімальна магчыма поўны корпус кодаў традыцыйнай карціны свету.
У аддзеле на красавік 2017 года працуе 13 чалавек: загадчык – доктар філалагічных навук Т. Валодзіна, кандыдаты філалагічных навук Я. Грыневіч і А. Цітавец, кандыдат гістарычных навук Ю. Внуковіч, малодшыя навуковыя супрацоўнікі Т. Цяпкова, Т. Мармыш, Ю. Пацюпа, І. Смірнова, А. Паўлава, А. Шрубок, Д. Алексенка, І. Васільева, Я. Ненадавец. Да нядаўняга часу ў аддзеле працаваў мэтр беларускай фалькларыстыкі А. Ліс. Апошнія дзесяць гадоў той ці іншы час працавалі і такія вядомыя даследчыкі, як А. Доўнар-Запольская, Т. Рабец, А. Алфёрава, М. Міхайлец. 

За апошнія дзесяць гадоў супрацоўнікі аддзела працавалі над выкананнем наступных Дзяржаўных праграм: «Традыцыі беларускай народнай творчасці ў глабалізаваным славянскім свеце: аксіялогія, соцыядынаміка, жанравая разнастайнасць фальклору», «Народная творчасць у соцыякультурных умовах сучаснай Беларусі: рэгіянальная шматстайнасць і міжславянскія сувязі фальклора і постфальклора», «Фальклорная спадчына беларусаў у сучасным славянскім свеце: паралелі, генезіс, лакальныя асаблівасці».

За гэты час дасягнуты значныя агульнатэарэтычныя вынікі: выяўлены месца і роля традыцыйнай духоўнай культуры ў сучаснай культурнай панараме Беларусі; праведзены маніторынг традыцыі, зроблены высновы аб яе трансфармацыі, аб спецыфіцы дынамічных працэсаў, якія адбываюцца ў сферы фальклору; на базе аўтэнтычных (палявых, архіўных) матэрыялаў выяўлены шэраг спецыфічных характарыстык лакальных культур Беларусі. Выяўлены пазіцыі фальклору як сацыякультурнага феномену, што працягвае традыцыю ў яе лепшых і класічных узорах, і ў той жа час ён паказаны як адна з магчымасцяў адаптацыі да новых грамадскіх умоў. У здольнасці разумець і засвойваць навацыі складаецца жыццяздольнасць беларускага фальклору, які ва ўмовах сучаснасці захоўвае свае найважнейшыя функцыі. Устаноўлена, што традыцыйная народная культура на сучасным этапе свайго функцыянавання прайшла этап эвалюцыйнага (заканамернага) развіцця і знаходзіцца на этапе стабільнага існавання; змены ў традыцыйнай народнай культуры дазваляюць казаць аб пераходзе ад стадыяльнага стану да трансфармацыйных шляхоў развіцця; так ці інакш традыцыйная народная культура знаходзіцца ў сілавым полі сучасных сацыякультурных працэсаў.

Народная мастацкая культура беларусаў ўяўляе сабой складаную, іерархічную, самастойную, самадастатковую, арыгінальную структуру, якая мае канкрэтна-гістарычны, сацыяльна-стратыфікацыйны характар і ўключае ў сябе мноства узаемазвязаных адзін з адным элементаў аўтэнтычнага фальклору і постфольклору, а таксама творчыя, сацыяльныя, псіхалагічныя і аксіялагічныя аспекты бытавання іх «інфраструктуры», якія забяспечваюць стварэнне і трансляцыю твораў народнай паэзіі і прозы ў соцыум. Усе існуючыя ў сучасным соцыуме формы аўтэнтычнага фальклору і постфольклору сфарміраваліся ў працэсе працяглай эвалюцыі на аснове адзінства і барацьбы традыцый і навацый. Навацыйныя формы фальклорнай культуры, якія з’явіліся ў розныя гістарычныя перыяды яе развіцця (архаічны, раннетрадыцыйны, традыцыйны (класічны), познетрадыцыйны), дыялектычна ўзаемазвязаныя з традыцыяй. Пад уплывам сацыяльных фактараў традыцыйныя формы перажываюць пэўную трансфармацыю: адны эвалюцыянуюць, не змяняючы сваёй сутнасці, іншыя, будучы эталонам мастацкай творчасці, захоўваюцца і працягваюць сілкаваць масавую і элітарную культуру. У сувязі з аналізам дыялектыкі традыцыйнага і наватарскага выяўлены і апісаны эфект семантычнай дэканструкцыі ў народнай культуры беларусаў: адбываецца частковая страта традыцыйнай фальклорнай сімвалізацыі і адначасова – напластаванне новых сэнсаў на часта неўсвядомленыя ўстойлівыя матрыцы архетыпічнага характару, што прыводзіць да мадыфікацыі «класічнай» сістэмы сімвалізацыі прадметаў і з’яў навакольнага свету.

Прыцягненне прынцыпова новага, сабранага ў гарадскіх умовах матэрыялу дазволіла зрабіць выснову, што для сучаснай моладзі далучэнне да фальклору носіць выразную інтэгратыўную ролю, якая стварае пачуццё прыналежнасці да дадзенага этнасу. 

Тэарэтычная фалькларыстыка ўзбагачаецца выкарыстаннем сучасных метадаў даследавання, комплексным падыходам да разгляду фальклорнага факту. Навуковая парадыгма фалькларыстыкі (як дысцыпліны, якая даследуе традыцыйныя формы славеснасці) перажывае значныя змены. У сучасных даследаваннях фальклор інтэрпрэтуецца не толькі як эстэтычны феномен, але і як комплекс найважнейшых светапоглядных, сацыяльных і ідэалагічных функцый. Да пачатку 2000-х гг. у беларускай навуковай традыцыі дамінавала разуменне фальклору як вуснай народнай творчасці, мастацтва слова і т. д. Ажыццёўленыя ў традыцыях філалагічнай фалькларыстыкі даследаванні, якія абапіраюцца на дыхтоўныя запісы класічнага фальклору ХІХ – другой паловы ХХ ст., падвялі свайго роду вынік папярэдняму назапашванню і асэнсаванню матэрыялу.

У пачатку двухтысячных становіцца відавочным імкненне разглядаць тэкставыя комплексы не ў жанравых адносінах, а як складаную сістэму кодаў, інтэрпрэтацыя якіх лагічна прыводзіць да выяўлення і апісання істотных для культуры сэнсаў, незалежна ад таго, у якой форме або субстанцыі яны выяўленыя. Пасля ўсебаковага разгляду асноўных жанраў (апісанню большасці з іх прысвечаны асобныя манаграфіі) фалькларысты звярнуліся да даследавання кодаў фальклорнай мадэлі свету беларусаў. За апошнія дзесяцігоддзі абаронены дысертацыі, з’явіўся шэраг публікацый па асобных кодах – дэндралагічным, вегетатыўным, арніталагічным, зааморфным і інш., супрацоўнікі аддзела працягваюць даследаванні астралагічнага (Д. Алексенка), гідралагічнага (Я. Ненадавец, Т. Валодзіна), прадметнага і саматычнага (Т. Валодзіна) кодаў. У цэнтры ўвагі фалькларыстаў аказваецца ўжо не канкрэтны жанр або нават тэкст вусна-паэтычнай творчасці, але адзінка сімвалічнай мовы культуры. Заканамерным таму стала выданне энцыклапедычнага слоўніка «Міфалогія беларусаў» (Мінск, 2011). Міфапаэтычнай карціна свету этнасу прадстаўленая ў амаль тысячы артыкулаў, якія тэматычна ўкладваюцца ў прыблізна пятнаццаць асноўных кодаў, якія парадкуюць яе ўнутраную структуру.

Павольнае, але ўпэўненае распаўсюджванне ідэй антрапалагічнай фалькларыстыкі ў пачатку трэцяга тысячагоддзя ўжо прыносіць свой плён. Выходзяць манаграфіі, дзе да традыцыйных філалагічных метадаў даследавання фальклорнага матэрыялу ўжо падключаюцца семіятычныя, культуралагічныя і інш. 

Разам з тым працягваецца даследаванне традыцыйных жанраў, але з выкарыстаннем новых падыходаў. Так, пры аналізе пазаабрадавай лірыкі Я. Грыневіч у дысетацыйнай рабоце «Беларускія пазаабрадавыя лірычныя песні: генезіс, семантыка, паэтыка» (Мінск, 2014) і у шматлікіх артыкулах распрацавала канцэпцыю генезісу беларускіх лірычных песень; выявіла спецыфіку функцыянавання іх семантычных дамінантаў і тэматычных прыярытэтаў, якія вызначаюць спецыфіку беларускай духоўнай культуры; устанавіла найбольш частотныя коды, прадстаўленыя ў пазаабрадавых лірычных песнях, семантыку іх асноўных элементаў і іх месца ў міфапаэтычнай карціне свету; распрацавала мадэль тэкставай арганізацыі лірычнага твора. 

Да гэтага часу ў якасці рытарычнай фігуры на разнастайных навуковых форумах і асабліва ў навукова-папулярных выданнях гучыць тэзіс аб надзвычайным багацці беларускага фальклору ў еўрапейскіх маштабах, захаванні ім архаічных сэнсаў і асаблівай жывучасці яго асноўных формаў і сэнсаў. Пры ўсім пафасе гэта сцвярджэнне мае важкія падставы, паколькі класічная сялянская культура сапраўды захавалася ў беларускай вёсцы ў сваім аўтэнтычным выглядзе, хоць у асобных відах – у пасіўнай форме (пры тым, што з кожным годам адбываюцца незваротныя страты ў яе паўнаце і цэласнасці). Таму найважнейшым напрамкам работы беларускіх фалькларыстаў працягвае заставацца фіксацыя народнай спадчыны, выяўленне спецыфікі бытавання і тыпалогіі асноўных відаў і жанраў, вызначэнне арэалаў песенных мелодый, танцаў, сюжэтаў, матываў і вобразаў, падрыхтоўка зборнікаў, якія раскрываюць багацце культурнага ландшафту Рэспублікі Беларусь у яго рэгіянальных і лакальных асаблівасцях.
Апрача хрэстаматыйнай серыі «Беларуская народная творчасць», фальклорныя матэрыялы сталі асновай зборнікаў шэрагу раёнаў Беларусі, у тым ліку, пацярпелых ад аварыі на Чарнобыльскай АЭС. Гэта «Песні пакінутых вёсак» (Мінск, 2016), «Летнік на Петрыкаўшчыне» (Мінск, 2014), зборнік фальклору Рагачоўшчыны. У планах супрацоўнікаў аддзела – выпуск мультымедыйных дыскаў беларускага фальклору. 

Супрацоўнікамі аддзела актыўна даследуецца традыцыйная культура беларусаў замежжа, перадусім Віленшчыны (Ю. Внуковіч). Пры апісанні фальклору беларуска-літоўскага памежжа выяўлена, што культурныя дыялекты этнічных памежжа акумулююць у сабе разнастайныя этнічныя элементы, паколькі ўзаемадзеянне мае характар дынамічнай сістэмнай інтэрферэнцыі, у выніку чаго адны элементы суседніх культур адыходзяць на другі план або маргіналізуюцца, іншыя ж, наадварот, узаемна падтрымліваюцца і ўзмацняюцца. Устаноўлена, што пражыванне ва ўмовах памежжа спрыяе акцэнтуалізацыі ўласнай ідэнтычнасці і яе маркераў кожнай з прадстаўленых этнічных груп, што прыводзіць да больш эфектыўнага захавання і асаблівага ўспрымання традыцыйных абласцей культуры.

Фалькларыстамі аддзела была ўзнятая праблема абгрунтавання арэальна-лакальнай сутнасці фальклорна-этнаграфічнай традыцыі ў часе і прасторы на прыкладзе этнічнай культуры прадстаўнікоў беларускай дыяспары ў Сібіры (А. Цітавец).

Несумненнай падзеяй стала выданне серыі «Традыцыйная мастацкая культура беларусаў» у 6-ці тамах (дзесяці кнігах), аўтар ідэі, складальнік і навуковы рэдактар Т. Варфаламеева. Гэта самы багаты звод запісаных у апошняе дзесяцігоддзе тэкстаў, узор комплекснага даследавання мастацкай традыцыі рэгіёну, дзе прадстаўлены каляндарныя і сямейныя звычаі і абрады, неабрадавая лірыка і інструментальная музыка, танцавальны фальклор, народныя гульні, народная проза, малыя жанры, замовы, традыцыйны касцюм і народны тэкстыль. Апошнія тры тамы выйшлі з дадаткамі: запісамі аўтэнтычных песень, інструментальнай музыкі і народнай прозы ў выкананні яркіх спевакоў, інструменталістаў і апавядальнікаў. Аўтэнтычнасць тэкстаў, дакладная перадача дыялектных асаблівасцяў і індывідуальнай манеры гаворкі інфармантаў, увага да кантэксту і асабістых перажыванняў носьбітаў традыцыі, шырокі рэгіянальны ахоп матэрыялаў ствараюць аб’ёмную панараму бытавання беларускай традыцыйнай культуры на сучасным этапе. З фалькларыстаў аддзелу ў падрыхтоўцы серыі ўзялі ўдзел Т. Валодзіна і І. Смірнова.

Публікацыі тэкстаў апошніх гадоў, навуковыя падыходы іх аўтараў і складальнікаў яшчэ раз пераконваюць, што сыходзіць у мінулае павярхоўнае падзел культуры на «матэрыяльную» і «духоўную», у цэнтры ўвагі – чалавек Традыцыі. Свае перавагі дэманструюць палявыя інтэрв’ю, гутаркі з мясцовымі жыхарамі, разгорнутыя апавяданні інфармантаў, якія натуральна выходзяць за рамкі кабінетнай жанравай рубрыкацыі фальклору і ўяўляюць сабой часцей ацэнкі, развагі, высновы. Такія тэксты асабліва каштоўныя ў плане факусіроўкі светапогляду і служаць надзейнай крыніцай для даследавання сучаснага стану беларускай традыцыйнай культуры.

Відавочна, у сучаснай культурнай палітыцы, а таксама ў прыярытэтных агульнатэарэтычных распрацоўках па народнай культуры на першы план выходзіць праблема захавання (і, безумоўна, даследавання) традыцыйных формаў лакальных культур. З агульнаэтнічнай традыцыі акцэнт пераносіцца на традыцыі мясцовыя, лакальныя, рэгіянальныя. Супрацоўнікамі аддзела рыхтуюцца зборнікі фальклору асобных раёнаў.

Арэальна-лакальнае даследаванне традыцыйнай культуры беларускага народа на сучасным этапе развіцця фалькларыстычнай навукі, а таксама і іншых, аб’ектам вывучэння якіх з’яўляецца традыцыйная народная культура ў цэлым, – найбольш перспектыўны кірунак у асэнсаванні і пазнанні культурных працэсаў мінулага і сучаснага. Актуальнасць гэтага напрамку падмацоўваецца яшчэ і тым фактам, што станы культурнай традыцыі, працэсы ў сферы культуры не існуюць і не развіваюцца ў адрыве адзін ад аднаго, безадносна тых чыннікаў, якія так або інакш прысутнічаюць, бо яны маюць статуснае (пастаяннае) значэнне. Адным з такіх чыннікаў і з’яўляецца арэальна-рэгіянальны фактар традыцыйнай народнай культуры мінулага. Гэтая ж арэальна-рэгіянальная заканамернасць функцыянавання ўласціва і культуры сучаснага грамадства. I немагчыма зразумець сучасныя культурныя працэсы, не асэнсаваўшы культуру мінулага.
Рэгіянальны ракурс разгляду матэрыялу абумовіў высновы аб заканамернасці развіцця народнай творчасці як адзінства не толькі пераемнасці і абнаўлення, але і этнічнага і лакальнага, які прадугледжвае, з аднаго боку, выкарыстанне агульных этнічных культурных каштоўнасцяў, а з другога, асаблівую ўвагу да песеннай і абрадавай спадчыны «малой» Радзімы.
Навізна атрыманых вынікаў заключаецца ў першую чаргу ў тым, што яны атрыманы на базе аўтэнтычных (палявых, архіўных) матэрыялаў, значная частка якіх ўводзіцца ў навуковы абарот ўпершыню, што забяспечвае папаўненне і пашырэнне фактычнай базы для рэканструкцыі з’яў беларускай (і славянскай) традыцыйнай духоўнай культуры; па-другое, даследаванні, якія праводзяцца на базе новых моўных і фальклорна-этнаграфічных фактаў, дазваляюць праводзіць маніторынг традыцыі, рабіць высновы аб яе трансфармацыі, аб спецыфіцы дынамічных працэсаў, якія адбываюцца ў сферы народнай культуры. Апошнія гады Т. Валодзінай, А. Лісам, Я. Грыневіч, Ю. Пацюпам шмат увагі ўдзялялася і пытанням гістарычнага развіцця асобных відаў і жанраў беларускага фальклору

Даследчыцкая дзейнасць аддзела таксама сфакусавана на праблеме нематэрыяльнай культурнай спадчыны (НКС), якая разгортваецца ў дыяпазоне ад канцэптуалізацыі дадзенага феномена як фактара асабовай і(ці) групавой ідэнтычнасці да вылучэння асаблівасцяў жыццядзейнасці НКС на фоне сучасных культурных трансфармацый (Т. Мармыш). У выніку даследавання было выяўлена, што ўтвораны шляхам трансляцыі аксіялагічна-сімвалічных асноў агульны для супольнасці-носьбіта НКС кантэкст аб’ядноўвае супольнасць на падставе адзінага камунікатыўнага поля лакальнай культуры, забяспечвае самасцвярджэнне культурнай ідэнтычнасці супольнасці. Актуальныя для НКС рызыкі, у тым ліку ўплыў камерцыялізацыі, змены функцый і мадэляў перадачы, страта структурна-функцыянальных адметнасцяў, інтэрыярызацыя ўплываюць на неабходнасць фарміравання этычнай парадыгмы ў асэнсаванні НКС, якая мусіць стаць фундаментам выпрацоўкі стратэгій па яе захаванні на нацыянальным узроўні.

Сярод здабыткаў і найбольш перспектыўных планаў у беларускіх фалькларыстаў і этналінгвістаў – стварэнне Беларускага фальклорна-этналінгвістычнага атласу (БФЭЛА), пачатае ў сектары этналінгвістыкі і фальклору ЦДБКМЛ НАН Беларусі пад кіраўніцтвам Н. Антропава і Т. Валодзінай. БФЭЛА па сэнсе, прынцыпах арганізацыі, мэтах і задачах выступіць як сістэматызаванае на дакументальных, але ў першую чаргу на экспедыцыйных дадзеных, абагульненае на ўзроўні тыпалагічна значных прыкметаў і увасобленае ў форме картаў з разгорнутымі легендамі апісанне традыцыйнай духоўнай культуры беларусаў. У атласе дэталёва і паслядоўна будуць раскрыты ўсе найважнейшыя змястоўныя элементы фальклорнай культуры, якія маюць тыпалагічнае значэнне, устойліва функцыянуюць у пэўнай, характэрнай для кожнай дадзенай традыцыі форме. А. Шрубок ужо падрыхтаваны некалькі раздзелаў для БФЭЛА: «Першы выган жывёлы ў поле: арэальная характарыстыка і семантыка» (2015), «Сурокі: найменні і арэальная характарыстыка» (2016).
За апошнія гады фалькларыстамі аддзела выяўлены асноўныя напрамкі, змястоўныя дамінанты і сацыяльныя арыенціры вуснай народнай творчасці ў сучаснай Славіі, дамінуючыя жанры і тэндэнцыі развіцця ідэйна-паэтычных кампанентаў, дадзена характарыстыка бытавання шэрагу традыцыйных жанраў у сучасным фальклорным ландшафце Беларусі. Раскрытыя заканамернасці развіцця беларускага фальклору ад архаікі да сучаснасці на прыкладзе замоў, вяселля, лірычнай і восеньскай паэзіі. Традыцыйная народная культура будзе існаваць і заставацца традыцыйнай да таго часу, пакуль будуць захоўвацца няхай сабе нават ускосныя, падсвядомыя сувязі з абрадам, з народным календаром, які, зразумела ж, прымеркаваны і звязаны з порамі году, што адлюстравана ў манаграфіі Т. Валодзінай і Т. Кухаронак «Ядраное жыта гаспадара кліча...»: каляндарны год у абрадах і звычаях» (Мінск, 2015). 
Фактычна ўпершыню ў гісторыі аддзела з’явіліся працы, прысвечаныя вершазнаўству. Зварот да народнага верша дазволіў Ю. Пацюпу зрабіць найважнейшыя высновы ў тэарэтычным аспекце. Абапіраючыся ў першую чаргу на вынікі такіх даволі розных вершазнаўцаў як А. Патабня, А. Квяткоўскі і К. Тараноўскі, а таксама на ўласныя назіранні, ён прыйшоў да думкі, што ў аснове народнага верша ляжаць элементарныя рытмавыя структуры – двух-, трох- і пяціскладовыя (якія можна назіраць у выклічніках і гукаперайманнях). У народным вершы, лічыць Ю. Пацюпа, праяўляецца адна з функцыяў мовы – метрычная, якая, у сваю чаргу, залежыць ад ментальных рытмаў, бінарных і трынарных, што назіраліся спрадвеку ў самых розных культурах і галінах чалавечай дзейнасці. Пры вывучэнні народнага верша Ю.  Пацюпа стасуе генетычна-інварыянтны падыход і разглядае вершаванае маўленне як сістэму ўзроўняў, дзе колькасныя змены вядуць да ўзнікненне якасна новых узроўняў з адпаведнымі кожнаму ўзроўню адзінкамі. Найбольш поўна гэтыя тэарэтычныя і метадалагічныя палажэнні былі раскрытыя ў публікацыях «Законы рытму і прырода выклічнікаў» (2014), «Феномен беларускага 11-складовіка: тэарэтычны, параўнальна-гістарычны і прапедэўтычны аналіз» (Мінск, 2017) і інш. на матэрыяле асобных тэкстаў народнай каляндарна-абрадавай і лірычнай паэзіі, тэкстах замоў, а таксама пры разглядзе літаратурнага 11-складовіка XIX – XX стст. З народным вершаваннем звязана таксама праблема калектыўнай і індывідуальнай памяці, над якой працуе апошнім часам Ю.  Пацюпа, гэтай праблематыцы прысвечаны шэраг яго прац, напісаных у суаўтарстве з В. Мартысюком, пра вуснае бытаванне рэтрансляцыю літаратурных твораў. 

Пэўную частку працы супрацоўнікаў аддзела займае мастацтвазнаўчы кірунак, вывучэнне рэгіянальных асаблівасцяў традыцыйнага беларускага касцюма. У прыватнасці, І. Смірновай   выяўлена, што панёўны комплекс жаночага адзення, уласцівы неглюбскаму строю, у ХІХ ст. быў шырока распаўсюджаны ў беларусаў сучаснай Бранскай вобласці, а сам неглюбскі строй с цягам часу ўспрыняў украінскія і южнарускія мастацкія ўплывы. Шырокі рэзананс мела падрыхтаваная І. Смірновай выстава «Гуляла Пава ...» (Неглюбскі строй у ХІХ – ХХ стст.) (2014 г.). 
Доўгачаканай і перспектыўнай падзеяй стала заснаванне перыядычнага выдання – штогадовага зборніка навуковых артыкулаў «Беларускі фальклор: Матэрыялы і даследаванні». Выйшла чатыры выпускі (2014 – 2017). Выданне ўжо прадэманстравала кола тэмаў, даследчых прыярытэтаў беларускіх фалькларыстаў, стала плённай і цікавай пляцоўкай абмеркавання актуальных праблем фалькларыстыкі. Другі і трэці выпускі сталі тэматычнымі. У другім выпуску блок «Даследаванні» прысвечаны рознабаковаму абмеркаванню аднаго з сапраўдных феноменаў каляндарнай абраднасці беларусаў – абраду ваджэння Куста. У трэцім выпуску «Беларускага фальклору» абмяркоўваецца замоўная традыцыя беларусаў, бо менавіта замовы за апошнія некалькі дзесяцігоддзяў спазналі заўважны ўзлёт цікавасці да сябе, што раз за разам выяўляе ўсё новыя і новыя недаследаваныя аспекты і факты. У чацвёртым выпуску «Беларускага фальклору» раздзел «Даследаванні» адведзены этнолагам – даследчыкам, для якіх вусная народная творчасць складае адзін з важнейшых аб’ектаў пры вывучэнні этнакультурнай гісторыі краіны. 
У зборнік уключаны знакавыя зборы, знакавыя сваімі аўтарамі – выдатнымі нарадазнаўцамі-падзвіжнікамі пачатку ХХ ст. М. Анцукевічам і А. Супінскім. Матэрыялы збіраліся ў 1920 – 1930-я гг. і да гэтага часу нідзе не друкаваліся. І. Смірновай у выніку грунтоўнай пошукавай працы прадстаўлены няпросты жыццёвы шлях Антона Супінскага. У іншых тамах – фальклорныя партрэты і калекцыі запісаў Аркадзя Смоліча – вучонага-географа, грамадска-палітычнага дзеяча, выбітнага мастака Язэпа Драздовіча, фалькларыста Сяргея Сахарава. 

З чацвёртага выпуску ў зборніку пачынаюць друкавацца фальклорныя матэрыялы іншых народаў, якія пражываюць на Беларусі. Рубрыку распачынаюць падрыхтаваныя да друку І. Смірновай запісы яўрэйскага фальклору Віцебска і Мсціслаўля. 

Апрача збіральніцкай працы, якая патрабуе адпаведнай тэхнічнай і прафесійнай падрыхтоўкі, супрацоўнікі Цэнтра праводзяць натурныя экспертызы народных абрадаў з мэтай уключэння іх у Дзяржаўны спіс гісторыка-культурнай спадчыны Рэспублікі Беларусь. правядзенню кансультатыўнай сустрэчы і трэнінгу ЮНЕСКА для экспертаў краін СНД (Беларусь, Расійская Федэрацыя, Азербайджан, Арменія, Малдова) «Умацаванне нацыянальнага патэнцыялу па захаванні нематэрыяльнай культурнай спадчыны» (2011). 
У ходзе папярэдняй працы былі падрыхтаваны аналітычныя матэрыялы па імплементацыі Канвенцыі ЮНЕСКА аб ахове нематэрыяльнай культурнай спадчыны на нацыянальным узроўні згодна з рэкамендацыямі Канвенцыі і Аператыўнага кіраўніцтва па яе выкананню. На заключнай сесіі Рэгіянальнай сустрэчы былі прынятыя падрыхтаваныя Рэкамендацыі па ўмацаванні нацыянальнага патэнцыялу па захаванні нематэрыяльнай культурнай спадчыны для краін кластара Бюро ЮНЕСКА ў Маскве. Дадзеныя Рэкамендацыі накіраваны на ўдасканаленне метадалогіі і актывізацыю працы па стварэнні нацыянальных пералікаў нематэрыяльнай культурнай спадчыны ў кожнай з краін СНД. Рабочыя дакументы трэнінгу і выніковыя матэрыялы Рэгіянальнай кансультатыўнай сустрэчы экспертаў СНД служаць асновай для распрацоўкі Палажэння аб парадку надання статусу гісторыка-культурнай каштоўнасці аб’ектах нематэрыяльнай культурнай спадчыны (помнікаў вусна-паэтычнай творчасці, традыцыйным святам і абрадам).
13 – 18 ліпеня 2010 г. на базе аддзела фалькларыстыкі і культуры славянскіх народаў была праведзена прадстаўнічая навуковая канферэнцыя «Сусветная фальклорная спадчына: мінулае, сучаснасць, перспектыўныя напрамкі даследаванняў» спецыялізаванай Камісіі Міжнароднага таварыства этнолагаў і фалькларыстаў (SIEF), арганізатар – А. Марозаў. На канферэнцыі былі падведзены вынікі даследавання нематэрыяльнай культурнай спадчыны краін і народаў свету ў першым дзесяцігоддзі XXI ст. і выпрацавана комплексная праграма работы найбуйнейшых даследчых цэнтраў свету па гэтай праблематыцы на перыяд да 2020 г. У 2013 г. да юбілея слыннага нарадазнаўцы Оскара Кольберга быў прымеркаваны Міжнародны круглы стол. 
Фалькларысты аддзела падтрымліваюць творчыя і навуковыя сувязі з вучонымі суседніх краін, распачатае прадуктыўнае супрацоўніцтва з Літаратурным музеем г. Тарту (Эстонія). Вывучэнне вопыту эстонскіх фалькларыстаў дазволіла зрабіць істотны крок у сферы дыгіталізацыі фальклорных архіваў, стварэнні сучасных баз дадзеных і іншых ІТ-тэхналогій у галіне гуманітарных навук. 
Гонар і асаблівы клопат фалькларыстаў аддзела – Калекцыя фальклорных запісаў аддзела фалькларысткі і культуры славянскіх народаў ЦДБКМЛ НАН Беларусі, якая пастановай Савета Міністраў Рэспублікі Беларусь ад 2 жнiўня 2001 г. № 1137 прызнана навуковым аб’ектам, што складае нацыянальны здабытак (дзяржаўны рэестравы нумар 3). Калекцыя фальклорных запісаў налічвае больш за 400 тысяч тэкставых і 70 тысяч гукавых запісаў фальклору, сярод якіх асноўную частку займае вусная народная творчасць беларусаў. Таксама ў архіве прадстаўлены мясцовы рускі, польскі, украінскі, яўрэйскі, літоўскі і цыганскі фальклор. 

Фальклорныя матэрыялы, якія ўваходзяць у склад Калекцыі, размеркаваны па пяці асноўных фондах (калекцыях):

· фонд тэкставых запісаў;

· фонд гуказапісаў;

· фонд нотных варыянтаў (расшыфровак);

· фонд фотаматэрыялаў;

· фонд відэазапісаў.

Пераважную частку фонду тэкставых запісаў складаюць рукапісы беларускага фальклору, што бытаваў на тэрыторыі Беларусі на працягу ХХ ст. Гэта песенныя творы (каляндарна-абрадавыя, сямейна-абрадавыя, любоўныя, працоўныя, рэкруцкія, дзіцячыя песні, балады, прыпеўкі і інш.), запісы народнай прозы (казкі, легенды, паданні, былічкі, апавяданні, анекдоты, жарты, гумарэскі і інш.), галашэнні, замовы, народныя вершы, малыя фальклорныя жанры (загадкі, прымаўкі, прыказкі, прыслоўі, фразеалагізмы і інш.), а таксама этнаграфічныя апісанні каляндарных і сямейных абрадаў, народных гульняў, матэрыялы па міфалогіі, народнай медыцыне, вуснай гісторыі і інш.
Асноўны масіў фальклорна-этнаграфічных матэрыялаў быў сабраны ў савецкія гады супрацоўнікамі Інстытута мастацтвазнаўства, этнаграфіі і фальклору М. Грынблатам, А. Лісам, А. Фядосікам, К. Кабашнікавым, В. Скіданам, Г. Барташэвіч, А. Гурскім, Л. Салавей, Л. Малаш, У. Сысовым, Т. Цяпковай, І. Круком і інш. У канцы ХХ – пачатку ХХІ ст. збіральніцкую працу папярэднікаў працягнулі Т. Валодзіна, А. Боганева, І. Васільева, І. Смірнова і інш. Разам з традыцыйным беларускім фальклорам Калекцыя ў цяперашні час папаўняецца ўзорамі сучаснай вусна-паэтычнай творчасці, у тым ліку, гарадской. 

Калекцыя нотных расшыфровак налічвае 3379 адзінак (картак) нотных варыянтаў мелодый народных песень. Фотаматэрыялы ў архіве маюць ілюстрацыйны (дапаможны) характар. Калекцыя відэазапісаў фармуецца з 2016 г. як найбольш інфарматыўная частка аўдыёвізуальнага электроннага архіва.
Асобны фонд Калекцыі складаюць гукавыя запісы народных песень, музычных інструментальных твораў, празаічных апавяданняў, фрагментаў фальклорна-этнаграфічных апытанняў, размоў і інтэрв’ю. На сённяшні дзень агульная колькасць магнітных стужак (бабін і касет) складае больш за 2370 адзінак. У 2000 г. пры дапамозе ЮНЭСКА распачалася праца па дыгіталізацыі (пераводзе ў лічбавы фармат) гукавых запісаў, якая вядзецца ў аддзеле фалькларыстыкі і культуры славянскіх народаў на пастаяннай аснове (вялікую працу ў гэтым кірунку праводзіць І Васільева). Цяпер ідзе паралельны працэс алічбоўкі архіўных матэрыялаў і пераалічбоўкі папярэдніх запісаў, паколькі сучасная апаратура дазваляе больш якасна «зняць» запіс. 

З мэтаю ўяўлення панарамы фальклорнай творчасці прынамсі паваеннага часу распачата стварэнне базы даных тэкставай часткі Калекцыі (над вопісамі архіўных спраў працуюць А. Паўлава і Д. Алексенка). Завяршаецца сканаванне экспедыцыйных сшыткаў (Я. Ненадавец), большай часткай ажыццёўленае пры тэхнічнай падтрымцы А. Булойчыка.

З мэтай выканання навукова-даследчых заданняў і папаўнення Калекцыі фальклорных запісаў супрацоўнікі аддзела фалькларыстыкі і культуры славянскіх народаў ЦДБКМЛ НАН Беларусі рэгулярна выязджаюць у фальклорна-этнаграфічныя экспедыцыі. У наш час фіксацыя размоў з інфармантамі робіцца пры дапамозе сучасных лічбавых дыктафонаў, фота- і відэакамер.

Будучы ўнікальнай крыніцай вывучэння нематэрыяльнай культурнай спадчыны беларусаў, Калекцыя фальклорных запісаў пастаянна запатрабавана айчыннымі і замежнымі спецыялістамі ў галіне фалькларыстыкі, этнаграфіі, этнамузыкалогіі, этналінгвістыкі, а таксама супрацоўнікамі сферы культуры і адукацыі. 

У 2009 г. для забеспячэння належнага функцыянавання Калекцыі фальклорных запісаў пры аддзеле фалькларыстыкі і культуры славянскіх народаў ЦДБКМЛ НАН Беларусі быў створаны сектар захавання фальклорнай спадчыны (яго першы загадчык – М. Міхайлец, з 2013 г. – Ю. Внуковіч). Прыярытэтная задача супрацоўнікаў сектара – стварэнне электроннага архіва беларускага фальклору, даступнага ан-лайн. Гэта павінна адкрыць прынцыпова новыя магчымасці па эфектыўным выкарыстанні матэрыялаў Калекцыі фальклорных запісаў, палегчыць доступ да іх айчынным і замежным спецыялістам, работнікам сферы культуры і адукацыі. 

Атрыманыя ў аддзеле падчас навуковых даследаванняў вынікі актуальныя і могуць быць выкарыстаны для фарміравання нацыянальнай самасвядомасці, павышэння прэстыжу беларускай мовы і культуры, патрыятычнага выхавання моладзі і ў цэлым ўмацавання нацыянальнай ідэнтычнасці; прапаганды беларускай культурнай спадчыны ў глабалізаваным славянскім свеце; стварэння спрыяльных умоў для ўзаемадзеяння нацыянальнай культуры беларусаў з народнай творчасцю славян і іншых еўрапейскіх народаў; фарміравання еўрапейскага культурна-інфармацыйнага поля і развіцця спосабаў яго рэгіянальнага, нацыянальнага і транснацыянальнага апасродкавання.

А. Гурко, В. Шэйбак
АДДЗЕЛ НАРОДАЗНАЎСТВА

Ад самага пачатку існавання ИМЭФ імя К. Крапівы НАН Беларусі у 1957 г. быў створаны сектар этнаграфіі (у 1991 г. перайменаваны ў аддзел этналогіі, у 2009 г. – у аддзел народазнаўства). Беларускімі этнографамі пачалі збірацца дадзеныя, якія дазволілі скласці прадстаўленне аб асаблівасцях этнічнага асяроддзя, дэмаграфічных, канфесіянальных, моўных і сацыяльных працэсаў, этнічнай самасвядомасці гарадскога і сельскага насельніцтва Беларусі. Па дадзеных на 2017 г. у аддзеле народазнаўства працуе 14 навуковых супрацоўнікаў і адзін тэхнічны супрацоўнік. Загадчык аддзела – доктар гістарычных навук, дацэнт А.Ул. Гурко. Сярод навуковых супрацоўнікаў аддзела – 1 галоўны навуковы супрацоўнік, член-карэспандэнт НАН Беларусі, доктар гістарычных навук, прафесар М. Піліпенка; 3 вядучых навуковых супрацоўніка: 2 дактары гістарычных навук Г. Каспяровіч, Л. Ракава і 1 доктар філалагічных навук В. Шарая ; 5 старшых навуковых супрацоўнікаў кандыдатаў гістарычных навук В. Бялявіна, Т. Кухаронак, В. Шэйбак, С. Грунтоў, І. Раманенка, 3 малодшых навуковых супрацоўніка Н. Бункевіч, Ю. Пракоф’ева, Я. Мілаш. Усяго ў аддзеле працуюць 5 дактароў навук, 5 кандыдатаў навук, 3 супрацоўніка без ступені. 
Ва ўсебаковым навуковым вывучэнні культуры беларускага народа важная роля належыць беларускай этналогіі. Менавіта гэтая навука на аснове шырокага ахопу з’яў беларускай культуры ў прасторы і часе, комплекснага падыходу да яе аналізу прызвана вырашыць шэраг актуальных фундаментальных праблем беларусазнаўства – прасачыць гісторыю этналагічнага вывучэння беларускага народа, даследаваць яго фарміраванне і этнічнае развіццё, эвалюцыю традыцыйнай матэрыяльнай, сацыяльнай і значнай часткі духоўнай культуры.

Аналіз гістарыяграфічнай спадчыны беларускай этналагічнай навукі ажыццяўляецца ў ІМЭФ імя К. Крапівы НАН Беларусі з самага пачатку яго дзейнасці і не спыняецца на працягу 60 год існавання. Значных навуковых вынікаў у вывучэнні гісторыі беларускай этналогіі дасягнуў член-карэспандэнт НАН Беларусі В. Бандарчык. Ён развіў традыцыю гістарыяграфічных этналагічных даследаванняў папярэднікаў – А. Пыпіна, Я. Карскага і інш., узбагаціў яе шэрагам навуковых прац спачатку аб дзейнасці асобных беларускіх этнолагаў – Е. Раманава, М. Нікіфароўскага (у сааўтарстве з І. Чыгрынавым), А. Сержпутоўскага (у сааўтарстве з А. Фядосікам), затым аб гістарыяграфічнай спадчыне беларускай этналагічнай навукі новага часу – «Гісторыя беларускай этнаграфіі ХІХ ст.» (1964); «Гісторыя беларускай этнаграфіі. Пачатак ХХ ст.» (1970), пасля – навейшага часу «Гісторыя беларускай савецкай этнаграфіі» (1972). У 1999 г. В. Бандарчык апублікаваў абагульняючую працу аб гістарыяграфічнай спадчыне беларускай этналагічнай навукі з часу яе ўзнікнення і да канца ХХ ст. 

У пачатку ХХІ ст. М. Піліпенка распрацаваў новую перыядызацыю гісторыі беларускай этналогіі. Навуковым фундаментам гэтай перыядызацыі з’яўляюцца тэарэтычныя асновы этналагічных даследаванняў. Найбольш істотнай рысай кожнага перыяду з’яўляецца метадалагічная база, спосабы навуковага даследавання. У 1990-х гг. – пачатку ХХІ ст. беларуская этналогія ўступіла ў новы перыяд свайго развіцця, калі ўзбагацілася яе метадалагічная база, побач з параўнальна-гістарычным ў этналагічных даследваннях сталі прымяняць структурны, функцыянальны, дыфузійны і іншыя метады. У гэты перыяд беларуская этналогія ўзнялася на больш высокі навуковы ўзровень.

Істотныя навуковыя вынікі атрыманы таксама ў вывучэнні праблемы паходжання і этнічнага развіцця беларускага народа. Пачатак фундаментальнаму даследаванню ў ІМЭФ імя К. Крапівы НАН Беларусі гэтай праблемы паклаў М. Грынблат. Ён апублікаваў навуковую манаграфію «Беларусы. Нарысы паходжання і этнічнай гісторыі» (1968). (Глядзець схему развіцця беларускай этналагічнай навукі. Аўтар – к.г.н. С. Грунтоў).
Новым крокам наперад у вывучэнні Інстытутам праблем паходжання і этнічнага развіцця беларусаў з’явілася даследаванне В. Бандарчыка, І. Чаквіна, П. Церашковіча, Г. Каспяровіч, І. Угліка «Этнаграфія беларусаў: гістарыяграфія, этнагенез, этнічная гісторыя» (1985). Навуковыя веды аб паходжанні і этнічным развіцці беларусаў былі папоўнены вучонымі інстытута ў 1990-х гг. – пачатку ХХ ст. У 1991 г. апублікавана даследаванне М. Піліпенкі «Узнікненне Беларусі: Новая канцэпцыя», у якім выказаны новы погляд аб непасрэдных продках беларускага народа, па-новаму аргументавана адказана на пытанне, як узнік беларускі этнас, як фарміравалася яго традыцыйная культура, этнічная тэрыторыя, выяўлены яе вытокі, цэнтр этнакансалідуючых працэсаў. І. Чаквіным грунтоўна вывучаны многія фактары фарміравання беларускага этнасу (сацыяльна-эканамічны, палітычны, канфесійны, геаграфічны і інш.), звернута ўвага на зямляцкія аб’яднанні, якія папярэднічалі ўтварэнню беларускага народа, даследаваны іх назвы, а таксама традыцыі матэрыяльнай, сацыяльнай і духоўнай культуры беларусаў XIV – першай паловы XVII ст. У 2001 г. калектывам этнолагаў Інстытута (М. Піліпенка, І. Чаквін, Г. Каспяровіч і інш.) створана абагульняючая праца па праблеме паходжання і этнічнай гісторыі беларускага народа «Беларусы. Т. 4. Вытокі і этнічнае развіццё». У ёй глыбока вывучаны змены ў сацыяльнай і канфесіянальнай структуры беларускага этнасу на працягу XIV – XIX стст., змястоўна даследавана этнічнае развіццё беларусаў у навейшы час, грунтоўна паказаны ўплыў эканамічнай дзейнасці на дэмаграфічныя працэсы, сацыяльную структуру, матэрыяльную культуру. У абагульняючай працы разгледжаны новыя з’явы ў духоўнай культуры, змены ў этнічнай самасвядомасці, паказана, што ў ХХ ст. яна ўзмацнілася ў параўнанні з ХІХ ст., адзначана, што ў 1990-ыя гг. значэнне тэрміна беларусы ўзбагацілася. У гэты перыяд ён не толькі з’яўляецца назвай беларускай этнічнай супольнасці, але і пачаў абазначаць таксама і беларускую палітычную супольнасць, у якую ўваходзіць як беларускі этнас, так і іншыя этнічныя супольнасці Рэспублікі Беларусь. Вынікі даследавання этнічнага развіцця беларусаў у навейшы час Г. Каспяровіч у дадзенай працы склалі аснову яе доктарскай дысертацыі «Этнакультурнае развіццё беларусаў у 20–80-ыя гады ХХ ст.», якая была паспяхова абаронена ў 2002 г.

Вучонымі інстытута развіты і традыцыі беларускай этналагічнай навукі ў даследаванні традыцыйных форм гаспадарчай дзейнасці і матэрыяльнай культуры беларускага народа. На працягу некалькіх дзесяцігоддзяў сістэматычна праводзяцца навуковыя этналагічныя экспедыцыі. У час гэтых экспедыцый этнолагамі абследавана ўся тэрыторыя Рэспублікі Беларусь, назапашана вялікая колькасць палявых этналагічных матэрыялаў, якія захоўваюцца ў ІМЭФ імя К. Крапівы НАН Беларусі. Яны сталі надзейнай базай навуковых этналагічных прац аб традыцыйнай гаспадарчай дзейнасці і матэрыяльнай культуры беларускага народа. Супрацоўнікамі аддзела прааналізаваны этналагічныя матэрыялы аб асобных прамысловых і рамесных занятках – рыбалоўстве (І. Браім), паляўніцтве (С. Цярохін), пчалярства (У. Гуркоў, С. Цярохін), лясных промыслах (Н. Буракоўская), дрэваапрацоўцы (В. Цітоў), ткацтва (Г. Курыловіч), ганчарства (С. Мілючэнкаў) і інш. Вынікі даследавання вучонымі інстытута промыслаў і рамёстваў іх развіцця на працягу многіх стагоддзяў, з часу фарміравання беларускага этнасу да канца ХХ ст. падведзены ў абагульняючай працы «Беларусы. Т. 1. Прамысловыя і рамесныя заняткі» (1995), у якой адлюстраваны многавяковы шмагтранны вопыт і талент беларускага народа, высокі ўзровень культуры ў рамесна-прамысловай дзейнасці. 

Вучонымі Інстытута паспяхова вывучаецца дойлідства. У 1970-х гг. было апублікавана калектыўнае даследаванне беларускіх этнолагаў (Э. Сабаленка, У. Гуркоў, У. Іваноў, Дз. Супрун) «Беларускае народнае жыллё» (1973) і праца У. Гуркова «Сучасная беларуская вёска» (1975), у якіх прасочана эвалюцыя беларускага вясковага дойлідства з сярэдзіны ХІХ – да 1970-х гг. У 1990-х гг. – пачатку ХХІ ст. апублікаваны шэраг манаграфій А. Лакоткі аб беларускім дойлідстве. А. Лакотка стварыў новую навуковую канцэпцыю гістарычнага феномена беларускай архітэктуры як своеасаблівага сінтэзу ўсходнееўрапейскіх і заходнееўрапейскіх традыцый дойлідства, яскрава паказаў, што беларускае дойлідства з’яўляецца адной з выразных культурных адзнак беларускага этнасу, прасачыў эвалюцыю архітэктуры беларускага этнасу з часоў яго фарміравання і да сённяшніх дзён. Вынікі навуковых даследаванняў А. Лакоткі адкрываюць новыя гарызонты для пошуку сучасных форм мастацка стылёвай выразнасці планіроўкі і забудовы паселішчаў, для дэталёвага вывучэння рэгіянальнай і лакальнай спецыфікі беларускага дойлідства, для рэстаўрацыі архітэктурных помнікаў Беларусі.

Вучонымі Інстытута была звернута ўвага і на іншыя часткі традыцыйнай матэрыяльнай культуры. Гісторыі беларускага традыцыйнага касцюма прысвечана калектыўнае даследаванне «Беларускае народнае адзенне» (Л. Малчанава, Г. Курыловіч, Г. Дулеба, В. Бялявіна, Ю. Сяргеенка, 1975), у якой прасочаны змены ў беларускім касцюме з сярэдзіны ХІХ ст. да 70-х гадоў ХХ ст.), Т. Навагродскі распрацаваў сучасны тэарэтычны падыход да аналізу традыцый харчавання беларусаў, вызначыў стан іх вывучэння у этналагічнай літаратуры, распрацаваў класіфікацыю страў беларускай народнай кулінарыі ХІХ – пачатку ХХ ст., тыпалогію трапез, прасачыў змены ў традыцыях харчавання беларусаў у ХІХ – пачатку ХХ ст. І. Корзун высветліў асаблівасці традыцый харчавання беларускага калгаснага сялянства, змены ў гэтых традыцыях. С. Цярохін разгледзеў гісторыю беларускіх традыцый вырабу і спажывання розных напіткаў. 

Велізарную цікавасць чытачоў выклікала этналагічнае даследаванне эвалюцыі жаночага і мужчынскага касцюма ў Беларусі, праведзенае В. Бялявінай і Л. Ракавай. Два тамы, прысвечаныя даследаванню гэтай праблемы, былі апублікаваны выдавецтвам «Беларусь», нягледзячы на вялікі наклад, ужо сталі бібліяграфічнай рэдкасцю. Таму заканамерным было прысуджэнне аўтарам вышэйшай награды (Гран-пры) на Рэспубліканскім конкурсе мастацтва кнігі (Мінск, 2008) за манаграфіі «Мужчынскі касцюм на Беларусі» і «Жаночы касцюм на Беларусі» (Мінск, 2007).

Вучонымі Інстытута распрацавана і праблема гістарычна-этнаграфічнага раяніравання традыцыйнай матэрыяльнай культуры беларускага этнасу. Найбольш поўнае абагульненне этналагічных матэрыялаў па гэтай праблеме зроблена В. Цітовым і А. Лакоткам. Высновы супрацоўнікаў Інстытута аб рэгіянальных асаблівасцях матэрыяльнай культуры сталі навуковай базай для стварэння Беларускага дзяржаўнага музея народнай архітэктуры і побыту.

Ёсць навуковыя дасягненні вучоных інстытута і ў даследаванні традыцыйнай сацыяльнай культуры беларускага этнасу. У 2002 г. этнолагі апублікавалі абагульняючую працу аб грамадскіх традыцыях беларусаў «Беларусы. Т. 6. Грамадскія традыцыі». У ёй, апрача традыцыйных грамадскіх аб’яднанняў, разгледжаны формы дваранскага і гарадскога самакіравання (В. Бялявіна), звычаёвае права (І. Чаквін), судовая сістэма і грамадскія формы выкарыстання вольнага часу (В. Бялявіна), дзяржаўныя святы (Л. Ракава), прафесійныя (В. Бялявіна) і каляндарныя (Т. Кухаронак), святы, хрысціянскія святы (А.Ул. Гурко). Акрамя грамадскіх традыцый, этнолагі даследавалі і другую важную частку сацыяльнай культуры беларускага этнасу – сям’ю, сямейныя традыцыі. (Г. Курыловіч, Л. Ракава, выкладзеныя ў калектыўнай працы «Сям’я і сямейны быт беларусаў» (1990). Т. Кухаронак сабрала, сістэматызавала вялікі палявы этналагічны матэрыял аб радзінных звычаях і абрадах беларусаў у канцы ХІХ – ХХ стст. і дала яму глыбокую навуковую ацэнку. У 2001 г. калектывам этнолагаў Інстытута (Г. Курыловіч, Л. Ракава, Т. Кухаронак і інш.) апублікавана абагульняючая праца аб сям’і, сямейных традыцыях беларусаў «Беларусы. Т. 5. Сям’я». 

Этнолагі прымаюць актыўны ўдзел у вывучэнні калектывам інстытута духоўнай культуры Беларусі. Імі атрыманы станоўчыя вынікі ў даследаванні народных ведаў і рэлігіі. Народныя веды разглядалі Л. Малчанава і Л. Мінько. Кнігі Л. Мінько ўзбагацілі беларускую этналогію навуковымі ўяўленнямі аб магічных абрадах у беларусаў, глыбокіх каранях гэтых своеасаблівых з’яў у традыцыйнай, духоўнай культуры беларускага этнасу.

Даследаваннямі канфесіянальнай гісторыі, этнаканфесіянальнай структуры грамадства, даследаваннем рэлігійных святаў і традыцый, праблем новых рэлігій у 2010-х гг. займаюцца этнолагі А.Ул. Гурко (Верашчагіна), А. В. Гурко, І. Чаквін, Г. Каспяровіч, В. Шэйбак, Я. Мілаш, Г. Крумплеўская і інш. Гісторыі хрысціянскіх традыцый на Беларусі прысвечаны працы А.Ул. Гурко (Верашчагінай). У сааўтарстве з А. В. Гурко ёю напісаны абагульняючыя працы па гісторыі канфесій Беларусі («Гісторыя канфесій у Беларусі: мінулае і сучаснасць», 2000; «Рэлігія і царква», 2005). А. В. Гурко з’яўляецца аўтарам манаграфій «Новые религии в Республике Беларусь: этнологическое исследование» (Мінск, 2003), «Новые религии в Республике Беларусь: генезис, эволюция, последователи» (Мінск, 2006). 

Даследаванне гісторыі этнічных груп на беларускіх землях і іх культурных асаблівасцей (у адзенні, жыллі, традыцыях харчавання, прадметах побыту, сямейных адносінах і інш.), узаемаўплыў традыцыйных элементаў культуры беларусаў і прадстаўнікоў іншых этнічных груп, сучасны стан міжэтнічных і міжканфесіянальных стасункаў – усе гэтыя праблемы сталі тэмай фундаментальнага даследавання супрацоўнікаў аддзела народнай культуры і мастацтва ІМЭФ НАН Беларусі ў 2006 – 2010 гг. А.Ул. Гурко, Г. Каспяровіч, І. Чаквіна, В. Шарай, В. Бялявінай, Т. Кухаронак, Г. Курыловіч, М. Міхайлеца, В. Шэйбака, Ю. Внуковіча). Этнолагамі былі вывучаны фарміраванне і эвалюцыя традыцый матэрыяльнай, сацыяльнай і духоўнай культуры этнічных супольнасцей Беларусі; узаемасувязь нацыянальных культур Беларусі; аналізуецца сучасны стан традыцый народной культуры насельніцтва Беларусі; выяўляюцца перспектывы развіцця сучасных традыцый культуры этнічных супольнасцей (беларускай, рускай, украінскай, польскай, літоўскай, яўрэйскай, татарскай, цыганскай і інш.). Вынікам стала выданне кнігі «Кто живет в Беларуси» (2012). 

Праблема міжэтнічнага ўзаемадзеяння з'яўляецца важнай для добрасуседскага супрацоўніцтва і суіснавання з сумежнымі краінамі, братэрскімі народамі. У 2000 – 2012 гг. разам з даследчыкамі Інстытута этналогіі і антрапалогіі імя Н.Н. Міклуха-Маклая Расійскай акадэміі навук (Р. Грыгор’евай, М. Мартынавай, Т. Лістовай, Н. Деметр і інш.) беларускія этнолагі (А. Лакотка, Г. Каспяровіч, А.Ул. Гурко, А.В Гурко, Л. Ракава) вывучалі беларуска-рускае пагранічча. Вынікі сумеснай працы былі апублікаваныя ў калектыўнай манаграфіі «Белорусско-русское пограничье. Этнологическое исследование» (2005) і зборніку навуковых артыкулаў «Границы культуры и идентичности: этнология восточнославянского пограничья» (2012). Разам з супрацоўнікамі Нацыянальнай акадэміі навук Украіны праводзіцца вывучэнне традыцыйнай культуры насельніцтва Беларускага і Украінскага Палесся. У супрацоўніцтве з польскімі навукоўцамі вывучалася традыцыйная культура беларуска-польскага пагранічча. Вынікі гэтага даследавання апублікаваны ў навуковым зборніку «Беларуска-польскія культурныя сувязі» (1991). 

Сёння працягваецца супрацоўніцтва беларускіх этнолагаў з шэрагам вядучых замежных навуковых цэнтраў – Расійскай акадэміяй навук, Румынскай акадэміяй навук, Акадэміяй навук Украіны, Пермскім дзяржаўным універсітэтам, Расійскім этнаграфічным музеем і інш. 
Вынікі працы навукоўцаў на працягу больш чым паўстагоддзя ўвасобіліся ў шэрагу фундаментальных прац, сярод якіх шматтомная серыя «Белорусы» (1995 – 2013), калектыўныя манаграфіі «Беларусы. Сучасныя этнакультурныя працэсы» (2009), «Кто живёт в Беларуси» (2012), серыя «Современные этнокультурные процессы в регионах Беларуси» (2010 – 2016).

Праца супрацоўнікаў аддзела была высока ацэнена дзяржаўнымі ўзнагародамі. Вышэйшай з іх з’яўляецца ўручэнне Прэзідэнтам Рэспублікі Беларусь за 2008 г. прэміі «За духоўнае адраджэнне» аўтарскаму калектыву шматтомнага выдання «Беларусы». Супрацоўнікі аддзела шмат разоў станавіліся лаурэатамі стіпендыі Прэзідэнта Рэспублікі Беларусь для таленавітых маладых навукоўцаў. 
Асноўны накірунак навуковай дзейнасці аддзела народазнаўства на сучасным этапе – фундаментальныя даследаванні этнакультурных працэсаў на тэрыторыі Беларусі, міжэтнічных сувязяў беларусаў з рускімі, украінцамі, палякамі і іншымі народамі ў вобласці матэрыяльнай і духоўнай культуры, узаемаўплыву традыцыйных элементаў культуры беларусаў і прадстаўнікоў іншых этнічных груп, сучаснага стану міжэтнічных і міжканфесійных адносін, міграцыйных працэсаў, даследаванні ХХІ ст.

Навуковыя даследаванні і распрацоўкі аддзела адпавядаюць пералікам прыярытэтных накірункаў фундаментальных і прыкладных навуковых даследаванняў Рэспублікі Беларусь на 2011 – 2015 гг. і 2016 – 2020 гг.: 

а) у рамках выкананне задання: 1.4.06 «Этнакультурнае развіццё Рэспублікі Беларусь» у рамках падпраграмы № 1 «Гісторыя, духоўная і матэрыяльная культура беларускага народа» ДПНД «Гісторыя, культура, грамадства, дзяржава», 2011 – 2015 гг. (навуковы кіраўнік М. Піліпенка);
б) 1.2.05 «Сучасныя этнічныя традыцыі Рэспублікі Беларусь» у рамках падпраграмы 13.1. «Гісторыя і культура» на 2016 – 2020 гг. ДПНД «Эканоміка і гуманітарнае развіццё беларускага грамадства» (навуковы кіраўнік М. Піліпенка).
Атрыманыя падчас даследавання тэмы «Этнічныя традыцыі Рэспублікі Беларусь» вынікі прымяняюцца ў сферы ўрэгулявання міжэтнічных і міжканфесійных узаемаадносінаў, для дасягнення стабільнасці беларускага грамадства. Вынікамі даследавання з’яўляюцца тэксты манаграфій, цыкл артыкулаў у навуковых часопісах Беларусі і ў краінах СНД, выступленні на навуковых канферэнцыях, распрацоўка рэкамендацый для органаў дзяржаўнага кіравання.

Па матэрыялах даследаванняў этнолагаў распрацаваны рэкамендацыі для рэспубліканскіх, абласных і раённых устаноў культуры, а таксама дзяржаўных, рэспубліканскіх і абласных устаноў па справах рэлігій і нацыянальнасцей. Інфармацыя па тэме даследаванняў аддзела народазнаўства была скарыстана для падрыхтоўкі адказаў на запыты Апарата ўпаўнаважанага па справах рэлігій і нацыянальнасцей РБ, Міністэрства юстыцыі РБ, Міністэрства гандлю і Міністэрства статыстыкі і інфармацыі РБ. Напісаны рэцэнзіі на канцэпцыі развіцця і мадэрнізацыі дзейнасці Беларускага дзяржаўнага музея народнай архітэктуры і побыту і Гродзенскага дзяржаўнага музея гісторыі рэлігіі. 

Сумесна з Апаратам упаўнаважанага па справах рэлігій і нацыянальнасцей СМ РБ у 2008 – 2012 гг. падрыхтавана навукова-папулярнае выданне «Кто живет в Беларуси» аб этнічных супольнасцях, якія пражываюць на Беларусі, іх этнакультурных характарыстыках, унёску ў развіццё культуры беларускага народа. Улік станоўчага вопыту выкарыстання традыцый этнічных супольнасцей, якія насяляюць Беларусь, у развіцці культуры краіны вызначае як аптымальнае ўзаемадзеянне ўсіх носьбітаў кампанентаў культуры беларускага грамадства, так і гарантуе развіццё самабытнай культуры беларускай нацыі. Па выніках Міжнароднага конкурсу на лепшы навукова-выдавецкі праект «Навуковая кніга – 2013» VII Сесіі Савета па кнігавыданні пры Міжнароднай асацыяцыі акадэмій навук (МААН) (6 – 8 лістапада 2013 г. у Маскве) дыплом лаўрэата ў намінацыі «Гран-пры» ўручаны за падрыхтоўку і выпуск кнігі «Кто живет в Беларуси».

Вынікі, атрыманыя падчас рэалізацыі асобнага праекта «Традыцыі народнай культуры ў адраджэнні сяла» былі апублікаваны ў серыі артыкулаў газеты «Беларуская ніва» ў 2008 – 2009 гг. Паводле запыту Прэзідыума НАН Беларусі калектывам супрацоўнікаў аддзела пад кіраўніцтвам А.Ул. Гурко была складзена аналітычная запіска ў Адміністрацыю Прэзідэнта Рэспублікі Беларусь па тэме асобнага праекта «Традыцыі народнай культуры ў адраджэнні сяла».

Вынікі даследаванняў супрацоўнікаў аддзела народазнаўства ўкарэнены ў курс лекцый па спецыяльнасці «Этналогія» на гістарычным факультэце БДУ, выкарыстаны ў выкладанні курсаў «Этналогія», «Этнаграфія Беларусі». Матэрыялы фундаментальных даследаванняў аддзела народазнаўства былі ўкарэнены ў працэс падрыхтоўкі гісторыкаў БДУ па навучальных праграмах «Этнічныя групы Беларусі», «Актуальные проблемы межэтнических отношений в странах СНГ». Плануецца 2-е дапоўненае выданне навучальна-метадычнага дапаможніка для студэнтаў БДУ «Этналогія Беларусі: Традыцыйная культура насельніцтва ў гістарычнай перспектыве» (1-е выданне выйшла ў 2009 г.).

Супрацоўнікі аддзела народазнаўства з’яўляюцца аўтарамі сцэнарыяў і навуковымі кансультантамі відэафільмаў сумеснага праекта ІМЭФ НАН Беларусі і Міністэрства культуры РБ «Беларускі народны каляндар», які пачаў рэалізоўвацца ў Белвідэацэнтры з 1997 г. Было знята 11 відэафільмаў: «Калядныя цары» (1997 г., 18 хв.), «Эй, гуляю я» (1998 г., 13 хв.), «Зажынкі. Дажынкі» (2001 г., 13 хв.), «Сёмуха» (2003 г., 15 хв.), «Шчодры вечар» (2004 г., 13 хв.), «Мікола зімовы» (2004 г., 13 хв.), «Масленіца» (2005 г., 26 хв.), «Купалле» (2005 г., 13 хв.), «Вялікдзень» (2006 г., 13 хв.), «Дзяды. Радаўніца» (2006 г., 26 хв.), «Юр’я» (2007 г., 13 хв.). Для завяршэння праекта, які павінен даць цэласнае ўяўленне пра традыцыйныя каляндарныя святы беларусаў, неабходна зняць 9 відэафільмаў: Ражджаство; Стрэчанне (Грамніцы); Саракі; Благавешчанне (Звеставанне); Вербніца (Вербная нядзеля); Ушэсце; Яблычны Спас; Прачыстая (Успленне, Зельна); Багач.

Абагульняючыя даследаванні культуры беларускага народа распрацоўваліся этнолагамі ў канцы ХХ ст. і былі ўвасоблены ў серыі «Беларусы», узнагароджанай у 2008 г. Прэміяй Прэзідэнта РБ «За духоўнае адраджэнне». Супрацоўнікі аддзела народазнаўства В. Бялявіна, А.Ул. Гурко, Г. Каспяровіч, Т. Кухаронак, Л. Ракава і І. Чаквін сталі лаўрэатамі Прэміі «За духоўнае адраджэнне» за 2008 г. Указам Прэзідэнта Рэспублікі Беларусь ад 08.01.2009 № 6: «За актыўную падзвіжніцкую дзейнасць у гуманітарнай галіне, накіраваную на развіццё прагрэсіўных мастацка-маральных традыцый, што садзейнічаюць усталяванню духоўных каштоўнасцей, ідэй сяброўства і братэрства паміж людзьмі розных нацыянальнасцей і веравызнанняў». 

Праведзеныя этнолагамі аддзела ў 2000-х гг. даследаванні сямейных традыцый беларусаў сталі асновай для напісання манаграфіі (Л. Ракава «Эвалюцыя традыцый сямейнага выхавання беларусаў у XIX – XX стст.», 2009).

З 2004 г. і па цяперашні час навуковым калектывам аддзела народазнаўства пад кіраўніцтвам А. Лакоткі вядзецца сумесная праца з Нацыянальным Банкам Рэспублікі Беларусь па выпуску памятных манет, якія прапагандуюць беларускія этнічныя сюжэты і сімволіку. Была выдадзена серыя манет: «Святы і абрады беларусаў», «Сямейныя традыцыі славян», распачаты выпуск серыі «Промыслы і рамёствы беларусаў» («Ганчарства», «Кавальства», «Разьба па дрэве», «Ткацтва і вышыўка», «Выцінанка»); запланавана серыя манет «Сямейныя традыцыі славян» («Бацькоўства», «Мацярынства»).

Спецыялісты аддзела народазнаўства выступаюць экспертамі па разглядзе пытання аб ўключэнні каляндарных абрадаў у спіс нематэрыяльнай культурнай спадчыны. Падрыхтаваны экспертныя заключэнні на абрад «Конікі» у г. п. Давыд-Гарадок Столінскага раёна Брэсцкай вобласці, абрад «Цягнуць каляду на дуба» у в. Навіны Бярэзінскага раёна Мінскай вобласці.

Па выніках выканання сумеснага беларуска-расійскага праекта «Диалог культур, религий, идентичностей (на примере Калининградской и Гродненской областей)» (дамова з БРФФД) быў выдадзены навуковы зборнік у Інстытуце этналогіі і антрапалогіі імя М.М. Міклуха-Маклая Расійскай акадэміі навук «Границы культуры и идентичности: этнология восточнославянского пограничья (2012).

Па выніках выканання беларуска-расійскага міжнароднага праекта (дамова з БРФФД) «Апотропейные функции материальной культуры народов Урала и Беларуси (конец XIX – XXI вв.) у Пермскім дзяржаўным гуманітарна-педагагічным універсітэце.быў выдадзены сумесны навуковы зборнік «Апотропейные функции материальной культуры народов Урала и Беларуси: Материалы международного семинара (Минск, 7 – 8 октября 2012 г.)».
Пачатак ХХІ ст. паставіў перад беларускімі этнолагамі шэраг важных праблем, якія маюць не толькі тэарэтычнае, але і прыкладное значэнне. Сярод важнейшых праблем – вызначэнне ролі этнічных традыцый у развіцці сучаснай беларускай культуры; асаблівасці матэрыяльнай (жыллё, адзенне, традыцыі харчавання, гаспадарчыя заняткі), сацыяльнай (сямейныя стасункі, грамадскія традыцыі) і духоўнай (святы, вераванні) культуры сучаснага насельніцтва Беларусі; выяўленне этнакультурных асаблівасцей беларускіх рэгіёнаў і папулярызацыя этнакультурнай спадчыны для турыстычнай дзейнасці; маніторынг этнічных і канфесіянальных працэсаў; выяўленне механізмаў этнічнай адаптацыі мігрантаў у Беларусі; комплексны этналагічны аналіз эканамічнага, сацыяльнага і культурнага патэнцыялу беларускай дыяспары за мяжой; распрацоўка сучаснай этналагічнай тэрміналогіі і шэраг іншых праблем, якія вывучаюцца беларускімі этнолагамі на сучасным этапе. Гэтая інфармацыя з’яўляецца выключна важнай для высвятлення вектара развіцця сучаснага грамадства Беларусі, заканамернасцей, якія былі акрэслены ў перыяд маштабных грамадскіх і палітычных трансфармацый.

У аддзеле народазнаўства працягвае развівацца створаная ў папярэднія дзесяцігоддзі навуковая школа ў галіне этналогіі і этнаграфіі. Адначасова ў аддзеле ідзе праца па фарміраванні навуковых школ у сферы вывучэння праблемы паходжання і этнічнага развіцця беларускага народа, яго матэрыяльнай і духоўнай культуры, сацыяльнай арганізацыі; сучасных міграцыйных і этнаканфесійных працэсаў. Навуковыя школы, якія развіваюцца і фарміруюцца ў аддзеле народазнаўства, вядуць свае даследаванні ў адпаведнасці з сусветнымі тэндэнцыямі развіцця этналагічнай навукі.

За перыяд 2006 – 2015 гг. у аддзеле палепшылі сваю навуковую кваліфікацыю і паспяхова абаранілі дысертацыі: Л. Ракава на суісканне навуковай ступені доктара гістарычных навук, В. Шэйбак, С. Грунтоў, Ю. Внуковіч, М. Міхайлец, С. Сакума, І. Раманенка на суісканне навуковай ступені кандыдата гістарычных навук. 

У 2010 г. супрацоўнікамі аддзела распачата новая серыя выданняў пад назвай «Этнакультурныя працэсы ў гісторыка-этнаграфічных рэгіёнах Беларусі». Былі комплексна даследаваны тры рэгіёны – Усходняе Палессе (2010), Панямонне (2013) і Цэнтральная Беларусь (2016). У серыі выйшлі тры кнігі, у тым ліку: «Этнокультурные процессы Гродненского Понеманья в прошлом и настоящем» (Мінск, 2014); «Этнокультурные процессы Центральной Беларуси в прошлом и настоящем» (Мінск, 2016).
Па выніках Міжнароднага конкурса 2011 г. на лепшы выдавецкі праект «Навуковая кніга» ў Кіеве, манаграфія «Этнокультурные процессы Восточного Полесья в прошлом и настоящем» (2010) была узнагароджана Гран-пры Міжнароднай асацыяцыі акадэмій навук. 
Падрыхтаваны рукапіс чацвёртай кнігі, прысвечанай комплекснаму этналагічнаму даследаванню Беларускага Падзвіння (Віцебшчыны).

Агульная колькасць публікацый этнолагаў за перыяд 2011 – 2015 гг. складае 555 асобнікаў (аб’ём 686,87 д.а.) 
Такім чынам, развіццё беларускай этналогіі ў ІМЭФ імя К. Крапівы, які зараз уваходзіць у склад Цэнтра беларускай культуры, мовы і літаратуры НАН Беларусі, на працягу савецкага і постсавецкага перыядаў з’яўляецца плённым. За гэты час значна ўдасканалена тэарэтычная база даследаванняў, пашырылася іх тэматыка. Вучоныя Інстытута істотна ўзбагацілі этналагічныя веды аб беларускім народзе, узмацніліся навуковыя сувязі беларускіх этнолагаў з вучонымі другіх краін. Узрос аўтарытэт беларускай этналогіі ў суседніх краінах. Беларуская этналогія становіцца састаўной часткай еўрапейскай этналагічнай навукі.

С. Віцязь
Рэспубліканская лабараторыя 
гісторыка-культурнай спадчыны
Рэспубліканская лабараторыя гісторыка-культурнай спадчыны створана ў сакавіку 2015 г. з мэтай навукова-тэхналагічнага і арганізацыйна-метадалагічнага забеспячэння работ па вывучэнню, ахове, захаванню і выкарыстанню гісторыка-культурнай спадчыны краіны.

Лабараторыя з’яўляецца структурным падраздзяленнем ЦДБКМЛ НАН Беларусі, і пры тым уваходзіць у агульнаакадэмічнае кола навукова-практычных падраздзяленняў (кластараў).
Лабараторыя створана на аснове аддзела аналіза і сістэматызацыі гісторыка-культурнай спадчыны Беларусі Цэнтра. Аддзел быў заснаваны ў лістападзе 2012 г. Першаснай задачай аддзела меўся аналіз сучасных тэндэнцый развіцця гуманітарных навук, і на яго аснове – вылучэнне новых актуальных, перспектыўных кірункаў дзейнасці Цэнтра. Сярод галоўных тэндэнцый былі акрэслены – шматбаковая інфарматызацыя грамадства і выкарыстанне комплексных міждысцыплінарных падыходаў у гуманітарных даследаваннях, акцэнтаваных на дасягненні практычных вынікаў у грамадскім спажыванні. 

Асноўнымі вынікамі работы аддзела стала распрацоўка канцэпцыі і стварэнне аўтаматызаванай інфармацыйнай сістэмы гісторыка-культурнай спадчыны Беларусі (АІС), распрацоўка базавых палажэнняў фарміравання кантэнта гэтай сістэмы. На пачатковым этапе кантэнт АІС ствараецца на аснове алічбоўкі матэрыялаў архіўных фондаў Цэнтра і іх структуіраванага навуковага апісання. Архіўныя фонды Цэнтра, створаныя за 95 год навуковай дзейнасці Цэнтра і яго папярэднікаў, уключаюць навуковыя архівы філіяла «Інстытут мовазнаўства імя Якуба Коласа» (7 адз.), філіяла «Інстытут літаратуразнаўства імя Янкі Купалы» (2 адз.), філіяла «Інстытут мастацтвазнаўства, этнаграфіі і фальклору імя Кандрата Крапівы» (7 адз.), у тым ліку дзве калекцыі, прызнаныя нацыянальным навуковым здабыткам, згодна з пастановай Савета Міністраў Рэспублікі Беларусь № 1137 ад 2 жніўня 2001 г. Акрамя таго, непасрэдна ў лабараторыі ствараецца раздзел кантэнту АІС, прысвечаны нерухомым аб’ектам матэрыяльнай культурнай спадчыны краіны.

Лабараторыя выконвае сваю працу ва ўзгадненні і каардынацыі з іншымі ўстановамі ў складзе НАН Беларусі, як з Аддзяленнем гуманітарных навук і мастацтваў, так і іншыми Аддзяленнями акадэміі – у міждысцыплінарным узаемадзеянні, а таксама супрацоўнічае з арганізацыямі і падраздзяленнямі Міністэрства культуры, Міністэрства адукацыі, органамі мясцовай улады – у міжведамасным узаемадзеянні.

Калектыў лабараторыі ўключае дзве складаючыя – пастаянную і пераменную. Пастаянную групу складаюць штатныя супрацоўнікі (10 ‑ 12 чал.), пераменную групу складаюць супрацоўнікі, якія прыцягваюцца для выканання часовых работ па актуальным кірункам (2 ‑ 15 чал.). 
Структура лабараторыі адпавядае пастаўленым задачам і тэматыцы работ, якія выконваюцца па заключаных дамовах, і ўключае праблемна-арыентаваныя працоўныя групы (пры тым шэраг супрацоўнікаў удзельнічае ў рабоце некалькіх працоўных груп):

· працоўная група этналагічных даследаванняў: выконвае работы ў абшары метадалогіі, тэорыі і практыкі этналагічнага вывучэння беларусаў;

· працоўная група нематэрыяльнай культурнай спадчыны: вядзе работы ў абшары метадалогіі і практыкі алічбоўкі і структуіравананга апісання фальклорных звестак (музыка, спевы, вусныя паведамленні), па матэрыялах фальклорнай калекцыі Цэнтра, прызнанай нацыянальным навуковым здабыткам;

· працоўная група матэрыяльнай рухомай культурнай спадчыны: праводзіць работы ў абшары метадалогіі і практыкі структуіравананга апісання і лічбавай фіксацыі музейных экспанатаў (па матэрыялах 12 рознатыповых збораў) калекцыі матэрыяльнай старажытнабеларускай культуры Цэнтра, прызнанай нацыянальным навуковым здабыткам;

· працоўная група матэрыяльнай нерухомай культурнай спадчыны, ўключае падгрупы, якія выконваюць работы ў галінах вывучэння, каталагізацыі і структуіраванага апісання помнікаў гісторыі і археалогіі; помнікаў гісторыі і культуры; помнікаў падводнай спадчыны; а таксама падгрупу засваення і ўкаранення высокатэхналагічных метадаў даследаванняў аб’ектаў гісторыка-культурнай спадчыны (сярод іх – геафізічныя метады (падземныя даследаванні: магнітаразведка і электраразведка); дайвінг (падводныя даследаванні); 3-D здымкі аб’ектаў (фіксацыя знешніх і аб’емных параметраў – наземныя і паветраныя здымкі); кампутарнае 3-D мадэляванне аб’ектаў (знешні выгляд, з рознай ступенню дэталізацыі, аб’емныя і падземныя структуры).

· працоўная группа комплекснага забеспячэння даследаванняў: ўключае падгрупы, якія выконваюць работы ў галінах прававых даследаванняў (гісторыя права Беларусі, прававыя пытанні інтэлектуальнай уласнасці, аховы, захавання і рэстытуцыі гісторыка-культурных каштоўнасцей); у абшары мэтавага выкарыстання гісторыка-культурных каштоўнасцей (музеефікацыя і турызм); у сферы міжнародных зносін (арганізацыя навукова-тэхнічнага супрацоўніцтва, фарміраванне даследчых праектаў); у абшары кампутарнай тэхнікі і камунікацый (мадэрнізацыя і развіццё кампутарна-інфармацыйнай інфраструктуры Цэнтра).
Сёння ў штатным складзе лабараторыі: доктар гістарычных навук С. Віцязь, які выконвае абавязкі загадчыка лабараторыі, кандыдат юрыдычных навук Г. Дзербіна, кандыдаты гістарычных навук Л. Калядзінскі, А. Кіштымаў і іншыя. 
У розныя часы ў лабараторыі працавалі і, у большасці, працягваюць супрацоўніцтва: доктары гістарычных навук Г. Галенчанка, А. Калечыц, У. Тугай; доктар тэхнічных навук У. Галянкоў; доктар юрыдычных навук І. Мартыненка; кандыдат тэхнічных навук Р. Грыгянец; кандыдаты гістарычных навук Л. Дучыц, Э. Зайкоўскі, Ю. Несцяровіч, В. Мядзведзева, А. Мядзведзеў, В. Шадыра; кандыдат культуралогіі С. Канановіч, кандыдат геалагічных навук С. Сядоў; кандыдат фізіка-матэматычных навук А. Шабуня-Клячкоўская, кандыдат юрыдычных навук Н. Шакель; кандыдат біялагічных навук М. Ярмохін, а таксама шэраг высокакваліфікаваных спецыялістаў у розных тэматычных абшарах: В. Вінакураў (сакралізаваныя помнікі геалогіі), С. Далгіх і Я. Паланецкі (аэра-здымкі і кампутарная рэканструкцыя аб’ектаў), А. Касіла і І. Страшко (наземныя здымкі аб’ектаў і электронныя карты), І. Клімковіч (сакралізаваныя ландшафтныя помнікі), Г. Лаўжэль і А. Сцепанцова (аўтаматызаваныя інфармацыйныя сістэмы), А. Ліхачоў (падводныя даследаванні помнікаў), А. Сташкевіч (ахова і захаванне культурнай спадчыны), Б. Харкевіч (сакральныя хрысціянскія помнікі), Т. Шульга (прававыя пытанні інтэлектуальнай уласнасці), многія супрацоўнікі Цэнтра, і іншыя.
Сярод вынікаў дзейнасці лабараторыі вылучаюцца наступныя: даследаваны рознабаковыя аспекты этнасацыяльнай гісторыі Беларусі VIII ‑ XVIII стст. (акцэнтаваны ўдзел заходніх і усходніх балтаў, усходніх і заходніх славянаў, скандынаваў); распрацавана і ўведзена ў вопытную эксплуатацыю аўтаматызаваная інфармацыйная сістэма гісторыка-культурнай спадчыны Беларусі (далей – АІС); вядуцца работы па стварэнню кантэнта АІС: па нематэрыяльных каштоўнасцях (агульны аб’ём апрацаваных матэрыялаў перавысіў 50% аб’ёмаў фальклорнай аудыё-калекцыі Цэнтра), па рухомых матэрыяльных каштоўнасцях (здзейснена алічбоўка і навуковае апісанне 100 % калекцый народных тканін (традыцыйны тэкстыль), керамікі, шкла, выконваецца апрацоўка калекцый сакральнага жывапісу і археалагічных артэфактаў з фондаў аддзела старажытнабеларускай культуры), па нерухомых матэрыяльных каштоўнасцях (фарміруюцца інфармацыйныя фонды – рэспубліканскія рэестры помнікаў археалогіі (першапачаткова – помнікі каменнага, жалезнага веку і ранняга сярэднявечча), архітэктуры (першапачаткова – храмы праваслаўнай і каталіцкай канфесій), гісторыі і культуры (першапачаткова – сакралізаваныя горы і пагоркі). 

Выконваюцца вопытныя работы, у арганізацыйнай і навукова-тэхнічнай кааперацыі з іншымі арганізацыямі НАН Беларусі («Аб’яднаны інстытут праблем інфарматыкі», «Геаінфармацыйныя сістэмы», «Інстытут фізікі», «Інстытут эксперыментальнай батанікі» і інш.), установамі і падраздзяленнямі Міністэрства культуры, Міністэрства адукацыі, а таксама асобнымі даследчыкамі і распрацоўшчыкамі, па выкарыстанні высокатэхналагічных метадаў даследаванняў аб’ектаў гісторыка-культурнай спадчыны (гарадзішчы на Менцы, на Ясельдзе, Беразавец, Заслаўе і інш.). Дзеля прававога і метадалагічнага забеспячэння гэтых работ распрацаваны рэгламент выканання тапаграфічных здымкаў прасторавых межаў нерухомых аб’ектаў матэрыяльнай гісторыка-культурнай спадчыны і іх ахоўных зон, і суаднясення тых межаў з нацыянальнымі геадэзічнымі сеткамі; распрацаваны рэгламент фіксацыі прасторавых межаў нерухомых аб’ектаў матэрыяльнай гісторыка-культурнай спадчыны і іх ахоўных зон у землеўпарадкавальнай дакументацыі; распрацаваны рэгламент выканання 3-D здымкаў помнікаў з паветранай платформы; распрацаваны метадычныя рэкамендацыі па выкананні падземных геафізічных даследаванняў (магнітаразведка, электраразведка) і падводных даследаванняў (дайвінг) аб’ектаў гісторыка-культурнай спадчыны, а таксама метадычныя рэкамендацыі па стварэнні кампутарных 3Д-графічных вобразаў тых аб’ектаў. Выкананы аналітычныя работы па ўдасканаленню тэарэтычных асноў помніказнаўства (сістэма тэрмінаў, паняційны апарат).

У прававым абшары – вылучаны і прааналізаваны аптымальныя формы дзяржаўна-прыватнага партнерства ў сферы стварэння і выкарыстання навуковага прадукта ў галіне гуманітарных навук, ахарактарызаваны прававыя нормы заканадаўства па гэтай праблематыцы; вызначаны і аргументаваны кірункі выбару аптымальных шляхоў камерцыялізацыі вынікаў навукова-даследчай дзейнасці, на аснове распараджэння маёмаснымі правамі на аб’екты аўтарскіх правоў. На аснове абагульнення вопыту прававога рэгулявання аховы, захавання і выкарыстання нерухомых аб’ектаў матэрыяльнай гісторыка-культурнай спадчыны ў дзяржавах СНД распрацаваны метадычныя рэкамендацыі па ўдасканаленню прававога рэгулявання гэтай сферы ў Беларусі, па прымяненню заканадаўства аб ахове гісторыка-культурнай спадчыны ў выніку выяўлення несанкцыянаваных дзеянняў у адносінах матэрыяльных гісторыка-культурных каштоўнасцей. Падрыхтаваны аргументаваныя прапановы для ўнясення змяненняў і дапаўненняў у законы Рэспублікі Беларусь – у «Закон аб рэкламе» – аб арганізацыі работ па лінгвістычнай экспертызе рэкламных матэрыялаў; у «Кодэкс аб культуры» – распрацавана дакументацыя па арганізацыі работ па падрыхтоўцы і выдачы заключэння на навукова-праектную дакументацыю на выкананне рэстаўрацыйна-аднаўленчых работ на матэрыяльных гісторыка-культурных каштоўнасцях катэгорый «0», «1» і (альбо) у зонах аховы нерухомых матэрыяльных гісторыка-культурных каштоўнасцей катэгорый «0», «1».

У кірунку пашырэння навукова-тэхнічнага ўзаемадзеяння арганізуецца супрацоўніцтва з профільнымі арганізацыямі (даследчыя цэнтры, універсітэты, музеі) рэспублікі, краін СНД (пераважна, Расія) і Еўрасаюза (пераважна, Польшча). Вядзецца работа па падрыхтоўцы навукова-практычных проектаў ў рамах Праграм трансгранічнага супрацоўніцтва «Латвія-Літва-Беларусь-ЕС», «Польша-Беларусь-Украина-ЕС», Праграмы Еўрасоюза «Сумесная праграмная ініцыятыва па культурнай спадчыне» (JPI CH), «Усходняе партнёрства падлучэння» (EaPConnect). Вывучаюцца актуальныя кірункі развіцця турызму, распрацоўваюцца гістарычна-культуралагічныя абгрунтаванні для музеефікацыі перспектыўных аб’ектаў гісторыка-культурнай спадчыны для і стварэння новых турыстычных цэнтраў і маршрутаў, ва ўзаемадзеянні з органамі мясцовай улады і музейнымі ўстановамі краіны. З гэтай мэтай лабараторыя праводзіць міжнародныя навукова-практычныя семінары ў галіне навуковай арганізацыі турызму, а таксама рэгулярныя (штогадовыя) міжнародныя навуковыя канферэнцыі «Навуковыя чытанні, прысвечаныя В.У. Мартынаву». 

Дзеля арганізацыі сістэмных работ па фарміраванню кантэнта аўтаматызаванай інфармацыйнай сістэмы гісторыка-культурнай спадчыны Беларусі ў Цэнтры здзейснена мадэрнізацыя і развіццё кампутарна-камунікацыйнай інфраструктуры: амаль удвая павялічана колькасць працоўных месцаў з сучасным высокавытворчым кампутарным абсталяваннем; перабудаваны аптычны вузел падключэння лакальнай сеткі Цэнтра да магістральнай лініі, у выніку чаго павялічана надзейнасць яго работы, узняты да 1 Гбіт/с хуткасны парог; з мэтай забеспячэння надзейнасці і ўстойлівасці работы перабудавана і гарманізавана агульная архітэктура лакальнай сеткі Цэнтра, праведзена яе мадэрнізацыя лакальнай сеткі, у выніку чаго больш чым удвая ўзрасла колькасць абанентаў (агульная забяспечанасць абсталяваннем і камунікацыямі супрацоўнікаў Цэнтра перавышае 75 %). 

А. Лакотка
ЗАКЛЮЧЭННЕ
(перспектывы даследаванняў праблем беларускай культуры)
Інстытут мастацтвазнаўства, этнаграфіі і фальклору імя. К. Крапівы НАН Беларусі ставіць мэтай рашэнне наступных актуальных навуковых праблем развіцця беларускай культуры:
захаванне культурнай ідэнтычнасці беларускага народа, развіццё нацыянальных творчых традыцый і айчыннага кінематографа; шырокае прыцягненне насельніцтва да заняткаў мастацкай творчасцю; умацаванне станоўчага іміджу Беларусі ў міжнароднай культурнай супольнасці; развіццё сістэмы бесперапыннай мастацкай адукацыі, падтрымка таленавітай моладзі; укараненне новых інфармацыйных прадуктаў і тэхналогій у сферу культуры, новых стандартаў якасці паслуг культуры; стварэнне сучасных цэнтраў культуры, брендавага рэгіянальнага прадукту і паслуг, заснаваных на мясцовых культурных традыцыях, а таксама звязаных з выкарыстаннем гісторыка-культурных каштоўнасцей.
Як сказаў Прэзідэнт Рэспублікі Беларусь Аляксандр Рыгоравіч Лукашэнка ў сваім выступленні на святкаванні Дня Незалежнасці Рэспублікі Беларусь 3 ліпеня 2017 г., «у беларускага народа выдатная літаратура, музыка, жывапіс, архітэктура, якія нас сілкуюць і якімі мы захапляемся. Нам дарога наша выразная мова, якую трэба берагчы, вывучаць, развіваць. Нам пакінутая ў спадчыну гераічная гісторыя, якую неабходна памятаць і напаўняць новымі здзяйсненнямі, каб з годнасцю перадаць наступным пакаленням беларусаў. Гэта каштоўныя складнікі, якія дазваляюць не згубіцца сярод мноства нацый і народнасцей, адчуваць сябе адзінай самабытнай сям'ёй, шанаваць сваю свабоду і незалежнасць».
Навуковы патэнцыял Інстытута, яго навуковыя школы, актыўная праца маладых навукоўцаў накіравана на захаванне традыцый, пераемнасць і развіццё навуковых напрамкаў, забяспечаць паспяховае навуковае суправаджэнне дзяржаўных задач і праграм прагнознага развіцця культуры Беларусі.

